
Улсын Их Хурлын 2018 оны хаврын ээлжит чуулганы

5 дугаар сарын 18-ны өдөр /Баасан гараг/-ийн чуулганы

нэгдсэн хуралдааны гар тэмдэглэл

Улсын Их Хурлын дэд дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 41 гишүүн ирж, 53.9 хувийн ирцтэйгээр хуралдаан 10 цаг 08 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ж.Бат-Эрдэнэ, Ц.Даваасүрэн, Г.Мөнхцэцэг, З.Нарантуяа, Н.Номтойбаяр, Ц.Нямдорж, Л.Оюун-Эрдэнэ, О.Содбилэг, А.Сүхбат, Д.Тогтохсүрэн, А.Ундраа, Ц.Цогзолмаа, Д.Цогтбаатар, Б.Энх-Амгалан, М.Энхболд, Н.Энхболд;

Эмнэлгийн чөлөөтэй: Д.Тэрбишдагва;

Тасалсан: Б.Наранхүү, Д.Сумъяабазар;

Хоцорсон: Б.Бат-Эрдэнэ -13 минут, С.Батболд -45 минут, Д.Гантулга -15 минут, Д.Дамба-Очир -1 цаг 40 минут, Д.Мурат -16 минут, Х.Нямбаатар -14 минут, Д.Оюунхорол -27 минут, М.Оюунчимэг -14 минут, Я.Содбаатар -36 минут, Г.Тэмүүлэн -42 минут, Н.Учрал -42 минут, Н.Цэрэнбат -1 цаг 36 минут, С.Эрдэнэ -45 минут. 

Хэлэлцэх асуудалтай холбогдуулан Улсын Их Хурлын гишүүн Л.Болд, Ж.Батзандан, О.Баасанхүү нар үг хэлэв.

Нэг. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, төслийн үзэл баримтлалыг хэлэлцэх эсэх, үргэлжлэл/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, мөн яамны Жижиг, дунд үйлдвэрийг хөгжүүлэх сангийн Санхүү, хөрөнгийн хэлтсийн дарга Р.Гантөмөр, Жижиг, дунд үйлдвэр, хоршооны бодлогын хэрэгжилтийг зохицуулах газрын ахлах мэргэжилтэн А.Гэрэлзаяа, мөн газрын мэргэжилтэн Н.Энхтөр, Бодлого, төлөвлөлтийн газрын мэргэжилтэн Э.Сугарбаяр, Хуулийн хэлтсийн мэргэжилтэн Ш.Мөнхцоож нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудал асуулт, хариултаар үргэлжлэв.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Лүндээжанцан, Н.Оюундарь, Н.Амарзаяа, Ч.Улаан, О.Баасанхүү, Б.Баттөмөр, Б.Ундармаа, Б.Жавхлан нарын тавьсан асуултад Улсын Их Хурлын гишүүн Ж.Ганбаатар, Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан нар хариулж, тайлбар хийв.

Төслийн талаар Улсын Их Хурлын гишүүн Д.Ганболд, Б.Баттөмөр, М.Оюунчимэг, Б.Бат-Эрдэнэ, О.Батнасан, Д.Оюунхорол нар үг хэлэв. 


Л.Энх-Амгалан: Байнгын хорооны саналаар Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
51


Татгалзсан:

  6


Бүгд:


57


89.5 хувийн саналаар Байнгын хорооны санал дэмжигдлээ.
Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 12 цаг 03 минутад хэлэлцэж дуусав.
Хоёр. Төрийн болон орон  нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.05.11-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Худалдан авах ажиллагааны бодлогын хэлтсийн дарга З.Энхболд, мөн хэлтсийн ахлах мэргэжилтэн Л.Амгалан, Төрийн өмчийн бодлого, зохицуулалтын газрын Мэдээллийн технологийн албаны дарга Н.Цэрэнсамбуу нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт Г.Нарантуяа нар байлцав.

Хууль санаачлагчийн илтгэлийг Сангийн сайд Ч.Хүрэлбаатар, төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, Б.Бат-Эрдэнэ, О.Батнасан, Н.Оюундарь, Л.Мөнхбаатар, М.Билэгт нарын тавьсан асуултад Сангийн сайд Ч.Хүрэлбаатар, Сангийн яамны Худалдан авах ажиллагааны бодлогын хэлтсийн дарга З.Энхболд, Төрийн өмчийн бодлого, зохицуулалтын газрын Мэдээллийн технологийн албаны дарга Н.Цэрэнсамбуу нар хариулж, тайлбар хийв.

Үдийн цайны завсарлага болсон тул уг асуудлыг үдээс хойш үргэлжлүүлэн хэлэлцэхээр тогтов. 

Өглөөний хуралдаан 2 цаг 47 минут үргэлжилж, 76 гишүүнээс 57 гишүүн ирж, 75.0 хувийн ирцтэйгээр 12 цаг 55 минутад завсарлав.

Үдээс хойшхи хуралдаан 15 цаг 08 минутад эхлэв. 

Хуралдааныг Улсын Их Хурлын дарга М.Энхболд удирдав.

Чөлөөтэй: Ж.Бат-Эрдэнэ, Ц.Даваасүрэн, Г.Мөнхцэцэг, З.Нарантуяа, Н.Номтойбаяр, Ц.Нямдорж, Л.Оюун-Эрдэнэ, О.Содбилэг, Д.Тогтохсүрэн, А.Ундраа, Ц.Цогзолмаа, Д.Цогтбаатар, Б.Энх-Амгалан;


Эмнэлгийн чөлөөтэй: Д.Тэрбишдагва;


Тасалсан: О.Батнасан, С.Бямбацогт, Ж.Ганбаатар, Д.Гантулга, Ц.Гарамжав, С.Жавхлан, Д.Лүндээжанцан, Ж.Мөнхбат, Д.Мурат, Б.Наранхүү, Х.Нямбаатар, Б.Пүрэвдорж, Ш.Раднаасэд, Я.Санжмятав, Б.Саранчимэг, Я.Содбаатар, Ж.Энхбаяр, С.Эрдэнэ, Ж.Эрдэнэбат;


Хоцорсон: Н.Амарзаяа -1 цаг 30 минут, С.Батболд -1 цаг 04 минут, Б.Дэлгэрсайхан -1 цаг 54 минут, Ц.Мөнх-Оргил -1 цаг 30 минут, Г.Солтан -1 цаг 06 минут, Д.Сумъяабазар -47 минут, А.Сүхбат -51 минут, Ч.Улаан -1 цаг 45 минут, Л.Энхболд -36 минут.
Гурав. Монгол Улсын Ерөнхий сайдын мэдээлэл 

Ерөнхий сайдын мэдээлэлтэй холбогдуулан Монгол Улсын Шадар сайд Ө.Энхтүвшин, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Байгаль орчин, аялал жуулчлалын сайд Н.Цэрэнбат, Барилга, хот байгуулалтын сайд Х.Баделхан, Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг, Уул уурхай, хүнд үйлдвэрийн сайд Д.Сумъяабазар, Эрүүл мэндийн сайд Д.Сарангэрэл, Хүнс, хөдөө аж ахуй, хөнгөн үйлдвэрийн сайд Б.Батзориг, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, мөн яамны Хүрээлэн буй орчны хэлтсийн дарга А.Энхбат, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, мөн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, ахлах мэргэжилтэн Б.Одонхүү, Г.Эрдэнэцэцэг, Б.Уранчимэг, Д.Мөнхгэрэл, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн Мэргэжлийн хяналтын газрын дарга Л.Эрдэнэчулуун, Нийслэлийн Байгаль орчны газрын дарга Э.Баттулга, Улаанбаатар хотын Захирагчийн ажлын албаны Тохижилт, хог хаягдлын удирдлагын хэлтсийн дарга Г.Ууганбаяр нар оролцов. 

Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны зөвлөх Ч.Онончимэг, референт О.Цолмон нар байлцав.


Ерөнхий сайд У.Хүрэлсүх хөрс хамгаалах чиглэлээр Засгийн газраас авч хэрэгжүүлж байгаа арга хэмжээний талаар мэдээлэл хийв.  


Мэдээлэлтэй холбогдуулан Улсын Их Хурлын гишүүн Д.Эрдэнэбат, О.Баасанхүү, Ж.Батзандан, Л.Болд нарын тавьсан асуултад Ерөнхий сайд У.Хүрэлсүх, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Байгаль орчин, аялал жуулчлалын сайд Н.Цэрэнбат, Хүнс, хөдөө аж ахуй, хөнгөн үйлдвэрийн сайд Б.Батзориг, Уул уурхай, хүнд үйлдвэрийн сайд Д.Сумъяабазар, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан нар хариулж, тайлбар хийв.

Чуулганы нэгдсэн хуралдаанд Ерөнхий сайд хөрс хамгаалах чиглэлээр Засгийн газраас авч хэрэгжүүлж байгаа арга хэмжээний талаар мэдээлэл хийлээ. 

Уг асуудлыг 16 цаг 13 минутад хэлэлцэж дуусав.

Хоёр. Төрийн болон орон  нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.05.11-ний өдөр өргөн мэдүүлсэн, төслийн үзэл баримтлалыг хэлэлцэх эсэх, үргэлжлэл/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Худалдан авах ажиллагааны бодлогын хэлтсийн дарга З.Энхболд, мөн хэлтсийн ахлах мэргэжилтэн Л.Амгалан, Төрийн өмчийн бодлого, зохицуулалтын газрын Мэдээллийн технологийн албаны дарга Н.Цэрэнсамбуу нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт Г.Нарантуяа нар байлцав.
Төрийн болон орон  нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудал асуулт, хариултаар үргэлжлэв.
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Баттөмөр, Г.Тэмүүлэн, Д.Ганболд нарын тавьсан асуултад Сангийн яамны Худалдан авах ажиллагааны бодлогын хэлтсийн дарга З.Энхболд, Төрийн өмчийн бодлого, зохицуулалтын газрын Мэдээллийн технологийн албаны дарга Н.Цэрэнсамбуу нар хариулж, тайлбар хийв.


Төслийн талаар Улсын Их Хурлын гишүүн Д.Ганболд, Х.Болорчулуун, М.Билэгт, Ц.Мөнх-Оргил, М.Оюунчимэг нар үг хэлэв. 


М.Энхболд: Байнгын хорооны саналаар Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
48


Татгалзсан:

  9


Бүгд:


57


84.2 хувийн саналаар Байнгын хорооны санал дэмжигдлээ.
Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 16 цаг 54 минутад хэлэлцэж дуусав.
Дөрөв. Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Х.Сүрэнхорол, Оюуны өмч, улсын бүртгэлийн ерөнхий газрын дэд дарга Д.Дэлгэрсайхан, мөн газрын Эд хөрөнгийн эрхийн бүртгэлийн газрын дарга Д.Батболд, Хуулийн этгээдийн бүртгэлийн газрын дарга Д.Болормаа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, Б.Баярмаа, Ч.Ариунхур, референт П.Хулан нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, О.Баасанхүү, М.Билэгт нарын тавьсан асуултад Хууль зүй, дотоод хэргийн дэд сайд Б.Энхбаяр, Оюуны өмч, улсын бүртгэлийн ерөнхий газрын дэд дарга Д.Дэлгэрсайхан нар хариулж, тайлбар хийв.

Төслийн талаар Улсын Их Хурлын гишүүн Г.Тэмүүлэн, Б.Бат-Эрдэнэ нар үг хэлэв. 


М.Энхболд: Байнгын хорооны саналаар Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
53


Татгалзсан:

  2


Бүгд:


55


96.4 хувийн саналаар Байнгын хорооны санал дэмжигдлээ.
Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Уг асуудлыг 17 цаг 33 минутад хэлэлцэж дуусав.

Тав. Иргэний улсын бүртгэлийн хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2016.12.26-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Х.Сүрэнхорол, Оюуны өмч, улсын бүртгэлийн ерөнхий газрын дэд дарга Д.Дэлгэрсайхан, мөн газрын Эд хөрөнгийн эрхийн бүртгэлийн газрын дарга Д.Батболд, Хуулийн этгээдийн бүртгэлийн газрын дарга Д.Болормаа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, Б.Баярмаа, Ч.Ариунхур, референт П.Хулан нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Хууль зүй, дотоод хэргийн дэд сайд Б.Энхбаяр хариулж, тайлбар хийв.


М.Энхболд: Байнгын хорооны саналаар Иргэний улсын бүртгэлийн хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
48


Татгалзсан:

  6


Бүгд:


54


88.9 хувийн саналаар Байнгын хорооны санал дэмжигдлээ.
Иргэний улсын бүртгэлийн хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Уг асуудлыг 17 цаг 49 минутад хэлэлцэж дуусав.

Зургаа. Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Х.Сүрэнхорол, Оюуны өмч, улсын бүртгэлийн ерөнхий газрын дэд дарга Д.Дэлгэрсайхан, мөн газрын Эд хөрөнгийн эрхийн бүртгэлийн газрын дарга Д.Батболд, Хуулийн этгээдийн бүртгэлийн газрын дарга Д.Болормаа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, Б.Баярмаа, Ч.Ариунхур, референт П.Хулан нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Ц.Мөнх-Оргил нарын тавьсан асуултад Хууль зүй, дотоод хэргийн дэд сайд Б.Энхбаяр, Оюуны өмч, улсын бүртгэлийн ерөнхий газрын Хуулийн этгээдийн бүртгэлийн газрын дарга Д.Болормаа нар хариулж, тайлбар хийв.


Төслийн талаар Улсын Их Хурлын гишүүн О.Баасанхүү үг хэлэв. 


М.Энхболд: Байнгын хорооны саналаар Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
51


Татгалзсан:

  4


Бүгд:


55


92.7 хувийн саналаар Байнгын хорооны санал дэмжигдлээ.
Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Уг асуудлыг 18 цаг 12 минутад хэлэлцэж дуусав.

Долоо. Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2016.12.26-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Х.Сүрэнхорол, Оюуны өмч, улсын бүртгэлийн ерөнхий газрын дэд дарга Д.Дэлгэрсайхан, мөн газрын Эд хөрөнгийн эрхийн бүртгэлийн газрын дарга Д.Батболд, Хуулийн этгээдийн бүртгэлийн газрын дарга Д.Болормаа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, Б.Баярмаа, Ч.Ариунхур, референт П.Хулан нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, М.Билэгт нарын тавьсан асуултад Хууль зүй, дотоод хэргийн дэд сайд Б.Энхбаяр хариулж, тайлбар хийв.


Төслийн талаар Улсын Их Хурлын гишүүн Б.Бат-Эрдэнэ үг хэлэв. 


М.Энхболд: Байнгын хорооны саналаар Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
48


Татгалзсан:

  8


Бүгд:


56


85.7 хувийн саналаар Байнгын хорооны санал дэмжигдлээ.
Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Уг асуудлыг 18 цаг 36 минутад хэлэлцэж дуусав.

Бусад. Улсын Их Хурлын гишүүн С.Эрдэнийн урилгаар Сонгинохайрхан дүүргийн Ардчилсан намын гишүүд, Улсын Их Хурлын гишүүн Д.Ганболдын урилгаар Чингэлтэй дүүргийн 221, 246 дугаар цэцэрлэгийн багш, ажилчид, Улсын Их Хурлын гишүүн Б.Энх-Амгалангийн урилгаар Хан-Уул дүүргийн 5 дугаар хорооны иргэдийн төлөөлөл, Улсын Их Хурлын гишүүн Д.Дамба-Очирын урилгаар Орхон аймгийн Хүнсний комбинатад ажиллаж байсан ахмадууд, Улсын Их Хурлын гишүүн Ц.Цогзолмаагийн урилгаар Нийслэлийн 23 дугаар сургуулийн ахлах ангийн сурагчид, Улсын Их Хурлын гишүүн Ж.Эрдэнэбатын урилгаар Сэлэнгэ аймаг дахь банкнуудын салбарын захирлууд, Түнхэл тосгоны Захирагчийн ажлын албаны ажилтнууд, Цагдаагийн ерөнхий газрын Хэрэг бүртгэх албаны нутаг дэвсгэр хариуцсан цагдаагийн байгууллагын Хэрэг бүртгэх тасгийн дарга нар, Улсын Их Хурлын гишүүн Б.Бат-Эрдэнийн урилгаар “Аварга” ахлах сургуулийн багш, сурагчид, Улсын Их Хурлын гишүүн М.Оюунчимэгийн урилгаар Нийслэлийн 39 дүгээр дунд сургуулийг 1988 онд төгссөн төгсөгчид, Улсын Их Хурлын гишүүн Б.Бат-Эрдэнийн урилгаар Хэнтий аймгийн Дархан сумын Нутгийн зөвлөлийн тэргүүлэгч гишүүд, Улсын Их Хурлын гишүүн С.Батболдын урилгаар Сүхбаатар дүүргийн 35 дугаар сургуулийн ахлах ангийн сурагчид, Улсын Их Хурлын гишүүн Ж.Ганбаатарын урилгаар Баянгол дүүргийн “Эрүүл мэндийг дэмжигч” төрийн бус байгууллагын гишүүд, Улсын Их Хурлын гишүүн Л.Энхболдын урилгаар Малчдын улсын зөвлөгөөнд Өмнөговь аймгаас оролцож буй төлөөлөгчид, Улсын Их Хурал дахь Ардчилсан намын бүлгийн урилгаар Өвөрхангай аймгийн Уянга сумын 2 дугаар сургуулийн багш, ажилчид, Эх, хүүхдийн эрүүл мэндийн үндэсний төвийн ажилтнууд, Улсын Их Хурлын гишүүн Л.Элдэв-Очир, Г.Занданшатар, М.Билэгт нарын урилгаар Малчдын улсын зөвлөгөөнд Баянхонгор аймгаас оролцож буй төлөөлөгчид, Улсын Их Хурлын гишүүн Г.Занданшатар, Л.Элдэв-Очир, М.Билэгт нарын урилгаар Баянхонгор аймгийн сумдын номын сангийн ажилтнууд, Улсын Их Хурлын гишүүн Б.Ундармаагийн урилгаар Сонгинохайрхан дүүргийн Өрхийн эрүүл мэндийн төвийн эмч, ажилтнууд, Улсын Их Хурлын гишүүн Л.Элдэв-Очирын урилгаар Нийслэлийн 41 дүгээр дунд сургуулийг 1981 онд төгссөн төгсөгчид Улсын Их Хурлын чуулганы үйл ажиллагаа болон Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 6 цаг 15 минут үргэлжилж, 76 гишүүнээс 43 гишүүн ирж, 56.6 хувийн ирцтэйгээр 18 цаг 36 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



 Ц.ЦОЛМОН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






 Д.УЯНГА

УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ

ЧУУЛГАНЫ 5 ДУГААР САРЫН 18-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Л.Энх-Амгалан: Улсын Их Хурлын гишүүдийн өдрийн амгаланг айлтгаж гишүүдийн ирцийг танилцуулъя. Улсын Их Хурлын 2018 оны хаврын ээлжит чуулганы 5 сарын 18-ны өдрийн нэгдсэн хуралдаанд ирц бүрдсэн байна. Ингээд нэгдсэн хуралдааныг эхэлснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя.


Нэгт. Жижиг, дунд үйлдвэр үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, 


Хоёрт. Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл, 


Гуравт. Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн хуулийн төсөл, 


Дөрөвт. Иргэний улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, 


Тавд. Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, 


Зургаад. Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл гэсэн ийм 6 асуудлыг өнөөдрийн чуулганаар хэлэлцэхээр төлөвлөж байна. Ингээд үдээс хойш Ерөнхий сайдын мэдээллийг сонсоно. Ерөнхий сайдын мэдээлэл Хөрс хамгаалах чиглэлээр Засгийн газраас авч хэрэгжүүлж байгаа арга хэмжээний талаар мэдээлэл хийх юм байна. Ингээд өнөөдрийн хэлэлцэх асуудалтай холбогдуулан саналтай байгаа гишүүд байна уу? О.Баасанхүү гишүүнээр тасаллаа. Л.Болд гишүүн. 

Л.Болд: Баярлалаа. Та бүхэнд энэ өглөөний мэндийг дэвшүүлье. Тэгээд өчигдөр бас Үндсэн хууль зөрчсөн ийм үйл явдал Монгол Улсад боллоо. Энэ танхимд Үндсэн хууль батлалцсан Д.Лүндээжанцан гишүүн бид хоёр сууж байна. Үндсэн хуулийг баталж байхад 16 дугаар зүйл Монгол Улсын иргэн дараах үндсэн эрх, эрх чөлөөг баталгаатай эдэлнэ гэж энэ бол энэ Үндсэн хуулийн бол амин сүнс. Энэ 16 дугаар зүйлийн 16-д бол би та бүхэнд уншиж өгье. 16.Итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал цуглаан хийх эрх чөлөөтэй гэж. Эрхтэй ч биш бүр эрх чөлөөтэй гэж байгаа юм. 

Ингээд гэр хорооллын хөдөлгөөн байгуулагдаж гэр хороололд амьдарч байгаа олон мянган иргэд үзэл бодлоо чөлөөтэй илэрхийлж Сүхбаатарын талбайн зөвшөөрөгдсөн хэсэгт өөрөөр хэлбэл урд талд нь Нийслэлийн захиргааны мэдэлд байгаа тэр хэсэг дээр бол долоо хоног бүр үзэл бодлоо илэрхийлж эрхээ хамгаалж майхантай тайван жагсаал цуглаан хийж байгаа. Өчигдөр орой шөнөөр эсэргүүцлээ илэрхийлж байгаа үзэл бодлоо илэрхийлж байгаа энэ иргэдийг хүч хэрэглэж гавлаж баривчилж майхан хэрэгслийг нь хурааж ийм балмад үйл ажиллагааг явуулсан байна. 

Өнөөдөр Ерөнхий сайдын мэдээллийн цагийн оронд бид Үндсэн хууль зөрчсөн энэ ноцтой үйл ажиллагааны асуудлыг Улсын Их Хурал хэлэлцэх хэрэгтэй. Холбогдох хүмүүсийг энд дуудаж мэдээллийг сонсох хэрэгтэй. Үүнд бол чухамдаа энэ үзэл бодлоо илэрхийлж байгаа иргэдээ хамгаалах үүрэгтэй цагдаагийн хүчийг тушаал өгч ашигласан байгаа юм. Цагдаа нарыг бол бид мэднэ. Манай цагдаа нар бол 90 гаруй хувь өөрсдөө гэр хороололд амьдарч байгаа энэ хохирсон иргэдийн нэг адил ийм л хүнд нөхцөлд байгаа ард түмэн. Тэгэхээр нэг адилхан байгаа хүмүүсээр нөгөөдүүлээр нь зориуд ингэж хэлмэгдүүлж нийгмийг турхирч ийм байж болохгүй хагарал руу түлхэж байгаа нь өөрөө бол маш том аюул. 

Өнгөрсөн жилүүдэд бид Үндсэн хуулийнхаа энэ эрхийг хамгаалахын төлөө ямар ч нөхцөлд бид анхаарч иргэдийн энэ эрх чөлөөг хангалттай олгож ирсэн. Ялангуяа Монгол ардын нам цөөнх байхдаа байнга цуглаан жагсаал суулт бүх төрлийн эсэргүүцлийг бол байнга илэрхийлдэг байсан. Талбай дээр сайд нарыг дээл нөмрүүлээд толгойг нь хайчлаад олны өмнө бол зориуд ийм дайралтууд хийх зэргээр, сонгуулийн машиныг шатаах ер нь бол байж болох бүх хэлбэрийг бол хэрэглэж байсан. Энэ бүгдэд бол Монгол төр хүндэтгэлтэй хандаж энэ эрх чөлөөг бол эдлүүлж байсан. Одоо ингээд Засгийн эрхэнд гарахаараа ард түмний энэ язгуур эрхийг зөрчиж Монголын Үндсэн хууль, Монголын ардчиллын амин судсыг тасалж байгаа нь өөрөө байж болохгүй хэрэг. 

Үүнд бол 1990 онд гудамжинд жагсаж байсан бид ч ийм зүйлийг амсаагүй, 2000 онд гудамжинд жагсаж байсан энэ иргэний хөдөлгөөн Ж.Батзандан нар ч ийм зүйлийг амсаагүй. Тэгэхээр энэ бол өөрөө бол Монголын парламент энэ ноцтой асуудлыг зайлшгүй хэлэлцэж олон нийтийн өмнө шударгаар болсон асуудлаар хариуцлагатай хүмүүст нь хариуцлага тооцох ийм л зайлшгүй шаардлага байгаа. Тийм учраас Их Хурал даргалагчаас өнөөдрийн хуралдааны хэлэлцүүлэгт үдээс хойш өөрчлөлт оруулж өгнө үү гэж хүсэлт тавьж байна. Баярлалаа. 

Л.Энх-Амгалан: Ж.Батзандан гишүүн. 

Ж.Батзандан: Би хүний эрхийн асуудлаар ярихыг хүсэж байна. Улсын Их Хурлын гишүүн хүн Хүний эрхийн дэд хорооны гишүүний хувьд Монгол Улс дахь хүний эрхийн нөхцөл байдал нэлээн хүнд байдалд орсон байна гэж харж байна. Энэ Засгийн газар хүний эрхийн мэдрэмжгүй олон дарга нар сайд нараас бүрдсэн байна гэж би шүүмжилмээр байна. Монгол Улс 1992 оны Үндсэн хуульдаа хүнлэг энэрэнгүй нийгмийг байгуулна гэдэг зорилго зорилтыг тавьсан юм. Монгол Улс хүний эрхийн түгээмэл тунхаглал ялгаварлан гадуурхалтын эсрэг конвенц, эмэгтэйчүүдийн эрхийг хамгаалах конвенцэд нэгдэн орсон орон. 


Би сүүлийн өдрүүдэд гаалийн байгууллагатай холбоотой энэ хүчний байгууллагын хүний эрхийн зөрчлийн асуудлуудад анхаарлаа нэлээн хандуулж байгаа. Гаалийн байгууллага дээр би очиж уулзлаа. Гаальд ажиллаж байгаа 100 эмэгтэй тутмын чинь 60-70 нь нөхөргүй болсон байна. Гэр бүлээсээ салсан байна. Хөдөлмөрийн мөлжлөг эмэгтэйчүүдийг ялгаварлан гадуурхах байдал Монгол Улсын гааль дээр хэрээс хэтэрсэн байна. Би гаалийн эмэгтэйчүүдтэй уулзсан. Гаальд ажиллаж байгаа олон арван хүмүүстэй би уулзаж байна. Энэ асуудлыг хөндөж тавихаар таны таньдаг гэсэн билүү гэж өөдөөс гаалийн дарга чинь яриад сууж байна, таны таньдаг эмэгтэй гэсэн билүү гээд гаалийн удирдлагууд чинь яриад сууж байна. 


Алсын боомтууд дээр эмэгтэйчүүдийг цөлдөг даргынхаа үгэнд ороогүй байцаагч бүр холын ажиллах боломжгүй нөхцөл байдалтай хүнд газрууд руу цөлдөг явдал шийтгэдэг явдал хэрээс хэтэрсэн байна. Энэ болгонд Улсын Их Хурлын Хүний эрхийн дэд хороо анхаарлаа хандуулж асуудлыг ярихгүй бол гаалийн байгууллага гэдэг чинь хөдөлмөрийн мөлжлөг ялгаварлан гадуурхалт хэрээс хэтэрсэн байгууллага болж хувирсан байна шүү гэж би хэлэхийг хүсэж байна. 


Улсын Их Хурал гааль руу гаалийн систем рүү шалгалт оруулах ёстой гэж би санал гаргаж байна. Хүний эрхийн дэд хороо гааль дээр үүсээд байгаа хүний эрхийн зөрчлүүдийг шалгах цаг нь болсон байна гэдэг саналыг би гаргаж байна. Хүний эрхийн дэд хорооны даргаа яаралтай тавиад гааль хилийн цэрэг харьяат гэх мэт босоо тогтолцоотой тусгай байгууллагууд руу шалгалт оруулахгүй бол хүний эрхийн нөхцөл байдал хэрээс хэтэрлээ, зөрчил газар авлаа гэдэг ийм асуудлууд өргөдөл гомдлууд тасралтгүй ирдэг болно. Үүн дээр онцгой анхаарч өгөөч гэж Их Хурлын дэд даргаас хүсэж байна. Ер нь Ардын нам хүний эрхийн асуудалд анхаарал хандуулахгүй байна. Ардын нам эрх баригч нам хүний эрхийн асуудал дээр маш мэдрэмжгүй хандаж байна. Шүүх прокурор хүчний байгууллагууд хууль хяналтын байгууллагуудын дураараа авирлалтын талаар танай намаас Ц.Нямдоржоос өөр дуугардаг хүн алга. 


Ганц дуугарснаа гадуурхдаг явдал хэрээс хэтэрч байна. Хүний эрхийн талаар дуугарсан Улсын Их Хурлын гишүүдийг гадуурхдаг шахдаг явдал хэрээс хэтэрлээ. Одоо энэ байдалдаа дүгнэлт хийгээд эрх баригч нам хөдөлмөрийн эрх хүний эрх жам ёсны эрхийн төлөө жагсах тэмцэх зогсож асуудлыг ярих цаг нь болсон гэж би харж байна. Хүний эрхийн дэд хороог яаралтай хуралдуулах асуудлыг тавьж байна, шаардаж байгаагаа илэрхийлье. 


Л.Энх-Амгалан: О.Баасанхүү гишүүн. 


О.Баасанхүү: Баярлалаа. Би 20-оод жил гэр хороололд амьдарсан хүн л дээ. Өчигдөр энэ Сүхбаатарын талбайгаар явж байхад хөөрхий үнэхээр нүд халтирмаар зовсон зүдэрсэн ядарсан хүмүүс байна лээ. Тэгээд тэдэндээ хүч хэрэглэхийн оронд Өргөдлийн байнгын хороо очоод өргөдөл гомдлыг нь аваад нээлттэй сонсгол хэлэлцүүлгээ хийгээд Засгийн газрын сайд дарга нар нь очоод тэгээд шийдэж болдоггүй юм уу? 


Зүгээр юм л байвал хөөдөг туудаг балбадаг нөгөө юм хумыг нь урдаг тасддаг энэ одоо болимоор байна. Намайг Өргөдлийн байнгын хороо авч байхад жишээлбэл өөрийгөө шатааж байсан хүн ч гарч байсан, Дорнодын асуудал ч гарч байна, Ноён уулын асуудал гээд гарч байсан. Бид нар Өргөдлийн байнгын хороо аваад ажлаасаа 15000 хүн халагдлаа гээд асуудал гарч байсан. Бүгдийг нь шийдээд ингээд цаашаа явдаг байсан. 


Нэг ч энэ бараг талбай дээр ийм аймшигтай эсктремист юм гарч байгаагүй л дээ. Тэгэхээр хэлэлцэх асуудлын 1 дүгээр асуудал юу вэ гэх юм бол тэр Ерөнхий сайдыг дуудаж оруулж ирмээр байна. Би асуусан энэ Сонгинохайрханд хотын захиргаа нүүлгэмээр байна, Нүхтийн аманд байлгамааргүй байна гэж. Зөв шүү дээ яагаад заавал Дархан цаазтай газар хотын захиргаа байлгая гээд байгаа юм. Тэд нарын тавьж байгаа шаардлагыг би зөв гэж бодсон. Тэгээд ингээд нэг нь гараад нөгөөхийнхөө юмыг үгүйсгэдэг. Дээрээс нь тэр хашаа байшингуудыг нь 60000 төгрөгөөр мкв авна гээд 30 хувийн мөнгийг нь төлнө ч гэх шиг гээд хууль нь байхад хуулиас хууль бус нөхцөл шаардлага тавиад тэгээд түүнийгээ та нар биелүүлсэнгүй ямар хүүхдээ зодож байгаа юм уу. 


Үүнийг нэн яаралтай тэр Ерөнхий сайдыг авчраач. Үдээс хойш бүр байлгаад тэр хотын даргатай нь байгаад байхгүй бол тэр хотын даргаа зайлуулаач. Ядаргаатай юм нээрээ үнэхээр энэ хотын гэр хорооллын амьдралыг мэдэхгүй хүнийг авчирсны гай гарч байна гэж би хэлээд байна. 1 дүгээрт нь үүнийг хэлмээр байна. 2 дугаарт энэ 6 сарын 01 болох гээд байна. 20000 хэзээ ирэх вэ гээд хүмүүс утасдаад байна. 2 хүүхдэдээ нэг, нэг бэлэг аваад өгье ямар сайхан бэ гэж байна. 6 сарын 01 та бүхэн 20000 өглөө гэж реклам хийх гээгүй юм бол 30-хан минутын дотор хүмүүс шийдэх асуудлыг одоо хүртэл оруулж ирэхгүй энэ дараагийн долоо хоногт баяртай зэрэгцүүлж реклам хийхгээд байгаа юм уу? МАН-ынхан юу, АH-ынхан 100 хувь өглөө, МАН-ынхан хүссэнд нь өглөө гэж ярих гээд байгаа юм уу? 


Ажлын хэсэг болохоор яриад 100 хувийг яаж өгөх вэ гэдэг нөхцөлөөр ажлын хэсэг байгуулъя гэхээр нь гарч ирээд ажлын хэсгийн ахлагч нь 80 хувь өгнө. Олон улсын валютын сан л ингэж гуйгаад байгаа юм өөр аргагүй гээд. Барьцаалагдсан төр шиг болоод байна шүү энэ гаднынханд. 


Тийм учраас энэ хүүхдийн мөнгөний асуудлыг 1 дүгээр ээлжид тавиач. Хүүхдүүдээ 1 дүгээрт тавья л даа. Тухайн үедээ бид нар Төсвийн байнгын хороон дээр ярьж байхад бол бүгдээрээ л ам амандаа тэгье хүүхдийн мөнгөө өгье, хүүхдийн мөнгөө 1 дүгээрт нь 100 хувь болгоё аргачлалаа харин сонгоё 2 талаас ярьж байна энэ аргачлалыг нэг болгоод ороод ир гэсэн алга. Тэгээд одоо өнөөдөр 5 дахь өдөр. Өнөөдөр шийдэхгүй юм бол энэ чинь дахиад нөгөө Сангийн яамаар орно мөнгө нь орохгүй байна. Тэр ээжүүд яагаад нэг өдөр живхний мөнгийг төр засгаасаа ганцхан удаагийн живхний мөнгийг авч болдоггүй юм бэ? Тэр чинь тэр ээжид хэрэгтэй шүү дээ. Зарим хүмүүс нь хэрэггүй байж магадгүй. Зурагтай телевизтэй гэж хэлээд эцсийн эцэст юу гэдэг юм 20 хувийг нь хассан. Ипотекийн зээлтэй хүмүүс байсан тэд нар. Хөргөгчтэй гэж байгаа ч гэсэн тэр нь он жил нь хугацаа нь дууссан тийм юм байсан. Зурагттай гэж байгаа нь бас адилхан. Та бүгд шиг ийм олон суваг үздэг ч хүмүүс биш. 


Тийм учраас өнөөдөр 65-лаа байхдаа хүүхдээсээ битгий мөнгөө  харамлаач. Ядаж хүүхдийн мөнгөөр битгий улс төр хийгээч. 6 сарын 01 боллоо шүү. 6 сарын 01-нээс өмнө яаралтай өдрийн дотор бараг шийдээд явах асуудлуудаа шийдээд, шийдээд явмаар байна. Яагаад хойшлуулаад байгааг би ойлгохгүй байна. Тийм учраас энэ өнөөдрийн 1 дүгээр асуудал дээр хүүхдийн мөнгийг оруулж өгөөч гэдэг ийм байр суурьтай байна. Энэ бүр горимын санал гаргаж байгаад хүүхдийн мөнгөний асуудлыг эхний ээлжид хэлэлцэх үү гэдэг санал хураалт явуулаад дэмжигдвэл үүнийг цаашаа явмаар байна.
Л.Энх-Амгалан: Гишүүд хэлэлцэх асуудалтай холбогдуулж үг хэлж байна. Гэхдээ Улсын Их Хурлын чуулган чинь өөрөө дэгтэй шүү дээ. Тийм учраас өглөө бүхэн ирээд энэ хэлэлцэх асуудалтай холбогдуулж огт холбогдолгүй асуудлуудаар ингээд байр сууриа илэрхийлж байгаа нь бол дахиад дэг зөрчиж байгаа байхгүй юу. Өчигдрийн тэр гэр хорооллын хөдөлгөөнийхнийг хүч хэрэглэж тараасан асуудлуудыг О.Баасанхүү гишүүн ч ярилаа, Л.Болд гишүүн ч ярилаа. Тэгээд энэ үнэхээр хууль зөрчсөн байна уу гэдэг асуудлыг бол хууль хяналтын байгууллага бол шалгах ёстой гэж ойлгож байгаа. 

Үндсэн хуулиар бол Монгол Улсын иргэд үзэл бодлоо илэрхийлэх жагсах цуглах энэ эрх нь бол нээлттэй. Гэхдээ Монгол бол хуулийн засаглалтай жагсаал цуглааны тухай хуулийн дагуу л нийцүүлж энэ жагсаал цуглаанаа хийх ёстой. Тэгээд энэ асуудлыг үдээс хойш Ерөнхий сайдын цаг байгаа. Хэрэг эрхлэхийн дарга байна. Тэгээд энэ сая 2 гишүүний холбогдуулж асуусан асуултуудыг бол Ерөнхий сайдын цагийн үеэр манай сөрөг хүчнийхэн өнөөдөр асууна. Тийм учраас энэ асуултаа тавих байх гэж бодож байна. Хүүхдийн мөнгөний асуудал дээр бол одоо Төсвийн байнгын хорооны хурал л хүлээгдэж байгаа. Төсвийн байнгын хороо хуралдаад ороод ирэх юм бол энэ хэлэлцэх асуудалдаа оруулаад явах нь нээлттэй байгаа. Ингээд хэлэлцэх асуудалтай холбогдуулж гишүүд асуулт асуулаа. Хэлэлцэх асуудалдаа оръё. 

Өчигдөр Жижиг, дунд үйлдвэр үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн хэлэлцүүлгийн үзэл баримтлалыг хэлэлцэж бас дуусаагүй байгаа. Ингээд өчигдрийн асуулт авсан гишүүдийн нэрсийг өгье. Д.Лүндээжанцан гишүүн. 

Д.Лүндээжанцан: Гишүүдийн өглөөний амгаланг эрье. Тэгэхээр энэ Жижиг, дунд үйлдвэрийн хуулийг санаачилж бас одоо амьдруулах гэж амь оруулах гэж ингэж зүтгэл гаргасан хууль санаачлагчид Ж.Ганбаатар гишүүнд бол талархлаа илэрхийлж байна. 
Жижиг, дунд үйлдвэрийн дэд хороо бол ажиллаж байгаа. Манайд нэг үндсэн дутагдал байдаг. Дэд хороо бол олон байна. Харамсалтай нь бүтэн жил болоход зарим дэд хороо нь бол хуралддаггүй. Жижиг, дунд үйлдвэрийн дэд хороо ингээд бас нэг ажлаа идэвхжүүлээд хүмүүсийн хамгийн анхаарал татсан малчид бол хур царайчилдаг тэнгэр харж тэнгэр царайчилдаг шүү дээ. Бороо ороосой билээ гэж. Ногоо ургаасай билээ гэж. Тэгвэл манай иргэдийн ихэнх нь энэ жижиг, дунд үйлдвэрийн зээл олдоосой билээ, төсөл дэмжигдээсэй билээ хэдэн хүн маань цалинтай байгаасай билээ ар талд нь байгаа үр хүүхэд нь бас хоол ундтай байгаасай билээ гэж ингэж хүсэж байгаа. 


Тэгэхээр энэ бол бидний нөгөө нэг үндсэн ойлголт байдаг. Хүн шашин шүтэж философийг ойлгож урлаг уран сайхны спортоор хичээллэхээсээ өмнө эрдэм ном үзэхээсээ өмнө орох орон өмсөх хувцас идэх хоолтой байх ёстой гэдэг нэг ерөнхий суурь зарчим байгаа юм л даа. Энэ бол яах вэ материалист ойлголт гээд байгаа юм. Гэгээрсэн хүмүүст бол одоо энэ орох орон өмсөх хувцас идэх хоол бол одоо бараг хэрэггүй шахуу бараг бясалгал хийгээд гэгээрээд ингээд огторгуйн чанадад явж чадна. 

Харамсалтай нь тэр хүмүүс нь цөөн байна. Өнөөдөр яг одоо ангаахай шиг амаа ангалзуулж байгаа нь бол олон байна. Тэгээд энэ үед бол би энэ хууль бол өмнө нь үйлчилж ирсэн гэлээ гэхдээ бол одоо үнэхээр өнөөдрийн шаардлагад бол бас төдийлөн нийцэж чадахгүй бас хоцроод байгаа учраас үүнийг засаж өөрчлөх шаардлага байна гэж ингэж ойлгож байгаа. 2 дахь асуудал бол одоо жишээ нь би энэ юунд санаа зовоод байгаа вэ гэхээр санхүүжилтийн асуудлууд байгаа юм л даа 27000 орчим төсөл ирснээс 18 хувьд нь л юм ноогдож байна гэж байгаа юм. Тэгэхээр энэ ямар төслийг яаж шалгаруулж байгаа тийм үү энэ шалгуур үзүүлэлтүүд яг нүдээ олсон ажлын байрыг бий болгоход чиглэсэн энэ арга механизмуудыг энэ дотор яаж суулгаж өгсөн бэ гэдэг асуудал. 

Тэгэхээр чинь 30000, 26000 төслөөс 500 гаруй төсөлд нь одоо дэмжлэг үзүүлж 463 жижиг, дунд үйлдвэрийн юманд нь төсөл үйлчлэхээр чинь цаана нь 25000 гаруй нь одоо үлдээд байгаа байхгүй юу. Тэгэхээр үүн дээр Захиргааны ерөнхий хууль, бусад хуулиудыг бид яагаад алагчлалгүй шударга ёсоор хүний харилцаа юм уу хүний субъектив хүчин зүйл орохгүйгээр цахимаар одоо яаж шалгаруулмаар юм бэ, тэгэхээр байна шүү дээ амьд хууль болж чадахгүй болж бас магадгүй. Энэ дээр би санаа зовоод байдаг юм. Импортыг орлосон байх асуудал бол нэг шалгуур байх гэж бодоод байгаа юм. Жишээ нь би Баянгол дүүргийнхээ 2 хүнсний дэлгүүрт ороод барааг нь тоолсон байхгүй юу нэр төрлийг нь чимээгүйхэн ингээд тооллоо. Зарим худалдагч 98 нэр төрлийн 94 нэр төрлийн бүтээгдэхүүнээс 16 нь Монголын гэсэн хаягтай байна. Үүнийг ядахдаа ... /минут дуусав/

Л.Энх-Амгалан: Д.Лүндээжанцан гишүүн 1 минут. 

Д.Лүндээжанцан: Ядахдаа одоо 2/3 нь импортынх энэ хүнс бараа холилдсон тийм холимог маягийн дэлгүүр байна лээ. Гэр ахуй янз бүрийн юм орсон. Тэгэхээр 2/3 нь одоо импортынх 1/3 нь ядахдаа Монголынх байдаг бол мөн сайхан гэж. Гэхдээ энэ бол дэвшил гарсан гэдгийг бас хэлэх хэрэгтэй. Нэг үе бол байна шүү дээ Монголд үйлдвэрлэсэн 3-хан юм байсан. 3-хан юмны дэргэд бол 16 болсон байна. Гэхдээ энэ бол олон жилийн өмнө л дөө. Ердөө тохиролцооны дэлгүүр гэдэг нэг юм байсан шүү дээ. Нил гадаадынх. Тэгээд 3-хан юм л Монголоос харж байсныг бодоход бол миний энэ бол санамсаргүй түүврийн арга. Түүнээс биш нарийн сагсыг судалсан юм бол биш. Тэгэхээр би юу гэж бодоод байна вэ гэхээр 1/3-ийг нь л Монголд үйлдвэрлэв. Үүнд чиглэсэн одоо ... /минут дуусав/


Л.Энх-Амгалан: Улсын Их Хурлын гишүүн С.Эрдэнийн урилгаар Сонгинохайрхан дүүргийн Ардчилсан  намын гишүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд Улсын Их Хурлын гишүүдийн нэрийн өмнөөс ажлын өндөр амжилт сайн сайхан бүхнийг хүсэн ерөөе. 

Манай Ардчилсан намын бүлгийнхний суудаг энэ жигүүр. 9 гишүүн байх ёстой. Ажлын хэсгийг танилцуулъя. Эрдэнэсайхан Хүнс хөдөө, аж ахуй, хөнгөн үйлдвэрийн яамны Жижиг, дунд үйлдвэр хоршооны бодлогын хэрэгжилтийг зохицуулах газрын дарга, Гантөмөр Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийг хөгжүүлэх сангийн Санхүү, хөрөнгийн хэлтсийн дарга, Мөнхцоож яамны Төрийн захиргааны удирдлагын газрын Хуулийн хэлтсийн мэргэжилтэн, Энхтөр яамны Жижиг, дунд үйлдвэр Хоршоо бодлогын хэрэгжилтийг зохицуулах газрын мэргэжилтэн, Сугарбаяр яамны Бодлого, төлөвлөлтийн газрын мэргэжилтэн гэсэн ийм ажлын хэсэг хүрэлцэж ирсэн байгаа юм байна. Хууль санаачлагч Ж.Ганбаатар гишүүн асуултад хариулна. 


Ж.Ганбаатар: Өглөөний мэнд хүргэе. Баярлалаа. Д.Лүндээжанцан гишүүний асуултад хариулъя. Би сүүлээс нь эхэлье гэж бодож байна. Ер нь дотоодод үйлдвэрлэдэг ялангуяа хүнсний бараанууд их бага байгаа гэдэг дээр би санал бол нэг байна. Гэхдээ хүнсний бараан дотроо шингэн хүнс буюу гурил гурилан бүтээгдэхүүн Монгол Улс бараг гаднаас импортлох нь одоо бараг зогссон байгаа. Жилээс жилд нэлээн сайн ахиж байгаа. Ялангуяа шингэн бараа шингэн гэдэг нь ус ундаа жүүс юу байдаг юм йогурт тараг сүү бүгдийг нь Монголдоо үйлдвэрлэж чадаж байгаа. 

Гурил гурилан бүтээгдэхүүнийг ч гэсэн Монголд бол маш сайн үйлдвэрлэдэг болсон байгаа. Энэ бол нэлээн ахиц байгаа гэдгийг бас хэлье. Тэр төсөл сонгон шалгаруулахад ер нь хуульд яаж туссан бэ гэсэн хамгийн гол асуулт бол байна. Тэгэхээр яаж сонгон шалгаруулах талаар бол хуульд бол энэ юуг салбарыг хариуцсан Засгийн газрын гишүүн журам гаргаж төсөл сонгон шалгаруулна гэсэн ийм зүйл хуульд туссан байгаа. Тэгэхээр шууд одоо хуульд бол ингэж, ингэж сонгон шалгаруулна гэдэг байдлаар орох нь ийм бол тийм зүйл байдаггүй юм байна. Тэгэхээр өмнө хуульд ч тийм зүйл байгаагүй тэгэхээр журмаар зохицуулахаас өөр гарцгүй байдаг учраас одоо Засгийн газрын гишүүн журмаар сонгон шалгаруулна гэж үзэж байгаа юм. 

Тэгэхээр энэ хуулийн ер нь гол зорилго бол зээл гэдэг бол ер нь бол нэг ганц л заалт байгаа юм. Ер нь бол жижиг дунд үйлдвэр эрхлэгчид иргэдийг хөдөлмөр эрхлээч тэгэх юм бол төрөөс та бүхэнд бага татвар оногдуулж байна, тайлан баланс нэхэх нь багасах нь, хүн, хүн очоод дарамтлаад байх нь бага байх юм байна. Төрд орох юм бол сая Ж.Батзандан гишүүн ч гэсэн хэлж байна их олон энэ хөдөө орон нутаг руу ингээд явуулдаг энэ тэр ийм зүйлүүд байгаа бол та яг өөрөө өөртөө зориулаад өөрөө өөрөө сайхан амьдрах энэ боломжийг чинь бас төрөөс дэмжиж өгч байгаа шүү гэсэн нэг хөшүүрэг маань энэ хууль болж өгч чадна гэдэгт итгэлтэй байгаа. Баярлалаа. 


Л.Энх-Амгалан: Н.Оюундарь гишүүн. 

Н.Оюундарь: Монгол Улсын Засгийн газрын 2016-2020 он хүртэл энэ үйл ажиллагааны хөтөлбөрт жижиг, дунд үйлдвэрийг дэмжинэ гэж заалт бүрэн эхээрээ орсон байгаа. Энэ нь өөрөө зөвхөн татварын орчноосоо гадна эрх зүйн орчин, бизнесийн таатай орчныг бүрдүүлэх дээр ажиллана гэж байгаа юм. Тэгэхээр бас энэ төслийг санаачилж жижиг, дунд үйлдвэрлэл эрхлэгчдийг дэмжих хууль энэ эрх зүйн орчныг бий болгоход энэ санаачилсан гишүүнд бас талархлаа илэрхийлье. Нөгөө талаар бас энд үүнтэй холбоотой нэлээд хэдэн асуултууд байна. Тухайлбал гэхэд ялангуяа энэ жижиг, дунд үйлдвэрлэл эрхлэгчид маань бол ерөөсөө нөгөө том бизнес эрхлэгчдийг бодох юм бол амьдралд хамгийн их ойрхон байдаг. Тухайлбал гэхэд тогооч нар, гуталчин, оёдолчин, өөр юу байдаг юм гоо сайханч, үсчин гэх мэтийн салбарууд. 

Ахуй үйлчилгээний энэ салбарт яг тодорхой ямар хөшүүрэг бий болохоор энэ эрх зүйн орчин бүрдүүлэхээр байж байна вэ үүн дээр бол эд нарын эрх ашгийг ер нь хэрхэн яаж хангах вэ гэдэг асуулт байна. Дараагийн нэг асуулт маань бол хуулийн төслийг 8.1.2-т зээлийн хүүгийн зөрүүг олгох талаар заалт байгаа юм. Энэ нь өөрөө жижиг, дунд үйлдвэр үйлчилгээ эрхэлж байгаа дэмжих нь чухал боловч улсын төсвөөс зээлийн хүүгийн татаас хэлбэрээр оруулж өгнө гэсэн заалт байгаа юм. Одоо энэ өндөр хүүтэй зээл олгож байгаа болгож байгаа тэр зөрүүг улсаас олгох юм байна л даа. Тэгэхээр яг энэ зөрүүг дараа дараагийн энэ бизнес эрхлэгчид маань заавал улсаас бас нэг татаас олгоод хөнгөлөлттэй зээлд хамруулаач гэдэг тийм хандлага гарах вий гэж болгоомжилж байна. Үүн дээр ер нь ямар байр суурьтай байна вэ гэж бодож байна. 


3 дахь асуулт маань бол одоо бид нар хэлэлцэх гэж байгаа Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг хэлэлцэх дээр төлөвлөгдөж байгаа. Үүн дээр бол нөгөө жижиг, дунд үйлдвэрийг дэмжих тухай хуулийн шинэчилсэн найруулгын төслийг дагалдуулаад өргөн мэдүүлж байгаа. Тэгэхээр үүнийг хамтатгах арга зам байна уу яагаад вэ гэхээр нэлээн олон заалтууд төрийн өмчөөр бараа үйлчилгээ худалдах заалтууд нь жижиг, дунд үйлдвэртэй бас давхардаад байгаа юм. Түүнийг нь бол зарим нэг талаар хамтатгах ямар арга зам байна вэ гэдгийг асуумаар байна. 4 дэх асуулт маань бол хөдөө аж ахуйн яам, Хүнс, хөдөө аж ахуйн яам, Нийгэм хамгааллын яам дээр янз бүрийн сангууд байдаг. Жижиг, дунд үйлдвэрийг дэмжих сан гэж байгаа, Хөдөлмөр эрхлэлтийг дэмжих сан гэж байгаа. Эд нарын үйл ажиллагааг нэгтгэх боломж байна уу? Тэгээд одоо хуулийн төслөөр бол бас нэг жижиг,  дунд үйлдвэрийг дэмжих сантай болъё гэсэн заалт хуульд байж байгаа. Тэгэхээр тэр заалтыг одоо байгаа энэ бүтэцтэй нэгэнтээ Засгийн газрын үйл ажиллагаанд бол ийм бүтэц ажиллаж байгаа юм чинь үүнийг нэгтгэх арга зам байна уу гэдэг асуулт байна. 

Хамгийн сүүлийн асуулт буюу ялангуяа энэ жижиг, дунд үйлдвэрийг дэмжих сангийн хөрөнгийг яаж олгох вэ гэдэг асуулт дээр нэлээд олон гишүүд асуулт асууж байна лээ. Тэгээд тэр дотроо бол миний хувьд бол арилжааны банкнуудаар дамжуулж олгох юм бол илүү их өрсөлдөөнийг дэмжсэн тийм үйл ажиллагаа болох болов уу гэж бодож байна. Яагаад вэ гэхээр ерөөсөө магадгүй үүнийг зөвхөн арилжааны банкнуудаасаа гадна өрсөлдөөнийг бий болгох үүднээс арилжааны банк, банк бус санхүүгийн байгууллага хадгаламж зээлийн хоршоогоор дамжуулж өгөх юм бол энэ зээлийн хүүгийн өрсөлдөөн бий болоод эцсийн хэрэглэгчдээ очиход яг зээл авагчдаа очиход зээлийн хүү нь хамаагүй багасч өгнө. Энэ нь өөрөө ерөөсөө бизнес эрхлэгчид үзүүлэх хамгийн тийм тааламжтай нөхцөл хамгийн таатай орчин болно гэдэгт бол итгэлтэй байдаг.


Л.Энх-Амгалан: Зочид төлөөлөгчдийг танилцуулъя. Улсын Их Хурлын гишүүн Д.Ганболдын урилгаар Чингэлтэй дүүргийн 16 дугаар хорооны 221, 246 дугаар цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийн нэрийн өмнөөс ажлын өндөр амжилт сайн сайхан бүрэн хүсэн ерөөе. Хууль санаачлагч Ж.Ганбаатар гишүүн. 

Ж.Ганбаатар: Н.Оюундарь гишүүндээ баярлалаа. Сүүлийн асуултаас нь эхэлье. Ер нь гэхдээ банкаар дамжуулна гэдэг нь сул талтай, давуу талтай. Шууд сангаас олгоно гэдэг нь бас сул талтай, давуу талтай. Банкаар явуулахаар ерөөсөө сул тал нь юу байна вэ гэхээр тайлан баланс барьцаа хөрөнгө нэхдэг. Тэгэхээр яг дөнгөж бизнес эрхэлж байгаа хүмүүст бол үүнийг хангах боломж нь бас бага байгаа юм. Түүнээс гадна банкаар дамжихаар одоо шууд сангаас бол 3-4 хувийн хүүтэй зээл олгогдож байгаа бол банкаар дамжихаар тэр үйлчилгээнийх нь зардал нэмэгдээд нэг 7 хувь 7-8 хувь болж байгаа. Энэ бол бас сул тал байна. Заримдаа 10 хувь ч болж байгаа тохиолдол байна. Тэгэхээр сангаас олгохоор одоо юу гэдэг юм бас улс төрийн нөлөө их ордог сонгон шалгаруулалтад нь янз янзын улс төрийн нөлөөлөл их ордог, хөндлөнгийн нөлөөлөл ордог эзнээ олохгүй байх эргэн төлөлт дээр нь асуудал үүсдэг ч гэдэг юм уу банкаар явж байгаа тохиолдолд эргэн төлөлт нь маш сайн байгаа. Ингээд талууд байгаа юм. Тэгэхээр хуульд яаж заасан бэ гэхээр 500 сая хүртэл энэ сан дээр нь олгоё, тэр барьцаа хөрөнгө одоо эхлэлийн баланс одоо юу гэдэг юм тайлан баланс энэ тэр нэхэхгүйгээр 500-аас 2,5 тэрбумыг нь банкнаас дамжуулъя гэсэн ийм хуулийн төсөл орсон байгаа. Хуульд энэ зүйл заагдсан байгаа гэдгийг хэлье. 


Сангуудыг нэгтгэх талаар бол тантай бол санал нэг байгаа. Гэхдээ хуульд бол үүнийг бол айхавтар нэгтгэнэ гэсэн байдлаар бол ороогүй. Гэхдээ бол хөдөлмөр эрхлэлтийн сан бол би муулж байгаа юм биш. Гэхдээ хөдөлмөр эрхлэлтийн сан бол эргэн төлөлт байхгүй. Бараг байхгүй шахуу. Зээлийн батлан заалтын сан бол энэ зээл олгодоггүй зөвхөн жижиг дунд үйлдвэрлэлийг дэмжих маягаар хэрэгждэг ийм сан Сангийн яам дээр байгаа. Сум хөгжүүлэлтийн сан бол эргэн төлөлт бол надад мэдэгдэж байгаагаар бол бараг 10 гаруй хувьтай байдаг юм шиг байна лээ. Тэгээд 84 тэрбум гэсэн өчигдөр хурлын дарга 100 гаруй тэрбумыг 4 удаагийн үйлдлээр өгсөн гэж бас тодотгож байна лээ. Тэгэхээр бусад сангуудын хувьд бол бас учир дутагдалтай нэг доор  нэгтгээд явах нь бол зөв гэсэн томьёолол бол надад байгаа гэдгийг бол хэлье. Зарим тоо баримтыг манай дэд ажлын хэсгийнхэн хэлэх байх. Үйлчилгээний салбар ялангуяа ахуй үйлчилгээний салбарыг яг тодотгож дэмжсэн заалт бол хуульд бол байхгүй. 

Жижиг дунд үйлдвэрлэгч гэдэг дотроо орж байгаа нөхцөлд бол төрийн бодлогоор адилхан дэмжээд бол явна. Түүнээс биш үйлчилгээний салбарыг ингэж дэмжинэ үйлдвэрлэлийг салбарыг ингэж дэмжинэ гэсэн нарийвчилсан зүйл бол байхгүй байгаа. Үүнийг бол яах вэ ажлын хэргийн явцад бол яг нэмүү өртгийг ий болгож байгаа яг үйлдвэрлэлийн салбарын яаж дэмжих вэ гэдэг талаар бас ажлын хэсэг дээр нэмээд оруулмаар байна. Би бас ялгахгүй гэсэн чиг баримжааг бас гол болгосон гэдгийг та бүхэн одоо анхаараарай гэж тайлбарлая. Бусад 2 асуултад нь дэд ажлын хэсгийнхэн хариулъя даргаа. 


Л.Энх-Амгалан: Дэд ажлын хэсэг 82 дугаар микрофон уу тийм ээ? 82 дугаар микрофон. 

Я.Эрдэнэсайхан: Н.Оюундарь гишүүний асуултад хариулъя. Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр хоршооны бодлогын хэрэгжилтийг зохицуулах газрын дарга Эрдэнэсайхан хариулъя. Нийтийн аж ахуйн үйлчилгээтэй холбоотой заалт бол хуулийн 10.2, 10,3 дээр байгаа. 10.2 дээр бол ахуйн үйлчилгээний салбарт дэвшилтэд технологийг нэвтрүүлэх стандартад нийцсэн үйлчилгээг иргэдэд хүргэх албан бус хөдөлмөр эрхлэлтийг багасгаж ажлын байрыг нэмэгдүүлэхэд чиглэсэн дунд хугацааны хөтөлбөртэй байна гэсэн ийм заалтыг бол оруулсан. Ингээд хөтөлбөрийг нь бол асуудал хариуцсан Засгийн газрын гишүүн батлахаар бол хуулийн төсөлд явж байгаа. Мөн хуулийн төслийн 8.1.2г дээр зээлийн хүүгийн зөрүүг олгоно гээд заасан байгаа. Үүнийг бол илүү нарийвчлаад ажлын хэсэг дээр бас ярих боломжтой байх гэж бодож байна. Мөн 11.7 дээр бичил жижиг, үйлдвэр үйлчилгээ эрхлэгчид олгох зээлийг сангаас шууд буюу 500 сая хүртэл сая Ж.Ганбаатар гишүүн хэллээ. Дунд үйлдвэр үйлчилгээ эрхлэгчдийг бол банкаар олгоно гээд ингээд 11.7 дээр томьёолсон байгаа. 

Л.Энх-Амгалан: Н.Амарзаяа гишүүн. 
Н.Амарзаяа: Баярлалаа. Энэ хуулийн төслийг дэмжиж байгаа юм. Яах аргагүй эрх зүйн орчныг нь сайжруулах, сайжруулах сайжруулахдаа нэлээн шинэ түвшинд гаргахыг зорьж Ж.Ганбаатар гишүүн маань нэлээн бас ажилласан байна. Гэхдээ нэмэлт хэдэн асуултууд бас саналаа хэлэх нь зөв байх гэж ингэж бодож байна. Монгол Улсын хэмжээнд үйл ажиллагаа явуулж байгаа аж ахуйн нэгж байгууллагуудын 80 гаруй хувь нь 1-9 ажилчинтай байгууллага байгаад байгаа юм л даа. Аж ахуйн нэгж. Тэгэхээр энэ нь өөрөө энэ жижиг, дунд үйлдвэрлэлийнхээ нөгөө бичил үйлдвэрийн орчны асуудал болоод байгаа юм. Тэгэхээр үүн дээр харахад манай орны эдийн засгийн бүтэц нь өөрөө жижиг дунд үйлдвэрлэгчид давамгайлсан ийм эдийн засгийн бүтэцтэй болоод байгаа юм. Нөгөө талаараа энэ жижиг, дунд бизнес эрхэлж байгаа бизнес эрхлэгчдийн гаргаж байгаа бүтээгдэхүүн нь нам буюу технологийн агууламжгүй үйлдвэрлэл агууламжгүй үйлдвэрлэл нийт боловсруулах үйлдвэрийн бас 90 гаруй хувийг эзлээд байгаа юм. Ингээд ирэхээрээ гадаад зах зээл дээр өрсөлдөх чадвар экспортод гаргах боломж нөхцөл үйлдвэрлэсэн бараа бүтээгдэхүүн нь зарагдахгүй борлуулагдахгүй байгаа ийм нөхцөл байдлууд Монгол Улс даяар бас байгаад байгаа юм. 
Тэгэхээр үүн дээр би бас Хөдөө аж ахуйн сайд маань байж байна. 1, 2 асуултыг асууя. Жижиг, дунд үйлдвэрлэлийн өрсөлдөх чадварыг сайжруулахад чиглэсэн ямар, ямар ажлууд бодлогын хэмжээнд өнгөрсөн хугацаанд хийж өрсөлдөх чадварыг нь нэмэгдүүлж гадаадын зах зээлд бүтээгдэхүүн үйлчилгээг нэвтрүүлэх гаргах чадварыг нь сайжруулах хэдэн аж ахуйн нэгж байгаа вэ? Нэг ёсондоо жижгийг дунд болгох дундыг том болгох ийм төрийн бодлогын хэмжээнд авч хэрэгжүүлсэн ийм бодлого арга хэмжээ байна уу өнгөрсөн хугацааны гэж ингэж асуумаар байна. 2 дугаарт энэ хуулийг ингээд судлаад байхад тэр дундаа төрийн бодлогыг илүү бүр тодорхой маш олон заалтуудыг нэмж оруулаад дээрээс нь нэмээд нутгийн өөрөө удирдах байгууллага, Засаг даргын бүрэн эрхийг ингээд тусгасан байна л даа. Ингээд үзэхээр төрийн оролцоо жижиг, дунд үйлдвэр бизнес эрхлэгч рүү хэтэрхий их ороод байгаа юм болов уу? 
2 дугаарт энэ манай Монгол Улс чинь өөрөө  нэгдсэн төсвийн тогтолцоотой бүх төсвийн эрх зүйн чадамж эрх зүйн тогтолцоог Улсын Их Хурал өөрөө баталж байгаа. Гэтэл нөгөө аймгийн Засаг дарга, аймгийн иргэдийн Хурал, жижиг, дунд үйлдвэрлэлийг дэмжих хөрөнгө эх үүсвэрүүд хомсдолтой үүнээсээ болоод жижиг, дунд үйлдвэрлэл эрхлэгчид маань төрөөс байдаг төрөөс нь дэмжлэг оролцоо нь багахантай ингээд нэг хүлээлт бий болсон энэ салбараа эсхүл татаж унагах гээд байгаа ийм нөхцөл байдлууд бас хаана, хаанаа уялдаа холбоогүй байна уу гэж харж ийм дүгнэлт хийж байгаа гэдгийг бас ойлгоорой гэж ингэж бодож байна. 
Тэгээд хэлэх санал маань энэ жижиг, дунд үйлдвэрлэлийн эрхлэгчдийн нийгмийн үнэлэмжийг нэмэгдүүлмээр байна. Нэгэнт эдийн засгийн гол ачааллыг үүрч байгаа юм чинь нийгмийн үнэлэмжийг нь сайжруулаад одоо бид бол ард иргэд НӨТ-ын буцаан олголтыг бол маш их сайшаан дэмжиж байгаа. 20, 80 хувийн харьцаатай тэгвэл энэ жижиг дунд үйлдвэрлэлийн дотоодын бизнес эрхлэгч үйлдвэр эрхлэгчдээ дэмжинэ гэсэн ийм бодлогынхоо хүрээнд аж ахуйн нэгжийн орлогын албан татварын нэг хувь гэхээсээ илүүтэйгээр магадгүй дотоодын үйлдвэрлэгчдийн энэ харьцаагаа 80, 20 хувь болгож оруулах заалттай уялдуулан урамшууллын механизмыг бий болгох ийм санал санаачилга энэ хууль дээр оруулж болох байсан уу? Үүгээрээ юу вэ гэхээр хэрэглэгчид маань дотоодын үйлдвэрлэгчдээ дэмжих зах зээлийн орчин харилцаа энэ механизм урамшуулалтай холбож бий болох юм. Ингээд дотоодын үйлдвэрлэгчдээ зах зээл нь дэмжээд ирвэл энэ зах зээл чинь өөрөө босоод ирэх ийм боломж байгаа. Үүн дээр ямар судалгаа тооцоо хийсэн бэ гэдэг ийм асуултууд байна. 


Л.Энх-Амгалан: Ж.Ганбаатар гишүүн. Ж.Ганбаатар гишүүнээ би нэг зочид ороод ирлээ. Зочид танилцуулъя тэгэх үү. Зочдын нэрсийг өгчих үү. Улсын Их Хурлын гишүүн Б.Энх-Амгалангийн урилгаар Хан-Уул дүүргийн 5 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийн нэрийн өмнөөс эрүүл энх, сайн сайхан бүхнийг хүсэн ерөөе. Ж.Ганбаатар гишүүн. 


Ж.Ганбаатар: Баярлалаа. Н.Амарзаяа гишүүний асуултад хариулъя. Их чухал, чухал зүйлүүдийг хөндлөө. Гэхдээ төрийн оролцоо гэхээсээ илүү энэ хууль төрийн дэмжлэг үзүүлж байгаа юм. Дэмжлэг гэдэг нь ер нь гэхдээ гишүүд ер нь бол зээлийг их голлож байгаа. Би бол зээл авах зээлээ дэмжүүлэх гэдэг нь бол 1 номер, 2 номерын асуудал бол биш шүү. Бизнес эрхлэх сонирхол дээшилнэ. Нэг хувийн татвар гэдэг бол өнөөдөр иргэдэд нэг их том сонсогдохгүй байж магадгүй. Яг бизнес эрхэлж байгаа хүмүүст яг энэ НӨТ-ын буцаан авалтыг Их Хурал дээр ярьж байх үед яг нөгөө иргэд бол тийм сайн ойлгохгүй байсан шүү дээ яг. Түүнтэй адилхан 3, 4 жилийн дараа жижиг, дунд үйлдвэр эрхлэгч нарт нэг тайлан жилийн нэг тайлан 1 хувийн татвар гэдэг бол яг үр нөлөөгөө өгнө. 


Энэ үед бол хүмүүс бизнес эрхлэх сонирхол нь хамаагүй дээшилнэ. Би үүнийг хийгээд явах юм бол ер нь бол урд талынхаа ажлыг хийгээд явж байхад бол төр миний ажилд нэг их оролцоод байх нь бага юм байна. Би тайлангаа жилдээ нэг удаа гаргаад өгнө тэгээд нэг хувийн татвар төлнө. Ер нь төртэйгөө холбоотой байх нь л чухал байна гэж байгаа. Тэр орон нутаг руу таны асуусан асуултад тэр орон нутаг руу явж байгаа тэр орон нутгийн Засаг даргын хэрэгжүүлж байгаа эрх мэдлийн асуудал бол өмнөх хуульд байсан зүйл. Бид бас түүгээр нь хэвээр нь үлдээсэн бол байгаа. Гэхдээ яг хэвтээ маягаар явж байгааг нь босоогоор нь шууд дээрээс нь төсвийн нэг системтэйгээр нь явуулна гэсэн энэ үзэл баримтлал давамгайлбал хүлээж авахад бэлэн гэдгээ хэлье. Энэ бол өмнө нь байсан заалтууд явсан гэдгийг танд бас дахин хэлье. Урамшууллын системийн хувьд бол бид бас яг юу гэдэг юм татварынхаа хуульдаа бид бас одоо ингээд нөгөө 1 хувийн татвар, 1 тайлан тэгээд төрийн төсвийн нийт зардлын 10 хувь одоо жил болгон олгоно гэсэн энэ заалтууд байсан учраас урамшуулал гэдэг талд нь бид бол тийм судалгаа бол гаргаагүй. 


Энэ бол одоохондоо бид бол арай болоогүй байх гэсэн би бол ийм одоо зүйлтэй байна. Мэдээж НӨТ бол урамшууллын системээр явж байгаа учраас бид бас яг ингээд жижиг, дунд үйлдвэрлэл маань одоо хөгжиж байна. Тодорхой хэмжээнд хөгжиж байгаа. Би өөрөө их ойрхон байдаг хүний хувьд бол жижиг дунд үйлдвэрлэлийн хөгжил бол жаахан удаан байгаа боловч тогтвортой байгаа. Тогтвортой. Нэлээн хол байдаг хүмүүс бол байхгүй байна удаан байна жижиг, дунд үйлдвэрлэл хөгжихгүй байна гэж ярьж байгаа бол Монголд бол тодорхой тогтвортойгоор бол өсөж байгаа. Гэхдээ удаан бол байгаа гэдгийг бас тайлбарлая. Таны үлдсэн асуултуудад манай дэд ажлын хэсгийнхэн хариулна. Баярлалаа. 


Л.Энх-Амгалан: Б.Батзориг сайд. 

Б.Батзориг: Н.Амарзаяа гишүүний асуултад хариулъя. Энэ хууль бол их чухал хууль. Манай Ж.Ганбаатар гишүүн санаачилсан. Энэ хууль гарснаар бол одоо бичил жижиг, дунд бизнес эрхлэгч гэж хэнийг хэлэх вэ гэдэг нь нэлээн тодорхой болох байх. Төрийн үзүүлэх дэмжлэг бас тодорхой болно. Эрх зүйн орчныг сайжирна гэж бид нар харж байгаа. Үнэхээр энэ Монгол Улсад хамгийн их ажлын байрыг бий болгож байгаа бид чинь экспортлогч орон болно гэж зориод байгаа. Тэгээд энэ ажлыг гол нугалж хийх хүмүүс нь энэ жижиг, дунд бизнес эрхлэгчид гэж бид нар харж байгаа. Тэгээд хуульд тендерийн хэмжээнд жаахан босго тавиад байгаа юм. 

Тэгээд энэ босго бол хэрэггүй юм шиг санагдаж байгаа юм. Тэгээд өнөөдөр жижиг дунд гэдгээр хязгаарлаад улам жижгэрүүлээд байх уу жижиг дунд гэдгээ бүр тодорхой болгоод өмнөх хуулийн төслийн ажлын хэсэг дээр яригдаж байсан шүү дээ жижиг дунд бизнес эрхлэгч гэж хэнийг хэлэх вэ гээд. Тэгээд түүнийгээ энэ хуулиар бол тодорхой болгоно гэж харж байгаа. Тэгээд төрийн дэмжлэг тодорхой болно гээд. Түрүүн Ж.Ганбаатар гишүүн хэллээ одоо жижиг, дунд бизнес эрхлэгчид 1,5 тэрбум төгрөг хүртэл орлоготой аж ахуйн нэгжүүдийн орлогын албан татварыг 1 хувь болгоно гээд. Энэ бол төрийн бодит дэмжлэг. Тэгээд Улсын Их Хурал Засгийн газраас баталсан хөтөлбөрийг санхүүжүүлэх гол нь энэ шүү дээ. 


Засгийн газрын үйл ажиллагааны хөтөлбөрөө Засгийн газар бол батлуулдаг. Энэ хөтөлбөрөө ажил болгох энэ амласан зүйлээ иргэдэд хүргэхийн тулд л энэ хөтөлбөр боловсруулж байгаа. Тэгээд энэ хөтөлбөрийг санхүүжүүлэх тэгээд ажил болгох ийм л зорилготой энэ хуулийн төсөл боловсруулсан гэж харж байгаа.Тэгээд эрх зүйн орчин бол сайжирна гэж ингэж харж энэ хуулийн төслийг одоо боловсруулсан. Яам бол энэ хуулийн төслийг бол дэмжиж байгаа. Тэгээд түрүүн хэлэхэд бол босго тавьж ер нь аливаа юмыг босго тавиад бид нар хязгаарлаад байгаа шүү дээ явахгүй байгаа. Тэгээд бодлогын бодлогын гэдэг үг бол энэ хуульд бол маш их байгаа. Дахиад хэлье энэ Засгийн газар Улсын Их Хурлаар баталсан хөтөлбөрийг санхүүжүүлэх, Засгийн газрын үйл ажиллагааны 2016-2020 оны үйл ажиллагааны хөтөлбөрийг бид нар батлуулсан тэр хөтөлбөрт бид нар жижиг дунд үйлдвэр эрхлэгчдэд тодорхой болгоно. Тэднийгээ дэмжинэ. Ялангуяа энэ банкны хүү бол дандаа 2 оронтой тоон дээр байгаа. Тэгэхээр энэ 2 оронтой тоотой зээлийг чинь аж ахуйн нэгжүүд авч чадахгүй байна шүү дээ. Ялангуяа энэ жижиг дунд бизнес эрхлэгчид. Тэгээд нэг оронтой бодлогын зээл олгоход энэ хуулийн гол концепци нь байгаа болов уу гэсэн ийм бодолтой бас яам дээр энэ хуулийг дэмжиж байгаа шүү гэдгийг хэлэх байна. Тодруулахад, баярлалаа. 

Л.Энх-Амгалан: Н.Амарзаяа гишүүн тодруулъя. 

Н.Амарзаяа: Яамнаас асуусан асуултад дутуу байна. Нэмж асууя. Манай Монгол Улсын эдийн засгийн бүтцэд жижиг дунд үйлдвэрлэгчид бол давамгайлж байгаа гээд онцолсон байгаа. Тэгэхээр энэ жижиг дунд үйлдвэрлэгчдийнхээ өрсөлдөх чадварыг сайжруулахын тулд ямар, ямар арга хэмжээг хийсэн бэ? Өнгөрсөн оноос өссөн үзүүлэлт юу байна вэ, өнгөрсөн хугацаанд өрсөлдөх чадвараа ингэж сайжруулсан, гаргасан бүтээгдэхүүнээ үйлдвэрлэсэн бүтээгдэхүүнээ гадаад зах зээл дээр ингэж, ингэж нэвтрүүлсэн гэсэн хэдэн аж ахуйн нэгж байгаа вэ гэсэн ийм асуултыг би асуусан байгаа. 


Л.Энх-Амгалан: Яах уу Б.Батзориг сайд хариулах уу, ажлын хэсэг үү? Ажлын хэсэг 82 дугаар микрофон тодорхой тоонууд асуугаад байна шүү дээ. 

Я.Эрдэнэсайхан: Н.Амарзаяа гишүүний асуултад хариулъя. 2017 оны хувьд өнгөрсөн жилийн хувьд экспортыг дэмжих хөтөлбөрийн хүрээнд 57 аж ахуйн нэгжийг 298 сая төгрөгөөр бол дэмжсэн байгаа. Энэ дэмжлэг нь бол экспортод гаргахад зарцуулсан тэр зардлыг нь буцааж олгосон. Мөн яамны зүгээс бол бизнесийн зөвлөх үйлчилгээг үзүүлэх хүний нөөцийг нь чадавхжуулах сургалтуудыг зохион байгуулсан байгаа. Бүтээгдэхүүнийг нь хөгжүүлэх тал дээр бас бодлогын дэмжлэг үзүүлсэн. Мөн орон нутгийн нэг дэх асуулттай холбоотой Ж.Ганбаатар гишүүний хариулт дээр хуулийн заалтыг нь хэлье гэж бодож байна. 18 дугаар зүйлийн 1.1 дээр аймаг, нийслэл, сум, дүүргийн иргэдийн Төлөөлөгчдийн Хурал бол тухайн шатны жил бүрийн төсөвт жижиг, дунд үйлдвэр үйлчилгээг хөгжүүлэх зориулалтаар хөрөнгө тусгаж батлуулна гэсэн байгаа. 

Л.Энх-Амгалан: Ч.Улаан гишүүн. 

Ч.Улаан: Баярлалаа. Жижиг, дунд үйлдвэрийн бодлогыг сайжруулах цэгцлэх санаачилга гаргаж байгаа нь зүйтэй л дээ. Дэмжиж байна. Ач холбогдлыг нь ойлгож байгаа. Жижиг, дунд үйлдвэрлэлийн салбарт үйлдвэрлэл үйлчилгээний хүрээг хамруулан үзэж байгаа нь зүйтэй байх. Үүнийг олзуурхаж байна. Би нэг асуултыг санаачлагч болон сайдаас ажлын хэсгээс тодруулж яримаар байгаа юм. Энэ хоол үйлдвэрлэлийн салбар буюу энэ хүнсний аюулгүй байдлын хувь заяаг шийдэж байдаг нийтийн хоолны салбар энэ хуулийн хүрээнд хамрагдах уу? Яагаад гэвэл энэ талаар огт яригдахгүй дурдагдахгүй байна л даа. Хоол үйлдвэрлэгч борлуулагч нар бизнес эрхлэгчид жижиг, дунд бизнес эрхлэгчид мөн үү тийм ээ? Жижиг, дунд үйлдвэрлэлийн бизнест нийтийн хоолны салбар хамаарах уу? Ер нь энэ нийтийн хоолны салбар төрийн бодлогын хаана нь байна вэ? Их тодорхойгүй байгаа. Өнөөдрийг хүртэл. Би олж үзэхгүй байгаа юм уу ер нь ийм тодорхойгүй байгаа юм уу? Уг нь бол одоо яамны нэрэнд тэр битгий хэл Их Хурлын байнгын бүтэц Байнгын хорооны нэрэнд хүртэл хүнс гэдэг үг нь яваад байгаа л даа. Тийм ээ? Хүнс гэдэг үг нь яваад байгаа. 


Тийм учраас энэ хоол үйлдвэрлэл хүнс үйлдвэрлэлийн салбар энд хамаарч байна уу үгүй юу, хамруулах уу үгүй юу гэдгийг би сонирхож байгаа юм. Ер нь нийтийн хоолны салбар их онцлог салбар юм шиг байгаа юм тийм ээ? Хамгийн түрүүнд хувьчлагдсан. Төрөөс ер нь тодорхой дэмжлэг аваагүй бор зүрхээрээ яваад өдий хүрсэн ийм салбар юм байна гэж би ойлгодог юм. 


Хэрэгтэй юу гэвэл хэрэгтэй салбар юм шиг байгаа юм. Ажлын байр хамгийн ихээр бий болгодог салбар. Ажлын байр хамгийн ихээр бий болгодог хамгийн уян хатан үйл ажиллагаа явуулдаг. Эх орны бүтээгдэхүүнийг түүхий эдийг боловсруулж бүтээгдэхүүн хийдэг. Мал аж ахуйн гаралтай бүтээгдэхүүн, газар тариалангийн бүтээгдэхүүн. Үйлдвэрлэл борлуулалт хоёр нь хамт явдаг. Хүмүүс шууд хэрэглэдэг. Хүмүүсийн хэрэглээнд шууд очдог. Энэ байдлаараа бол энэ хүнсний аюулгүй байдлын бол одоо гол зангилаа салбар юм шиг байгаа юм. Нийтийн хоолны салбарын асуудлыг авч үзэхгүйгээр хүнсний аюулгүй байдлыг хангана гэдэг бол одоо байх юм уу үгүй юм уу би хувьдаа огт төсөөлөхгүй байгаа юм. Хэрэв энэ салбарт эрсдэл гарвал маш ноцтой үр дагаварт хүргэж болзошгүй тийм ээ? Ийм учраас энэ нэг онцгой анхаарах салбар мөн юм болов уу гэж би хувьдаа бодоод байгаа юм. 


Нийтийн хоолны салбар бол өөрөө том жижиг дунд бүр тэр битгий хэл магадгүй өрхийн аж ахуйн хэлбэрүүдийг ч өөртөө нэгтгэсэн ийм нэг салбар байх шиг байгаа юм. Тэгэхээр эдгээр үйлдвэрлэл үйлчилгээ эрхлэгчид бол төрийн анхаарал дэмжлэг хэрэгтэй л дээ. Зайлшгүй хэрэгтэй. Техник технологио шинэчлэх, тоног төхөөрөмжөө шинэчлэх, эргэлтийн хөрөнгөө бүрдүүлэхээс эхлээд тэгээд цаашилбал энэ нөгөө хуулийн хүрээнд яригдаад байгаа татварын асуудал, тайлан гаргах асуудал энэ бол яах аргагүй л жижиг, дунд бизнестэй адилтгаж авч үзэхээс өөр аргагүй ийм салбар юм шиг байгаа юм. Тэгэхээр ер нь хэлэлцүүлгийн явцад энэ нийтийн хоолны салбарыг энэ нийтийн хоолны бизнес эрхлэгчдийг энэ хүрээнд хамруулах тал дээр ямар бодлого ... /минут дуусав/
Л.Энх-Амгалан: Ж.Ганбаатар гишүүн. Та хариулчих. Дөнгөж орж ирж байна, бас зарим нь орж ирээгүй байх шиг байна. 
Ж.Ганбаатар: Уучлаарай таны ажлыг заасанд хүлцэл өчье. Ч.Улаан гишүүнд баярлалаа. Ч.Улаан гишүүний асуултад маш тодорхой хариулъя. Та маш тодорхой асуусан учраас. Нийтийн хоолны салбар бүрэн хамаарна. Гэхдээ 2,5 тэрбум төгрөгийн орлого олсны маргааш нь хамаарахаа болино гэдгийг та анхаараарай. Тэнд бас тэр нийтийн хоолны салбар маань өөрөө 2,5 тэрбум төгрөгөөс дээш орлого олдог сүлжээтэй бол манай хуульд хамаарахгүй гэдгийг танд би бас тодорхой тайлбарлая. Ер нь зүгээр энэ дашрамд би хэлэхэд хуулийн үйлчлэлд хамаарахгүй этгээд гэсэн ангилал байгаа. Бусад бүх үйлдвэрлэл үйлчилгээ өрхийн аж ахуй хоршоо бүгд хамаарна. Энд би бас дахиж уншиж өгье.
Төрийн бус байгууллага төрийн болон орон нутгийн өмчит төрийн оролцоотой компани улсын өмчит үйлдвэрийн газарт төрийн болон орон нутгийн өмчит аж ахуйн тооцоотой газар гадаад улсын хуулийн этгээд энэ хуулийн зохицуулалтад хамаарахгүй. Мөн барьцаалан зээлдүүлэх үйлчилгээ, жуулчлалын үйлчилгээ, хууль зүйн зөвлөгөө өгөх үйлчилгээ, худалдаа үйлчилгээний сүлжээ, хадгаламж зээлийн хоршоо гэсэн энэ зүйлүүд манай хуульд бол огт хамаарахгүй. Бусад бүх үйлдвэрлэл үйлчилгээ хамаарна гэдгийг хэлье. Аюулгүй байдлын тал дээр бол анхааруулж байгаа таны санааг маш сайн ойлгож байна. Гэхдээ манай хууль болохоор төрийн дэмжлэг талаасаа учраас аюулгүй байдал талаасаа бол бид холбогдох хуульд анхаарал тавьж ажиллая. Танд баярлалаа. 

Л.Энх-Амгалан: Б.Батзориг сайд нэмэх гэж байна уу? Б.Батзориг сайд. 

Б.Батзориг: Ч.Улаан гишүүний асуултад хариулъя. Тантай санал нэг байгаа юм. Манай хүнс, хөдөө аж ахуй, хөнгөн үйлдвэрийн салбар бол Монгол Улсын энэ 3 сая иргэнийг хамгийн их ажилтай орлоготой байлгаж байгаа ийм салбар. Тэгээд энэ салбарт бол нийт ажиллах хүчний 53,8 хувь нь манай хүнс, хөдөө аж ахуй, хөнгөн үйлдвэрийн салбарт ажиллаж байгаа юм. Яамны бодлого зорилгоо бид нар тодруулахдаа бол үүнийг бол нэлээн оруулж бодлогодоо оруулсан байгаа юм. Бид бодлогоо юу гэж тодорхойлоод байгаа вэ гэхээр бэлчээрийн мал аж ахуй зонхилсон газар тариалангийн бүс нутаг нь тодорхой, газар тариалангийн бүс нутаг хот суурин газраа түшиглэж эрчимжсэн мал аж ахуй, хөнгөн хүнсний үйлдвэрээ сэргээж хөгжүүлсэн 3 сая иргэнээ экологийн цэвэр хүнсээр хүртээмжтэй хангана гэж байгаа юм. Тэгээд манай салбарт бол энэ 3 сая иргэнийг экологийн цэвэр хүнсээр хангах үүрэг нь байдаг. Тэгээд энэ үүргээ биелүүлэхийн тулд бол бид нар энэ зорилгодоо бол оруулсан. Бид бол хүнсний орон үйлдвэрлэгч орон болно гэсэн ийм зорилго тавиад байгаа шүү дээ. Ялангуяа бид импортоор маш их хүнсний бүтээгдэхүүнийг оруулж хэрэглэж байна. Үүнийг л больё гээд байгаа юм. Үүнийг больё үүнийг дотооддоо үйлдвэрлэдэг болъё. 


Тийм учраас энэ жижиг, дунд бизнес бичил бизнес эрхлэгчдээ дэмжье. Тийм учраас энэ хуулийг бас шинэчилж энэ хуулийн эрх зүйн орчныг сайжруулъя гэж байгаа юм. Тэгээд үнэхээр тантай санал нэг байна. Бид хөнгөн хүнсний үйлдвэрээ сэргээгээд тэгээд үүнийгээ дагаад манай нийтийн хоол үйлчилгээний салбарууд сэргэнэ гэж бид нар харж байгаа. Хамгийн түрүүнд энэ жижиг дунд бизнес эрхлэгч гэдэг категорид орох хүмүүс бол энэ нийтийн хоол үйлчилгээний салбар. Өнгөрсөн онд нөгөө бид нар 1 хувийн албан татварыг чөлөөлсөн. Түүнд бол манай энэ нийтийн хоол үйлчилгээний салбар орхигдсон байгаа юм. Тэгэхээр одоо үүнийг бол оруулах зайлшгүй шаардлага байгаа юм. Үнэхээр Монгол Улсын нийт ажиллах хүчний 53,8 хувь нь нийтдээ 750 гаруй мянган хүн манай энэ салбарт ажиллаж байгаа. Түүний бараг 50 хувь нь одоо нийтийн хоол үйлчилгээний салбарынхан байгаа. 


Тэгэхээр үүнийгээ дэмжих тал дээр бол яам ч нэлээн бодлого барьж байгаа. Энэ хуульд ч гэсэн нэлээн асуудлууд орсон. Ялангуяа энэ нийтийн хоол үйлчилгээний салбарынхан бол жижиг, дунд бизнес эрхлэгч категорид орно. Гэхдээ энэ би түрүүн бас хэлсэн. 2,5 тэрбум гээд хязгаарлаад байх нь зөв үү гэдгийг бас манай гишүүд хараарай. Би бол хязгаарламааргүй байгаа юм. Нэг хязгаар тавихаар л одоо манай энэ бизнес эрхлэгчид чинь өсөхгүй байгаа шүү дээ. Хөгжихгүй байгаа байхгүй юу. Жижгирээд байх юм уу дээшээ томрох юм уу гэдгээ бас бодох хэрэгтэй. Тэгээд бид нар бол 1,5 тэрбум гээд хязгаарлаад байгаа юм л даа. Энэ бол би бол яг салбар удирдаж байгаа сайдын хувьд бол энд бол бас жаахан нэг их таатай хүлээж авахгүй байгаа юм. 

Бид хязгаар тавих хэрэггүй юм шиг байгаа юм. Одоо нэг гайгүй тоног төхөөрөмж оруулаад ирье гэхээр 2 тэрбум төгрөг болоод байгаа шүү дээ. Гайгүй нэг хүнсний үйлдвэр оруулж ирээд одоо бариад ажиллая гээд ингэхээр одоо гурилын үйлдвэр байгуулъя гэхэд чинь 10, 20 тэрбумаас наашгүй юм байна лээ шүү дээ. Тэгэхээр энэ хязгаарыг бас манай гишүүд бас бодоорой тэгээд энэ хөнгөн хүнсний үйлдвэрийн салбар нийтийн хоолны салбар гэдэг бол үнэхээр тантай санал нэг байна. Монгол Улсын энэ 3 сая иргэний хоолтой ундтай байлгах гэж бас зүтгэж байгаа салбар. Тэгээд энэ салбарыг бол дэмжих ёстой. Тэгээд салбарын сайдын хувьд бол энэ хуулийг бол дэмжиж байгаа. Баярлалаа. 


Л.Энх-Амгалан: Гишүүдэд юу зочид төлөөлөгчдийг танилцуулъя. Бас өнөөдөр энэ хөнгөн хүнсний салбарын ахмадууд маань хүрч ирж байгаа юм байна. Яг энэ үеэр бас яг энэ хүнсний асуудлаар манай Ч.Улаан сайд маань асуулт тавьж салбарын сайдууд хариулт байгаа учраас та бүгдэд сонирхолтой болов уу гэж бодоод бас жаахан нэлээн яриуллаа. Тэгээд Улсын Их Хурлын гишүүн Д.Дамба-Очирын урилгаар Орхон аймгийн Хүнсний комбинатад ажиллаж байсан ахмадууд Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Удахгүй та бүгдийн хүсэж хүлээж байсан энэ хууль батлагдаж гарах гэж байна. Г.Солтан гишүүн байхгүй байгаа юм байна. С.Жавхлан байхгүй байна, Д.Ганболд гишүүн байхгүй байгаа юм байна. О.Баасанхүү гишүүн. 

О.Баасанхүү: Баярлалаа. 1 дүгээрт нь би энэ хуулийг дэмжиж байгаа. Гэхдээ хэд хэдэн зүйлийг бас асуумаар санагдаад байгаа юм. Түрүүн сая бас Хөдөө аж ахуйн сайд бас тодорхой хэлж байна л даа. Хүнс, хөдөө аж ахуйн сайд. Орлогоор нь хязгаарлах гээд байна уу нийт өртгөөр одоо нийт өртгөөр нь тооцох гээд байна уу? Өөрөөр хэлэх юм бол өөрийн гэсэн байшинтай өөрийн гэсэн тодорхой хөрөнгөтэй тэр нийт хөрөнгийн хэмжээ нь 2 тэрбум болбол өөр байна уу эсхүл жилд олдог орлого нь 2 тэрбум байвал түүнийгээ хасна гэсэн үг үү. Үүнийг 1 дүгээрт би асуух гэсэн юм. 


2 дугаарт нь мал аж ахуйн бүтээгдэхүүн үйлдвэрлэж байгаа жишээ нь хөдөө аж ахуйн бүтээгдэхүүн үйлдвэрлэж байгаа сүү, өрөм, тараг гэдэг юм уу энэ зүйлүүд орох уу? Жижиг, дунд гээд байгаа шүү дээ бид нар. Тэгэхээр үүнийг мэдэж авмаар байна. Дээрээс нь ер нь жижиг, дунд үйлдвэрийг юугаар тодорхойлоод байгаа юм бэ тодорхой тоног төхөөрөмж тавих юм уу эсхүл ажиллуулж байгаа хүний тоогоор яриад байгаа юм уу? Сүүлийн үед зүгээр хэвлэл мэдээллийн янз бүрийн зүйлийг ингээд харахаар 20-200 хүнийг ажилтай болгоно гээд байдаг. Гэтэл 2 хүн сууж байгаад үйлдвэрлэл хийдэг зөндөө юм байгаа шүү дээ. Гутлын үйлдвэрлэл ч гэдэг юм уу янз бүрийн үйлдвэрлэлүүд байгаа. Өрхийн үйлдвэрлэл маягаар. Гэхдээ өрхийн үйлдвэрлэлийг жижиг гэж би ойлгоод байгаа шүү дээ. 


Тэгэхээр жижиг, дунд гэдэг дээр тэр өрхийн үйлдвэрлэл нь орох байх гэж би ойлгоод байгаа юм. Тэгэхгүй болохоор одоо манайх нөгөө танайд тийм тоног төхөөрөмж алга, тийм зориулалтын ажлын байр алга гэсэн маягтай гадуурхагдаад орхигдох гээд байдаг. Гэтэл тэр хүн чинь өрийгөө тэжээхийн тулд тодорхой хэмжээний үйлдвэрлэл явагдаад эрүүл ахуйн шаардлагаа хангаад тэгээд нийгэмд бүтээгдэхүүн зарж байгаа юм л даа. Өмнө нь парламентад би бас байж байхад Сангийн сайдад уг нь хэлж байсан юм. Ерөөсөө энэ уул уурхай онцгой албан татвар гээд цөөхөн хэдэн татвар бол нийт татварын 98 хувь, бусад нь бол 2 хүрэхгүй хувь байгаад байгаа байхгүй юу. 

Тийм учраас өнөөдөр энэ эдийн засгаа сэргээх гэдэг утгаараа бараг тэглэсэн ч асуудалгүй юм байна лээ. Хамгийн гол нь юун дээр үүнийг тэглэж өгдөггүй вэ гэхээр татварын баазаа гэдэг юм уу тэр татвар төлөгчдийн баазаа нэмэгдүүлье гэсэн байдлаар л байгаад байгаа болохоос энэ бол одоо 1 хувь боллоо гэхэд бол саад юу гэдэг юм эдийн засагт нэг их айхавтар өсөөд унаад байгаа юм байхгүй байх гэж би бодож байна. Дээрээс нь ер нь аж ахуйн нэгжүүдээ бид нар бас дэмжмээр байгаа юм. Одоо бол бас энэ жижиг дунд үйлдвэр дагаад энэ хууль хүчнийхэн чинь бас Эрүүгийн хуулийг оруулахдаа татварыг нуун дарагдуулсан гээд олон жилээр ялладаг юм оруулж ирэх гээд байгаа шүү. 


Тийм учраас Ж.Ганбаатар гишүүн бас түүн дээр их сайн хяналтаа тавиарай. Би бол таныг бас үйлдвэрлэлийг дэмждэг бизнесийг дэмжих бас ийм хуулийг санаачилдаг хүний хувьд бас анхаараарай гэж зөвлөмөөр байгаа юм. Тэгэхгүй бол нөгөө нөхөд чинь шоронд хийх нөхцөл олдохоо болилоо яанаа ийнээ гээд яриад явж байгааг би бас дуулсан шүү гэдгийг хэлэх гэсэн юм. Таны энэ хуулийг бол хувь хүнийхээ хувьд бол дэмжиж байна. Хамгийн гол нь хүрээ нь их тодорхой байлгамаар байна. Тийм учраас тэр хүрээг нь надад тодорхой хэлж өгөөч. Баярлалаа.


Л.Энх-Амгалан: Ж.Ганбаатар гишүүн. 

Ж.Ганбаатар: Баярлалаа. О.Баасанхүү гишүүний асуултад хариулъя. Хөрөнгөөр хязгаарлахгүй. Хөрөнгө бол энэ манай томьёололд бол ороогүй. Хөрөнгөөр бас хөрөнгийг нэмдэг бас улсууд байгаа. Гэхдээ дийлэнх нь одоо бидэнд гаргаж өгсөн энэ Тамгын газар гаргаж өгсөн судалгаагаар дэлхийн дийлэнх улсууд бол яг энэ орлогоор нь хязгаарладаг. 

Тэгэхээр та 2,5 тэрбум төгрөг хүртэл орлоготой бол манай хуульд бүрэн хамаарна гэдгийг тодорхой хэлье. Сүү, тараг, өрөм хийдэг энэ малчид орох уу гэж яг иргэн гэдэг утгаараа бол орох яг ажлын байр гэдэг нь нэг номер учраас иргэн гэдгээрээ бол орохгүй. Гэхдээ өчигдөр би бас хариулсан. Хоршоо хэлбэрээр малчид маань манай хуулийн хүрээнд бүрэн хамаарах бүрэн боломжтой гэдгийг хэлье. Ажиллуулж байгаа хүний тоо нь хамгийн чухал. Хамгийн чухал нь ажиллуулж байгаа хүний тоо нь чухал. Тоног төхөөрөмж гэдэг нь бол 1, 2 гэж ангилбал дараагийн асуудал. Хамгийн 1 дүгээрт нь иргэдээ ажилтай амьдралтай байлгахад энэ хууль одоо гол утга учир нь байгаа юм. 1 хувийн татвар гэдэг дээр танд таниулахад 1 хувийн татвар тэр орлого бүрдүүлэх тал дээр бол яг таны  үзэл бодол зөв. Тэнд бол ямар нэгэн хувь нэмэр гэдэг талаасаа бол хараагүй. Зүгээр ер нь бол төртэйгөө холбоотой байх нь бичиг баримтаа бүрдүүлээд төрдөө бас тайлангаа гаргаж өгөөд 1 хувиа төлөөд ингээд төртэйгөө холбоотой байж бусад одоо юу гэдэг юм одоо аж ахуйн нэгжийн бусад хуулиудыг бас мөрддөг тэр зүйлтэйгээ одоо уялдаж байгаа гэдгийг танд бас хэлье. 

Түүнээс биш төсвийн орлого талаасаа бол 1 хувь бол таны үзэл бодол бол зөв гэдгийг хэлье. Өөр орхигдуулсан зүйл байхгүй байна гэж бодож байна. О.Баасанхүү гишүүнд баярлалаа. 

Л.Энх-Амгалан: О.Баасанхүү гишүүн тодруулъя. 

О.Баасанхүү: Тодорхой жишээлбэл хөдөө аж ахуйн бүтээгдэхүүн үйлдвэрлэж байгаа хүмүүс компани байгуулаад гэхдээ юу гэдэг юм өрхийн гэхээсээ илүү 3, 4 хүн ажиллуулангуут заавал 9 болго, заавал 20 болго гэдэг иймэрхүү шаардлага энэ хуулиар орж ирэхгүй биз дээ гэдгийг би бас асуух гээд байгаа байхгүй юу. 


Компани л бол компани тэгээд яагаад гэвэл одоо ер нь бол техник хөгжөөд хүн нэмэгдэх биш харин хүн аль болох бага байж одоо гаднын ер нь туршлагыг харахад бол 2 юм уу 3-даа гэр бүлээрээ сууж байгаад тодорхой жишээлбэл машины үйлдвэр байлаа гэхэд түүний нэг юу гэдэг юм бээлий юуг нь бүрээсийг нь оёж өгдөг ч юм уу эсхүл үйлдвэр байлаа гэхэд үйлдвэрт бээлий оёж өгөх ажил гүйцэтгэх ч юм уу ийм ажлууд бол хийдэг л дээ. Тэгээд хувь хүнээрээ гэхээсээ илүү тэр чинь компаниар гэрээ хийдэг. Манайд ялангуяа Эрдэнэтэд бол нэг бээлий ч гэдэг юм уу эсхүл ногоо нийлүүлэх ч гэдэг юм уу тэгэхээр энэ болгон чинь нөгөө жижиг, дунд үйлдвэрлэлд ... /минут дуусав/


Л.Энх-Амгалан: Ж.Ганбаатар гишүүн. 

Ж.Ганбаатар: Баярлалаа. 9 энэ тэрээр бол хязгаарлах юм бол байхгүй. 1-9 гэж байгаа юм. 1-9 гэхээр бичил гэдэг нь 1-ээс 1 ажилчинтай 2 ажилчинтай 9 хүртэл бол та бичил, яагаад бид нар юугаар ажилчдаар ангилж байгаа вэ гэхээр төрийн дэмжлэг нь арай бичил рүүгээ өөр жижиг рүүгээ өөр, дунд руугаа өөр байгаа юм. Тэгэхээр 1 ажилчинтай байна та 9 болгох хэрэгтэй 9 ажилчинтай байна та 50 болгох хэрэгтэй гэсэн тийм янз янзын дарамт бол байхгүй. Харин зүгээр аж ахуйн нэгж байгуулаад бас төртэйгөө холбоотой яваач 1 ажилчинтай бол 2 болгооч гэсэн ийм төрийн дэмжлэг л явж байгаа гэдгийг танд тайлбарлая. Баярлалаа. 
Л.Энх-Амгалан: Б.Баттөмөр гишүүн. 
Б.Баттөмөр: Энэ хуулийн төслийг бол дэмжиж байна. Энд бас авууштай зүйлүүд их байна. Шийдэгдээгүй хүртэл энэ хуульд байсан бүрхэг зүйлүүдийг тодорхой болгож өгсөн. Хамгийн гол нь бол хэн ч уншаад ойлгох их энгийн бичигдсэн байгаа юм. Энэ их олзуурхаж байна. Гэхдээ хэлэлцүүлгийн явцад засах залруулах ярилцах юмнууд бас нэлээдгүй байгаа юм. Үүнийг бол хийх нь зүйтэй гэж ингэж бодож байна. 2007 онд Жижиг, дунд үйлдвэрийн тухай хууль гарсан. Яах вэ зүгээр огт таг Монголд жижиг, дунд үйлдвэр байхгүй гэж бол бас хэлж болохгүй. Байж байна их сайн хөгжиж байна гэж бас хэлж болохгүй л байгаа юм л даа өнөөдөр бол. 
Тэгэхээр энэ яагаад Монголд жижиг, дунд үйлдвэр хөгжихгүй байна вэ гэхээр би бол бодохдоо нэг л юм байна гэж бодож байгаа юм. Жижиг, дунд үйлдвэрийн хөгжүүлж болно. Зээл авч болно. Хүмүүс цуглуулаад үйлдвэрлэл хийж болно. Хамгийн гол нь бол үйлдвэрлэсэн бараа бүтээгдэхүүн нь борлох баталгаа байхгүй байгаа. Баталгаа байхгүй. Энд л хамаг гол учир нь байгаа юм. Зээл аваад тэгээд өөрийнхөө бүх зээлээр дэнчин тавиад сүүлд нь үйлдвэрлэсэн бараа бүтээгдэхүүн нь борлохгүй бол яах юм бэ, Монголын гаалийн тариф бол бүх бараа нь бараг 90 хэдэн хувьд нь бол 5 хувийн татвартай. Юу гаалийн бараа гаалийн татвар нь. 

Аж ахуйн нэгжийн орлогын албан татвар нь 10 хувь. Бараа бүтээгдэхүүн нь борлохгүй дөнгөж эхэлж байхад баахан татварын дарамт ороод ирдэг ийм л аюултай л даа 1 дүгээрт. 2 дугаарт бол юу гэхээр энэ импортоос хэт хамааралтай жижиг үйлдвэрүүдийг бид нар дэмжээд байх бас тийм боломжгүй юм. Гаднаас тоног төхөөрөмж импортоор авна бүх бараа бүтээгдэхүүний импортоор авна. Нэг жаахан бүтээгдэхүүн үйлдвэрлээд түүнийг Монгол төгрөгөөр худалдаад буцаад бараа бүтээгдэхүүнээ импортоор авна гэдэг чинь нөгөө нэг валютын эрэлтийг л өдөөгөөд байдаг. Иймийг бол төрийн бодлогоор бол бас дэмжмээргүй ийм байгаа юм. Том, том төсөл хөтөлбөрүүдийг дагалдуулж хиймээр байгаа юм. Кластер байдал энэ тэрээ хөгжүүлнэ, төрөлжүүлнэ дагнана гэсэн юм байгаа юм. Том, том төсөл одоо Тавантолгойн төсөл гэхэд л юу, юу тэнд биелүүлэх юм бэ энэ чиглэлээ одоо гаргамаар байгаа юм. Одоо ажиллаж байгаа томоохон төслүүдийг том, том төслүүд Эрдэнэт үйлдвэр, Хөтөлийн цемент шохойн үйлдвэр гэдэг ч юм уу Дарханы төмөрлөгийн үйлдвэр ч юм уу Алтан тариа компани ч гэдэг юм уу одоо цаашаагаа тэрийг хэрэгжүүлэх тэр Гацуурт гэдэг ч юм уу том, том төслүүд Багануурын уурхай Шивээ Овоо гээд эд нарын хэрэгцээт бүтээгдэхүүнийг Монголдоо үйлдвэрлэж хангадаг энэ чиглэлийн юмыг бол бид нар энэ төрийн бодлогоор гаргаж ирж тавимаар байгаа юм. 
Засгийн газар яамны хувьд бол юу гэхээр яг юу юунд яг ямар, ямар чиглэлийн ямар үйлдвэрийг дэмжих вэ гэдгийг тодорхой болгох ёстой. Ингэж байж энэ зах зээл чинь өөрөө бэлтгэгддэг. Хүлээлт үүсдэг. Ийм л болоод байгаа л даа. Тэгээд үүнийг манайхан хэр зэрэг хийж байгаа юм үүнийг сайн мэдэхгүй байна. Энэ бодлогоо их тодорхой гаргаад энэ болж байгаа үйл явдлаа их тодорхой болгох ёстой юм. Сая энэ жижиг, дунд үйлдвэрийн тендер шалгаруулалт гээд нэг юм боллоо л доо юу ч болов доо. Монголын татвар төлөгчдийн хөрөнгөөр одоо 70-аад тэрбум төгрөгийн төсөл шалгарсан байх ёстой үүнийг Монголын ард түмэнд та нар ил тод зарлах ёстой шүү. Компаниуд одоо төсөл аваад очихоор жижиг дунд үйлдвэр эрхлэгч гэсэн гэрчилгээ байдаггүй. Манай Дарханы маш их олон компаниуд хасагдсан. Түүнийг өгдөг газар байхгүй. Тэгээд одоо энэ шалгаруулж байгаа улсууд дээр нь яваад очихоор та нараас хол байгаа улсууд яамнаас ирээд аваад болоод байна шүү дээ гээд хүнд суртлын юм яриад суугаад байдаг. Монголын ажил ийм л байна шүү дээ. Үүнийгээ бол засах хэрэгтэй. Тэгээд аймаг аймагт өгөөд тухайн аймагт ямар жижиг, дунд үйлдвэрийн шаардлагатай, 1 минут ... /минут дуусав/

Л.Энх-Амгалан: Б.Баттөмөр гишүүний 1 минутыг нэмээд өгье. 

Б.Баттөмөр: Тухайн аймагт нь ямар, ямар жижиг, дунд үйлдвэрийг дэмжих ёстой байсан юм тэнд нь нийцүүлээд хийсэн бол одоо хэл амгүй байсан. Энэ бол их хэл ам гарна шүү гэдгийг би бас хэлье. Энэ татварт ноогдох орлого нь одоо 2,5 тэрбумаас доош бол 1 хувь гээд заасан байна. Үүнийгээ сайн үзэх нь зүйтэй байх. 

Татварын хуулийн шинэчлэлийн тэр концепци бол юу гэхээр чиглэлд 1,5 тэрбум төгрөгөөс доош борлуулалтын орлоготой гэж байгаа юм. 2,5 тэрбум төгрөгийн татвар ноогдох орлого гэдэг бол 20 хэдэн тэрбум төгрөгийн борлуулалт хийж байж ийм хэмжээний татварын орлого гарна. Үүнийг бол хэлэлцүүлгийн явцад хийх нь зүйтэй гэж. Төрийн болон орон нутгийн өмч хөрөнгөөр бараа материал худалдаж авах хуульд бас томоохон өөрчлөлтүүд хийгдэж байгаа. Тэр цахим дэлгүүр гээд байж байна. Бас дотоодын бүтээгдэхүүний давуу эрхтэй худалдаж авах гэх мэтийн энэ хуулиудын өөрчлөлтүүдтэй бас уялдуулах ийм шаардлага байгааг та нар анхаарна уу. Тийм учраас энэ тэр татварын хувь ... /минут дуусав/


Л.Энх-Амгалан: Ж.Ганбаатар гишүүн. 

Ж.Ганбаатар: Баярлалаа. Б.Баттөмөр гишүүний асуултад хариулъя. Тэр 2,5 тэрбум гэдэг бол зөвхөн борлуулалтын орлого шүү. Ерөөсөө л борлуулалтын орлого. Тийм. Татвар биш шүү тэр ерөөсөө тийм биш. Ерөөсөө л борлуулалтын орлого гэдэг үг байгаа шүү. Татвар ноогдох орлого юм уу татварын дараах ашиг юм уу өртөг гэсэн үг байхгүй. Ерөөсөө л орсон орлого нь 2,5-аас хэтрэх юм бол манайд хамаарахгүй. 2,5-аас доош орлоготой иргэд л 1 хувийн татвар гэж байгаа юм. Энэ бол гэхдээ мөрийн хөтөлбөрт суусан Засгийн газрын үйл ажиллагааны хөтөлбөрт суусан зөвхөн борлуулалтын орлого шүү гэдгийг тодорхой хэлье. Энэ дээр бол өөр маргах зүйл байхгүй зөвхөн борлуулалтын орлого. 

Таны санаа бол маш зөв. Ер нь яаж борлуулалтыг яах вэ. Үүнийг бол толгойгоо гашилгаад олон надтай хамт ажилласан олон гишүүд ч олон талаас ярьсан. Ер нь бол одоо том төсөл хөтөлбөрийг л одоо хурдан түр хэрэгжүүлэх зайлшгүй шаардлагатай л байгаа юм л даа. Томоохон төсөл хөтөлбөрүүдээ хурдан явуулаач. Жижиг, дунд үйлдвэрлэл эрхэлж байгаа бизнес эрхлэх сонирхолтой хүмүүс чинь үүнийг чинь түрээд байна шүү дээ. Араас нь түрээд байна, хүлээгээд байна. Тэгэхээр төр бол өөрийнхөө үүргийг гүйцэтгээд энэ томоохон төсөл хөтөлбөрөө хоорондоо булаацалдаад байхгүйхэн шиг үүнийг л хурдан хөдөлгөх л хэрэгтэй л байгаа юм л даа. Тэгж байж л жижиг дунд үйлдвэрлэл хөгжинө. 


Гэхдээ түүнийг хүлээгээд гэхдээ бид бол жижиг, дунд үйлдвэрлэлийн суурийг бол бий болгох ёстой. Суурь бий болсноороо бас гаднынхан орж ирээд өөрийнхөө тодорхой үйлдвэрлэлүүдийг бас байршуулах ийм боломж бүрдэнэ гэж би харж байгаа. Тэгээд яах вэ бид бас зүгээр нэг тийм утопи юм яриад суусангүй л дээ бас. Төрийн худалдан авалтын тендерийн хуульд бол бас нэг жижиг, дунд үйлдвэрлэл эрхлэгчдээс ирж байгаа саналыг 14 хувиар бууруулж тооцох заалтыг бол оруулсан байгаа. Үнийн дүнгээс нь манай жижиг, дундынхан байвал 15 хувиар бууруулж тооцоод арай нэг хямд үнэ рүү нь дөхүүлэх ийм зүйлийг бас оруулсан байгаа. 


Уул уурхайн болон бүтээн байгуулалтын томоохон төсөл хөтөлбөрүүдийг тухайн жилийн нийт худалдан авалтад 5-аас доошгүй хувийг нь жижиг дунд үйлдвэр эрхлэгчдийн салбараас худалдан авдаг байх үүнийг бас нэлээн судалж, судалж 10 хувь гэхээр манай бүтээгдэхүүн арай болохгүй байна. Тэр битгий хэл 15, 20 гэсэн саналууд хүртэл гарсан. Гэхдээ үйлдвэрлэж байгаа зүйлүүдээ харж байгаад ер нь бол 5 хавьцаа байхад бол болох юм байна гэсэн энэ заалт бол орсон байгаа гэдгийг бас тайлбарлая. Миний асуулт дууслаа. Ер нь гэхдээ кластерын хувьд та бас асуусан кластерийн хувьд бол тодорхой зүйлүүд бас суусан байгаа. 

Миний хүсэл мөрөөдөл бол яг Герман шиг, Хятад шиг, Америк шиг ондоо ингээд уул нь бол Дорнод аймаг 1, 2 зүйлээрээ хөгжүүл, Увс аймаг 1, 2 зүйлээрээ хөгжүүл ингээд юу гэдэг юм Хятад шиг нөгөө нэг плитаны хот, одоо юу гэдэг юм цонхны хот, гэрлийн хот гэдэгтэй адилхан ийм кластержсан төрөлжсөн маягаар хөгжих ёстой гэж би бодож байгаа. Жижиг, дунд үйлдвэрлэл бол бусад улсуудад бол 99 хувь, 98 хувь, 97 хувийг бол зах зээлийнхээ юуг бол хангаж байгаа. Тэгэхээр энэ байдал маань цаашаа засагдаад явахад энэ хууль маань дөхөм болох болов уу гэж бодож боловсруулсан гэж танд хэлье. Баярлалаа. 


Л.Энх-Амгалан: Улсын Их Хурлын гишүүн Боловсрол, соёл, шинжлэх ухааны сайд Ц.Цогзолмаагийн урилгаар Нийслэлийн 23 дугаар дунд сургуулийн ахлах ангийн сурагчид Улсын Их Хурлын үйл ажиллагаа, Төрийн ордонтой танилцаж байна. Дүү нартаа Улсын Их Хурлын гишүүдийнхээ нэрийн өмнөөс сурлагын өндөр амжилт хүсэн ерөөе. Б.Батзориг сайд тэр жижиг, дунд үйлдвэрийн төсөл сонгон шалгаруулалттай холбоотой асуудал дээр нэг мэдээлэл өгөөч. 

Б.Батзориг: Жижиг, дунд үйлдвэрлэлийн сангаар дамжуулаад бодлогын зээлүүд бол олгодог. Энэ бол бодлогын зээл. Монгол Улсын Засгийн газар Улсын Их Хурлаар баталсан хөтөлбөрүүдийг санхүүжүүлэх бид нөгөө импортыг орлосон экспортлогч орон болно гээд яриад байгаа. Хөнгөн хүнсний үйлдвэрээ сэргээж хөгжүүлнэ гэж яриад байгаа. 21*100 үндэсний хөтөлбөр бас бид нар сая баталсан. Энэ төсөл хөтөлбөрүүдээ л бид нар санхүүжүүлэх тэгээд иргэдээ орлоготой ажилтай болгох зорилгоор бодлогын зээлийг олгодог. Тэгээд энэ жилийн төсөвт бол 70 тэрбум төгрөг тавьсан. Тэгээд өнөөдөр яам дээр ирсэн байгаа төсөл гэвэл 1065 төсөл ирсэн байна. Нийтдээ бараг 1 их наяд төгрөгийн хүсэлт ирсэн байна. 


Тэгээд энэ юу хэлээд байна вэ гэхээр нөгөө жижиг дунд бизнес эрхлэгчид маань одоо үйлдвэрлэл хийе, орлоготой болъё, ажилтай болъё гэсэн хүсэл манай үйлдвэрлэгчдэд байна. Харин харамсалтай нь бид нар нөгөө эдийн засгийн хямралтай, нөгөө төсвийнхөө нөхцөл бололцоотой уялдаад 70-хан тэрбум төгрөг тавьдаг. Тэгэхээр цаашдаа яах вэ гэхээр энэ хуулиа гаргаад тэгээд энэ хязгаарласан мөнгийг жаахан тавьж өгмөөр юм шиг байгаа юм. Ер нь бол бид нар төрөөс энэ манай хүнс, хөдөө аж ахуй, хөнгөн үйлдвэрийн салбар бол төрийн дэмжлэггүй явахгүй салбар шүү дээ. Төрийн дэмжээс татаас. Хэрэв энэ 3 сая иргэнээ экологийн цэвэр хүнсээр хангая, дотооддоо өмд хувцас гутлаа үйлдвэрлэдэг болъё гэх юм бол бид нар энэ жижиг, дунд үйлдвэрлэлээ дэмжих ёстой. Ийм бодлогын зээл ийм татаасуудыг бол олгох ёстой. 


Өнөөдөр манай жижиг, дунд бизнес эрхлэгчид надтай уулзаад хэлж байна нүдэндээ нулимстай. Үнэхээр тэр банкнаас чинь зээл авъя гэхээр 20 хувийн хүүтэй зээлийг яаж босох юм бэ? Яаж 20 хувийн зээл хүүтэй зээл аваад ямар ажил хийгээд яаж орлоготой болох юм бэ гээд манай  аж ахуйн нэгжүүд ярьж байна. Энэ бол үнэн би салбарын сайдын хувьд эд нартай санал нэг байгаа юм. Тийм учраас энэ хуулиа шинэчилье. Энэ хуулиа эрх зүйн орчноо сайжруулъя. Хуульд концепцийг нь бол бас агентлагтай болъё гэж байгаа шүү дээ. Тэгээд төрийг нэг гарт авъя бодлогыг. Тэгээд үүгээрээ дамжуулаад энэ жижиг, дунд бизнес эрхлэгчдээ дэмжье гэсэн тийм л концепцитой хууль гарч байгаа. 


Үнэхээр төсвийнхөө энэ нөхцөл байдал энэ эдийн засгийн боломжоосоо хамаараад бид нар яг хүсээд байгаа жижиг, дунд бизнес эрхлэгчдийнхээ одоо тэр хүсээд байгаа дэмжлэгийг төр үзүүлж чадахгүй байгаа. Тэгээд үүнийг л үзүүлдэг болъё сайжруулъя гэж манай Ж.Ганбаатар гишүүн энэ хуулийг өргөн барьсан. Бид ч гэсэн дэмжиж байгаа. Одоо үнэхээр 2019 оны төсөв яригдаж байгаа. Энэ дээр бас энэ хуультайгаа уялдуулаад манай гишүүд бас бодоорой. Төсвийг бол Улсын Их Хурал баталдаг. Тэгээд бидэнд бол 70-хан тэрбумыг тавиад тэгээд 1 их наяд төгрөгийн төсөл авчхаад тэгээд ингээд ийм л байдалтай байгаа. Нөхцөл байдал бол. Үнэнийг хэлэхэд үнэнийг хэлэх ёстой шүү дээ бид бол. Яг ард түмэндээ. Байгаа байдлыг. Үнэхээр байгаа энэ төсөв мөнгөндөө л таарсан ийм бодлого ийм өчүүхэн байдалтай л бид ажиллаж байгаа. Цаашдаа бол энэ эдийн засгийг тэлэх ёстой юм шиг санагдаж байгаа надад бол. Эдийн засгаа жаахан тэлье зээлийнхээ хүүг 1 оронтой тоо руу оруулъя. Одоо үүнийг дагаад бас гаднын хөрөнгө оруулалтын банкны хууль орж ирж батлагдах болов уу гэж би бас бодож байгаа. Энэ хуулийг бас дэмжиж байгаа. Энэ хууль батлагдсанаар зээлийн хүү 1 оронтой тоо руу орно гэж одоо найдаад байгаа юм. Үнэхээр манай энэ жижиг, дунд бизнес эрхлэгчид маань төрийн дэмжлэг энэ салбарт чинь хэрэгтэй байна шүү. Бага ... /минут дуусав/


Л.Энх-Амгалан: Б.Ундармаа гишүүн. 

Б.Ундармаа: Энэ жижиг, дунд үйлдвэр үйлчилгээг яг энэ хуулийг бол бас дэмжиж байгаа. Тэгээд энэ маань бол бас өнөөдөр улс эрх оронд тэр дундаа өрх гэр бүлд бол маш хэрэгцээтэй бас ийм хууль. Нийгэмд бол хүлээгдэж байгаа. Бид нартай бол олон жижиг, дунд бизнес эмэгтэйчүүд худалдаа аж үйлдвэрийн танхимынхан бас ирж уулзаж бас саналаа өгч байсан. Тэгээд үүн дээр нэг зүйл байна. Ингээд 780 гаруй маань энд ордог гэж энэ бол том тоо. Хүн амын маань 54 хувь. Гэтэл үүн дээр бол төрийн бодлого бас дутаад байна. Ямар бодлого вэ гээд ингээд хэлэхээр энэ жижиг, дунд бизнесийнхэн маань өөрсдөө энэ төрийн бас захиалгыг авч зарим зүйл дээр бол тендерт орж ажилладаг нэгт. 

Хоёрдугаарт энэ гадаадын том хөрөнгө оруулалттай энэ аж ахуйн нэгжүүдийн үйлчилгээг бас үзүүлдэг. Гэтэл зээл нь эргээд 2-оос 3-хан жилийн хугацаатай байдаг. Энэ хооронд бол одоо сая бид нар бол хүүгийн асуудал ярилаа. Өнөөдөр Монгол Улсад хүү ямар байгаа билээ гэдэг бол их тодорхой байгаа. Гэтэл эргээд энэ зээлээ төлөх хугацаа нь болоод нөгөө аж ахуйн нэгжүүдээ боомилоод, хаагаад зээлээ төлөхгүй байна гээд хүндрэл учруулаад ингээд явдаг. Тэгвэл яагаад энэ зээлийг нь сунгаж болдоггүй юм бэ? Энэ дээр төрийн бодлого дутаад байна. Улсын Их Хурал ч гэсэн энэ дээр тодорхой бодлого шийдвэр гаргаж энэ аж ахуйн нэгжүүдийг хэрэв дэмжиж байгаа юм бол хуулийг нь энэ хууль гарснаар энэ зээлийг нь бол сунгаж өгөх юм уу? Энэ тал дээр энэ журамд юм орох юм уу Ж.Ганбаатар гишүүнээс тодорхой асууж байна. 

Дахиад бас та нар маань энэ гаднын бусад улс орнуудын туршлагыг бол бас судалсан гэж ярьж байсан. Үүн дээр бас яг ямар байгаа юм бэ? Зүгээр нэг удаа хийгээд 2, 3 жилийн хооронд хурдлаарай, түргэлээрэй одоо юмаа төлөөрэй болохоо байсан шүү та нар ингэсэнгүй тэгсэнгүй гээд ингээд шаардлага тавиад байдаг. Эргээд хууль эрх зүйн орчин нь байхгүй байдаг. Дэмжлэг байдаггүй. Яг үнэндээ гэхэд энэ эргэлтийн энэ мөнгө санхүү нь бол маш бага байгаа. Тэгээд эргэлт дээр нь дэмжлэг үзүүлэхгүй байж хугацаа дээр нь ингээд дарамт шахалт үзүүлээд байдаг. Ийм тодорхой зүйлүүд дээр санал асууж байна.


Л.Энх-Амгалан: Зочид төлөөлөгчдийг танилцуулъя. Улсын Их Хурлын гишүүн Ж.Эрдэнэбатын урилгаар Сэлэнгэ аймаг дахь банкнуудын салбарын захирал болон Түнхэл тосгоны захирагчийн албаны ажилтнууд Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс ажлын өндөр амжилт, эрүүл энх сайн, сайхан бүхнийг хүсэн ерөөе. Ж.Ганбаатар гишүүн. 


Ж.Ганбаатар: Баярлалаа. Б.Ундармаа гишүүний асуултад хариулъя. Ер нь бол тэр сантай холбоотой зээлтэй холбоотой зүйлүүд бол яг хуульд бол нарийвчлан тусаагүй. Энэ бол журмаар зохицуулна гэсэн та бас өөрөө журмаар зохицуулна гээд мэдэж байгаа. Тэгэхээр ажлын хэсэг дээр хэрэв яах вэ журам руу өгөхгүйгээр хуульд тодорхой байдлаар заана гэсэн ийм санал гарвал бас болохгүй гэх зүйл бол байхгүй байх. Гэхдээ таны санаа зовж байгаа зүйлтэй би ч гэсэн адилхан нэг санаа зовж байна. Гэхдээ бас бүх зүйлийг хууль руу нарийвчлахаар сул талууд зөндөө байгаа. Зарим зүйлийг бас журам руу нь үлдээх ёстой байх гэж бодож байна. Ер нь бол тэгээд хугацаагаар дарамталдаг өгсөн зээлээ дараа жил нь юм уу нэмэгдүүлээд авъя гэхээр өмнөх зээлийн үлдэгдэлгүй байх гэдэг үг энэ хуульд байгаа шүү дээ тийм ээ, өмнөх зээлийн үлдэгдэлгүй байж дараагийн зээлийг авна гэсэн үг өгүүлбэр энэ дээр бол байгаа. 

Гэхдээ энэ ингээд 2 талтай байгаа. Яг таны санаа зовж байгаа зүйл бол байна. Нөгөө хүн үйл ажиллагаагаа явуулаад ашгаа 5 жилийн дараа, 6 жилийн дараа ядаж 3 жилийн дараа олно. Бизнес өөрөө шууд явуулаад маргааш нь нөгөөдөр нь олдог. Яах вэ үйлчилгээний салбар бол магадгүй. Ялангуяа өрсөлдөх чадвартай үйлдвэрүүд бол хурдан хугацаанд орлого болох ашиг битгий хэл орлого ч олохгүй байх тохиолдол байгаа шүү дээ. Тэгэхээр энэ зүйлүүд бол байгаа учраас Б.Ундармаа гишүүний санаа зовж байгаа зүйл бол маш зөв. Гэхдээ яг таны та өөрөө бас хууль өргөн барьсан хүмүүс ажлын хэсэгт орсон. Тэгэхээр яг таны зовж байгаа зүйл хуульд бол учир дутагдалтай зүйл бол байгаа. Гэхдээ журамд одоо журмаар зохицуулна гэж заасан байгаа тийм ээ. Тэгэхээр та яг эмзэг зүйл бас олж асууж байна л даа одоо. Ингэж л хариулъя даа. 

Л.Энх-Амгалан: Б.Ундармаа гишүүнд 1 минут. 
Б.Ундармаа: Энэ хууль маань бол бас нийгэмд их хүлээгдэж байгаа. Тэгээд бид нарыг өнөөдөр ингээд анхаарч байгаа энэ жижиг дунд бизнесменүүд маань юу гэж бодох вэ гэхээр бид  нар үйл ажиллагаагаа өргөжүүлэх хэрэгтэй юм байна. Дахин бас залуучууд нь ч гэсэн захиж одоо энэ салбарт орж энэ жижиг, дунд бизнесийг эрхэлье ажлын байрыг нэмэгдүүлье гэж байгаа. Бидний гол зорилго бол бас ажлын байр нэмэгдүүлэх гэж байгаа юм. Тэгвэл бид нар яг тэр хүндрээд байгаа зүйлийг нь шийдэх хэрэгтэй. 2-3 жилийн дотор ямар ч ашиг олохгүй шүү дээ. Ийм бага эргэлттэйгээр ийм үйлчилгээг харин хамгийн гол нь тэр үйлчилгээ болон үйлдвэрлэлийг эхлүүллээ 1 дүгээрх гол зүйл нь. 

Хоёрт нь ажлын байрыг нэмэгдлээ. 3 дахид нь тэр бүлэг хүмүүс маань туршлагажиж байна энэ салбар дээрээ. Тэгвэл ашиг олоход нь дэмжлэг үзүүлэх хэрэгтэй байна. Тийм учраас энэ хуулийн 2 дахь хэлэлцүүлэг дээр нь бол бас үүнийг анхааралдаа аваач гэж бас санал хэлж байна. 


Л.Энх-Амгалан: Б.Жавхлан гишүүн. 

Б.Жавхлан: Баярлалаа. Энэ хууль бол маш тийм чухал хууль байгаа юм. Юугаараа чухал вэ гэхээр төрийн зүгээс энэ жижиг, дунд бизнес эрхлэгчдийн энэ эдийн засгийн энэ секторт хандлага нь маш хүчгүйдээд байдаг. Энэ ямар тооноос харагдаж байна вэ гэхээр нийт манай бизнес эрхлэгчдийн аж ахуйн нэгжүүдийн 98 хувь нь энэ эдийн засгийн секторт хамрагдаж байдаг. ДНБ-ний 17 хувийг бүрдүүлдэг. Гэтэл нөгөө талдаа нийт ажил эрхлэгчдийн 700 гаруй мянган ийм ажил эрхлэгчдийг хамрагддаг ийм эдийн засгийн сектор. Нөгөө талдаа уул уурхай гэх мэт манай эдийн засгийн том секторууд маань бизнес эрхлэгчдийн 1 хувийг эзэлдэг боловч энд төрд бол маш их нөлөөтэй. Бодлогын төрийн одоо гол фокс болж чадаад байдаг. Гэтэл жижиг, дунд бизнесийн эдийн засгийн сектор маань төрд ингээд лобби хүчгүйдээд байдаг юм. 


Тийм учраас энэ хуулийг энэ удаа бол маш нухацтай хэлэлцэж маш сайн хууль гаргаад дунд урт хугацаанд жижиг, дунд бизнес эрхлэгчдийг төрийн зүгээс үзүүлэх энэ дэмжлэгийг нь тогтвортой оновчтой хүртээмжтэй үр өгөөжтэй байлгах талаас нь сайн зохицуулалт хийх ийм хууль болоосой гэж хүсэж байгаа юм. Тийм учраас энэ хуулийг дэмжээд санаачлагч нь болж явж байгаа. Тэгээд одоо Ж.Ганбаатар гишүүнээсээ бас зүгээр саналыг нь сонсъё гэж бодож байгаа юм. Хууль маань цаашаа их сайжирч гараасай гэсэн үүднээс ийм нэг өнцөг байна. Энэ хууль маань одоо ингээд уншаад байхаар яг энэ жижиг, дунд үйлдвэрлэл эрхлэгчдэд төрийн зүгээс үзүүлэх санхүүгийн үйлчилгээг яг хүлээн авагч хийгээд тэр үйлчилгээг хүлээж авах талбар тэр ангилал тэр бүх юмыг нь маш тодорхой болгож өгсөн талаараа бол давуу талтай. Тэр нь бол маш тодорхой болж ирж байгаа. Гэтэл нөгөө талаас энэ яг төрийн санхүүгийн үйлчилгээг тэнд яг хүргэж өгөх төрийн бүтэц маань өөрөө ямар байх вэ гэдэг дээр энэ хууль бас нэг сайн ажиллах хэрэгтэй ийм байгаа шүү. Одоо жишээ нь жижиг, дунд бизнесийн зээл олгодог институт нь нэг яам дээр, зээлийн батлан даалт гаргадаг нь нэг яам дээр, зээлийн хүүгийн татаас өгдөг нь нэг газар, зөвлөх үйлчилгээ гадаад харилцаанууд нь одоо хаана байдаг юм бүү мэд. 


Жишээ нь өнөөдөр энэ Өнөөдөр сонин дээр GIZ олон улсын санхүүгийн корпораци Өмнөговь аймгууд Оюутолгой компани нийлээд улс орон даяар хэрэгжих жижиг, дунд бизнес эрхлэгчдээ дэмжих хөтөлбөр эхлүүллээ гээд энэ сонин дээр өнөөдөр зарласан байна л даа. Гэтэл ингэж жижиг, дунд бизнесийн энэ газрынхнаас асуухад яг төрийн гол бодлогын газраас нь асуухад энэ талаар ямар ч мэдээлэлгүй байж байх жишээтэй. Тэгэхээр энэ төрийн санхүүгийн үйлчилгээг үзүүлэх энэ төрийн бүтцийг маш тодорхой болгож тодорхой болгоно гэдэг маань одоо жижиг, жижиг тодорхой байгаа зүйлүүдийг нэг дээвэр дор, нэг бодлого дор ингэж зангидаж яг нэг шугамаар энэ төрийн санхүүгийн үйлчилгээг энэ төсвийн хөрөнгийг эзэд нь маш оновчтой хүртээмжтэй хүргэх маш чухал байгаа юм. Гэхдээ тэр хэлбэр нь өөрөө бас ямар байх вэ бодлогын байгууллага байх уу яг бие даасан ийм санхүүгийн институт одоо оператор компани байх уу төрийн мэдлийн гэх мэт иймэрхүү бодлогын хуульд оруулах ийм бодлогын том асуултууд бол бидний өмнө байна. Тэгэхээр энэ талаар их сайн бодолцож хуулиа яг хэлэлцэх явцдаа ажлын хэсэг дээр их сайн ярилцана гэж бодож байгаа. 


Уг нь төсвөөс аль болох бага хамааралтай жил болгон төсвөөс мөнгө гуйгаад төсөв нь ингээд харамч хүүхэд шиг ингээд суугаад байдаг биш бие даасан өөрөө өөрийгөө санхүүжээд явдаг, гарааныхаа хувьд ядаж хагас арилжааны шинжтэйгээр дунд урт хугацаанд улс төрөөс ямар ч хамааралгүйгээр эдийн засаг ямар ч болж байсан ... /минут дуусав/

Л.Энх-Амгалан: Тийм. Б.Жавхлан гишүүнд 1 минут нэмж өгье. 

Б.Жавхлан: Ерөөсөө товчхондоо төсвөөс ямар ч хамааралгүйгээр энэ төрөөс үзүүлэх жижиг, дунд бизнес эрхлэгчдэд үзүүлэх төрийн санхүүгийн үйлчилгээ тасралтгүй явж байх үүднээс төсвөөс аль болох холдуулаад өөрөө өөрийгөө санхүүжүүлдэг өөрөө олон улсын зээлийн үнэлгээний байгууллагуудаас зээлжих зэрэглэлээ аваад олон улсын санхүүгийн зах зээл дээрээс шаардлагатай хөрөнгө мөнгөө босгоод ингээд өөрөө санхүүгийн харилцаанд ороод явдаг тэгээд жижиг, дунд бизнесүүдээ одоо бүх төрлөөр нь санхүүгийн зээлээр нь ч тэр, батлан даалтаар нь ч тэр хүүгийн татаасаар нь ч тэр санхүүгийн үйлчилгээ олон улсын харилцаа гээд бүх талын үйлчилгээг бүрэн цогцоор нь одоо нэг сувгаар үзүүлдэг ийм хэлбэр рүү одоо олон улсын сайн ийм практикийн түвшинд оруулахыг энэ хуулиар зохицуулж өгөх нь их чухал байгаа шүү гэдэг дээр санал хэлье. Тэгээд энэ талаар бусад хууль санаачлагчид маань ямар бодолтой байгааг сонсъё. 

Л.Энх-Амгалан: Зочид төлөөлөгчдийг танилцуулъя. Цагдаагийн ерөнхий газрын Хэрэг бүртгэх албаны нутаг дэвсгэр хариуцсан цагдаагийн байгууллагын Хэрэг бүртгэх тасгийн дарга нар Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс ажлын өндөр амжилт, эрүүл энх, сайн сайхан бүхнийг хүсэн ерөөе. Б.Жавхлан гишүүн бол өөрөө хууль санаачлагч шүү дээ тийм ээ, тэгээд санаачлагч нь санаачлагчаас асуугаад байхаар бас жаахан юутай. Та үг хэллээ үг хэлсэн тийм ээ. Гишүүд асуулт асууж хариулт авч дууслаа. Одоо үг хэлэх гишүүдийн нэрс. 6 гишүүн л үг хэлнэ шүү дээ угаасаа дэмжсэн дэмжээгүй 3. Д.Ганболд гишүүн. Хэлэлцэх эсэх дээр нь дэмжсэн 3, дэмжээгүй 3 дэгээрээ. 

Д.Ганболд: Дэмжсэн, дэмжээгүй 3 уу?


Л.Энх-Амгалан: Тийм. Дэмжиж үү? 

Д.Ганболд: Дэмжиж гээд хэлье. Тэгэхээр энэ маш чухал хуулийг бид хэлэлцэж байгаа юм. Сая би асуулт уг нь асууя гэж байгаад амжсангүй. Гол нь 2 юмыг бид цаашдаа онцгой анхаараач гэж хэлэхийг хүсэж байгаа. Ялангуяа хөдөлмөр эрхлэлтийг дэмжих сангаас манай Хөдөлмөр, нийгмийн хамгааллын яамны шугамаар хэрэгжүүлж байгаа бичил зээл олгодог асуудал, Хөдөө аж ахуйн яамаар жижиг, дунд үйлдвэрлэлийн зээл гээд ийм 2 зээл явж байна л даа Монголд. Тэгэхээр үүнийг нэг талдаа гаргаж учир зүй гаргаж явахгүй юм бол Хөдөлмөр эрхлэлтийг дэмжих хуулийн хүрээнд бид бас нэг ажлын хэсэг гараад ажиллаж байгаа. Ингээд харах юм бол саяын Ж.Ганбаатар гишүүний хэлж байгаа хууль санаачлагчдын хэлж байгаагаар яах аргагүй бас үр дүн хэр байна вэ гэдгийг нь аваад үзэх юм бол маш дутагдалтай бас харагдаад байгаа учраас үүнийг нэг талдаа байж аливаа юм чинь нэг толгойтой байж үр дүн нь гарах юмаа гэдэг талаас онцгой анхаараач гэсэн нэг санааг хэлье. 

Хуульд бол тодорхой хэмжээний жижиг, дунд үйлдвэрлэлийг дэмжих гэж байгаа боловч үндсэндээ өнөөдөр зах зээлийн нийгэмд магадгүй тэр төлөвлөгөөт эдийн засгийн нийгмийн үеийн салбарыг бодох юм бол маш олон салбар энд нийлээд хумигдаад ингээд орсон явж байгаа. Хуучин нийтийн аж ахуй үйлчилгээ, нийтийн хоол, худалдаа үйлчилгээ бүгд орсон. Тэгээд саяын санхүүгийн болон татварын дэмжлэг бүгд хамрагдаж байгаа. Зах зээлд ороод Монгол Улсын хамгийн их эрэлт хэрэгцээтэй магадгүй үйл ажиллагаа явагдаад байгаа нь саяын нийтийн ахуй, нийтийн үйлчилгээ, хоол, хүнс, худалдаа. Яг үндэснийхээ баялгаараа эцсийн бүтээгдэхүүн үйлдвэрлэж байгаа жижиг, дунд үйлдвэрлэлийн хүрээнд аваад үзэх юм бол бид нар аягүй их учир дутагдалтай бас яваад байгаа. 


Тэгэхээр яг энэ хүрээн дотор ялангуяа хөдөө аж ахуйн хүнсний болон цаашлаад мал аж ахуйн гаралтай эцсийн бүтээгдэхүүн хийх хүрээнд энэ хуулийн үйлчлэх хүрээ их өндөр байх ёстой юм гэдэг талаас бас онцгой анхаарвал зохилтой гэж. Жижиг, дунд үйлдвэр гэдгийг бас бид нар нэг юм бодмоор байгаа юм. Монгол Улсын ялангуяа томоохон аж ахуйн үйл ажиллагаа явуулж байгаа магадгүй баялгаас хамааралтай томоохон төслүүдийн ард түүнийг дагаж жижиг, дунд үйлдвэрлэлийг уул нь утгаар нь зөв хөгжүүлэх юм бол магадгүй тэр зэсээ дагаад, зэсийн бүх төрлийн наад зах нь СИП утаснуудыг бүгдийг Монголдоо үйлдвэрлэдэг энэ аж ахуйн нэгжийг хөгжүүлнэ гэдэг нь гаднаас авахгүй байх, аль болохоор чанар дээшилнэ. Дахиад цаашлаад гадагшаа хоёрдогч зах зээл рүү гэдэг юм уу Орос Хятад руугаа зөрүүлээд худалдаалах энэ боломжийг л бид гаргаж чадах юм бол жижиг, дунд үйлдвэрлэлийг хөгжүүлнэ гэдэг ойлголт үүн дээр л гарч ирэх юм шүү дээ. 

Тэгээд би бол энэ талаасаа мэдээж өмнөх хуулийг бодвол сайжирсан нөхцөлүүд бий. Одоо бид нар нэг л юмыг анхаарах ёстой. Шинжлэх ухаан техникийн мэдлэг дээр тулгуурласан энэ инновацийн хүрээн дотор улс орны хөгжлийн чиг хандлага харагдаж байгаа тохиолдолд бид нар 10 хүнтэй гэдэг юм уу, 20 хүнтэй гэдэг юм уу, 50 хүнтэй гэдгээсээ илүүтэйгээр аль болохоор бага зардлаар аль болохоор чанартай бүтээгдэхүүн үйлдвэрлэж илүү ашиг олохын төлөө бизнес өөрөө байж байдаг учраас үүнтэй хэр бас цаашдаа хууль уялдах вэ гэдэг юмыг аль нэгэн талаас нь гох дэгээ болохгүй байх талын алсыг харсан байх нь чухал юм гэсэн санаа. Тэгээд орж байгаа хуулийн саналуудын хувьд үе шаттайгаар боловсронгуй болоод явна гэдэгт би одоо эргэлзэхгүй байна. Тэгээд дэмжиж үг хэллээ. 

Л.Энх-Амгалан: Д.Ганболд гишүүн дэмжиж үг хэллээ. Одоо дэмжиж 2 гишүүн үг хэлнэ. Түүний дараа санал хураалт болно. Гишүүд бас танхимдаа орж ирье. Санал хураалт. Б.Баттөмөр гишүүн үг хэлэх юм уу? 

Б.Баттөмөр: Дэмжиж үг хэлнэ. Түрүүн тэр асуулт дээр бол нэлээн тодорхой ярьсан. Тэгэхээр борлуулалтыг нь бол төр анхаардаг төрийн бодлогод нийцэж байдаг, төрийн жил болгоны төсөв төлөвлөгөөнд тусгаж байдаг. Тарифын тэр асуудалтай холбоотой юмнуудыг зохицуулдаг ийм шаардлагууд бол байгаа. Том, том төслүүд том, том үйлдвэрүүдийг түшиглэсэн тэр жижиг үйлдвэрлэлүүдийг бүр төрийн бодлогоор төр даалгавар өгч хувийн хувьсгал нь хамаагүй, өнөөдөр Монгол Улсынхаа төлөө ажиллаж байгаа хувьчилж авсан ч бай, шинээр байгуулсан ч бай тэр үйлдвэрт бол төрийн бодлого хэрэгжиж байх ёстой. Ийм зүйлүүдийг хэлье гэж бодож байна. Энэ бас нэг асуудал энд юу байна вэ гэхээр энэ жижиг дунд үйлдвэрийн өгч байгаа зээл бол их бага хүүтэй байх ёстой юм.

Өнөөдөр арилжааны банкнаас жилийн 5, 6 хувь Монгол Улсын төсөвт тусгаад бас нэг 4, 5 хувийн хүүтэй зээл аваад энэ жижиг, дунд үйлдвэр хөгжихгүй. Бид цаашдаа ер нь энэ жижиг, дунд үйлдвэрт маш их бага хүүтэй хөгжлийн зээл, 20 жилийн хугацаатай гаднаас аваад тэр үйлдвэрт нь 10 жилийн хугацаатай ч юм уу жилийн Хөгжлийн банк болон, Төрийн банкаараа дамжуулж энэ зээлүүд их бага хүүтэй өгмөөр байгаа юм. Энэ Төрийн банк бол арилжааны банкнуудтай хуралдаж их том, том өндөр хүүтэй зээл олгож яах юм бэ? Тэгвэл одоо үүнийг хувьчлах хэрэгтэй шүү дээ. Монголын төр өөртөө нэг банктай байх хэрэгтэй шүү дээ. Энэ банкаараа дамжуулж энэ жижиг, дунд үйлдвэрлэлээ дэмждэг төрийн бодлогоор дэмжиж байгаа ийм бага хүүтэй дэмжлэг ийм л ажлуудыг энэ төрийн банкаар дамжуулж л хиймээр байгаа юм л даа. 


Гэтэл одоо тийм юм байхгүй хувьчилна гээд. Тэгээд хувьчлаад одоо төр өөрөө юу ч байхгүй арилжааны банкнуудад бүгд арилжааны банкнууд нөгөө зээлийн хүү нь өндөр, улс хөгждөггүй, хэдэн  хүмүүс мөнгө хүүлээд сууж байдаг ийм л дүр зураг байгаа байхгүй юу. Тийм учраас бол үүнийг жижиг, дунд үйлдвэрт зориулсан хөгжлийн зээл авч үүнийг зохин шатаар нь дамжуулж Монголын төр дэмжлэг үзүүлэх ёстой гэж ингэж бодож байгаа юм. Энэ бас нэг зүйл бол энэ НӨТ-ын буцаан олголт гэж байдаг. Бид нар энэ Европт явахдаа эдэлдэг шүү дээ. Жижиг, дунд үйлдвэрлэлийн барааг аваад хилээр гарч байгаа хүмүүс тэр НӨТ-өө буцааж авдаг энэ системийг бас нэвтрүүлэхэд болохгүй юм байхгүй юм байгаа шүү дээ. Өөрөөр хэлбэл энэ үйлдвэрлэлийг урамшуулж байгаа ажил шүү дээ. Үүнийг хийх ёстой юм гэж. Энэ танилцуулга дотор бол нэг агентлаг байгуулах юм байна, 3,7 тэрбум төгрөгийн жилийн тэгээд цаашдаа ирэх жилээс 4 болоод бараг 5 болоод явах юм байна. Үүнийг ингэж их том их мөнгө төгрөг тавьж ингэх хэрэггүй байх. Цомхон бүтэцтэй ийм байгууллага байхыг үгүйсгэхгүй байна. Дотроо сантай байх юм байна. Сан нь агентлагаас том. Агентлагийнхаа үгэнд ордоггүй, захирагддаггүй ийм бүтэц бол байж болохгүй шүү дээ. Үүнийгээ дахиж үзэх хэлэлцэх явцад одоо ярих ёстой. 


Сая 2018 оны зээлийг тэр жижиг, дунд үйлдвэрийн зээлийг Монголын бүх хэвлэл мэдээллийн хэрэгслээр ил тод зарлах ёстой. Үйл ажиллагаагаа ил тод болгоё. Ямар компаниуд авсан юм. Юу хийх юм. Засгийн бодлоготойгоо нийцэж байгаа юм уу, хэдэн хүн тэнд суугаад ингээд хулгай хийгээд байж болохгүй. Энэ гутал өмд бол хийх нь зөв байх үүнийг үгүйсгэхгүй. Гэхдээ Монгол Улс энэ хоцрогдлыг арилгах одоо нэг гол хүчин зүйл юу байна гэхээр энэ шинжлэх ухаан дээр суурилсан гарааны компаниудаа дэмжье. Экспортын чиглэлийн үйлдвэрлэлээ дэмждэг энэ жижиг, дунд үйлдвэрлэлийг түлхүү оруулж өгмөөр байна. Түлхүү дэмжлэг үзүүлмээр байна. Үүнийг анхааръя. Тэгээд жижиг, дунд үйлдвэрлэлийн хийж байгаа бүтээгдэхүүнийг энэ тарифын бодлогоор хамгаалдаг үүнийг бас их сайн тусгаж өгөх ийм шаардлагууд бол байна. Ингээд хуулийн төслийг дэмжиж байна, хэлэлцэхийг. 
Л.Энх-Амгалан: Б.Баттөмөр гишүүн дэмжиж үг хэллээ. Улсын Их Хурлын гишүүн Б.Бат-Эрдэнийн урилгаар Аварга ахлах сургуулийн багш, сурагчид Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс сурлагын өндөр амжилт, эрүүл энхийг хүсэн ерөөе. М.Оюунчимэг гишүүн дэмжиж үг хэлэх үү тийм ээ? Дэмжиж. М.Оюунчимэг гишүүн. 

М.Оюунчимэг: Би Жижиг, дунд үйлдвэрлэлийн тухай энэ хуулийн санаачлагчдын нэг учраас 100 хувь дэмжиж үг хэлж байгаа. Тэгээд түрүүн бас хэлж байгаа ер нь өнөөдөр Монгол Улсад байгаа 155 мянга гаруй аж ахуйн нэгжийн 86 гаруй хувь нь өнөөдөр жижиг, дунд үйлдвэрлэл эрхлэгчид байгаа. Энэ нь өөрөө өнөөдөр 800-аад ингээд мянган хүнийг ажлын байртай болгож байгаа гээд үр дүнгийн талаасаа бол асар үр дүнтэй байгаа юм. Тэгээд үүнтэй холбоотой энэ хуулийн хамгийн гол зорилго нь бол бид өнөөдөр ажлын байрыг бий болгож иргэддээ орлоготой болгох ингэснээрээ эдийн засаг тэлэх, эдийн засаг тэлснээрээ энэ нөгөө нэг бичил нь жижиг рүү орох жижиг нь том руу дунд руу дунд нь том болж ингэж өсөж дэвжих энэ схемийг л бий болгохыг бол зориод байгаа. Өнөөдөр Норвеги, Скандинавын орнуудад бид нар бас энэ жижиг дунд үйлдвэрлэлийн туршлагыг ч бид нар мэднэ. Сингапурын хувьд яг саяын Б.Баттөмөр гишүүний хэлдэг шиг энэ төр нь өөрөө бодлогоороо дэмжээд жижиг, дунд үйлдвэрлэлийнхээ энэ эрхлэгчдээ дэмжиж явдаг. 
Одоо тийм учраас би яг хэлэхэд энэ Төрийн банкаараа дамжаад энэ жижиг, дунд үйлдвэрлэл эрхлэгчдэд олгох зээлээ одоо 5 хувиас хэтрэхгүй байх яг жижиг, дунд үйлдвэрлэл эрхлэгчдээ очдог байх эргээд бас төлөгддөг байх гээд үүнийг нь өөрөө эрх зүйн орчноороо энэ дээр хуульчлаад өгвөл энэ хэрэгжинэ. Тэгэхгүй бол одоо яаж байна вэ гэхээр жижиг, дунд үйлдвэрлэлийн шугамаар олгож байгаа зээлийн зарим нь том руу явдаг, зарим нь энэ шугамаар дамжаад банк бус санхүүгийн байгууллагаар ороод бизнесийн сүлжээ болоод бас мөнгө угаах ч юм уу нэг хэсэг өөр замаар явдаг зүйл бол хүн бүхэнд тодорхой байгаа. Хэд хэдэн удаагийн шалгалтаар ч энэ тодорхой болсон. 
Тэгэхээр бидний гол зорилго нь одоо юу юм бэ гэхээр яг л энэ нь эзэндээ очдог хэрэгтэй байна л даа. Өнөөдөр жижиг, дунд үйлдвэрлэл эрхлэгчдийн хамгийн их хүсэж байгаа зүйл бол зээлийн хүүг буруулах, зээл хүртээмжтэй байх, тэгээд энэ нь яг эзэндээ очдог байх энэ 3 зүйлийг л хүсээд байгаа. Тэгэхээр энэ 3 зүйлийн зээлийн хүүг бууруулах асуудал нь одоо тусдаа орж ирээд шийдэгдэх байх. Яг энэ хууль дээрээ ингээд аваад үзвэл ямар ч байсан ажлын байр бий болгох татварыг 1 хувьтай болгох, яг жижиг, дунд бичил үйлдвэрлэл эрхлэгчдэд энэ зээл очдог байх тал дээр л бид илүү их анхаарч байгаа. Үүн дээр ч гэсэн хууль эрх зүйн орчин нь бүрдэх ёстой. 

Тийм учраас би энэ Улсын Их Хурлаас энэ хууль гарахад манай гишүүд ч гэсэн бас санаачилгаа хэлээд яг тэр хүмүүсийнхээ хүсэн хүлээж байгаа энэ хуулийг л гаргах нь их чухал байгаа. Тэгээд цаг алдалгүй бас гаргах нь хэрэгтэй байгаа. Өнөөдөр бид нар ингээд Япон, Сингапур, Өмнөд Солонгосыг үзэхэд 2, 3 том аж ахуйн нэгж нь энэ жижиг, дунд бичил энэ үйлдвэрлэлээ дэмжээд энэ нь ханган нийлүүлэх чиглэлээр тогтмол бүр ийм захиалгатай ажлын байртай орлоготой эргээд тэр нь төлбөрөө ч төлж чаддаг тийм байх нь их чухал байгаа юм. Тэгэхээр өнөөдөр жижиг, дунд үйлдвэрлэл эрхлэгч нартай уулзаж байхад хамгийн гол нь нөгөө захиалга гээд байгаа. Зээлийг за яах вэ ингээд өнөөдөр хууль эрх зүйг нь чанга болгоод захиалгыг өглөө. Эргээд тэр нар юу зээл өглөө. Харин одоо эргээд тэд нарынхаа бас бүтээгдэхүүнийг нь ингээд бодлогоороо дэмжиж авдаг, захиалга нь бий болдог тэр нь борлогддог ийм байхад бизнес зах зээлийн орчин ч гэсэн энэ хуультайгаа уялдаад бий болох ёстой гэж хараад байгаа юм. Түүнээс биш бид өнөөдөр жижиг, дунд бичил үйлдвэрлэл эрхлэгчдийнхээ хийгээд байгаа юмыг нь хажуу талын Эрээнээс гэдэг юм уу урд хөршөөс ч гэдэг юм уу эсхүл өөр газраас оруулж ирээд тэгээд нөгөө татварын бодлогоороо дэмжсэн юм нь ч газар дээрээ хөрсөн дээрээ буухгүй, үр дүнгээ өгөхгүй байгаад байгаа зүйл бол бодит үнэн байгаа. 
Одоо бид нар гэр хорооллын хашаан дотор энэ 800 мянга гаруй хүмүүсийн бараг 70, 80 хувь нь тэнд үйл ажиллагаа эрхэлж байгаа. Хамгийн гол жижиг дунд бичил бизнес эрхлэгчдийн ихэнх нь тэр хашаан дотор үйлдвэрлэл явагдаж байна. Маш амжилттай явж байна. Том, том энэ Toyoto-гийн засварын үйлдвэрлэл үйлчилгээнийхэн тэнд явагдаж байна. Нэхмэл сүлжмэлийн үйлдвэрүүдийнхэн тэнд явагдаж байна. Гэтэл тэд нарт өнөөдөр  зээл олдохгүй байгаа юм. Яагаад гэвэл тэдэнд танил тал байхгүй байна. Тийм л учраас өнөөдрийн энэ санаачлаад байгаа жижиг, дунд үйлдвэрлэлийг дэмжих тухай хууль яг тэр эздэдээ очдог байхын төлөө л энэ хуулийг бол санаачлаад явж байгаа гэж хэлж байгаа. Тэгээд үүн дээр бас манай Ж.Ганбаатар гишүүн энэ бизнес эрхлэгч хүний хувьд яг тэр бодит амьдралтай энэ хүмүүсийн уулзаж байгаа жижиг, дунд үйлдвэрлэл эрхлэгч нартай ч бид их уулзаж санал бодлыг нь сонссон. Хамгийн гол хүсээд байгаа юм саяын миний хэлээд байгаа тэр зээлийн хүү, энэ зээл эзэндээ очдог байх хүртээмжтэй байх тэгээд хамгийн гол нь захиалга бас авах тал дээр л бодлогоор дэмжих гээд. 

Тэгэхээр ямар ч байсан татварыг 1 хувь гэнэ, дээрээс нь энэ гаднаас орж ирж байгаа зээл тусламжийн 10 хувь нь юм уу 20 хувь нь ядахдаа энэ яг үүн рүү чиглэмээр байна. Сая гэхэд 2012-2016 оны хооронд утаатай тэмцэх гэдгээр 200 сая ам.долларын хөнгөлөлттэй зээл тусламж утаа руу яваад үр дүн нь нэг ширхэг ч байхгүй байгаа. Энэ бол бүр бодлогоор Сангийн яам бидэнд сая гаргаж өгсөн. Хэрэв энэ мөнгө бичил жижиг дунд үйлдвэрлэл рүү очсон байсан бол хэдэн хүнийг ажлын байртай, хэчнээн хүн бас хөгжиж дэвшихэд хэрэгтэй байх байсан билээ. Энэ мэт яг юуг бид бодлогоо гэж үзэх вэ юунд анхаарах вэ гэдгээ тэр анхаарч үзэх нь их чухал байна гэж хэлмээр байна. Тэгээд энэ хуулиа бүгдээрээ хурдан баталъя. 

Л.Энх-Амгалан: Одоо дэмжиж 3 гишүүн үг хэллээ. Одоо дэмжихгүй гишүүд байх юм байна. Б.Бат-Эрдэнэ гишүүн дэмжих юм байгаа биз дээ. Дэмжихгүй ээ? Б.Бат-Эрдэнэ гишүүн. 

Б.Бат-Эрдэнэ: Энэ Жижиг, дунд үйлдвэрлэлийг дэмжих хууль бодлого гараад одоо олон жилийн нүүрийг үзэж байгаа боловч бодит амьдрал дээр хэрэгжилт нь бол хангагдахгүй байгаа. Энэ талаар манай Б.Баттөмөр гишүүн түрүүн үг хэлсэн гишүүд бол олон хүмүүс хэллээ. Манай гишүүдийн хэлж байгаа үг дотор бол төрийн лобби дутаад байгаа гэж. Энэ бол туйлаас үнэн. Нийт 155000 аж ахуйн нэгж бүртгэлтэй 2017 оны статистикаас үзвэл үүний 78000 аж ахуйн нэгж бол өнөөдөр одоо үйл ажиллагаа явуулж байгаа гэсэн ийм тоо бүртгэл байна. Нийт ажлын байр бий болгож байгаа талаас нь аваад үзэх юм бол 800 гаруй мянган хүнийг ажилтай байлгадаг ийм том салбар байна. Гэтэл энд ямар нэгэн төрийн дэмжлэг лобби байхгүй. Төрийн дэмжлэг лоббиг хаана хийж байна дандаа том пүүс компанийн эзэд, том банкны арилжааны банкны захирлууд чинь энд орж ирээд суусан. Тэгээд арилжааны банкнууд бол жижиг, дунд бизнесийг одоо дэмжих ямар нэгэн санаачилга байхгүй. Зөвхөн Засгийн газарт мөнгөө өндөр хүүтэйгээр зээлүүдэд ингээд хэт тэнцвэргүй ашиг олоод сууж байгаа талаар бол Засгийн газрын Сангийн сайд энэ Их Хурлын танхимд тодорхой хэлж байна. 

Ийм маягаар явж ирсэн учраас энэ бодлого чинь хэрэгжихгүй байна. Тийм учраас бол энэ бодлогыг нэг тодорхой болгохын тулд бол бас түрүүн гишүүд хэлсэн. Төрийн бодлогын дэмжлэг ямар байх юм бэ түүнийгээ их тодорхой болгох хэрэгтэй байна. Зүгээр олон хүмүүсийг ингээд хооронд нэг өрсөлдүүлээд байгаа хөрөнгө мөнгийг нь бараад ингээд жижиг, дунд бизнес эрхэлж байгаа эрхлэгчид гээд ингээд орхих юм бол дунд нь орхих юм бол энэ чинь бүтэхгүй байна. Одоо нэг сум дээр юм уу эсхүл аймаг дээр 2 талхны цех үйл ажиллагаа явуулаад болоод байхад 20 талхны цех тэнд байгуулагдах юм бол тэгээд нөгөө 2 ч байхгүй, 20 ч байхгүй бүгдээрээ одоо тоног төхөөрөмж тэр эргэлтийн хөрөнгө бүх юмнууд чинь одоо хэрэггүй болоод ингээд орхигдоод байна. Тэгэхээр энэ чинь түрүүн манай гишүүдийн хэлдэг төрийн бодлого гэж юм дутууд байна гэдэг чинь үүнийг яриад байгаа юм. Тэгээд одоо энэ оруулж ирж байгаа хуульд бол харьцангуй сайн нь санхүүгийн талаас яаж дэмжих юм, татварын талаас нь яаж дэмжих юм бэ гэдэг юмнуудыг нь оруулж ирсэн байна. Би бол одоо шүүмжилж байгаа асуудал бол энэ төрийн бодлого талаас нь яаж зохицуулалт оруулж ирэх юм бэ гэдэг юм дутмаг байна гэж. Төрийн захиргааны төв байгууллага орон нутгийн одоо өөрөө удирдах ёсны орон нутгийн захиргааны байгууллагууд нь ямар оролцоотой ямар бодлого гаргах юм бэ гэдгээ хийхгүй бол энэ чинь болохгүй байна. 


Манай том бизнесменүүд том банкны лобби бол энэ төрд хангалттай. Бүр төрд төлөөллүүд нь бүгдээрээ орж ирж суугаад энэ бизнесээ одоо улам цэцэглүүлээд энэ бизнесээ хамгаалаад тэгээд бүр одоо түүнчлэн энэ төрд төсөвт төлөх ёстой хэчнээн тэрбум төгрөгөө хууль гаргаад хөнгөлүүлээд чөлөөлүүлээд сууж байгаад улсууд шүү дээ. Гэтэл бол одоо 70 хэдэн мянган аж ахуйн нэгжийн чинь эрх ашгийг хамгаалдаг төлөөлдөг ийм төлөөлөл энэ төрд чинь байхгүй байна. Бодлого нь дутаад байна. Тийм учраас энэ дээр одоо цогцоор энэ хуулийг санаачлагчид бол анхаарах хэрэгтэй байна. Ж.Ганбаатар гишүүнийг бол би энэ бизнесийн салбарт ажиллаж байсан хүн ялангуяа энэ нийтийн энэ сүлжээ худалдааны бизнесийг ажиллуулж байгаа хүн учраас олон бизнес эрхлэгчидтэй уулзаж энэ зовлон жаргалыг нь мэдэж байгаа хүмүүс хүн байгаа гэж би бол ингэж олзуурхаж байгаа юм. 

Хамгийн гол нь энд санаачлагчаар орсон улсууд маань бол ерөнхийдөө энэ ойлголтоосоо их хол бололтой сая асуулт хариулт явуулахад бол дандаа бие биеэсээ асуугаад байх юм. Энэ чинь одоо ийм маягаар явдаггүй шүү дээ. Хуулийг одоо та бүхэн маань нэг баг болоод ингээд санаачилсан бол энэ хууль дээр чинь судалгаа хийсэн хуулиа бүр одоо бүр яв цав мэддэг тэгээд энэ бодлогоо яаж авч гарах юм бэ гэдэг талаас нь зөв ойлголт өгөхийн тулд үг хэлж болох болохоос биш тэгээд бие биеэсээ асуугаад суугаад байж таарахгүй шүү дээ. Тэгээд ийм юмаа бас бодолцох хэрэгтэй гэж. Тэгээд энэ миний хэлж байгаа энэ шүүмжлэлтэй хандаж байгаа асуудлуудыг нэг хэлэлцүүлгийг явцад анхаарч үзээчээ гэж. Одоо тухайлбал энэ манай залуучууд жижигхэн үйлдвэрлэл явуулаад Японы машин үйлдвэрлэлийн бэлдэц деталиудыг энэ Монголдоо хийгээд ингээд гадагш нь гаргаад байна. Гадаадын улс орнуудад энэ томоохон Солонгос, Япон энэ өндөр хөгжилтэй улс орнууд чинь бол тэр том пүүс компанийнхаа шаардлагатай энэ үйлдвэрлэлийг бол жижиг, дунд үйлдвэрлэл ... /минут дуусав/


Л.Энх-Амгалан: О.Батнасан гишүүн дэмжихгүй үг хэлэх юм уу? Заавал одоо ингээд цөмөөрөө бүгд нэлээн асуулаа шүү дээ. Тэгээд дэмжихгүй үг хэлбэл дэмжихгүй шүү дээ саналаараа дэмжихгүй гэсэн үг шүү дээ. Тийм. Яг хуулийнхаа үзэл баримтлалд яг дэмжинэ дэмжихгүй гэдгээр ярихгүй бол манайхан чинь ингээд халиад яриад байх юм байна. Тэгээд хуулиа бас уншмаар байх юм. Уншиж байж үзэл баримтлал нь дэмжих, дэмжихгүйгээ л хэлмээр байх юм. О.Батнасан гишүүн. 

О.Батнасан: Баярлалаа. Хуулийн төслийг дэмжихгүй байгаа зүйл байгаа, дэмжиж байгаа зүйл маш их байгаа. Дэмжихгүй байгаа зүйл дээр нь би ярья. Их Хурлын гишүүний ярих яриаг одоо тэгээд яах вэ дээ ярих ёстой шүү дээ энэ чинь. Зүгээр жижиг, дунд үйлдвэрлэлийн бодлогыг хэрэгжүүлэхдээ агентлаг байгуулж хэрэгжүүлнэ гэсэн нэг ийм асуудал байгаа юм. Би тэр агентлагийг бодлогын агентлаг байгаасай гэж бодож байгаа юм. Түүнээс биш одоо нэг улсаас хуваарилсан хэдэн төгрөгийг тарааж өгдөг агентлаг битгий байгаасай гэж бодож байгаа юм нэг ийм асуудал байна. 

Энэ хууль дээр ололттой тал олон байгаа боловч бас орхигдсон тал байна. Жишээ нь аж ахуй нэгж байгууллагын борлуулалтын орлогын албан татварыг салбар харгалзахгүйгээр 1 хувь болгож байгаа. Энэ бол ашгийн татварыг одоо 10 хувийг 1 хувь болгож байна гэсэн үг. Гэтэл аж ахуйн нэгж иргэд чинь ялангуяа энэ жижиг, дунд бизнес эрхлэгчдэд ямар татвараас маш их зугтдаг вэ гэвэл нэмэгдсэн өртгийн албан татвараас зугтдаг юм. Жижиг, дунд бизнес эрхлэгчид гэдэг чинь ерөөсөө өрхийн амьжиргаагаа залгуулах төдий хүмүүс байдаг юм. Гэр орныхоо хоол ундны хэрэгцээг хангах, хүүхдийнхээ сургалтын төлбөрийг төлөх, байрны лизинг мэт иймхэн юманд л эргэлддэг юм шүү дээ хөөрхий. Үнэхээр жижиг, дунд үйлдвэрлэлийн бизнес эрхлээд хөл дээрээ тогтоод макро түвшинд ажиллах аж ахуйн нэгжүүд гарч байна гэхэд бол түвэгтэй хэцүү л байдаг л даа. 


Өнөөдрийн байдлаар 132513 бүртгэлтэй аж ахуйн нэгж байгаа юм. Энэ аж ахуйн нэгжүүдээс жижиг, дунд бизнес эрхлэгч нь 127591 аж ахуйн нэгж байна. Энэ аж ахуйн нэгжүүдийн 97224 аж ахуйн нэгж буюу 76,2 хувь нь улсад ямар ч татвар төлдөггүй. Үндсэн хуулийн тэгш зарчим маань хаачсан бэ, яагаад татвар төлдөггүй вэ энд асуудал байгаа юм. Татвараа төлье гэхээр татварын дарамт нь их байдаг. Ялангуяа аж ахуйн нэгжийн татвар бол нэг л суурьтай байна. Борлуулалтын орлогоосоо ашгийн татвар НӨТ-ын татвар төлдөг. Тэгээд асар их дарамттай. Одоо НӨТ-ын баримт хэвлэж өгөөд борлуулалтын орлого нь 50 саяас дээш болох юм бол НӨТ-ын баримт хэвлэж өг гэдэг. Ийм асуудал гардаг. Ийм учраас зүгээр миний бие Засгийн газарт Хялбаршуулсан татварын тухай хуулийн төслийг өргөн бариад байгаа юм. Энэ хууль бол аж ахуйн нэгжүүдийг дэмжсэн бодлого гэхдээ ашгийн татвар дээр. Цаана нь НӨТ гэж хадны мангаа шиг ийм асуудал байгаа учраас гишүүд бас энэ тал дээр анхаарч бас дэмжиж өгөөрэй та бүхэнд мэдээлэл тараасан шүү гэдгийг хэлье. Баярлалаа. 

Л.Энх-Амгалан: Одоо С.Бямбацогт гишүүн байхгүй байгаа юм байна. Д.Оюунхорол гишүүн дэмжихгүй үг хэлнэ шүү дээ тийм ээ. 

Д.Оюунхорол: Би энэ хуулийн төслийг дэмжиж байгаа юм. Тэгээд яах вэ ер нь бол зүгээр манай Ж.Ганбаатар гишүүн энэ хууль дээр маш сайн ажилласан байна лээ тэгээд ажлын  хэсгийн гишүүд нь ч гэсэн их идэвхтэй одоо ажиллаж байгаа юм байна. Гэхдээ энэ дотор ороогүй байгаа дутуу саналыг ярьж байгаа Эрдэнэбат гишүүнээ та чинь энэ салбарын сайд байсан учраас маш сайн дэмжиж байгаа байх гэж бодож байна. Тийм та дэмжиж байгаа байхаа. Тэгэхээр энэ ер нь бол 155000 аж ахуйн нэгж өрхийн амьжиргаагаа авч яваа гэж үүнийг бол бид нар ойлгодог. Нөгөө талаас энэ төрд ямар ч дарамт болохгүйгээр өөрөө өөрийнхөө амьдралыг авч яваа ийм хүмүүс. Тэгээд энэ хүмүүст бол үнэхээр төрийн дэмжлэг байнга дутдаг. Ёстой л нөгөө дээшээ тэнгэр хол, доошоо газар хатуу гэдэг шиг ажил хөдөлмөр амьдралаа аваад явах гэхээр хүү багатай урт хугацаатай зээл авах тэр боломж нь хаалттай байдаг. 

Нөгөө талаас гэвэл барьцаа хөрөнгө энэ хүмүүст маань олддоггүй юм. Ер нь бол энэ хуулийг одоо батлалцаж байхад бас бид оролцож байсан гишүүдийн нэг. Анх хууль гарахад бол сайн хууль гэж бид үзэж байсан. Энэ чинь хууль эрх зүйн орчин нь бас гайгүй өнөөдрийг хүртэл бая явсан. Тодорхой үр дүн өгсөн мэдээж амьдрал баян юм болохоор энэ хууль дотор байгаа болохгүй бүтэхгүй зүйлүүдээ засаж залруулах сайжруулах өнөөдрийн цаг үед нь нийцүүлж эрх зүйн орчноо өөрчлөх ийм шаардлага л байгаа гэж ойлгож байгаа. Тэгэхээр одоогийн яриад байгаа гол Ж.Ганбаатар гишүүнээ анхаарах юм бол ер нь энэ иргэд маань бол орлого багатай ер нь өөрийн гэсэн үл хөдлөх хөрөнгө муу, тийм учраас энэ хүмүүс чинь зээл авах барьцаа хөрөнгө байдаггүй юм гол нь. 

Тэгээд үүнээсээ болоод энэ арилжааны банкнуудаас зээл авч чаддаггүй. Төрөөс явуулж байгаа хүү багатай урт хугацаатай зээлүүдээс авах боломж нь бас бүрддэггүй учраас барьцаа хөрөнгө шаарддаггүй итгэлийн зээл олгож ажилгүйдэл ядуурлыг бууруулах тогтвортой хөгжлийн зорилтыг хангах хэнийг ч ардаа орхихгүйгээр ядуурлаас одоо гаргах, ядуурлыг бууруулах энэ үйл ажиллагаанд энэ хуулийн амин сүнс оршоосой гэж бодож байгаа юм. Ер нь бол гол нь яг энэ байгаасай гэж бодож байгаа юм. Тийм учраас энэ барьцаа хөрөнгө шаардагдахгүйгээр итгэлийн зээл олгоод та үнэхээр өөрийнхөө амьдралыг авч яваад энэ төр танд итгээд өгсөн зээлийг хугацаанд нь төлөөрэй гэдэг тийм гэрээ хэлэлцээр контрактуудыг хийх боломжийг энэ хуулийн төсөлдөө тусгаад өгмөөр байгаа юм. Ингэж чадвал бид нар илүү олон хүнийг ажилтай орлоготой хэн нэгнээс гар хараад сарвайгаад суудаг залхуу тийм хөдөлмөрч биш хүмүүсийг бас энэ нийгмээс шахаж магадгүй. 

Нөгөө талаас хуруугаа хөдөлгөж хөдөлмөр хийсэн хүн л амьдрах юм байна гэдэг тэр боломжийг бас төр дэмжих өгөх ийм том боломж гарна гэж бодож байгаа юм. Хүмүүс ерөөсөө л гуйж байгаа нь надад үнэхээр 5 ханатай гэр эсхүл гэрийн маань гадаа байгаа хэдхэн малаас өөр барьцаа хөрөнгө байхгүй банк түүнийг маань маш бага хүүтэйгээр барьцаа хөрөнгийг маань авдаг учраас бидэнд зээл авах боломж олдохгүй байна гэж ярьж байгаа. Тэр нь үнэн шүү дээ. Тийм учраас л энэ хүмүүст боломж олгохын тулд итгэлийн зээл олгооч гэж. Манай Монгол ардын намын 2016-2020 оны сонгуулийн мөрийн хөтөлбөр дотор байгаа. Итгэлийн зээл олгож ядуурлыг бууруулъя гэж. Тэгэхээр яг үүнийг хэрэгжүүлэхэд энэ хуулийн амин сүнс нь бас орж шингэж өгөөсэй гэж бодож байгаа учраас яг энэ асуудалд анхаараасай гэж хэлмээр байна. Тэгээд ер нь бол ажлын хэсгийн гишүүд нь ажлын хэсгийнхээ даргаас энэ заалд орж ирж асууж аягүй их цаг идэж, бас ингээд энэ бусад хүмүүсийнхээ цагийг бас их барж байна л даа. Тийм учраас Ж.Ганбаатар гишүүнээ ажлын хэсгээ маш сайн хуралдуулж ирцээ бүрэн гүйцэд хангаж бас ажилдаа оролцож сурах хэрэгтэй л дээ. Тэгээд энэ заалд орж ирээд ерөөсөө энэ талаар мэдээлэлгүй байгаа мэдээлэл аваад та бүхэн ажлын хэсгийн гишүүдээс асуух ёстой гишүүд нь асууж хэлэлцүүлэг явдаг байх юм бол бид нар аль, аль талдаа тийм эрүүл улс төр хийж бас ойлголцох байхаа гэж бодож байгаа. Тийм учраас ажлын хэсгээ маш сайн цуглуулж хуралдуулах хэрэгтэй. Та ганцаараа илүү их чармайж суугаад байгаа юм шиг анзаарагдаж байна. Баярлалаа. 

Л.Энх-Амгалан: Дэмжихгүйгээр үг хэлж байгаа юм байна тийм ээ. Гишүүд үг хэлж дууслаа. Одоо санал хураалт гишүүдээ. Жижиг, дунд үйлдвэр үйлчилгээг дэмжих тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 

57 гишүүн оролцож 51 гишүүн дэмжиж 89,5 хувийн саналаар энэ санал энэ хуулийн төсөл дэмжигдлээ. Зочид төлөөлөгчдийг танилцуулъя. Улсын Их Хурлын гишүүн М.Оюунчимэгийн урилгаар Чингэлтэй дүүргийн 39 дүгээр дунд сургуулийг 1988 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Хуулийн үзэл баримтлал батлагдсан. Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Жижиг, дунд үйлдвэр үйлчилгээг дэмжих тухай хуулийн төслийн найруулгын төсөл болон хамт өргөн мэдүүлсэн Жижиг, дунд үйлдвэрийн тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай, Мэргэжлийн боловсрол, сургалтын тухай хуульд  нэмэлт, өөрчлөлт оруулах тухай хуулийн төслүүд болон тогтоолын хавсралтад нэмэлт, өөрчлөлт оруулах тухай, Жижиг, дунд үйлдвэр үйлчилгээг дэмжих тухай хууль батлагдсантай холбогдуулан дэмжсэнтэй холбогдуулан авах арга хэмжээний тухай Улсын Их Хурлын тогтоолын төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Дараагийнхаа асуудалд оръё. 


Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг хэлэлцэнэ. Хууль санаачлагчийн илтгэлийг Сангийн сайд Ч.Хүрэлбаатар танилцуулна. 
Ч.Хүрэлбаатар: Улсын Их Хурлын дэд дарга, Улсын Их Хурлын эрхэм гишүүд ээ, 

Засгийн газрын худалдан авах ажиллагааны эрх зүйн орчныг боловсронгуй болгох зорилтоор Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг дор дурдсан агуулгаар боловсруулан танилцуулж байна. 

Нэг. Улсын төсөв зээл тусламжийн хөрөнгө оруулалтаар хэрэгжүүлэх аливаа бүтээн байгуулалтын ажлууд удаашрах үүнээс үүдэн тухайн төслийн ач холбогдол үр өгөөж буурах улмаар хэрэгжихгүй байх зэрэг асуудлаас урьдчилан сэргийлэх, худалдан авах ажиллагааны шуурхай зохион байгуулалтыг хангах зорилгоор урьдчилан худалдан авах ажиллагааг хуулийн төсөлд шинээр нэмж тусгалаа. 

Хоёр. Ашиг сонирхлоос урьдчилан сэргийлэх, нээлттэй ил тод, цахим засаглалыг бэхжүүлэх, иргэд олон нийтэд төрийн үйлчилгээг шуурхай хүнд сурталгүй хүртээмжтэй хүргэх зорилгоор цахим худалдан авах ажиллагааны ойлголтыг тодорхой болгох үйл ажиллагааг нь улам өргөжүүлэх үүднээс цахим худалдан авах ажиллагаатай холбоотой зохицуулалтыг дэлгэрэнгүй болголоо. 
Гурав. Улсын Их Хурлын 2014 оны 43 дугаар тогтоолоор баталсан ногоон хөгжлийн бодлогын баримт бичгийн 3 дахь зорилтын дагуу байгаль орчинд ээлтэй шинэ технологи нэвтрүүлэх бизнесийг дэмжих зорилгоор ногоон худалдан авах үйл ажиллагааг хуулийн төсөлд тодорхойлж холбогдох заалтыг нь нэмж тусгалаа. 

Дөрөв. Тендерт оролцогч аж ахуйн нэгжүүдээс тендер шалгаруулалттай холбоотой гомдол гаргаж шийдвэрлүүлж зөрчигдсөн эрхээ хамгаалуулах эрхтэй байдаг. Гэвч аж ахуйн нэгжүүдээс гаргах үндэслэлгүй гомдлын тоо жилээс жилд өсөх боллоо. Энэ нь ялангуяа улсын бүтээн байгуулалтын ажилд багагүй саад учруулж төлөвлөсөн ажлыг удаашруулах нөхцөлийг бий болгож байна. 

Иймд  хуулийн төсөлд барьцаа төлбөр байршуулж байж гомдол гаргах гомдол нь үндэслэлтэй бол барьцаа төлбөрийг буцаан олгох зохицуулалтыг нэмж тусгасан бөгөөд ингэснээр үндэслэлгүй гомдол гаргах явдлыг буурна гэж үзсэн болно. 

Тав. Төрөөс татварын бус аргаар дотоодын үйлдвэрлэлийг дэмжих үндсэн нөхцөлүүдийн нэг нь Засгийн газрын худалдан авах ажиллагаа бөгөөд уг худалдан авалтаар дамжуулаад дотоодын үйлдвэрлэлд давуу эрх олгох дотоодод үйлдвэрлэх бараа бүтээгдэхүүнийг өрсөлдүүлэх замаар чанар стандартыг сайжруулах асуудал юм. 

Иймд дотоодын үйлдвэрлэлийг дэмжих зорилгоор хуулийн холбогдох зохицуулалтыг боловсронгуй болгож зохих өөрчлөлтүүдийг хуулийн төсөлд мөн тусгалаа. 

Зургаа. Худалдан авах ажиллагааны практик шаардлагын улмаас урган гарч буй зарим зохицуулагдаагүй маргаан дагуулдаг ойлгомжгүй асуудлуудыг нэг мөр ойлгомжтой болгох зорилгоор хуулийн зарим хэсэг заалтуудыг нэмэх болон өөрчлөн найруулсан. 

Улсын Их Хурлын дэд дарга, Улсын Их Хурлын гишүүд ээ, 

Төрийн болон орон нутгийн өмчийн  хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг хэлэлцүүлж шийдвэрлэж өгнө үү. Анхаарал тавьсанд баярлаа. 

Л.Энх-Амгалан: Ч.Хүрэлбаатар сайдад баярлалаа. Төслийн талаар Төсвийн байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна. 

Д.Оюунхорол: Улсын Их Хурлын дэд дарга, эрхэм гишүүд ээ, 
Монгол Улсын Засгийн газраас 2018 оны 5 дугаар сарын 11-ний өдөр Монгол Улсын Их Хуралд өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Төсвийн байнгын хороо 2018 оны 5 дугаар сарын 16-ны өдрийн хуралдаанаараа хэлэлцлээ.

Монгол Улсын Засгийн газраас худалдан авах ажиллагааны цахим системийг нэвтрүүлэх, худалдан авах үйл ажиллагааг олон нийтэд ил тод, нээлттэй байлгах, авлига, ашиг сонирхлоос урьдчилан сэргийлэх, байгаль орчинд ээлтэй бараа, бүтээгдэхүүнийг худалдан авах, үндэсний үйлдвэрлэл, дотоодын бизнесийн орчныг төрөөс дэмжих, олон улсын байгууллагуудад өргөн хэрэглэж байгаа урьдчилсан худалдан авах ажиллагааны тогтолцоог нэвтрүүлэхтэй холбоотойгоор худалдан авах ажиллагааны эрх зүйн орчныг боловсронгуй болгох нь зүйтэй гэж үзэж хуулийн төслийг боловсруулсан байна.

Хуулийн төслийн үзэл баримтлалыг Байнгын хорооны хуралдаанаар хэлэлцэх үед Улсын Их Хурлын гишүүн Д.Оюунхорол төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаанд хуримтлагдсан асуудлыг шийдвэрлэхээр төслийг хэлэлцүүлж байгааг дэмжиж байна, тендер нэрээр авлигын сүлжээ бий болгон төрийн ажлыг үнэгүйдүүлж, төрийн албаны нэр хүндийг унагаж хууль бусаар хөрөнгөждөг явдлыг таслан зогсоох, тендерт шалгарсан боловч чанаргүй ажил гүйцэтгэдэг компаниудын хар жагсаалтыг олон нийтэд ил тод, нээлттэй зарлах, цаашид ногоон худалдан авалтыг дэмжиж байгаль орчинд ээлтэй техник, технологи, инновацийг нэвтрүүлж байгаа компаниудад давуу эрх олгохдоо олгохоор хуулийн төсөлд тусгах, Улсын Их Хурлын гишүүн Н.Амарзаяа тендерт оролцохоор санал болгож байгаа үнэ нь техникийн тодорхойлолт болон төсөвт тусгагдсан үнийн дүнгийн 15 хувиас доогуур байгаа нь бага үнийн дүнгээс шалтгаалан чанаргүй худалдан авалт хийгдэж байгааг анхаарах, Үнэлгээний хорооны гишүүд тендерийн бичиг баримт боловсруулахад алдаа гаргасан тохиолдолд төрийн албанаас халах, эргэж орохгүй байхаар хуулийн зохицуулалтад тусгах, Улсын Их Хурлын гишүүн Б.Баттөмөр барьцааны төлбөрийг үнийн дүнгийн хэмжээнээс хамааран ялгавартай тогтоох, дотоодын үйлдвэрлэлээ дэмжих асуудлыг хуульд тусгах, төслийг хэлэлцүүлгийн шатанд сайжруулах үүднээс Байнгын хороо ажлын хэсэг байгуулах нь зүйтэй гэж, Улсын Их Хурлын гишүүн Ч.Улаан хуулийн төслийг сайжруулах шаардлагатай, тендерийг хэт хялбарчилж өнөөгийн үйл ажиллагаандаа тохируулан өөрчилж болохгүй, системтэй авч үзэх нь зүйтэй, үнэлгээний шатнаас эхлээд тендер шалгаруулах ажиллагааг шударгаар, ил тод, хуулийн хүрээнд ажилладаг байх хэрэгтэй, Улсын Их Хурлын гишүүн Б.Чойжилсүрэн барьцаа төлбөртэй холбоотой асуудлыг журамлаагүй байгаа тул хэлэлцүүлгийн шатанд анхаарч ажиллах нь зүйтэй гэсэн саналуудыг тус тус гаргасан болно.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Байнгын хорооны хуралдаанд оролцсон гишүүдийн олонхи чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын дэд дарга, эрхэм гишүүд ээ,

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Л.Энх-Амгалан: Д.Оюунхорол гишүүнд баярлалаа. Ажлын хэсэг хүрэлцэн ирсэн байна. Ажлын хэсгийг танилцуулъя. Сангийн сайд Ч.Хүрэлбаатар, Сангийн яамны Худалдан авах ажиллагааны бодлогын хэлтсийн дарга З.Энхболд, Сангийн яамны Худалдан авах үйл ажиллагааны бодлогын хэлтсийн ахлах мэргэжилтэн Амгалан, Төрийн өмчийн бодлого, зохицуулалтын газрын Мэдээлэл технологийн албаны дарга Цэрэнсамбуу гэсэн ийм ажлын хэсэг хүрэлцэн ирсэн байна. 

Хууль санаачлагчийн болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүдийн нэрсийг авъя. Ч.Улаан гишүүнээр тасаллаа. Д.Эрдэнэбат гишүүн. 

Д.Эрдэнэбат: Энэ тендерийн хуулийг өөрчилье гээд олон жил яриад одоо орж ирж байгаа юм байна л даа. Өөрчлөх цаг нь болсон гэхдээ үүн дээр би энэ танилцуулгын ерөнхий байдалтай танилцахад нэг хэд хэдэн зүйл дээр анхаармаар юм шиг байгаа юм. 


Хамгийн гол нь манай улс чинь 4 улиралтай ажил хийдэг улирал нь ерөөсөө хавар, зун, намар тэгээд энэ богино хугацаанд ажил хийх гэсээр байтал энэ тендер гэдэг юмны зарлах хугацаа хоорондын шүүхийн маргаан гэсээр байгаад бүх ажил удааширдаг байхгүй юу. Тэгээд үүнийг л хамгийн гол нь 1 дүгээрт болих хэрэгтэй. 


Энэ дээр энэ асуудал яг юу гэж туссан юм бэ, тендер зарлах хугацаа тендер авдаг байгууллага нь энэ хүнд суртал хугацаагаа ингээд хэмнэхэд ямар байгууллагууд энд оролцохоор хөнгөвчилсөн заалт орсон бэ гэдэг нь хамгийн чухал болов уу гэж би ингэж харж байгаа. 


Тэр худалдан авалт яах вэ тэр ногоон цагаан тэр дотоод гадаад гэдэгт асуудал биш. Хамгийн гол нь худалдан авалт маш шуурхай байх ёстой чанарын шаардлага хангасан бүтээгдэхүүн бараа бүтээгдэхүүн худалдан авдаг нөхцөлтэй байх ёстой. 


3 дугаарт байгууллага нь өөрөө хяналт тавиад бас өөртөө ингээд энэ худалдан авалтыг зохицуулдаг эрх нь байх ёстой юм. Өнөөдөр харж байхад Сангийн яам төрийн өмчийн хороо чинь төрийн бодлого зохицуулалтын газар гэж байна уу тийм ээ энэ хоёр руу төвлөрүүлээд ингээд бүх улсын хэмжээнд нэгтгэсэн тендер зарладаг болсон юм шиг байгаа юм. Энэ нь бүр том хүнд суртлыг үүсгэж байгаа шүү дээ. 

Хэрэв тухайн аж ахуйн нэгж өөрийнхөө бараа бүтээгдэхүүнээ авахад өөрөө мэдэж тэр сонгон шалгаруулалтаа бараа бүтээгдэхүүнийхээ юмыг зарлаж хийхгүй юм бол үүнийг төрийн захиргааны төв байгууллагууд зохион байгуулна гэдэг бол энэ буруу. Үүнээс бол бид нар татгалзах хэрэгтэй гэж ингэж харж байна. 

Дараагийн асуудал хамгийн их тендерийн үйл ажиллагаанд садаа бодлог зүйл бол гомдол гаргасан тэр үндэслэлтэй үндэслэлгүй гомдол гаргаад шүүхэд ингээд давж заалдаад ингээд бүтэн 2, 3 жил дамждаг асуудлыг болих хэрэгтэй. Би шүүхийн маргааныг энэ тендерийн маргааныг яаж зохицуулдаг вэ гэдгийг энэнээс арай өөрөөр авч үзэхгүй бол энэ Монгол Улсад ажил хийгдэхгүй. Үүнийгээ 1 дүгээрт харж үзээч. 

2 дугаарт байгууллагын худалдан авах эрхийг баталгаажуулах хэрэгтэй. Одоо нэг байгууллагын дарга 5 сая төгрөгөөр аваад түүнээс нь худалдан авах эрхгүй гэж байгаа байхгүй юу тийм хачин юм гэж юу байдаг юм бэ? Яаж байгууллагын ажил явах юм бэ? Тэгээд 10 сая бол одоо энэ Улаанбаатарт ирж тендер шалгаруулдаг ийм гаж тогтолцоог үүгээр халах хэрэгтэй. Энэ байж болохгүй. 


Дараагийн асуудал одоо хэрэв тендерийн хуульд өөрчлөлт оруулна гэж байгаа бол байгууллагууд өөрсдийнхөө өдөр тутмын хэрэглэдэг эргэлтийнхээ барааг шууд худалдан авдаг эрхийг нь олгох хэрэгтэй. Үүнийг бол олгох хэрэгтэй гэж би харж байгаа. Харин өндөр өртөгтэй их засвар шаардлагатай үндсэн хөрөнгийн хэмжээний үндсэн тоног төхөөрөмжийн хэмжээний юмыг тендер зарладаг ийм ялгаа руу маш хурдан орох хэрэгтэй. 

Би үүн дээр нэг хууль гарахаараа л дотоодын худалдан авалтыг бид нар дэмжилгүй яах вэ, дэмжинэ. Тэр ногоон цагаан худалдан авалт гэж ингээд явцуурдаг энэ нэг энэ дээр ийм нэг хачин юм оруулдгаа одоо больцгоох хэрэгтэй. Хамгийн гол нь Монгол хамгийн бага ажил хийдэг улиралтай. Хамгийн хурдан энэ тендер шалгаруулалт явагддаг, шуурхай үйл ажиллагаа явдаг, компанийн болон байгууллагын үйл ажиллагаа тасалддаггүй байх энэ зүйлийг хийхгүй бол болохгүй. 

2 дугаарт энэ байгууллагын удирдлагын итгэлцлийг итгэх итгэлийг өргөх үүднээс энэ байгууллагад эрх өгөх эрхийг нь өргөсгөх зайлшгүй шаардлагатай байгаа юм. Тэгээд үүн дээр ямархуу, ямархуу өөрчлөлтүүд орсон юм бэ гэдгийг би энэ хууль дээр хармаар байна. 

Одоо бага үнээр өрсөлдөж бага үнэтэйг нь авдаг цүнхтэй компаниуд ордог энэ байдлыг буй болгохгүй дахин давтахгүйн тулд л энэ хуулийн өөрчлөлт бол маш чухал зүйл болж байгаа шүү гэдгийг би та бүхэнд хэлье. Над дээр үүн дээр нэг хариулт өгөөч гэж хууль санаачлагчаас асуумаар байна. 


Л.Энх-Амгалан: Зочид төлөөлөгчдийг танилцуулъя. Улсын Их Хурлын гишүүн Б.Бат-Эрдэнийн урилгаар Хэнтий аймгийн Дархан сумын нутгийн зөвлөлийн тэргүүлэгч гишүүдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм. Та бүгдэд Улсын Их Хурлын гишүүдийнхээ нэрийн өмнөөс эрүүл энх, ажлын өндөр амжилт хүсэн ерөөе. Ажлын хэсэг 82 дугаар микрофон Энхболд Сангийн яамны худалдан авах үйл ажиллагааны бодлогын хэлтсийн дарга. 


З.Энхболд: Д.Эрдэнэбат гишүүний асуултад хариулъя. Улирлын чанартай барилга угсралтыг ажлыг шуурхай зохион байгуулах үүднээс одоогийн мөрдөгдөж байгаа хуулийн 46.1.8 дээр зам барилгын инженерийн шугам сүлжээ зэрэг тодорхой улиралд гүйцэтгэх онцлог шинжтэй бараа, ажил үйлчилгээг тухайн жилийн төсөл батлагдсан даруйд эхлүүлнэ гэсэн ийм заалт байдаг. 

Одоогийн оруулж ирж байгаа хуулийн төсөл дээр урьдчилсан худалдан авах ажиллагаа гэдэг ийм шинэ зохицуулалтыг оруулж ирж байгаа. Урьдчилсан худалдан авах ажиллагаа гэдэг нь болохоор тухайн төсөл арга хэмжээний санхүүжилтийн эх үүсвэр батлагдахаас өмнө худалдан авах ажиллагаа эхлүүлж болно гэсэн ийм зохицуулалт орж ирж байгаа. 

Тэгэхээр энэ асуудлаар бол бас улирлын чанартай хийгдэх ажлуудыг бас хугацаан дээр бол илүү дөхөмтэй болно гэж ойлгож байгаа. 


Гомдол маргаан дээр бол жилээс жилд бол гомдол маргаан бол ихэсч байгаа. Ялангуяа Сангийн яам дээр гомдол гаргадаг асуудал бол маш их ихэсч байгаа. Үүн дээр бол үндэслэлгүй гомдол маргаан гаргах нь бас үүнийгээ дагаад бол ихэсч байгаа юм. 


Тэгэхээр гомдлыг хариуцлагатай болгох үүднээс үндэслэлгүй гомдол гаргахыг багасгах үүднээс гомдол гаргахдаа барьцаа төлбөр тавьж гомдол гаргадаг байх, хэрэв гомдол нь үндэслэлтэй бол барьцаа төлбөрийг нь буцааж олгох, гомдол үндэслэлгүй бол улсын орлого болгох гэсэн ийм заалтуудыг хуулийн төсөлд оруулж ирсэн байж байгаа. 
Л.Энх-Амгалан: Б.Бат-Эрдэнэ гишүүн. 
Б.Бат-Эрдэнэ: Баярлалаа. Энэ тендерийн хуулийг өөрчлөлт оруулахаар хуулийн төслийг Засгийн газраас оруулж ирж байгааг бол дэмжиж байгаа. Тэгээд саяын танилцуулгаас 2 зүйл асууя гэж бодож байна. 

1 дүгээрт бол энэ дотоодын худалдан авалт, үйлдвэрлэл үйлчилгээ, худалдан авах тухай энэ Засгийн газрын өмнөх Засгийн газрын шийдвэр байгаа л даа. Тэгээд түүнийг бол барьж хэрэгжүүлж ирсэн тодорхой үр дүн гарсан. 

Тэгэхээр энэ хуулийн өөрчлөлтөөр бол бас үүнийг анхаарч үзсэн ийм зохицуулалт байна уу үгүй юу? Ногоон хөгжлийг дэмжсэн худалдан авалттай холбоотой юм шинээр зохицуулалт орж ирж байгаа юм байна. Тэгээд энэ дотоодын үйлдвэрлэл үйлчилгээг худалдан авах энэ Засгийн газрын шийдвэр бол энэ чухал ач холбогдолтой энэ сая яг одоо энэ хэлэлцэж байгаа асуудлын өмнө яригдсан жижиг, дунд үйлдвэрлэлийг дэмжих төрийн бодлоготой бол шууд холбогдох ийм асуудал байгаа юм. Тийм учраас үүнийг тодруулж хэлж өгөөч гэж. 

2 дугаарт бол энэ тендертэй холбоотой юманд будилаан гаргадаг зүйл бол зураг төсөвтэй холбоотой асуудал байдаг нэг нь. Нөгөөх нь бол гүйцэтгэгчийг сонгон шалгаруулахтай холбоотой асуудал. Тэгэхээр зэрэг зураг төсвийг бол жишиг улсын хэмжээнд гаргах ийм нэг шийдвэр гарсан тэр маань одоо хэрэгжилт ямар байгаа юм бэ 320 хүүхдийн сургууль, 640 хүүхдийн сургууль 920 ч гэдэг юм уу ингээд нэг жишиг зураг нь ойлгомжтой байх юм бол газар зүйн байрлал хол ойроосоо тээврийн зардлаасаа шалтгаалаад асуудал нь шийдэгдээд явах ийм одоо үнийн хувьд нааш цаашаа болох энэ бол одоо тендер будилаан байхгүй шударга болох ил тод нээлттэй болох энэ зарчимд бол нийцэх юм биш үү гэж ингэж ойлгодог. 
Тэгээд энэ зураг төсөвтэй холбоотой манайхан бол хуучин стандартаа барьсан энэ зураг төсвийг одоо хийдэг энэ салбаруудын боловсрол эрүүл мэндийн салбарын энэ зураг төсвийн байгууллагууд бол жаахан хоцрогдсон ийм байна уу даа гэж ингэж бодоод байдаг юм.
Тийм учраас бол өнөөгийн эрэлт шаардлагад нийцсэн ийм зураг төсвийг гаргадаг тэр нь тэгээд жишиг байдаг ийм байвал яах вэ гэж. 
Тэгээд гүйцэтгэгчийг сонгон шалгаруулахтай холбоотой асуудал байдаг юм. Тэгээд олон удаа ингээд тендерт оролцоод тэгээд энд тэндгүй бараг 330 сумын хэдэд нь ч байдаг юм 1 компани ингээд тендерт байнга оролцдог учраас ингээд тендер авсан. Нөгөө хүн байгууллага компанийн хүн хүч яг бодит амьдрал дээр бол бололцоо хүрэхгүй ийм байдалтай байдаг. 
Тэгээд хамгийн гол нь нөгөө барилга хөрөнгө оруулалтын маань чанар байдал энэ нь нөлөөлөөд байдаг. Үүнийг яаж үзэх юм бэ гэж. Энэ танилцуулгаас бид үзэхэд бол энэ 2 удаа сонгон шалгаруулалт явагдаагүй бол шууд гэрээг байгуулах ийм зохицуулалтыг оруулж байгаа юм байна. 
Үүний цаад талд чинь бол төрийн байгууллага тэр тухайн тендер шалгаруулж байгаа хүмүүсийн башир арга бас энд нуугдаад байдаг юм байна лээ шүү гэдгийг бас бодолцож үзсэн болов уу үгүй болов уу. 

2 удаа заавал сонгон шалгаруулалт хийхгүйгээр ингээд бариад байдаг тэгээд шууд гэрээ хийх тэр зарчим руугаа орох гээд ингээд сонгон шалгаруулалтыг ямар нэгэн байдлаар хүчингүй болгодог ийм зүйлүүд бол байдаг юм байна лээ шүү. Ийм 2, 3 зүйл дээр нэг тодруулга хариулт өгөөч. Баярлалаа. 


Л.Энх-Амгалан: Ажлын хэсэг 82 дугаар микрофон. 

З.Энхболд: Б.Бат-Эрдэнэ гишүүний асуултад хариулъя. Энэ удаагийн хуулийн төслөөр дотоодын үйлдвэрлэлийг дэмжих талаар дараах зохицуулалтуудыг хуулийн төсөлд тусгасан. 

Чанар стандартын шаардлага хангасан барааг дотоодын үйлдвэрлэлээс дотоодод үйлдвэрлэх боломжтой нөхцөлд гадаадын этгээдийг тендерт оролцуулахыг гадаадын бараа бүтээгдэхүүн нийлүүлэх гэж байгаа тендерт оролцогчийг тендерт оролцуулахыг хориглоно гэсэн ийм заалт оруулж ирж байгаа. 


Мөн энэ дотоодод үйлдвэрлэсэн бараа бүтээгдэхүүний жагсаалтыг үйлдвэрлэл хариуцсан төрийн захиргааны төв байгууллага Засгийн газраар батлуулж байх гэсэн ийм зохицуулалтыг мөн тусгасан байгаа. Одоогийн мөрдөгдөж байгаа дараагийн нэг зохицуулалтад нь болохоор одоогийн мөрдөгдөж байгаа хууль дээр дотоодын давуу эрхийг тооцож болно гээд захиалагч байгууллагад тооцож болох болохгүй байх эрх олгосон байсан. 

Энэ хуулийн төслөөр болохоор дотоодын давуу эрхийг тооцно гэж заавал тооцно гэсэн нэмэлт зохицуулалт оруулсан байгаа. 

Дараагийн нэг зохицуулалт нь болохоор дотоодын үйлдвэрлэл дотоодод үйлдвэрлэсэн барааг импортын бараанаас тусад нь багцалж тендер зарлах гэсэн ийм зохицуулалт оруулсан байгаа. 


Одоо яаж байгаа вэ гэхээр дотоодод үйлдвэрлэсэн бараа бүтээгдэхүүн импортоор орж ирэх бараа бүтээгдэхүүний нийлүүлээд ингээд нэг тендер зарладаг. Гэхдээ нөгөө нэг дотоодын үйлдвэрлэлээ яг тэр дундаас салгаад дэмжих бололцоо нь хомс байгаа учраас дотоодод үйлдвэрлэсэн барааг төрийн байгууллагууд худалдаж авах гэж байгаа бол түүнийгээ заавал импортынхоо бараанаасаа тусад нь салгаж багцалж зарлана гэсэн ийм зохицуулалт оруулж байгаа. 

Дараагийн нэг зохицуулалт болохоор ерөнхий гэрээгээр дамжуулан дотоодын үйлдвэрлэлийг дэмжье гэсэн юм. Тэгэхээр энэ удаагийн хуулийн төсөл дээр ерөнхий юу цахим дэлгүүр гэж байгаа. Цахим дэлгүүр гэдэг нь болохоор ерөнхий гэрээгээр худалдан авах ажиллагаагаа зохион байгуулаад цахим дэлгүүрт шалгарсан оролцогчдыг байршуулах. Тэгэхээр энэ ерөнхий гэрээгээр яаж дотоодын үйлдвэрлэлээ дэмжих юм бэ гэхээр дотоодод үйлдвэрлэж байгаа бараа бүтээгдэхүүнийхээ тоог гаргаад ямар, ямар бараа бүтээгдэхүүнийг үйлдвэрлэж байгаа юм түүнийг нь ямар үйлдвэрүүд үйлдвэрлэж байгаа юм тэгээд тэдгээрээс төрийн байгууллагууд төсөвт байгууллагууд ямар бараа бүтээгдэхүүнийг нь худалдаж авахаар байгаа юм тэгэхээр үүнийг нь нэгтгээд ерөнхий гэрээний зохион байгуулаад шалгарсан оролцогчдоо хоёроос дээш оролцогчдоо 3 хүртэл жилийн хугацаанд ерөнхий гэрээ байгуулах юм. 

Тэгээд энэ шалгарсан оролцогчдоо цахим дэлгүүрт байршуулаад төрийн байгууллагууд тэр цахим дэлгүүрт байршсан аж ахуйн нэгжүүдээс худалдан авалтаа хийнэ гэсэн үг. 

Ялангуяа одоо энэ хувцас зөөлөн эдлэл гутал энэ тэр дээр бол дотоодын үйлдвэрлэгчдийн хүрээнд ерөнхий гэрээний дагуу худалдан авах ажиллагаагаа зохион байгуулаад тэгээд 2-оос дээш гүйцэтгэгчийг сонгон шалгаруулаад цахим дэлгүүрт байршуулснаар одоо цэрэг, цагдаа, төрийн өмчит үйлдвэрийн газрууд тухайн тэр цахим дэлгүүрээс ороод тэр дотоодын үйлдвэрлэгч нараасаа сонгоод тэр гутал хувцас бараагаа авах боломжтой байгаа. 


Л.Энх-Амгалан: О.Батнасан гишүүн. 

О.Батнасан: Хуулийн төслийг бол дэмжиж байгаа. Ер нь бол энэ хуулийн төсөл дээр бас нэлээд ахицтай дэвшилттэй зүйлүүд бол харагдаж байна лээ. 


Энд нэг тэр гомдол гаргахдаа дээд босго нь 20 сая хүртэл төгрөг байршуулаад тэгээд хэрэв гомдол нь үндэслэлгүй гэх юм бол тэр 20 сая төгрөгийг улсын орлого болгоно гэсэн нэг ийм зүйл ярьж байгаа юм л даа. 


Хууль дээрээ үнийн дүнгийн 1 хувь буюу 2 тэрбум хүртэл төгрөгт чинь 20 сая төгрөгийн барьцаа байршуулсан юм шиг байгаа юм. Энэ чинь бизнес эрхлэгчид л тендерт орж байгаа аж ахуйн нэгжүүд орж байгаа. Яг 20 сая төгрөгийг нь ийм хатуу нөхцөлөөр улсын орлого болгоод байж бас болж байна уу үгүй юу? 

Энэ бол бас нэлээн хатуу заалт орсон юм уу гэж бодож байгаа. Үнэхээр тэр тендертэй холбоотойгоор гомдол гаргаж байна гэдэг чинь ямар нэгэн зөрчил юм уу асуудал байгаад л гомдол гаргаж байгаа шүү дээ. 


Тэгэхээр одоо бизнес эрхлэгчдийг ингэж хатуу шахаж шаарддаг ялангуяа энэ чинь 2 тэрбум дотор тендер орж байгаа нөхрийн л барьцааны мөнгө байгаа байхгүй. 2 тэрбумаас дээшээ гараад явахаар 10 тэрбум 100 тэрбум байсан ч хязгаар нь 20 сая төгрөг. 100 тэрбумын тендерт орж байгаа нөхөр бол 20 сая төгрөг одоо болох л байх. 

500, 600 сая юм уу нэг бага шиг тендерт орж байгаа нөхөрт бол энэ 20 сая төгрөгийн босго гэдэг бол харин хатуу юм шиг санагдаад байгаа юм. Үүн дээр та нар бас нэг заавал ингэж хатуу тогтоох уу өөр арга байна уу гэдгийг бодох хэрэгтэй. 

2 дугаар асуудал нь тэр нэмэлт, өөрчлөлтийн 28.7.3 дээр бага үнийн саналтайгаас их үнийн санал руу эрэмбэлээд тендерийг шалгаруулна гэж энэ заалт орсон боловч одоо хамгийн бага үнэтэй тендерийг шалгаруулахгүй гэсэн ийм ойлголт явж байгаа гэж би ойлгож байгаа. Энэ бол зөв. Ер нь бол одоо чинь зүгээр 2 тэрбумын тендер гэхэд тэрбум 500 саяыг тавьж ороод тэгээд авчхаад авах ч биш, хаях ч биш нэг ажил хийгээд яваад өгдөг. 

Ёстой л нөгөө түлхэхэд унадаг цонх, мөрлөхөд унадаг хаалгатай байшин бариад яваад өгч байгаа юм. Салхивч байхгүй юу ч байхгүй. Яасан гэсэн мөнгөнийхөө дүнд тааруулж байгаа юм гэж. Энэ бол зөв гэтэл 28.7.4 дээр хамгийн бага харьцуулах үнэтэй тендерийг хамгийн сайн үнэлэгдсэн тендер гэнэ гээд энэ заалт нь байж байгаа байхгүй юу. 

Энэ зүгээр орхигдуулсан уу санаагаар хийсэн үү үүн дээр хариулт авъя. Ер нь бараа ажил үйлчилгээний энэ тендерийн хуульд хамгийн баримтлах гол зарчим бол чанар чанарт суурилсан үнэ л байх ёстой. 


Түүнээс биш 2 тэрбумын тендерийг 1,5 тэрбум гээд үнийн санал өгөөд ялаад байдаг бол энд бол чанар гэдэг юм яриач хэрэггүй. Өмнөх хийгдсэн бүх ажлууд тэр ариун цэврийн цаас нь одоо дүүрч, ялангуяа энэ барилга объект дээр бол чанаргүй баригдаад байгаа барилгууд чинь ерөөсөө үүнтэй холбоотой юм. Хажуугаар нь эд чинь ашиг олох ёстой. Тэгээд ашиг олохгүй болохоороо ажлаа дутаа гүйцээгээд орхиод явдаг. Ийм л асуудал гараад байгаа юм. Энэ асуудал дээр хариулт авъя. 


Л.Энх-Амгалан: Ажлын хэсэг 82 дугаар микрофон. 

З.Энхболд: О.Батнасан гишүүний асуултад хариулъя. Гомдол гаргагчид 20 сая төгрөгийн барьцаа төлбөр төлнө гэсэн асуудал дээр бол гэж асуусан. Тэгэхээр гомдол гаргаж байгаа гомдол гаргагч нь тухайн тендерт оролцоод оролцохдоо өгсөн үнийн саналынхаа нэг хувиар бодож барьцаа төлбөр гаргах юм байгаа юм. 


Жишээ нь 100 төгрөгийнх дээр бол 1 төгрөгийн барьцаа төлбөр төлнө гэсэн үг. Тэгээд гомдол үндэслэлтэй байх юм бол 1 төгрөгөө буцааж авна гэсэн үг. Тэгээд дээд хязгаарыг нь 20 сая гэж тавьж өгсөн байгаа. 


Тэгэхээр тендерт оролцогч бол тендерийн баримт бичигт тавьсан шаардлагыг хангаж байгаа юу үгүй юу гэдгээ бол тендерт оролцогч бол маш сайн мэдэж байх ёстой. Түүнд нь хариуцлагажуулах үүднээс энэ барьцаа төлбөр гэсэн зохицуулалтыг оруулсан. 


Тэгэхгүй бол сүүлийн жилүүдэд тендер шалгаруулалтыг хүчингүй болгох зорилгоор эсхүл би шалгараагүй бол бусад нь шалгарахгүй гэсэн ийм зарчмыг баримталж бас их гомдол гаргаж байгаа. 


Дараагийн нэг асуудал хамгийн бага үнэтэй тендерийг шалгаруулдаг зарчимтай гээд ийм. Хуулийн зохицуулалтаар бол хамгийн бага үнэтэйг биш хамгийн бага харьцуулах үнэтэй гэсэн ийм хуулийн зохицуулалттай. Энэ нь юу гэсэн үг вэ гэхээр захиалагч нь тендерийн баримт бичиг болон техникийн нөхцөл, техникийн тодорхойлолтод заасан шаардлагыг хангасны дараа бол энэ үнэ гэдэг зүйлийг бол авч үздэг. 


Тэгэхээр хуулийн 28.7.4-т заасан хамгийн бага харьцуулах үнэтэй тендерийг хамгийн сайн үнэлэгдсэн тендер гэсэн ийм заалт байдгийг уншаад шууд ойлгоод хамгийн бага үнэтэйг хамгийн сайн тендер гэж ойлгоод байгаа юм. Одоо мөрдөгдөж байгаа хуулиар бол 28 дугаар зүйлийн 27 дугаар зүйлийн дагуу тавьсан захиалагч байгууллагаас тавьсан шаардлагуудыг нэгэн зэрэг хангасан бол хангасан тендерт оролцогч нараасаа хамгийн бага үнэтэйг нь шалгаруулна гэж байгаа юм. 


Гэтэл одоо яагаад үүнийг дагаад чанаргүй байгаад байгаа вэ яагаад сул юу барилга байгууламж баригдаад байгаа вэ гэхээр захиалагч байгууллага гэрээнийхээ хэрэгжилтэд хяналт тавьдаггүй, тендерийн баримт бичиг болон зураг техникийн нөхцөлийнхөө дагуу шаардаж гэрээнийхээ хяналтаа сул тавьдаг учраас чанаргүй бараа бүтээгдэхүүн бол чанаргүй барилга бол нийлүүлэгдэж байгаа гэж үзэж байгаа. 

Холбогдох барилгын норм дүрэм стандарт зураг төсөв нь бол байж байдаг. Түүнд хяналт тавьдаг барилгын хөгжлийн төв гэж байдаг. Мөн захиалагч байдаг. Одоогийн мөрдөгдөж байгаа хуулиар бол гэрээнийхээ үүргийн биелэлтэд бол тавих эрх үүргийг бол захиалагчид олгосон байдаг тул захиалагчийн зүгээс гэрээнийхээ хэрэгжилт дээр л хяналт сайн тавих ёстой. 

Хяналтаа сайн тавих юм бол энэ бага үнэ өгдөг асуудал байхгүй болно гэж үзэж байгаа. 


Л.Энх-Амгалан: О.Батнасан гишүүнээ түр хүлээж байгаарай. Зочид төлөөлөгчдийг бас танилцуулъя. Улсын Их Хурлын гишүүн С.Батболдын урилгаар Сүхбаатар дүүргийн 35 дугаар дунд сургуулийн ахлах ангийн сурагчид Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс сурлага хөдөлмөр, спортын өндөр амжилт хүссэн ерөөе. О.Батнасан гишүүн тодруулъя. 


О.Батнасан: 20 сая төгрөгийн шалгуур чинь 2 тэрбум хүртэл тендер авч байгаа хүмүүсийн 1 хувь буюу 20 сая төгрөг шүү дээ. Жишээ нь 50 тэрбум төгрөгийн тендер авч байгаа хүн 1 хувь гэх юм бол 500 сая төгрөгийн барьцаа тавих болж байна. 

Гэхдээ дээд хязгаар нь 20 сая гээд зааж байгаа юм. Заавал шалгуурыг ингэж одоо мөнгөөр хатуу ийм нөхцөлөөр тавих арга байна уу. Энэ чинь нөгөө жижиг, дунд бизнес эрхлэгчид буюу нөгөө жижиг аж ахуйн нэгжүүдэд чинь дарамт болж очиж байгаа. 


50 тэрбум буюу тэрбумын ажил авч байгаа аж ахуйн нэгж буюу 500 сая төгрөгийн барьцаа тавих ёстой байсан бол 20 саяыг тавиад тэр бол асуудал биш. Үүнийг асуугаад байгаа юм. 

2 дугаарт та байна шүү дээ яг бодитой хариулмаар байна. Хууль чинь зөрчилтэй гарах гээд байгаа юм. 28.7.3-ыг та нар хөндсөн яагаад гэхээр хамгийн бага үнийн санал өгсөн тендерийг сайн тендер гэж үзэхгүй гээд өөрсдөө үзэл баримтлал танилцуулгадаа оруулаад ирсэн. 


Гэтэл 28.7.4-ийг та нар авахгүй гээд байна. Хамгийн бага харьцуулах үнэтэй тендерийг хамгийн сайн үнэлэгдсэн тендер гэнэ гээд энэ заалт чинь бас ... /минут дуусав/


Л.Энх-Амгалан: Ажлын хэсэг маш тодорхой хариулаарай. 

З.Энхболд: 28.7.4-т заасан хамгийн бага харьцуулах үнэтэй тендерийн сайн үнэлэгдсэн тендер гэж үзнэ гэсэн заалтыг хуулийн төслөөр хүчингүй болгохоор оруулж ирж байгаа. Түүнийг хүчингүй болгож байгаа. 
Л.Энх-Амгалан: Н.Оюундарь гишүүн. 
Н.Оюундарь: Төрийн болон орон нутгийн өмчийн хөрөнгөөр хөрөнгө бараа ажил үйлчилгээ худалдан авах тухай энэ хуулийн төслийг дэмжиж байна. Үнэхээр зайлшгүй шаардлагатай бас ийм өөрчлөлт оруулах шаардлагатай байгаа. 

Ялангуяа манай Монгол шиг ийм эрс тэс уур амьсгалтай улсад ерөөсөө энэ нэг бүтээн байгуулалтын ажилд цөөхөн хэдэн сарын хугацаанд явагддаг 4 сараас эхлээд ерөөсөө нэг 10 сар гэхэд дууссан байх ёстой байдаг. Тэгэхээр үүн дээр бол бас их онцгой анхаарах хэрэгтэй. 

Яагаад вэ гэхээр ерөөсөө л энэ цөөхөн хэдэн сарын дотор явагдаж байгаа тендерийг бол эрхтэн шиг захиалахгүй эртхэн шиг хийхгүй бол ерөөсөө нөгөө бүтээн байгуулалтын ажил маань хийгдэхгүй байх магадлал өндөртэй болдог. 

Тухайлбал гэхэд энэ жил бид нар төсвөө батлаад 5 сар болж байна. Тэгэхэд одоо л дөнгөж тендерүүд зарлагдаад ирж байна гэдэг нь өөрөө бол бас учир дутагдалтай санагдаж байна. Тэгээд дээрээс нь бас нэг хамгийн чухал нэг асуудал нь бол энэ тендерийг бас нэг албаар будилаантуулдаг явдал байгаад байх шиг байгаа юм. 

Тэгээд ерөөсөө юм л бол шүүх рүү очиж ханддаг. Тэгээд шүүхээр шийдвэрлэдэг энэ ажил дээр бол бас их анхаарахгүй бол болохгүй юм байна гэдгийг бас хэлмээр байна. 

Түүнээс гадна энэ шүүхтэй холбоотой ялангуяа гомдол гаргаж байгаа улсуудыг заавал ингэж захиргааны арга хэрэгслээр боож хаадгийг бол бас болих хэрэгтэй. Магадгүй гомдол үндэслэлгүй байхад бол 20 сая төгрөгийг нь улсын орлого болгож авна гэсэн юм байж байна. 
Гэтэл энэ нь бол аж ахуйн нэгжид бас дарамт болно. Ингэж захиргааны аргаар бүгдийг нь хаадаг боодог юм хийх юм бол бас энэ аж ахуйн нэгжүүдийг хөгжих боломжийг нь бас үүсэхгүй гэдгийг бас энд хэлмээр байна гэж бодож байна. 
Ер нь дээрээс нь бас энэ нэг худалдан авах ажиллагааг цахим болгох ялангуяа энэ тендерийг нээлттэй болгох тендер дагасан дандаа л нэг хардлага сэрдлэг бол ерөөсөө явдаг. Тэгэхээр үүнийг цахим болгож төрийн бус байгууллагуудын оролцоог хангаж магадгүй аж ахуйн нэгжүүдийн бас оролцоог хангаж шалгаруулалтаа явуулахгүй бол зөвхөн төрийн байгууллага шалгаруулалтыг явуулдаг нь бас учир дутагдалтай болов уу гэж бодож байна. 
Энэ хуулийн төслийн 10.2 дээр дотоодын худалдан авалтыг дэмжинэ гэж заасан байгаа юм. Энэ бол бас их зүйтэй заалт. Гэхдээ үүнийг жагсаалтыг нь Засгийн газар батална гэж байгаа юм. Тэгээд жагсаалтыг нь батлахдаа хэдэн жилийн хугацаатайгаар батлах юм 1 жилийн хугацаатай батлах юм уу 2 жилийн тутам ингээд хууль дүрэм нь өөрчлөгдөөд байх юм уу түүнийг бас тодорхой болгох шаардлагатай гэж бодож байна. 
Давхар энэ байгууллагын удирдлагуудад бас итгэлцэл бий болгох шууд худалдан авалтыг дэмжих ёстой гэж бодож байна. Ялангуяа энэ шууд худалдан авалт хийж байгаа тийм бага үнийн дүнтэй тохиолдолд бол өөрсдөө байгууллагын удирдлагууддаа итгэх итгэлцлийг ч бий болгоно. Байгууллагын аж ахуйн нэгжийн тийм тогтвортой үйл ажиллагааг нь ч гэсэн бас хангана. 
Дээрээс нь бас нэг ийм ажил байгаад байна. Ер нь сум дүүрэгт бас тендерт ялж байгаа Улаанбаатарын компани байдаг. Тэгэхэд орон нутгийн иргэд бас түүнийг мэддэггүй өнгөрдөг. Түүнийг нээлттэй болгох юм бол ийм хардлага сэрдлэг бол байхгүй болно. 

Тэгээд үүн дээр бас нэг анхаарахгүй бол ер нь чанаргүй бараа бүтээгдэхүүнийг нийлүүлдэг төрийн үйлчилгээ явуулж байгаа тендерт орж байгаа газрууд нь дандаа чанаргүй байдаг гэсэн ойлголтоос бол салах хэрэгтэй. Тэгэхээр хамгийн бага дүнтэй гэдгийг нь бас энэ хууль дээр оруулсан л байна л даа. Харьцангуй хамгийн бага дүнтэй гэж оруулж байна. 


Гэхдээ түүнийгээ бас тодруулахгүй бол хамгийн гол нь чанартай бараа бүтээгдэхүүн чанартай ажил үйлчилгээг л нийлүүлэх ёстой. Түүнээс биш хамгийн бага дүнтэй харьцуулаад үзэхээр хамгийн бага дүнтэй зүйл байх ёсгүй гэдгийг бас энд хэлмээр байна. 

Л.Энх-Амгалан: Н.Оюундарь гишүүн үг хэлсэн үү? 

Н.Оюундарь: Бас ганц нэг асуулт байгаа. 


Л.Энх-Амгалан: Асуулт уу, ажлын хэсэг 82 дугаар микрофон. 81 үү? 83 дугаар микрофон. Нэрээ хэлээд, албан тушаалаа хэлээрэй. 

Н.Цэрэнсамбуу: Төрийн өмчийн бодлого зохицуулалтын газрын Мэдээлэл технологийн албаны дарга Цэрэнсамбуу асуултад хариулъя. Засгийн газрын үйл ажиллагааны мөрийн хөтөлбөрт бол худалдан авах ажиллагааг ил тод болгох заалт орсон. 

Мөн авлигатай тэмцэх үндэсний хөтөлбөрт бол худалдан авах ажиллагааг ил тод болгох заалт бол гарсан. 2018 оны байдлаар бол нийтдээ он гарсаар 5600 орчим тендер зарлагдсанаас 84 хувь нь бол цахим хэлбэрээр явж байгаа. 


Иргэд олон нийтийн зүгээс бол ямар тендер шалгаруулалт дээр ямар этгээдүүд ороод хэн нь шалгарсан бэ гэсэн мэдээллийг бол нэг дор авах боломж нь бол бүрдсэн. Хуулийн төсөлд бол яг энэ цахим худалдан авах ажиллагаа цахим дэлгүүртэй холбоотой тодорхойлолтуудыг нэмж оруулж байгаа. 

Мөн одоо яг энэ үйл ажиллагааны мөрийн хөтөлбөрийг хэрэгжүүлэх үүднээс илүү тодорхой зүйл заалтуудыг бол оруулж бол тавьж байгаа. Мөн яг энэ гэрээний хэрэгжилт чанартай холбоотой асуудлууд их яригдаж байгаа учраас гэрээний хэрэгжилтийн талаарх мэдээллийг хагас жил тутамд нь иргэд олон нийтэд нээлттэйгээр цахим системээр дамжуулаад нийтэд тэр мэдээлэх боломжийг бол бас систем дээр бол давхар оруулсан. 


Ерөнхий гэрээний цахим дэлгүүрээс худалдаж авч байгаа бүхий л зүйлүүд бол иргэд олон нийтэд нээлттэйгээр явж байгаа. Эхний ерөнхий гэрээг бол 15 нэр төрлийн эм дээр бол зохион байгуулсан. Одоогийн байдлаар бол тухайн 15 нэр төрлийн эмээс бол 100 орчим сая төгрөгийн хэмнэлт үүссэн байж байгаа. Тэгэхээр эндээс бүх мэдээллийг бол авах боломжтой байж байгаа. 

Л.Энх-Амгалан: Тодруулах уу Н.Оюундарь гишүүнд 1 минут. 

Н.Оюундарь: Дахиад нэг асуулт байна. Энэ хуулийн төсөлд одоо урьдчилсан худалдан авах үйл ажиллагааны талаар заахдаа улсын төсөв гадаад улс олон улсын байгууллагуудын шугамаар хэрэгжиж байгаа энэ гэрээг Их Хурал батлахаас өмнө худалдан авах ажиллагааг явуулна гэж заасан байгаа юм. Энэ хэр зөв бэ, хэрэв гэрээ маань соёрхон батлагдахгүй Их Хурлаар соёрхон батлагдахгүй бол тэгвэл яах вэ? 

Энд мэдээж энэ тендерт зарлахтай холбоотой бас сонин хэвлэл мэдээллийн хэрэгслээр зарлагатай холбоотой нэлээд зардлууд гарна. Хамгийн наад зах нь бол ТЭЗҮ-ээ ч гэсэн боловсруулах үүднээс. Тэгэхээр энэ зардал ер нь хаана яаж тусгагдаад байна вэ гэдгийг бас асуумаар байгаад байна. 


Тэгээд хэрэв ер нь энэ худалдан авах ажиллагааг шуурхай болгох талаар хуульд бас өөрчлөлт оруулж байгаа  тохиолдолд энэ заалт заавал шаардлага ер нь байна уу гэдгийг бас тодруулж асуумаар байна. 

Л.Энх-Амгалан: Ажлын хэсэг 82 дугаар микрофон. 

З.Энхболд: Урьдчилсан, Н.Оюундарь гишүүний асуултад хариулъя. Урьдчилсан худалдан авах ажиллагаа нь болохоор олон улсын байгууллага ба бусад улс орнуудын туршлагаас судлаад санхүүжилтийн эх үүсвэр нь батлагдахаас өмнө худалдан авах ажиллагаагаа зарладаг ийм бас тогтолцоо байдгийг нэвтрүүлэх гэж оролдож байгаа. 

Урьдчилсан худалдан авах ажиллагаагаа зарлахдаа бол тухайн урьдчилсан худалдан авах ажиллагаа дээр бол гэрээ байгуулагдахгүй худалдан авах ажиллагаагаа хийгээд шалгарсан оролцогчтой гэрээ байгуулахын өмнөхөн бол санхүүжилтийн эх үүсвэр батлагдтал гэрээ байгуулахгүй байх хэрэв гэрээ тухайн урьдчилсан худалдан авалтаа зарлахдаа тендерийн баримт бичиг болон зар дээрээ үүсэж болох эрсдэлээ бол тодорхой зааж өгнө. 

Түүн дээр юу гэж зааж өгөх вэ гэхээр тухайн худалдан авалт маань урьдчилсан худалдан авалт маань урьдчилсан худалдан авах ... /минут дуусав/


Л.Энх-Амгалан: Улсын Их Хурлын гишүүн Ж.Ганбаатарын урилгаар Баянгол дүүргийн эрүүл мэндийг дэмжигч төрийн бус байгууллагын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Л.Мөнхбаатар гишүүн. 


Л.Мөнхбаатар: Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах зайлшгүй бас шаардлагууд бий. Худалдан авах ажиллагааг зохион байгуулах мөн тендертэй холбоотой хэрэг маргааныг хянан шийдвэрлэх үйл ажиллагааг бол боловсронгуй болгох шаардлага байгаа. 


Мөн дээр нь цахим худалдан авалт гээд бусад ойлгомжгүй бусад зохицуулалтуудыг бас тодорхой болгох ийм шаардлагаар оруулж ирж байгаа энэ төслийг бол дэмжиж байна. Гэхдээ энэ дотор бас нэг Үндсэн хуулийн зөрчилд хүргэж болохоор мөн иргэний өмч хөрөнгийг бол хууль бусаар бас хураах дайчлахтай холбоотой ийм зүйл заалт бас орж ирсэн байна. 


Сая О.Батнасан гишүүн бас их чухал зүйлийг хөндөж тавиад бас тодорхой хариулт авч чадахгүй байх шиг байна. Энэ 55 дугаар зүйл дээр нэг ийм заалт байна. 55.5 дээр тендерт оролцогч нь энэ хуулийн 55.1-т заасан төсвийн асуудал эрхэлсэн төрийн захиргааны төв байгууллагад гомдол гаргахдаа барьцаа төлбөрийг төрийн сангийн холбогдох дансанд байршуулна. 55.6 нь болохоор 55.5-д заасан барьцаа төлбөрийн хэмжээг тухайн тендерт шалгаруулалтад оролцогчийн санал болгосон үнийн дүнгийн 1 хувиар тооцох бөгөөд тухайн барьцаа төлбөрийн дээд хэмжээ нь 20 сая төгрөгөөс хэтрэхгүй байна. 

55.7 нь тендерт оролцогчийн гомдлыг үндэслэлгүй шийдвэрлэсэн тохиолдолд энэ хуулийн 55.5-д заасан барьцаа төлбөрийг улсын орлого болгоно гэж байгаа юм. Улсын орлого болгоно гэж. Ингэхээр чинь тухайн иргэнийхээ өмчийг л хураах дайчлах гэсэн энэ Үндсэн хуулийн суурь эрхийг зөрчиж байгаа ийм зүйл болох нь. 

Энд бол хэд хэдэн үндэслэл байна гэж би харж байна. Энэ тендерийн маргаантай холбоотой энэ асуудлаа энэ төрийн байгууллагаар хянуулах эрхийг нь бас хязгаарлаж байна гэсэн үг. Энэ бол иргэн аж ахуйн нэгж ийм эрхтэй шүү дээ төрийн байгууллагаар энэ хянуулах өргөдөл гомдол гаргах боломжтой. 


Ер нь тендертэй холбоотой энэ гомдлоо энэ барьцаа төлбөр шилжүүлсний дараа гаргах гэдгийг ингээд хуульчлах юм бол энэ Үндсэн хуулийн ийм зөрчил хүргэнэ Үндсэн хуулийн зөрчилд хүргэнэ. Үндсэн хуулийн 16 дугаар зүйлд байгаа төрийн байгууллага албан тушаалтанд өргөдөл гомдлоо гаргаж хуулийн дагуу шийдвэрлүүлэх эрхтэй гэсэн байгаа. Энэ зүйл заалтыг чинь одоо ингээд зөрчинө. Ийм учраас энэ иргэдийн өргөдөл гомдол гаргах энэ хуулийг ч бас мөн адил зөрчиж байгаа гэсэн үг. 


2 дугаарт энэ гомдол гаргах эрхийг нь мөнгөн хөрөнгөтэй холбосон ийм заалт хийхээр Үндсэн хуульд аливаа хүнийг хөрөнгө чинээгээр нь ялгаварлан гадуурхах шүгэл болно гэсэн мөн хууль шүүхийн өмнө тэгш байна гэсэн энэ суурь зарчмыг мөн зөрчинө. 

3 дугаарт энэ төрийн захиргааны байгууллагад энэ гомдлыг үндэслэлгүй шийдвэрлэсэн бол барьцаа төлбөрийг нь улсын орлого болгоно гээд ингээд хураагаад авна гэдэг маань иргэний өмч хөрөнгийг бол хууль бусаар дайчлан авах гэсэн ийм шинжтэй байна гэж би хараад байгаа юм. Ийм учраас энэ бол байж болохгүй заалт гэж би үзэж байна. 

Ер нь одоо барьцааны тухай ойлголтыг бас авч үзэх хэрэгтэй л дээ. Хууль зүйн хувилбараар бол энэ талуудын хооронд үүссэн үүргийн гүйцэтгэлийг л одоо агуулах ийм зүйл шүү дээ барьцаа гэдэг маань. Тэгэхээр чинь иргэн аж ахуйн нэгж төрд өргөдөл гомдол гаргахад энд ямар нэгэн үүргийн харилцаа үүсэхгүй. Үүсэхгүйгээ хууль зүйн агуулгаараа. 

Тэгэхээр энд бол дэнчин барьцаа байх ёсгүй байх гэж ойлгож байгаа юм. Ийм учраас энэ тендер зохион байгуулахдаа өргөдөл маргааныг хянан шийдвэрлэх энэ явцыг бол энэ барьцаа хөрөнгөтэй ингэж холбож байгаа нь бол энэ Үндсэн хуулийн зөрчилд хүргэнэ гэж үзэж байна. 

Тийм учраас энэ заалтаа авах хэрэгтэй гэдгийг энэ хууль санаачлагчдад анхааруулаад хэлье гэж бодож байна. 


Ер нь тендер шалгаруулалттай холбоотой гомдол маргаанууд бол шүүхийн шатанд байгаад байна уу төрийн захиргааны байгууллагын энэ шатанд байгаад байгаа юм уу үүнийг тоог та бүгд нэг багцаагаар хэлж өгөөч. Сангийн яам бол 14 хоногийн дотор л шийдвэрлэх үүрэгтэй гэж ойлгож байгаа. Тэгэхээр энэ зохицуулалтуудаар энэ өөрөөр шийдэх гарц боломжууд нь байхгүй юм уу гэдгийг ажлын хэсгээс асууя. 
Л.Энх-Амгалан: Ажлын хэсэг үү, Сангийн сайд уу? Ажлын хэсэг тэгээд дараа нь Сангийн сайд хариулъя. 82 дугаар микрофон. 
З.Энхболд: Тендертэй холбоотой гомдол маргааны дийлэнх хувь нь бол Сангийн яам дээр гарч байгаа. 2017 оны байдлаар бол Сангийн яам дээр 813 гомдол гарсан. Шүүх дээр бол Нийслэлийн захиргааны хэргийн шүүх дээр гарч байгаа тендер шалгаруулалттай холбогдолтой гомдлыг аваад үзэхээр 2017 оны хувьд бол 38 гомдол гарсан байгаа. 
Тэгэхээр гомдлын асуудал бол төрийн захиргааны төв байгууллага дээр их ачаалал нь ирж байгаа. 


Л.Энх-Амгалан: Сангийн сайд Ч.Хүрэлбаатар. 


Ч.Хүрэлбаатар: Гомдол гаргахаараа тэр барьцаа хөрөнгө тавихыг энэ дээр оруулж ирж өгч байгаа юм. Яагаад вэ гэхээр яг үндсэндээ гомдол гаргаад угсруулж гаргаад тэгээд тэр тендер хийгдэх ямар нэгэн боломжгүй болдог. Цаана нь өчнөөн сургууль, эмнэлэг баригдахгүй авто зам баригдахгүй улсын төсвийн хөрөнгө оруулалтын үр ашиг алга болдог тэгээд олон төрлийн хохирол учирч байгаа юм л даа. 


Бодит байдлаас үзэхээр би шалгарахгүй л юм бол бусад нь бас шалгарахгүй гэсэн үндэслэлээр ханддаг. Тэгэхээр хариуцлагажуулж байгаа юм. Тэгэхээр үүн дээр бол байж болно шүү дээ эргээд тэр хүмүүсийн үйлдэл нь улсад аягүй их хэмжээний хохирол учруулж байгаа байхгүй юу. Тэгээд бүр үүгээр ингээд гомдол гаргаад мэргэшсэн хүмүүс ч бас байна. 


Тэгэхээр энэ дээр бид нар хариуцлагажуулж өгч байгаа гэдгийг би хэлэх гэсэн юм. Тэгээд дараа нь шүүх дээрээ очоод гомдлоо гаргаад явах бас тэр нээлттэй.


Л.Энх-Амгалан: М.Билэгт гишүүн. 

М.Билэгт: Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд өөрчлөлт оруулаад орж ирж байгаа нь маш зөв зүйтэй. 

Гэхдээ 1 дүгээрт эндээс асуух юм байна. Яг энэ хуульд орсон өөрчлөлт хэдэн сарын хэднээс хэрэгжих юм бэ гэж. Би энэ 5 сараас эхлээд хэлээд байгаа л даа. Энэ хуульдаа яаралтай өөрчлөлт оруулъя. Яамнуудын энэ тендер хариуцсан холбогдох хүмүүстэй ярихаар хууль нь өөрөө дампуу юм чинь бид нар арга алга гээд ийм байдал гаргаад байх юм. 


Тийм учраас ерөөсөө тэгвэл энэ тендер зарлах хугацаагаа ерөөсөө шалгаруулалтуудаа бүгдийг нь зогсоогоод хуулийнхаа өөрчлөлтийг хурдан оруулж ирээд 6 сарын 01-нээс хэрэгжих болгоод өөрөөр хэлбэл 1 сарын хугацаанд хуулийнхаа өөрчлөлтийг хийгээд тэгээд авч байгаа тендерийг тэр будилуулдаг будилуулаад 3 сар, 4 сар хэдэн сараар гацаахын оронд зүгээр л нэг сарын дотор хуулийнхаа юуг өөрчлөлтийг оруулж ирээд ингээд энэ гацахгүй ажлаа явуулах юмыг хийе гэж хэлэх гэж байгаа юм. 


Яагаад гэвэл 2018 онд бид нар цэцэрлэг сургууль гээд бүтээн байгуулалтын маш их ажлууд байгаа 1 дүгээрт. Энэ хугацаандаа 1 дүгээрт хэлж өгөөрэй гэдэг байна. 

2 дугаарт энэ үндэслэлгүйгээр юу маргаан гаргасан бол маргаан үүсгэсэн бол үндэслэлгүйгээр гэдэг үг маш зөв. Яагаад гэвэл ерөөсөө зориудаар шалгарсан компанийг аж ахуйн нэгжийг гацаагаад шантаачилж байж орлого олдог нэг хэсэг угаасаа бүлэг бий болсон Монголд. 

Энэ нь юу вэ гэхээр ерөөсөө энэ зах зээлийн эдийн засгийн үед чинь манайхан буруу аргыг бас нэг бүр гойд мэргэшсэн нэг хэсэг нөхөд 20 хэдэн жил бий болсон. Зориудаар ингэж байж орлого олдог нөгөө ажлыг чинь явуулахгүй тэгвэл чи хэдэн хувийг нь өг гэдэг ийм л байдал бий болсон учраас. 


Нөгөөтээгүүр энэ манай тендерийн энэ хуульд дамаа эрүүл мэндийн салбарынхан хэлж байгаа. Хамгийн хямдыг нь авах ийм заалтаас болоод бид нар чанаргүй эмийг нь аваад тэгээд чанаргүй эмээр дамаа энэ хавдрын эмнэлгийнхэн юу гэдэг юм бусад эмнэлгийнхэн энэ үйлчлүүлэгч нарт нөгөө чанаргүй эм хэрэглэснээс болоод өвчин нь хүндэрдэг юм энэ чинь тендерийн хуульдаа байгаа юм гэж хэлж байгаа. Үүн дээр тодорхой хариулт өгөөрэй гэж хэлмээр байна. 

Нөгөөтээгүүр тэр гүйцэтгэл нь 20, 30 хувьтай байгаад санхүүжилт нь 50, 60 хувьтай бүр 80 хувьтай аваад алга болдог. Энэ чинь одоо нийтлэг болсон сүүлийн хэдэн жил. Тэгээд дараа нь яадаг вэ гэхээр энэ олон жил гацаж байгаа энэ барилгуудыг одоо ерөөсөө дуусгах хөрөнгийг энэ улсын төсөвт суулгаад энэ барилгуудыг дуусгая гэж байгаа байхгүй юу. 

Яагаад нөгөө газрууд дээр нь хариуцлага тооцдоггүй арга хэмжээ авдаггүй ингэж орхигдсон юм чинь бүр хэрээс хэтэрсэн. Бас цэцэрлэг сургуулийн хоолны бүтээгдэхүүнийг нийлүүлэх аж ахуйн нэгж  нь жишээ нь Баянхонгорын хөдөөгийн сумд байхад бүр танихгүй нэг газраас нийлүүлдэг гээд ингээд бүр энэ учир нь олдохоо больж байгаа байхгүй юу. Энэ худалдан авалтын энэ хуулийн үндэслээд. 

Тэгэхээр цэцэрлэг сургуулийн тэр хоол хүнсийг тухайн цэцэрлэг сургууль нь өөрөө хариуцаад тэгээд түүнийгээ зохицуулаад чанартай бүтээгдэхүүнээ нийлүүлээд тэр хоол удаа зохицуулаад хийж байх юмыг боломжийг үүгээр байхгүй болгож байгаа. Энэ дээр яах ёстой юм бэ гэдэг байгаа юм. 

Тэгээд сая Сангийн сайд хэлж байна л даа. Улсын төсвийн хөрөнгө оруулалтыг эрсдэлд оруулдаг гэж. Үнэхээр энэ маш үнэн. Гэхдээ энэ улсын төсвийн хөрөнгөөр санхүүжилтээр бүтээн байгуулалт хийж байгаа бараа бүтээгдэхүүн нийлүүлж байгаа энэ аж ахуйн нэгжүүд бол бизнес эрхлэгчдээс өөр шүү дээ. Хүүгүй зээлээр хөрөнгөөр бараагаа авна. Борлуулна ... /минут дуусав/

Л.Энх-Амгалан: Яах уу гишүүдээ 1 цаг, 12:50 завсарлах уу? Хариултыг нь авъя М.Билэгт гишүүний хариултыг нь аваад тэгээд завсарлая. Бас зочид орж ирж байна. М.Билэгт гишүүний асуултад хариулъя. Одоо хариулаад л дуусаж байна шүү дээ. Тийм. 

Улсын Их Хурлын гишүүн Л.Энхболдын урилгаар Малчдын улсын зөвлөгөөнд Өмнөговь аймгаас оролцож буй төлөөлөгчид Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. М.Билэгт гишүүний асуултад хариулъя. Ажлын хэсэг 82 дугаар микрофон. 

З.Энхболд: М.Билэгт гишүүний асуултад хариулъя. Хууль дээр хуулийн хүчин төгөлдөр болох хугацааг бол зааж өгөөгүй. Төрийн мэдээлэл хэрэв батлагдсан тохиолдолд Төрийн мэдээлэлд хэвлэгдсэнээс хойш 10 хоногийн дараа хүчин төгөлдөр болно гэж ойлгоно. 

Л.Энх-Амгалан: М.Билэгт гишүүн нэмэлт 1 минут. М.Билэгт гишүүний микрофон 1 минут. 

М.Билэгт: Энд нэг л онцлог юм байгаа шүү дээ. Улсын төсвийн хөрөнгөөр санхүүжигдэх тэр бүтээн байгуулалтыг хийх тендерийг авсан аж ахуйн нэгжүүд мөн улсын төсвийн хөрөнгөөр бараа нийлүүлэх тэр тендерийг авсан аж ахуйн нэгжүүд энэ бол бусад жирийн бизнесээс шал өөр байхгүй юу. 


Яагаад гэвэл 1 дүгээрт зээлийн хүүгүйгээр тийм хөрөнгөөр хийх боломж нь гараад ирж байгаа. Нөгөөтээгүүр үүнийгээ дараа нь яаж борлуулна гэж зовох юм байхгүй ийм боломж байж байгаа. 

Тийм учраас улсын төсвийн хөрөнгийг үр дүнтэй болгохын тулд цаашид эрсдэлд оруулахгүйн тулд энэ тендер авч байгаа аж ахуйн нэгжүүд дор хаяж 50 хувьд нь барьцаа тавьдаг энэ юмыг оруулж ирэхгүй бол ерөөсөө л ингэж хаяад дараа нь дахиад хөрөнгө суулгаад ингээд нөгөө бүтээн байгуулалтыг гүйцээхээс аргагүй байдалд ордог бодит нөхцөл бий болоод байгаа. Үүнийг ... /минут дуусав/

Л.Энх-Амгалан: Яах юм бэ гишүүдээ 10 гишүүн байна асуулт асуух. Завсарлах уу? Үдийн цайны завсарлага.  


М.Энхболд: Үдээс хойших чуулганы нэгдсэн хуралдааны ажиллагаа үргэлжлүүлье. 
Одоо хөрс хамгаалах чиглэлээр Засгийн газраас авч хэрэгжүүлж байгаа арга хэмжээний талаар Монгол Улсын Ерөнхий сайд мэдээлэл хийнэ. Ерөнхий сайд таныг индэрт урьж байна. 
У.Хүрэлсүх: Эрхэм хүндэт Улсын Их Хурлын даргаа, эрхэм гишүүд ээ,

Монгол Улсын Засгийн газраас Улсын Их Хурлын чуулганд хийх ээлжит мэдээллийг Монгол орны хөрс, бэлчээр, тариалангийн газрын хамгаалалтын асуудлаар хийхээр энэ удаа бэлтгэлээ. 

Хүрээлэн байгаа орчныг хамгаалах, нөхөн сэргээх асуудал бол Монгол Улсын урт хугацааны бодлогын нэг тулгуур асуудал бөгөөд НҮБ-аас батлан хэрэгжүүлж байгаа Тогтвортой хөгжлийн зорилтуудад томоохон байр суурь эзэлж байгаа дэлхий нийтийн хөгжлийн зорилтын нэг бүрдэл хэсэг юм. Монгол Улсын Засгийн газрын үйл ажиллагааны хөтөлбөрт “хөрс хамгаалах, газрын доройтлыг бууруулах бодлогыг хэрэгжүүлэх”, “бэлчээрийн ашиглалт, хамгаалалтыг сайжруулах, төлөв байдлыг тогтоох, хянах, сэргээн сайжруулах”, мөн “газрын үржил шимийг сайжруулах замаар га-аас авах ургацын хэмжээг нэмэгдүүлэх” зэрэг зорилтууд тусгагдсан бөгөөд Монгол Улсын Засгийн газар эдгээр зорилтуудыг хэрэгжүүлэхийн төлөө ажиллаж байна.

Олон улсын байгууллагууд, үүний дотор НҮБ, Олон улсын хүнс хөдөө аж ахуйн байгууллага, Дэлхийн Эрүүл мэндийн байгууллагууд хамтран “Нэг Эрүүл мэнд” гэсэн цогц бодлогыг идэвхтэй хэрэгжүүлж, улс орнуудыг ийнхүү цогц байдлаар хандахыг уриалж байна. “Нэг Эрүүл мэнд” гэдэг нь хүрээлэн байгаа орчин, мал амьтны эрүүл мэнд, хүний эрүүл мэндийн асуудлыг харилцан уялдаатай, цогцоор нь авч үзэж хүн ардын эрүүл мэндийг сахин хамгаалахын тулд хүрээлэн байгаа орчин, хүн амын хэрэглэж байгаа хоол хүнсийг эрүүл, аюулгүй болгох шаардлагатай гэсэн зарчимд үндэслэсэн олон талтай цогц бодлого юм.

Монгол Улсын Засгийн газрын хувьд ч гэсэн олон улсын байгууллагуудын “Нэг Эрүүл мэнд” бодлоготой санаа зорилго нэг байгаа бөгөөд ард иргэдээ эрүүл аюулгүй, баталгаатай хүнсээр хангах, иргэдийн амьдарч байгаа орчны эрүүл, аюулгүй байдлыг хангах зорилтыг дэвшүүлэн тавьж ажиллаж байна. Мэдээж хүндрэл бэрхшээлтэй асуудлууд их байгаа шийдвэрлэхэд. Өнгөрсөн 3 дугаар сарын 23-ны өдөр Дэлхийн усны өдөр, 5 дугаар сарын 5-ны өдөр Монгол Улсын хөрс хамгаалах өдрийг тус тус тохиолдуулан манай холбогдох мэргэжлийн байгууллагууд, эрдэмтэн судлаачидтайгаа хамтран Монгол орны усны нөөц, хүрэлцээ хангамж, Монгол орны хөрс, бэлчээр, тариалангийн газрын элэгдэл, доройтол, түүнийг хамгаалах, нөхөн сэргээх бодлогын асуудлаар хэлэлцэж, эдгээр асуудлаар төр засаг, аж ахуйн нэгж, иргэдэд хандан санал, зөвлөмжийг боловсруулж ирүүлсэн.

Монгол орны хөрс, тариалангийн газар, бэлчээрийн төлөв байдалд Ус цаг уур, орчны эрдэм шинжилгээний хүрээлэн, Ургамал газар тариалангийн эрдэм шинжилгээний хүрээлэн болон Байгаль орчин аялал жуулчлалын яамны харьяа бусад агентлаг, орон нутгийн албадын зүгээс хяналт тавьж, элэгдэл, доройтол, бохирдлын байдалд дүн шинжилгээ хийж байна. Хүрээлэн байгаа орчны бохирдол, доройтлын явц нь нэгдүгээрт байгаль цаг уурын өөрчлөлт, хуурайшилт, гамшигт үзэгдлийн улмаас, хоёрдугаарт бүхий л салбарт явагдаж байгаа аж ахуйн үйл ажиллагааны улмаас, гуравдугаарт иргэд, хувь хүний үйл ажиллагаанаас шалтгаалж байгааг эрдэмтэн судлаачид тогтоожээ. Уур амьсгалын өөрчлөлтөөс шалтгаалан хур тунадасны хуваарилалт өөрчлөгдөх, жилд орох хур тунадасны хэмжээ зарим нутагт эрс багасч хуурайшилт, цөлжилт үүсэх, бэлчээрийн ургамлын нэр төрөл цөөрч, ургац тааруу болох, байгалийн гэнэтийн үзэгдэл, аадар бороо, үерийн улмаас хөрс усанд элэгдэж эвдрэх, ургамлын ургацад тааламжтай үржил шимтэй давхарга усанд идэгдэж хомсдох зэрэг сөрөг үр дагавар гарсаар байна.

Манай улсын эдийн засгийн салбаруудаас бэлчээрийн мал аж ахуй, автотээвэр, уул уурхайн салбарын үйл ажиллагаа нь хөрс, бэлчээрийн эвдрэл, элэгдэл, доройтолд хүчтэй нөлөөлж байгаа нь өнгөрсөн жилүүдэд хийгдсэн ажиглалт, судалгааны явцад тогтоогдсон байна. Хот суурин газруудын төвлөрөл ихсэж, гэр хорооллын эзлэх талбай, автомашины тоо сүүлийн жилүүдэд хурдацтай өсөж, гадаргын хог хаягдал, хөрсний бохирдол ихсэх хандлагатай байна. 2014 оны байдлаар Улаанбаатар хотын хөрсний хүнд металлын бохирдолтын ерөнхий түвшин дундаж хэмжээнд байгаа бөгөөд алаг цоог байдлаар тархсан хар тугалга, хром, цайрын бохирдолт ажиглагдаж байна.

Бэлчээрийн эрүүл хөрстэй харьцуулж үзэхэд бэлчээрийг Улаанбаатар хотын хөрсөн дэх хүнд металлуудын агууламжийг авч үзвэл хромын агууламж 76,3 хувь, хар тугалгынх 71.1 хувь, цайрынх  80,3 хувь, зэсийнх 65,8 хувь, кадмийн агууламж 48,7 хувь, никелийн агууламж 52,6 хувиар тус тус их байна. Улаанбаатар хотын нянгийн бохирдолтын түвшин 2014 оны байдлаар нийт дээжний 88 хувьд нь нян, хөгц мөөгөнцөр илэрч хөрс нянгаар бохирдсон байна. Гэр хороолол, томоохон зах орчим, хур хогийн цэг орчмын хөрсөнд нянгийн бохирдолт маш ихээр илэрсэн байна. Хотын хүн амын төвлөрөл ихтэй худалдаа үйлчилгээ явуулдаг томоохон төвүүдийн орчимд аммонийн агууламж ихтэй, нийт хөрсний дээжний 72 хувьд хувь нь сульфатын бохирдолтой байна. Улаанбаатар хотын хөрсөнд органик гаралтай бохирдол их байгаа нь гэр хороолол, олон нийтийн газрын ахуйн хог хаягдал, шингэн бохирдолтой шууд холбоотой. Хөрсний бохирдол хотын төв хэсэгт харьцангуй бага харин хотын захын гэр хорооллоор ихсэх хандлагатай байна.

Манай улс 1959 онд дотоодын гурилын хэрэгцээг өөрийн үйлдвэрлэлээр бүрэн хангах зорилтыг тавьж, “Атрын аян”  үндэсний хөтөлбөрийг хэрэгжүүлсэн. Энэхүү арга хэмжээний хүрээнд 108 мянган га атар газрыг эзэмшиж байсан нь газар тариалангийн үйлдвэрлэл хөгжих эхний алхам болсон байна. 1985 оны байдлаар улсын хэмжээнд тариалангийн нийт эргэлтийн талбай 1,2 сая га–д хүрч уринш буудай тэжээлийн үр тариа ээлжит сэлгээнд бүрэн шилжин эргэлтийн талбайн 78 хувьд хөрсийг хавж элдэншүүлэх, 88 хувьд зурваслан тариалах технологийг ашиглаж, 60 гаруй мянган га талбайд ойн зурвас, хөшиг ургамал тариалж хөрсийг салхины элэгдлээс хамгаалах, цас тогтоох арга хэмжээг хэрэгжүүлж байжээ. 1990-2007 онуудад газар тариалангийн салбарын бүтээгдэхүүний үндсэн үйлдвэрлэгчид болох сангийн аж ахуйнууд хувьд шилжсэнээр төр засгаас  тавих анхаарал суларсан, тариалангийн компаниудын хөрөнгө санхүүгийн чадавх тааруу, ашиглаж байсан тариалалтын техник технологи ихээхэн хоцрогдсон байсны улмаас эдгээр жилүүдэд тариалангийн талбайгаа хамгаалах, нөхөн сэргээх үйл ажиллагаа орхигдож, нийт 950 гаруй мянган га талбай ашиглалтгүйгээр орхигдож байжээ.

Ургамал газар тариалангийн эрдэм шинжилгээний хүрээлэнгийн лабораторид 2008-2010 онуудад газар тариалангийн үйлдвэрлэлд ашиглаж буй 579,3 мянган га, атаршиж орхигдсон 347 мянган га талбайд хөрсний үржил шим, элэгдэл эвдрэлийг тодорхойлох шинжилгээ хийсэн байна. Энэхүү шинжилгээний дүнгээр тариалангийн үйлдвэрлэлд ашиглаж буй нийт талбайн 61,4 хувь нь хүчтэй, 34,9 хувь нь дунд, 3,7 хувь нь сул элэгдэлд орсноос тариалангийн гол бүс нутаг болох  Сэлэнгэ, Төв, Булган аймгийн тариалангийн талбайн 52-81 хувь нь хүчтэй элэгдэлд орсон  дүн гарчээ. Харин атаршиж орхигдсон талбай талбайд хийсэн шинжилгээний дүнгээр 60,6 хувь нь хүчтэй, 34,9 хувь нь дунд, 4,5 хувь нь сул элэгдэлд орсон байна. Ялзмагийн агууламжийн хувьд ашиглаж буй тариалангийн талбайн хөрсний агууламжтай харьцуулахад арай эерэг үр дүнтэй гарсан ч шим тэжээлийн бодис хангалтгүй байсан. 

Судалгаанд хамрагдсан нийт тариалангийн талбайн ялзмагийн агууламжийг авч үзвэл 1960-аад оны дунд үед 2,9-3,2 хувийн ялзмагтай, харьцангуй үржил шим сайтай байсан хүрэн хөрсний 40 хувь нь 1-1,9 хувь, 23 хувь нь 2,0-2,5 хувийн ялзмагтай болж, хөрсний үржил шим эрс буурсан байна. Уур амьсгалын өөрчлөлт дулаарлаас гэнэтийн хүчтэй аадар бороо, мөндөр орж байгаа нь хөрсний өнгөн хэсгийг урсган гулгуулах, хүчтэй халж хатсанаар салхины  элэгдэлд орж хөрсний хамгийн чухал хэсэг ялзмагийн агууламжийг бууруулж байна.

Бэлчээр ашиглалтын өнөөгийн нөхцөл байдал. Мал аж ахуйн салбар нь байгалийн нөөц бэлчээрийг ашиглаж өртөг багатай, экологийн цэвэр бүтээгдэхүүн үйлдвэрлэдэг эдийн засгийн чухал салбар билээ. Монгол улс 112.7 сая га хадлан, бэлчээрийн талбайтай. Өнгөрсөн 2017 оны мал тооллогоор 66.2 сая мал тоологдсон бөгөөд 100 га бэлчээр, хадлангийн талбайд хонин толгойд шилжүүлснээр 92 толгой мал ноогдож байна. Одоо ашиглагдаж байгаа бэлчээр, хадлангийн талбайг 1964 оныхтой харьцуулбал бэлчээрийн талбай 9.4 сая га-гаар багассан бол харин хонин толгойд шилжүүлсэн нийт малын тоо 40 гаруй сая толгойгоор өссөн байна. 100 га бэлчээрийн талбайд ноогдох хонин толгойд шилжүүлсэн малын тоо нэг ёсондоо 1.8 дахин нэмэгдээд байна.

Эрдэмтдийн хийсэн судалгаагаар манай орны бэлчээр жилд дунджаар 84.6 сая хонин толгой мал агуулах багтаамжтай боловч бэлчээрийн даац ихээхэн хэмжээгээр хэтэрч, бэлчээр нөхөн сэргээгдэх боломжгүй болж эрчимтэй доройтоход нөлөөлж байна. Манай орны хангай, хээр, цөлөрхөг хээр, говь хосолсон нийт бэлчээрийн 52,9 сая га-г өвөл, хаврын улиралд 60,3 сая га бэлчээрийг зун намрын улиралд ашигладаг. Малчид бэлчээрийг улирлаар хуваарилан, жилийн турш нүүдэллэн ашиглаж ирсэн уламжлалт арга нь экологийн тэнцвэрт байдлыг хадгалах, мал аж ахуйн үйлдвэрлэлийг эрсдэлээс хамгаалж ирсэн байна. Малчид бэлчээрийн даацыг зөв тогтоож, түүнд тохирсон тооны малаар бэлчээр ашиглах нь бэлчээрийн доройтлоос сэргийлэх, малын хэвийн өсөлтийг хангаж, ашиг шимийг бүрэн авахад чухал ач холбогдолтой юм. Хүний хүчин зүйлийн нөлөө, уур амьсгалын өөрчлөлтөөс болж бэлчээрийн ургац 5 хувиар буурч, ургамлын зүйлийн бүрэлдэхүүн 15 хувиар цөөрч, бэлчээр талхлагдсанаас нийт бэлчээрийн 70 гаруй хувь нь тодорхой хэмжээгээр доройтсон гэсэн тоон судалгаа гарсан байна.

Улсын Их Хурлын эрхэм гишүүд ээ, 
2016 онд шинэчлэн батлуулсан Тариалангийн  тухай хууль болон 2015 онд баталсан Төрөөс хүнс, хөдөө аж ахуйн талаар баримтлах бодлогын баримт бичгүүдэд тариалангийн талбайн хөрсний үржил шимийг сайжруулах, нөхөн сэргээх тухай нэлээд хэдэн чухал заалтуудыг оруулж өгсөн. Тариалангийн талбайн хөрсний үржил шимийг сайжруулах хүрээнд жил бүрийн тариалалтад зориулан 2016 онд 7900 тн, 2017 онд 3041 тн бордоог Тариалан эрхлэлтийг дэмжих сангаар дамжуулан газар тариалангийн үйлдвэрлэл эрхлэгч аж ахуйн нэгжүүдэд хөнгөлөлттэй нөхцөлөөр олгосон ба үүний үр дүнд ургацын хэмжээ 2016 онд  5-10 хувиар нэмэгдсэн үзүүлэлт гарсан байна. Дотоодын бордооны үйлдвэрлэлийг нэмэгдүүлэх хүрээнд 2016 онд Гарааны Монгол экологийн бордоо ХХК хоногт 150 тн, “Минерал агро” ХХК хоногт 60 тн холимог, эрдэс, органик бордоо үйлдвэрлэх хүчин чадал бүхий бордооны үйлдвэрүүдийг Төв аймгийн Баянчандмань, Багануур дүүрэгт байгуулсан.

Мөн тус яамнаас тариалангийн талбайн хөрсний үржил шимийг тогтвортой хамгаалах хүрээнд эрдэм шинжилгээний байгууллага, эрдэмтэд судлаачид, ахмад тариаланч болон газар тариалан эрхлэгчдийг хамруулсан “Тариалангийн талбайн хөрсний ашиглалт, хамгаалалт” сэдэвт зөвлөгөөнийг холбогдох мал аж ахуйн байгууллагуудтай хамтран зохион байгуулсан. Энэхүү зөвлөгөөнөөр цаашид авч хэрэгжүүлэх арга хэмжээнүүдийн талаар зөвлөмж гарган Байгаль орчин, хүнс, хөдөө аж ахуйн байнгын хороонд хүргүүлсэн байна. Мөн Хүнс, хөдөө аж ахуй, хөнгөн үйлдвэрийн яамнаас тариалангийн талбайн хөрсний үржил шимийг тогтвортой, байгальд ээлтэй аргаар хамгаалах, нөхөн сэргээх зорилгоор тариалангийн талбайг хашаажуулах ажлыг зохион байгуулж байгаа ба  үүний дараа хашаалсан талбайн талбайд ойн зурвас байгуулах, ногоон бордуурт уринш хэрэглэх зорилгоор ойн зурвас байгуулах техник эдийн засгийн үндэслэлийг боловсруулах зөвлөх үйлчилгээний тендерийг зарлаад байна. 

Тариалангийн тухай хуулийн холбогдох заалтыг үндэслэн, тухайн аймгуудын  иргэдийн Төлөөлөгчдийн Хурлын санал, дүгнэлт, хүсэлтэд тулгуурлан 7 аймгийн, 60 гаруй сумдын газар тариалан эрхэлж байгаа газар нутгийг тариалангийн бүсээр тогтоох асуудлыг өнгөрсөн Лхагва гаригт Монгол Улсын Засгийн газрын хуралдаанаар хэлэлцэн шийдвэрлэлээ. Монгол улсын хүн амыг үр тариа, жимс жимсгэнээр хангаж байгаа, хөрсний үржил шим нь 50-100 жилийн дараа л нөхөн сэргээгддэг үнэт баялаг болсон тариалангийн хөрс, үржил шимийг малын хөлийн талхлалтаас хамгаалах, цаашид эдгээр бүсэд эрчимжсэн мал аж ахуй болон газар тариалангийн аж ахуйг хослуулан хөгжүүлэх зорилгоор ийнхүү тариалангийн бүсийг Засгийн газар тогтоолоо.

Тариалангийн бүсийг тогтоосноор малчид, мал бүхий иргэдийн тухайн баг, сумын нутагт оршин суух эрхийг огт хөндөөгүй бөгөөд гагцхүү газар тариалангийн талбайг талхалж, сөрөг нөлөө үзүүлж байгаа, хариуцлагагүй, хараа хяналтгүйгээр мал сүргийг тариалангийн талбайд бэлчээхгүй байх тодорхой хязгаарлалтыг тогтоож байгаа болно. “Монгол мал" үндэсний хөтөлбөрт нийт бэлчээрийн 10-аас доошгүй хувийг улс, аймаг, сум отрын бүс нутаг, нөөц бэлчээр болгон хамгаалалтад авч, цаг хүндэрсэн үед ашиглахаар заасан боловч одоо нийт 6.2 сая га буюу 5.4 хувийг улс болон орон нутгийн тусгай хэрэгцээнд аваад байна. Бэлчээрийн ашиглалт, хамгаалалттай холбогдох харилцааг зохицуулах зорилгоор “Бэлчээрийн тухай” хуулийн төслийг боловсруулаад байгаа бөгөөд цаашид уг хуулийн төслийг Засгийн газрын хуралдаанаар хэлэлцээд, Улсын Их Хуралд өргөн барьж хэлэлцүүлэх төлөвтэй байна, төлөвлөгөөтэй байна.
Мал аж ахуйг байгалийн баялгаас байгалийн эрсдэлээс хамгаалах зорилгоор улсын тусгай хэрэгцээний аймаг дундын отрын бүс  нутгийг 9 газарт нийт 783.3 сая, 3  мянган га талбайг хамруулан байгуулж, жил бүр дунджаар 550 гаруй малчин өрхийн хонин толгойд шилжүүлснээр 540 мянган толгой мал хаваржиж байна. Бэлчээрийг хамгаалах, нөхөн сэргээхэд бэлчээрийн усан хангамжийг сайжруулах арга хэмжээ нэн чухал ач холбогдолтой байдаг. 2016-2017 онд улсын төсвийн хөрөнгөөр 149, орон нутгийн хөрөнгө оруулалтаар 427, гадаадын төсөл хөтөлбөрийн хөрөнгө оруулалтаар 62, малчдын санаачилгаар 673, нийт 1356 инженерийн хийцтэй худгийг шинээр барьж ашиглалтад оруулж, улмаар малчдын бүлэг, нөхөрлөл, хоршоодод гэрээгээр ашиглуулж байна. Булган, Архангай, Булган, Хөвсгөл, Хэнтий, Говь-Алтай, Дундговь аймгуудад 2016-2017 онуудад нийт 78 мянга гаруй худгийн эхийг хашиж хамгаалах ажлыг орон нутгийн байгаль хамгаалах сангийн хөрөнгөөр оруулалтаар малчдын оролцоотойгоор гүйцэтгэжээ.  

Нийслэлийн гэр хорооллын, арьс ширний, мах боловсруулах үйлдвэрүүд, авто засварын газруудын орчмын хөрсний бохирдлыг бууруулах нь ихээхэн цаг хугацаа, хүч хөрөнгө шаардагдах нь тодорхой байна. Иймээс энэ асуудлаар болон цаашид авч хэрэгжүүлэх арга хэмжээний талаар жичдээ ярилцах боломж гарна гэдэгт би найдаж байна.

Эрхэм гишүүд ээ,

Хөрсний бохирдлыг бууруулах чиглэлээр цаашид дараах зарим арга хэмжээг энэ тэргүүнд авч хэрэгжүүлэх шаардлагатай гэж үзэж байна. 1 дүгээрт. Хөрсний бохирдлыг багасгахын тулд хог хаягдлын менежментийг сайжруулах, гэр хорооллыг багасгах, хог хаягдалтай холбоотой хууль тогтоомжийг амьдралд хэрэгжүүлэх, иргэд олон нийтийн ухамсрыг дээшлүүлэх зэрэг олон талын цогцолбор арга хэмжээг авч хэрэгжүүлэх шаардлагатай байна. 2.Улаанбаатар хот болон бусад суурин газруудын хөрсний бохирдлыг бууруулахын тулд бохирдуулагч эх үүсвэрийг багасгах, арилгах бодлогыг баримтлах шаардлагатай байна. 3.Хог хаягдлын менежментийг сайжруулах, газар дээр нь ангилан ялгах, дахин боловсруулах,  олон улсад түгээмэл баримталдаг  зарчмыг хэрэгжүүлэх шаардлагатай байна. 4.Нийслэлийн усны эх үүсвэрийн ойролцоо байрлах гэр хорооллын хамрах хүрээг багасгах, айл өрхийг цэвэр бохир усны хэсэгчилсэн сүлжээнд холбох шаардлагатай байна. 5.Хөрсний бохирдлыг бууруулахад иргэдийн үүрэг, оролцоог нэмэгдүүлэх,  сургууль, цэцэрлэгийн сурагчдад  багаас нь хог хаягдлыг ил задгай хаяхгүй, орчны бохирдлоос урьдчилан сэргийлэх сургалт, боловсролын цогц бодлого хэрэгжүүлэх шаардлагатай болсон байна. 6.Барилгажуулах, инженерийн дэд бүтцэд холбох гэр хорооллын бүсүүдийг тогтоох, уламжлалт гэр хорооллыг байгаль орчинд сөрөг нөлөөгүй хэлбэрээр хөгжүүлэх зэрэг оновчтой шийдлүүдийг олох шаардлагатай байна. 7.Хөрсний бохирдолтой тэмцэх үйл ажиллагааг нийт ард иргэдийн өргөн оролцоотойгоор хэрэгжүүлэх явдал чухал юм. Дээр нь орон сууцны хорооллуудыг барьж байгуулж ард иргэддээ тохилог сайхан орон сууцаар хангах явдал хамгийн чухал гэдгийг та бид бүгдээрээ мэдэж байгаа. Нэг ёсондоо гэр хорооллыг барилгажуулах шаардлагатай байна. 
Тариалангийн талбайн хөрсний үржил шимийг сайжруулахад дараах арга хэмжээнүүдийг авч хэрэгжүүлэх шаардлагатай байна. Тариалан дээр. 1.Хөрс хамгаалах бие даасан хуулийг боловсруулан гаргах, 2.Хөрс хамгаалах болон Ургамал хамгааллын албыг байгуулах, 3. Улсад Монгол улсад хэрэгжиж буй хөрстэй холбоотой хууль, бодлого, технологийн хэрэгжилтэд хяналт тавьж ажиллах, 4.Дундаас дээш элэгдэл, эвдрэл доройтолд орсон хөрсийг нөхөн сэргээхийн тулд ойн зурвас байгуулах, хашаажуулах, зурваслан тариалах, ногоон бордуурт уринш хийх ажлыг жил бүр зохион байгуулах, 5. Бэлчээр хөрс элдэншүүлэлтийг цомхотгох, цулгүй уриншийн тоо хэмжээг багасгах, хөрсний үржил шимийг тэтгэх сэлгүүлэн тариалалтыг дэмжих, аж ахуйн нэгжүүдийг нийт талбайнхаа 30-аас доошгүй хувьд тогтмол эрдэс болон шим бордоог хэрэглэх замаар хөрсний үржил шимийг сайжруулах арга хэмжээнүүдийг авч хэрэгжүүлэх, 6.Дотоодын органик болон эрдэс бордооны үйлдвэрүүдэд хөрөнгө санхүүгийн дэмжлэг үзүүлэх шаардлагатай байна. 7.Хөрсний экологи, эдийн засгийн үнэлгээг тариалангийн талбай бүрт хийж тариалангийн газарт зохистой эдийн засгийн хөшүүргийг тогтоох шаардлагатай байна. 8.Хөрсний нэр томьёо, задлан шинжилгээ, үнэлгээний  арга зүй, стандартуудыг боловсруулж мөрдүүлэх, хөрс-агрохимич боловсон хүчний чадавхыг нэмэгдүүлэх шаардлагатай байна. 9.Ногоон бордуурт уринш буудай, буудай тэжээлийн таримал  ээлжлэн тариалах сэлгээг нэвтрүүлэхэд шаардагдах техник тоног төхөөрөмж, буурцагт ургамлын үрийн хангамжийг нэмэгдүүлэх шаардлагатай байна.
Хөрсний элэгдэл эвдрэлийн зэргээс хамаараад сул элэгдсэн талбайд нэг наст буурцагтан, дунд элэгдсэнд хоёр наст буурцагтан, хүчтэй элэгдсэн талбайд олон наст буурцагтныг тус тус  сэлгээнд тариалах, төрөөс дэмжлэг үзүүлэх шаардлагатай байна. Эцэст нь тариалан эрхлэгч иргэд, аж ахуйн нэгжүүдийг эзэмшиж буй талбайн хөрсний үржил шимийн агууламж, элэгдэл эвдрэлийг 5 жил тутамд лабораторийн шинжилгээгээр тогтоож байх шаардлагатай байна. Эдгээр ажлуудыг хийх учиртай гэж үзэж байна. 
Эрхэм гишүүд ээ,

Дэлхийн улс орнуудад газрыг хөгжлийн үндэс гэж үзэж, зөвхөн ашиглах бус түүнийг хамгаалах, нөхөн сэргээх бодлогыг эрчимтэй авч хэрэгжүүлж байна. Монгол Улсын Тогтвортой хөгжлийн үзэл баримтлал 2030-д тусгагдсан “Хөрсний үржил шимийг нэмэгдүүлэх, газрын доройтлыг бууруулах, хөрс тордох агротехникийн болон усалгааны хэмнэлттэй, үр ашигтай дэвшилтэт технологи нэвтрүүлэх, үр тариа, төмс, хүнсний ногооны дотоодын хэрэгцээг хангах” гэсэн зорилтыг хэрэгжүүлэх ёстой. Өнөөдөр бидний өдөр тутмын үйл ажиллагаанд ашиглаж байгаа олон салбарын техник, технологи нь цаг үеийн шаардлагаас хоцрогдож хүрээлэн байгаа орчинд халтай, бохирдуулалт, хаягдал их гаргаж байна. Бид зөвхөн байгалийн баялаг авч ашиглах, үр шимийг нь хүртэх бус бид эргээд байгалиа хамгаалдаг, байгальдаа өгдөг зарчмыг мөрдлөг болгох, хүрээлэн байгаа орчинд хал багатай, ээлтэй технологийг эрчимтэй нэвтрүүлэх шаардлага бидний өмнө тулгарч байна.

Монголчууд бидний хойч үедээ бүрэн бүтнээр нь үлдээх ёстой олон чухал эрхэм зүйлс байдаг. Түүний дотроос хамгийн чухал нь Монгол орны үржил шимтэй хөрс, газар шороо юм. Ийм ч учраас цэвэр усны эх үүсвэр, үржил шимтэй хөрс, тариалангийн газар, бэлчээрийг хамгаалах, нөхөн сэргээх бодлого бол Монгол улсын урт хугацааны хөгжлийн тулгуурт бодлого байсаар ирсэн. Цаашид энэхүү бодлогыг тууштай хэрэгжүүлж ард иргэдийнхээ эрүүл, аюулгүй амьдрах орчныг бүрдүүлэхийн төлөө Монгол Улсын Засгийн газар ажиллах болно. Анхаарал тавьсанд баярлалаа. Илтгэж дууслаа. 
М.Энхболд: Ерөнхий сайдад баярлалаа. Би зочин танилцуулъя. Улсын Их Хурал дахь Ардчилсан намын бүлгийн урилгаар Өвөрхангай аймгийн Уянга сумын 2 дугаар дунд сургуулийн багш ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч та бүхэнд сурлагын өндөр амжилт хүсэн ерөөе. Цөөнх мэдээлэл хийхгүй гэсэн. Одоо Ерөнхий сайдын мэдээллээс асуулттай цөөнхийн гишүүд, 5 минут. Асуулт үг хоёр хамт 5 минут. Л.Болд гишүүнээр тасаллаа. Д.Эрдэнэбат гишүүн. 
Д.Эрдэнэбат: Их Хурлын дарга, Ерөнхий сайд хоёр байгаа дээр нэг үг хэлье. Энэ Их Хурлын дэгийн тухай хууль гэж нэг хууль байдаг л даа. Үүнийг ер нь сүүлдээ сүүлийн үед мөрдөхөө болилоо. Түрүү долоо хоногт төлөвлөгөөнд юу гэж орсон гэхээр эдийн засгийн коридорын тухай асуудал гэж Ерөнхий сайдын мэдээлэл орж ирсэн. Дэгийн тухай хуулиар долоо хоногийн өмнө гишүүдэд энэ материал тараагдах ёстой байсан боловч тараагдаагүй байж байтал 2 хоногийн өмнө гэнэт энэ хөрсний хамгааллын тухай бодлого гэж орж ирж байгаа байхгүй юу. Тэгэхээр М.Энхболд даргаа та энэ Дэгийн хууль зөрчөөд байхаа одоо болихгүй юм уу? Ерөнхий сайд тэр мэдээллээ өгөхгүй юм уу? Эдийн засгийн коридорын тухай асуудал мэдээллээ. 

Тэгээд үүнийгээ нэг өгөхгүй бол тэгээд ингээд дээшээгээ хараад суугаад байх хэрэггүй л дээ. Төлөвлөсөн юм төлөвлөснөөрөө л явж байх хэрэгтэй. Тэгээд хууль зөрчөөд ингээд 2 хоногийн өмнө тэгээд өнөөдөр бүлэг энэ дээр мэдээлэл хийх ёстой Дэгийнхээ хуулийн дагуу. 2 хоногийн өмнө энэ бичиг нь 14-нд Засгийн газраас Их Хурал руу очсон юм шиг байгаа юм. Тэгээд одоо ингээд мэдээлэл хийлгэх боломжийг алдагдуулж байгаа байхгүй юу. Энэ одоо санаатай үйлдэл үү санаагүй үйлдэл үү энэ дээрээ нэг хэлээрэй. Дараа нь хэрэв ингэх юм бол бид энэ хууль зөрчиж байгаа асуудлаар чинь хааш нь ханддаг юм бол доо түүнийг нь хийхгүй бол болохгүй байна энэ чинь арай дэндлээ. Тэгээд байнгын л хууль зөрчигдөж байдаг. 


Би асуултаа асууя. Энэ хөрсний бохирдлын асуудлаар Улаанбаатар бол тамтгаа алдсан л даа. 215 мянган жорлон байгаа Улаанбаатарт. Үнэндээ Улаанбаатарчууд маань 21 дүгээр зуунд биш 15 дугаар зуунд амьдарч байгаа. Бараг 11 дүгээр зуунд үүнээс цэвэрхэн амьдарч байсан байх. Тэгээд одоо энэ асуудал дээр одоо 4-5 дугаар сард энэ ариутгал, халдваргүйжүүлэлтийг энэ бүх жорлонгуудад хийдэг байх ёстой юм байна хийгдсэн үү үгүй юу гэдгийг би нэг асуумаар байна. Тэгээд энэ нүхэн жорлон иргэдийн нүхэн жорлонг ариутгах халдваргүйжүүлэх талаар юу явагдаж байдаг юм, 21 дүгээр зуунд энэ нэг үүнийг бас нэг ариутгадаг цэвэрлэдэг үнэргүйжүүлдэг энэ шинэ техник технологи инноваци юу байдаг юм бодис юмнууд гарсан байлгүй дээ. Энэ талаар одоо иргэд маань энэ төрийн бус байгууллагууд мэргэжлийн байгууллагууд санал тавьдаг байлгүй дээ. Тэгээд Байгаль орчны яам үүн дээр ямар бодлоготой байдаг юм бэ энэ дээр нэг хариу авмаар байна. Одоо ингээд нэг ялаа шумуул нь гарна. Ингээд жорлонгийн юмтай л энэ өвөл утаанаас салаад зуныхаа зовлон руу орох нь л дээ бид нар. Үүн дээр нэг тодорхой хариу өгөөч гэж. 

2 дугаарт энэ газар тариалангийн бүсэд энэ алт олборлох явдал бол маш их гарсан. Ялангуяа Сэлэнгэд. Алт олборлож байгаа нь юу вэ гэхээр тэр аймагт газар тариалангийн стратегийн хүнсний бүс нутаг Монголын. Гэтэл тэнд цөлжилт маш эрчимтэй явж байдаг. Сая Ерөнхий сайд яваад ирсэн байна лээ газар дээр нь нүдээрээ харсан байлгүй. Тэнд хуурайшилт маш эрчимтэй явж байгаа. Тэнд газрын чийг гэж бүр хөрсний чийг гэж байхгүй болж байгаа. Тэгээд тэнд ашиглалтын лиценз хайгуулын лицензийг маш ихээр өгсөн. Одоо Сэлэнгэ аймагт 200 гаруй ашиглалтын болон хайгуулын лиценз байна шүү дээ. Тэнд одоо тэнд ганцхан хөрсний чийгийг барьж байдаг үнэт металл болох алтыг нь ухаад бараг дуусах гэж байна. Хэн дуртай нь тэнд хайгуулын лиценз авч ашиглалтын лицензээр алт ухаж байна. 200 хайгуулын лицензийн 90 хувь нь алтны лиценз байна. Одоо өнөөдөр Монголд үлдсэн цөөхөн хэдэн одоо шимт хөрстэй газруудын үлдсэн Сэлэнгэ, Булган одоо энэ хойд талын хэдэн Хөвсгөл гээд энэ нутгууд байна. Архангай гээд.

Хэрэв бид нар үүнийгээ ингээд өнөөдрийнхөө амин хувиа бодоод хэдэн эрх ашиг бодсон наймаачид юм уу уурхайчдын юмыг бодох юм бол ирээдүйд Монголд хүнсний бүтээгдэхүүн тарих газаргүй боллоо шүү дээ. Энэ дээр яг төр засгаас ямар арга хэмжээ ойрын хугацаанд авах юм бэ? Харин Ерөнхий сайд сая тэр газар тариалангийн бүс гэж зарласан тэр сумуудыг заасан нь зөв алхам. Гэхдээ үүнийг хамгаалахын тулд цаашдаа бид ямар ажил хийх юм бэ гэдгээ тодорхой болгомоор байна. Үнэхээр энэ ажил явахгүй байна тэнд. Одоо бид нар хэрэв түүнийгээ говь болгоод цөл болгоод тэгээд бэлчээрээ мал талхлаад дуусах юм бол Монголчууд говьд ногоо тарихгүй шүү дээ. Говьд үр тариагаа тарихгүй шүү дээ. Тэгэхээр үүн дээр одоо ойрын хугацаанд Засгийн газраас яг ямар бодлого гаргах юм бэ? Би зөвхөн Ерөнхий сайдын тэр гарсан тогтоол Засгийн газрын тогтоолоор бүх юм хэрэгжинэ гэж найдахгүй байгаа. Энэ дээр Их Хурлаас зайлшгүй тогтоол гаргах хэрэгтэй. Тэр бүс нутгийг цаашид авч явж яах юм бэ гэдэг талаар надад нэг тодорхой хариу хэлээч гэж танаас хүсмээр байна. 

Энэ жорлонгоо өөрчилье гээд хөөрхөн хөдөлгөөн яваад байгаа юм. Энэ зөвхөн олон улсын дэмжлэгээр төслийн дэмжлэгээр явж байх шиг байгаа юм. Үүнтэй ер нь энэ манай төр засаг Засгийн газар харьцаж байгаа юм байна уу? Энэ нөхдийг дэмжээд яг ийм маягаар өнөөдөр энэ хөрсний бохирдол хотын агаарын энэ хөрсний бохирдлоос салахын тулд үүнийг дэмжсэн ямар нэгэн үйл ажиллагаа явуулж байна уу? Ер нь цаашдаа бид нар байна шүү дээ ийм төрийн бус байгууллага ийм зөв санаачилгыг дэмжих ёстой юм төр. Төр баахан мөнгө зараад зардал зараад төрийн шугамаар хийнэ гэж байхгүй. Тэгэхээр үүн дээр бид нар нэг тодорхой нэг ийм хариулт өгөөч гэж. Даанч асуух хугацаа нь бага юм байна. Тэгээд би яг энэ 3, 4 асуулт дээр тодорхой хариулт та бүхнээс авъя. Баярлалаа. 

М.Энхболд: Ерөнхий сайд хариулах уу? Ерөнхий сайд хариулъя. Таны карт гүйцэт орсон уу, Ерөнхий сайдын микрофон. 
У.Хүрэлсүх: Баярлалаа. Би зарим нэг асуултад хариулъя. Зарим нэгийг нь тэр холбогдох хотын нөхдүүд хариулаарай. Сая Ерөнхий сайд тариалангийн бүс нутгуудаар явсан. Газар дээр нь очиж үзсэн. Хаврын тариалалтыг бас газар дээр нь үзлээ. Тариаланчидтай уулзлаа. Тариан талбайгаар орлоо. Малчидтай уулзлаа. Нөхцөл байдлыг нь үзэж харсан. Тэгээд Монгол Улсад тулгамдаад байгаа асуудал бол яах аргагүй Д.Эрдэнэбат гишүүний хэлж байгаа энэ тариалангийн бүс нутгийн асуудал байгаа юм. Монгол Улс нийтдээ 1,5 сая га талбайтай газар нутгийн маань хэмжээ 1,5 сая. Түүний зүгээр 0,5 хувь нь л газар тариалан эрхэлж байгаа бүс нутаг байгаа юм. Нэг ёсондоо 1,1 сая орчим га талбайд бид нар газар тариалан эрхэлж байсан. Харамсалтай нь бол үүний хэмжээ багассан. Одоо байдлаар бол 700 орчим га сая га талбайд л 1000 га талбайд л тариалалт хийж байгаа. Үлдсэн нь атаршсан. Тэгээд энэ газар тариалангийн бүс нутгийг тогтоох асуудал олон жил яригдсан. Хэл ам дагуулдаг. Энэ үнэн. Малчид тариаланчдын хооронд. 
Гэхдээ бид нар энэ асуудлыг шийдэхгүй байхын аргагүй ийм нөхцөл байдал үүссэн. Одоо л бид нар энэ газар тариалангийн бүс нутгийнхаа газрыг хамгаалалтад авч чадахгүй юм бол цаашдаа бол Монгол Улсад бол энэ газар тариалан хөгжихгүй сүүлдээ бол бид нар хүнсгүй болох юм байна лээ. Тийм учраас энэ 1,1 сая га талбай гэдэг бол хайрлан хамгаалах ёстой газар тариалангийн бүс нутгаа Засгийн газраар оруулж зарласан. Энэ ажлын хүрээнд цаашдаа хашаажуулах ёстой. Хөрсөө хамгаалах ёстой, хөрсөө хооллох ёстой, хөрсөө хучих ёстой. Энэ ажлуудыг л бид нар цааш нь хийх ёстой гэж ингэж бодож байгаа юм. Миний авсан мэдээллээр газар тариалангийн бүс нутагт 5 орчим мянган малчин амьдарч байгаа. Тэр 0,5 га дээр бид нар нийтдээ 3 сая 200 мянган хүнийхээ хүнсийг тарьж байгаа. Тэгэхээр бид нар 3 сая 200 мянган хүнийхээ хүнсний асуудал дээр анхаарах ёстой зайлшгүй. Энэ бол үндэсний аюулгүй байдалтай холбоотой тэнд ажиллаж амьдарч байгаа малчны хүний ч гэсэн өөрийнх нь хоол ундтай холбоотой асуудал. 
Тийм учраас газар тариалангийн бүсийг тогтоосон явдал бол цаашдаа тэр газарт эрчимжсэн газар тариалан эрчимжсэн мал аж ахуйг хөгжүүлэх зайлшгүй шаардлагатай байгаа юм. Энэ чиглэлд бол Монгол төр бодлогоо явуулна, энэ дээр бас хатуу байр суурьтай ажиллахаас өөр асуудалгүй юм байна лээ. Мэдээж бас янз янзын хэл ам гарах нь бол гарах байх. Гэхдээ аль юм болгон хэл амнаас айж явах вэ. Нийтийнхээ нэг том эрх ашгаа бас бодох нь зүйтэй. Энэ бол Монголын ард түмэн хоолтой ундтай байх ёстой. Тариа ногоотой байх ёстой төмс хүнсний ногоо жимс жимсгэнээр  хангагдах ёстой. Тэгэхийн тулд бид нар энэ газар тариалангийн бүсийг тогтоож үүнийгээ хамгаалахын төлөө төр бас анхаарал тавьж ажиллана. Тийм учраас энэ асуудлыг шийдсэн гэдгийг хэлье. 
2-т нь эдийн засгийн коридорын асуудлаар ярьж болно. Мэдээлэл нь байж байгаа. Яах вэ үүнийг бас жаахан хаалттай хийх нь зүйтэй юм болов уу. Хоёр орны хөрш орнуудтай холбоотой ярих ярихгүй юмнууд байгаа. Тийм учраас энэ удаадаа хойшилсон. Шаардлагатай гэвэл хаалттайгаар энэ асуудлыг сонсоод бас ярих боломж байгаа гэдгийг хэлье. Тэр 00-ын асуудлаар хотын захиргааныхан. 
М.Энхболд: Ажлын хэсэг. Би ажлын хэсгийг танилцуулъя. Засгийн газрын гишүүд хүрэлцэн ирсэн байгаа. Мөн Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Булган, мөн яамны Хүрээлэн буй орчны хэлтсийн дарга Энхбат, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Энх-Амар, мөн яамны Газар тариалангийн бодлогын хэрэгжилтийг зохицуулах газрын дарга Болорчулуун, мөн яамны ахлах мэргэжилтэн Одхүү, ахлах мэргэжилтэн Эрдэнэцэцэг, ахлах мэргэжилтэн Уранчимэг, ахлах мэргэжилтэн Мөнхгэрэл, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Батбаясгалан, Нийслэлийн Мэргэжлийн хяналтын газрын дарга Эрдэнэчулуун, Нийслэлийн Байгаль орчны газрын дарга Баттулга, Улаанбаатар хотын захирагчийн ажлын албаны тохижилт хог хаягдлын удирдлагын хэлтсийн дарга Ууганбаяр нар хүрэлцэн ирсэн байна. Зочин танилцуулъя. Улсын Их Хурлын гишүүн Т.Аюурсайханы урилгаар Эх хүүхдийн эрүүл мэндийн үндэсний төвийн ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Ж.Батбаясгалан дарга хариулах уу, 81 дүгээр микрофоныг өгье. Ж.Батбаясгалан дарга хариулъя. 
Ж.Батбаясгалан: Д.Эрдэнэбат гишүүний асуултад хариулъя. Хөрсний бохирдлын маш олон төрлийн бохирдуулагч эх үүсвэр байгаа Нийслэлийн хэмжээнд бас энэ чиглэлээр бол олон чиглэлээр бол хөрс бохирдуулагчийг багасгах, мөн бохирдлыг бууруулах чиглэлээр бол ажиллаж байгаа. Д.Эрдэнэбат гишүүний асуусан яг асуултын хүрээнд бол өнөөдөр 390 орчим мянган өрх Улаанбаатар хотод яг оршиж байна. Гэр хороололд бол 220 мянган өрх байгаа. Дэлхий банкны Дэлхийн эрүүл мэндийн байгууллагын тооцооллоор бол нэг хүн нэг хоногт 1,2 литр шингэн, 200 грамм өтгөн ялгаруулдаг гэсэн судалгаа бол хийгдсэн байдаг. Тэгээд энэ чиглэлээр бол бид нар нийслэлтэй хамтраад тооллого явуулахад бол 100 гаруй мянган яг нүхэн жорлон Улаанбаатар хотод байна гэсэн ийм тооцоолол гарч байгаа. Энэ чиглэлээр нийслэл Улаанбаатар хотод тавигдаж байгаа хөрөнгийн хувьд бол харамсалтай нь яг энэ бүх нүхэн жорлонг бол ариутгах ийм хөрөнгийн асуудал бол шийдэгддэггүй. Энэ бол иргэд аж ахуйн нэгж төрийн бус байгууллагууд мөн улс нийслэлийн төсөвтэй хамтраад энэ ариутгалыг бол зохион байгуулдаг.

Энэ жил бол Баянгол дүүрэг, Чингэлтэй дүүрэг, Баянзүрх дүүрэг, Сүхбаатар дүүрэг, Сонгинохайрхан дүүрэг, Хан-Уул дүүргийн нутаг дэвсгэрийн 11572 өрхийн бохирын цооног нүхэн жорлонд бол ариутгал хийгдсэн. Нийтийн эзэмшлийн 12 мянган мкв бохирдол ихтэй талбайн хөрсийг бол ариутгал хийхээр бол ажиллаж байна. Энэ бол 6 сарын 15-наас 7 сарын 15 нэг сарын хугацаанд хийгдэхээр явж байгаа. Мөн зуслангийн бүсийн 4660 өрхийн бохирын цооногийг бол бүхэлд нь ариутгахаар ингээд зохион байгуулж байна. Нарангийн энгэр, Цагаан даваа, Морингийн давааны буюу манай хогийн цэгийн 34 га талбайд бол ариутгал хийгдэхээр ажиллаж байна. 2018 онд бол 2 сая мкв талбайн энэ шарилж, лооль, хөл газрын зэрлэг ургамлыг бол цэвэрлэгээний ажил бол зохион байгуулахаар ажиллаж байгаа юм. Ийм дүн мэдээтэй байгаа. 
Тэгэхээр яг одоо бид нарын өмнө тулгамдаж байгаа асуудал бол яг төвийн буюу дэд бүтцэд холбогдоогүй энэ айл өрхүүдийн ариун цэврийн байгууламж маань өнөөдөр стандартын ямар ч шаардлага хангахгүй байгаа дээр бол нэлээн хүндрэл үүсэж байгаа. Улаанбаатар хотын нийт газар нутгийн талхлагдаж байгаа байдлаас нь хамаарахаар бас олон төрлийн эх үүсвэрүүд бохирдлыг үүсгэж байгаа. Мэдээж уул уурхайн бас энэ асуудлаас хүндрэл үүсэж байгаа. Түүхий эд боловсруулах үйлдвэрүүд гэр хорооллын ариун цэврийн байгууламж мөн ахуйн болон үйлдвэрийн хог хаягдал, шатахуун түгээх станц, авто замын авто машины зам орчмын элэгдэл хорогдлууд гэсэн ийм олон төрлийн бохирдол эх үүсвэрүүд бол байгаа. 
М.Энхболд: Н.Цэрэнбат сайд нэмэх үү, Н.Цэрэнбат сайд нэмж хариулъя. 1минутад хариулна. 
Н.Цэрэнбат: Д.Эрдэнэбат гишүүний асуултад хариулъя. Таны хэлж байгаа энэ гэр хорооллын ариун цэврийн байгууламжийн талаар ямар ч судалгаа хийгдэж энэ нь юу болж байна вэ гэж. Байгаль орчин, аялал жуулчлалын яам хэд хэдэн технологийн судалгаанууд хийгдсэн байгаа. Ирэх долоо хоногт гэр хорооллын нүхэн жорлонг цэвэрлэх цаашид жижиг дэд бүтэц болгох чиглэлээр нээлттэй төслийн сонгон шалгаруулалт зарласан, зарлана ингээд бол цаашдаа бас энэ олон жил хуримтлагдсан асуудлыг цэгцэлдэг талаар эхний төсөл маань хэрэгжинэ гэж хэлье танд. 
Дараа нь Азийн хөгжлийн банктай хамтарч хэрэгжүүлж байгаа гэр хорооллын бас ариун цэврийн байгууламжийг шинэчлэх төслийн техникийн үзүүлэлтүүд нь Азийн хөгжлийн банк руу яваад шалгагдаад ирсэн 6 сарын 22 гэхэд аж ахуй нэгж нь шалгараад туршилтын гэр хорооллын ариун цэврийн байгууламжийг солих ажлууд хийгдэнэ гэдгийг танд хэлье. Мөн Улаанбаатар хот болон төв суурин газрын хөрсний бохирдлыг бууруулах чиглэлээр сая Монгол Улсын Ерөнхий сайдыг БНХАУ-д хийсэн ... /минут дуусав/


М.Энхболд: О.Баасанхүү гишүүн асуулт асууж үг хэлнэ. 

О.Баасанхүү: Баярлалаа. Ерөнхий сайдыг бас ирсэн дээр 2 зүйлийг бас энэ асуудлаас тусдаа асуумаар байна. Энэ Төрийн ордны гадаа 2 сүрхий жагсаал байна. Нэг нь багш, эмч нар цалингаа нэм гээд мөнгө нь байвал өгөөчээ. 76 хүн өгөхгүй байгаа юм шиг бид нарын нэр хүндийг унагаагаад байх юм. Байвал өгөөд байхгүй бол яагаад байдаг юм тайлбарлаад шийдэж болдоггүй юм уу? 2 дахь энэ гэр хорооллын гээд одоо яг өнөөдрийн сэдэвтэй холбоотой хэдэн бас нэг ядарсан хөгшчүүд байна л даа. Явлаа очлоо уулзлаа. Тэгээд тэд нар маань юу гэж хэлээд байгаа вэ гэхээр энэ орон сууцыг байх нь чухал, гэхдээ газрыг нь дэндүү хямдхан 30 хувиар нь авах гээд байна гээд байдаг. Хуучин бол энэ чинь нөгөө бас нэг газрыг нь аваад тэгээд тэнд нь тааруулж 1, 2 өрөө өгдөг байсан ч юм уу. Тэгэхээр ийм байдлаар баймааргүй байна. Тэр сайн юмыг нь сайнаар нь үргэлжлүүлээд явж болдоггүй юм уу? Энд байгаа энэ ард түмнээ сонсмоор байна. Ард түмэн чинь яг энэ Ордны чинь өмнө зогсож байна. Заавал нэг орон нутгаар явсандаа ард түмэн сонсож байгаа биш. Монгол Улсынхаа иргэддээ сонсъё гэвэл энэ урд байгаа хүмүүсээ сонсооч. 

2 дугаарт нэг тодорхой асуулт байна. Энэ ус бохирдуулсны төлбөрийг авч байгаа юу? Хэзээнээс авч эхэлсэн бэ, хэдий хугацаанд аваагүй вэ? Ус ашигласны төлбөрийг бол авч байгаа гэдгийг би ойлгож байгаа. Ус бохирдуулсны гэж. Энэ ус бохирдуулж байгаа гэдэг асуудал чинь бол маш ноцтой байхгүй юу. Тэгээд ерөөсөө энэ нэг хэдэн аж ахуйн нэгжүүдийн лоббид ордог. Энэ арьс ширнийхэн чинь өнөөдөр энэ усыг чинь бохирдуулдаг. Хаа сайгүй очиж ингээд булаг шанд янз бүрийн юмыг бохирдуулдаг. Тэгээд үүнийхээ үүн дээр эдийн засгийг боомилохгүй, одоо уул уурхайгаа хөгжүүлье гэдэг. Яг цагаа тулахаар тэр бохирдсон зүйлийг чинь иргэд аваад өнөөдөр энэ хөрс ногоондоо хэрэглээд тэгээд хэцүү байгаа шүү дээ. Тэгэхээр энэ ус бохирдуулсны төлбөрийг яг хэзээ авах вэ гэдгийг мэдмээр байна. 

Дээрээс нь хотын захиргаагаа нэг жаахан бид хотод амьдармаар байна. Их зовлонтой байна. Одоо жишээлбэл хөрсний бохирдлыг арилгахын тулд хамгийн сайн юм нь мод тарих ёстой л доо. Тэгээд бид мод тайраад байна л даа тарих биш тайраад байна. Энэ  хотын энэ хавьд байдаг 50, 60 жил тарьсан юмыг тайраад байна. Гэрэлтэй гудамж нэртэй гэрэлгүй гудамж байгуулсан одоо хотын дотор хөрс бохирдоод эхэлсэн. Яагаад вэ гэвэл хүүхдийн зуугийн хажуу талын замыг хаагаад л юу гэдэг юм архидалт дэлгэрээд тэнд чинь ямар нийтийн жорлон гэж байх биш тэгээд жинхэнэ хөрс чинь тэнд бохирдож байгаа шүү дээ. Ийм байдлаар өнөөдөр ингэж архидалтыг дэмжмээргүй байна. Энэ архитай тэмцээч. Үүнийг би хэлмээр байна. 

Дээрээс нь энэ тариалангийн бүсийг зарлалаа гээд өчигдрөөс хойш зурагтаар яриад өнөөдөр хүртэл Ж.Энхбаяр бас реклам хийгээд байна лээ. Тэгээд би бас сайн зүйл явж байгаа юм байна дээ гэж бодсон. Тэгээд өнөөдрийн энэ мэдээлэлдээ зориулсан PR л хийх гэж байсан юм байна гэж ойлгоод байна л даа. Энэ Дорнодыг яах вэ? Дорнодын энэ асуудал чинь бас нэлээн ноцтой шүү дээ. Хамгийн их хөрс бохирдолтой тэнд. Петро Чайна Дачин Тамсаг гээд нэг зовлонтой газар байгаа. 25 жил бид нар тэр нөхдөөр 200-хан км зам тавиулж чадахгүй байгаа. 100 нь тавиад тэгээд 100 нь алга болсон. Ерөөсөө ямар том толгойтой юм бэ, тэгээд тэнд байгаа нөгөө хөрс чинь бол аймшигтай бохирдсон. Нөгөө мэнэнгийн тал чинь байхгүй болоод байна. Та очоод нүдээрээ хараад зүрх сэтгэл чинь шимширч байгаа байлгүй гэж би ойлгож байгаа. Тийм учраас тэр тэр мэнэнгийн талыг одоо нэг яаж хөрс бохирдолтыг арилгах вэ, энэ дээр бас энэ дээр нөгөө нэг тариалангийн бүс дотроо үүнийг оруулсан уу, энэ Дорнодын аль хэсэг орсон бэ? Энэ Газрын тосны хуулиараа энэ чинь одоо яаж эд нар өнөөдөр төлбөр тооцоо өгөх вэ үүнийгээ нэг хэлж өгөөч гэсэн ийм асуултууд байна. Баярлалаа. 
М.Энхболд: Н.Цэрэнбат сайд хариулах уу? Н.Цэрэнбат сайд тэр ус бохирдуулсны төлбөр тариалангийн бүс талбай, Дорнодын тал энэ тэрээр, Б.Батзориг сайд сүүлд нь нэмье. Эхлээд Н.Цэрэнбат сайд хариулъя. Тэгээд Б.Батзориг сайд дараа нь хариулъя. 
Н.Цэрэнбат: Ус бохирдуулсны төлбөрийн тухай хууль батлагдаад Засгийн газар тарифыг нь тогтоох гээд хэд хэдэн удаа орсон боловч буцсан байсан. Тэгээд сая Байгаль орчин, аялал жуулчлалын яам шинэчлээд суурь төлбөрт нь өөрчлөлт гаргаад энэ бохирдуулагч нь илүү их төлдөг энэ зарчимд нийцүүлэхээр Улсын Их Хуралд өргөн барьсан байгаа. Байнгын хорооноос ажлын хэсэг гараад явсан одоо энэ дахин хэлэлцэгдээд явна. Өөрийн чинь хэлээд байгаа үнэн. Бохирдуулсны төлбөрийг ер нь авахгүй зөвхөн ашигласны төлбөр авч байгаа. Үүнийг бол цаашид яриад байгаа саяын өөрийн чинь хэлсэн сөрөг үр дагавар гаргахгүй байх талаар энэ хууль чиглэгдэж байгаа. Ард иргэдийн дунд байгаа нэг юм нь Байгаль орчин, аялал жуулчлалын яам, Уул уурхай, хүнд үйлдвэрийн яамыг нэг заавал эсрэг тэсрэгийн байр суурь дээр байх ийм хандлага ийм хүсэл байгаад байгаа. Гэтэл бид зөв зүйтэй юм дээр нь зохицоод хамтраад явах ёстой. Үүн дээр бол сүүлийн үед их хамтарч ажиллаж байгаа гэдгийг хэлье. 
Сая таны хэлээд байгаа энэ асуудал бол хуулиараа байгаа юм. Манай зарим Их Хурлын гишүүд маань ингээд заавал нэг сайд нарт үг хэлээд заавал нэг чуулган дээр үг хэлж байж нэг асуудлыг шийдүүлдэг ийм нэр зүүх гээд ийм буруу хандлагатай байгаад байгаа юм. Өнөөдөр энэ Хөрс хамгаалах цөлжилтөөс сэргийлэх тухай хууль яг 6 жилийн өмнө Монгол Улсын Их Хурал баталсан юм. Сая О.Баасанхүү гишүүний хэлээд байгаа асуудал бол энэ хуулийн 7.3 дээр байгаа тусгай хэрэгцээний газрын хөрс хамгаалах цөлжилтөөс сэргийлэхэд дараах арга хэмжээг авч хэрэгжүүлнэ гэсэн энэ дээр байгаа юм. 7.3.1. бичил уурхайн зориулалтаар олгосон газар болон газрын тосны гэрээт талбай ашигт малтмалын хайгуул ашиглалтын үйл ажиллагаа явуулж буй хуулийн этгээд нь үйл ажиллагааныхаа явцад доройтсон хөрсийг биологийн нөхөн сэргээлтийн стандартын шаардлагад нийцүүлэн нөхөн сэргээх үүрэгтэй гэсэн байгаа юм. Энэ хуулийн дагуу дахиад энэ асуудлуудыг хэрэгжүүлэх талаар аймаг, нийслэл, сум дүүргийн иргэдийн Төлөөлөгчдийн Хурал харьяалагдах нутаг дэвсгэртээ дараах бүрэн эрхийг хэрэгжүүлнэ гэсэн ийм шат шатандаа л бид ажлаа хийх юм бол энэ ажлууд маань одоо ихэнх хуульд тусгагдсан байгаа гэдгийг хэлье. Баярлалаа. 
М.Энхболд: Б.Батзориг сайдын микрофоныг өгье. 1 минут байхгүй 5 минутаар асуусан. 

Б.Батзориг: О.Баасанхүү гишүүний асуултад хариулъя. Монгол Улс 1 сая 50 мянган га тариалангийн талбайтай л даа. Тэгээд энэ тариалангийн талбай тариалангийн бүс нутгаа зарлая гээд маш олон жил ярьсан. Тэгээд энэ ерөөсөө зориг гаргаж шийдэгддэггүй, хийгддэггүй ажил л байсан л даа. Тэгээд Засгийн газар бол түүхэн шийдвэр гаргасан гэж би хараад байгаа юм. Монгол Улс тариалангийнхаа бүс нутгийг зарласан. Гэхдээ хуулийн дагуу хуулиараа тариалангийн бүс нутгийг аймгийн тухайн орон нутгийн иргэдийн Хурлын саналаар гээд байгаа юм. Тэгээд манай аймгуудын иргэдийн Хурал хуралдаад манай энэ аймгийн энэ сумын энэ баг тариалангийн бүс нутгаар зарлах ёстой энд тариалан эрхэлнэ гээд ингээд шийдвэрээ гаргасан юм. Тэгээд энэ шийдвэрийг үндэслээд Монгол Улсын Засгийн газар тариаланчдын хувьд бол түүхэн шийдвэр гаргасан. Монгол Улс бол тариалангийнхаа бүс нутгийг зарласан. 
Сая 50-хан мянган га тариалангийн талбайтай. Энэ тариалангийн талбай дээр Монголчууд бидний идэж байгаа гурилын улаан буудайг тариалж биднийг одоо гурилаар хангаж байгаа. Тэгээд энэ бол түүхэн шийдвэр болсон гэж манай тариаланчид ч гэсэн хүлээж авч байгаа. Тариалангийн бүс нутагт одоо ажиллаж амьдарч байгаа бас манай малчид бас үүнийг бас дэмжиж байгаа юм. Тэгээд бид бол тариалангийн бүс нутаг гээд зарлаад тариалангийн бүс нутгаа түшиглээд эрчимжсэн мал аж ахуй руугаа явна гэж энэ бодлогын шийдвэрийг гаргасан юм. Үүнтэй адилхан өчигдөр бид нар бас малчдынхаа зөвлөгөөнийг хийсэн. Энэ дээр бэлчээрийн асуудал бол манай малчид маш их ярьж байгаа. Бид бэлчээрээ хамгаалъя. Хөрс усаа хамгаалъя. Тэгэхээр энэ Бэлчээрийн тухай хуулийн асуудлыг манай малчид бас нэлээн хөндөж байгаа. Тэгээд салбар яам дээр бол энэ хуулийг бас бид нар боловсруулаад удахгүй бас Засгийн газартаа өргөн бариад Их Хуралд өргөн барья гэж бодож байгаа. 

Тэгээд үүн дээр гол нь бол манай малчдын хэлж байгаа санал бол бэлчээрээ хамгаалъя. Монголчууд бид малаа одоо өсгөж чаддагаа харууллаа. 66,2 сая толгой малтай боллоо. Энэ жил 22 сая толгой төл авна. Одоо хангалттай. Тэгэхээр бид малынхаа тоонд биш цаашид малынхаа үйлдвэр угсааг сайжруулах малынхаа чанарыг сайжруулах малаас авах нэгж малаас авах ашиг шимээ нэмэгдүүлье л гэж байгаа юм. Тэгэхээр бол Бэлчээрийн тухай хуульд бас энэ малын хөлийн татвар хураамж ч гэж ярьж байгаа яг энэ хуулийн хэлэлцүүлгийн үеэр бол татвар гэх үү хураамж гэх үү ашигласны төлбөр гэх үү гэдгээ бол бид гаргаж байгаад энэ хуулийг бас явуулах нь зүйтэй гэж бодож байгаа юм. Ингэснээр бид нар бэлчээр хөрсөө хамгаалах боломж гарна. Газар тариалангийн бүс нутгаа зарласан нь бол энэ түүхэн ач холбогдолтой манай газар тариалангийн салбарын хувьд бол түүхэн шийдвэр болсон гэж бид манай тариаланчид бид харж байгаа. О.Баасанхүү гишүүнийхээ асуултад хариулахад ийм байна. Баярлалаа. 
М.Энхболд: Ж.Батзандан гишүүн. 
Ж.Батзандан: Хөрсний асуудал хөрсний бохирдол гээд маш чухал асуудлыг Ерөнхий сайд хөндөж байна. Сөрөг хүчний цаг учраас сөрөг хүчин холбогдох хуулиудын хэрэгжилттэй холбоотойгоор асуулт асуух үгээ хэлэх эрхтэй бас үүрэгтэй. Байнгын ажиллагаатай парламент учраас асуудлыг байнга ярихгүй бол бас болохгүй. Хог хаягдлын тухай хуулийн хэрэгжилт ямар байна вэ гэж манай бүлгийн асуултад орж байгаа. Аюултай хог хаягдлын зохицуулалт хуулийн зохицуулалтууд хэр хэрэгжиж байна вэ гэж би асуухыг хүсэж байна 1 дүгээрт. Олон жил Засгийн газар мөрийн хөтөлбөртөө улсын төсөвт аюултай хог хаягдлын зориулалтын сав хадгалах байгууламжуудыг барина гэж заасан. Энэ хэдэн хувьтай явж байна вэ гэдгийг надад хэлж өгөөч. 
Хөрсний бохирдол, хөрсний эвдрэл бол сүүлийн он жилүүдийг харах юм бол хамгийн ихтэй, уул уурхайгаас хамаарч байна гэж би харж байгаа. Дорнод Монголын талд байгаа газрын тосны олборлолтын компани хөрс бохирдуулж байна химийн бодисыг Монголын хөрсөн доор булж байна гэдэг гомдлууд их ирж байгаа. Энэ талын судалгаа холбогдох арга хэмжээ ямархуу байгаа вэ гэдгийг надад хэлж өгөөч. Ер нь энэ гадаад дотоодын хөрөнгө оруулалттай аж ахуйн нэгжүүд ялангуяа уул уурхайн компаниуд бол хэрээс хэтэрч байгаа шүү. Байгаль орчны бохирдол хөрсний бохирдол усны хэрэглээ зэрэг асуудал дээр бол хууль бус олон үйлдлүүд байгаа гэдгийг та бүхэн мэдэж байгаа байх. Хөрс бохирдуулж байгаа 2 дахь том салбар бол энэ иргэдийн яриад байгаа Улаанбаатар хотод ялангуяа суурин газруудад энэ жорлонгийн асуудал байна. Уламжлалт жорлонг өөрчлөх жорлонгийн хувьсгал хийх замаар энэ хөрсний бохирдлыг шийдвэрлэе гэж иргэд олон түмэн яриад явж байгаа. Тэгэхээр энэ хөдөлгөөнийг Засгийн газар бодлогоор дэмжиж төсөвт тодорхой санхүү хөрөнгө суулгах шаардлагатай байгаа гэж ярьж байгаа. Энэ тал дээр ямар бодлого байна вэ гэдгийг надад хэлж өгөөч. 
3 дахь асуудал аялал жуулчлалыг бид хөгжүүлье гэж байгаа бол аялал жуулчлалын компаниуд бүгд орчин үеийн жорлонгийн асуудлаа шийдэх ёстой гэж бид харж байгаа. Тэгэхээр үүн дээр манай Аялал жуулчлалын сайд бас хэлэх хэрэгтэй. Гишүүд хуулийн хэрэгжилтийг л шаардаж байгаа юм. Гишүүд та бүхнээс Ерөнхий сайдын цаг дээр холбогдох асуудлаар заавал асуулт асуух л болно. Бас шаардлагаа тавих л болно. Дараа нь хийсэн ажлын хэрэгжилтийн асуудлаар бас дүгнэлт саналаа хэлэх болно. Миний 4 дэх хөндөх сэдэв бол хог боловсруулах үйлдвэрийн асуудлуудыг бас Улаанбаатар хотын төлөөлөгчид ярьж байх шиг байна. Баянзүрх дүүрэг бол 330 мянган хүн амтай дүүрэг. Энэ дүүрэгт гэхэд ганцхан хог боловсруулах үйлдвэр байгуулаад асуудлыг шийдэх ямар ч боломжгүй. Дор хаяж хүчин чадлаас нь хамаараад 4-5 хог боловсруулах үйлдвэр зайлшгүй шаардлагатай байна. Гэр хорооллын айлууд хашаа гудамжаар явахад хогондоо дарагдаад эхэллээ гэж иргэд гомдол мэдүүлж байгаа. Хог боловсруулах компаниуд нь ажиллахгүй байна. Нийтлэг үйлчилгээний аж ахуйн нэгжүүд нь хогоо ирж авахгүй байна гэдэг гомдлууд сүүлийн үед эрс нэмэгдэж байгаа. Энэ болгон дээр энэ Нийслэлийн удирдлагууд онцгой анхаараарай. Өнгөрсөн 4 жилийн хугацаанд миний бие Баянзүрх дүүрэгт хог ачдаг машинууд нийтлэг үйлчилгээний газарт хангалттай хөрөнгө оруулалт хийсэн шүү. Одоо байгаа тоног төхөөрөмж хүчин чадлынхаа хүрээнд зохион байгуулалтаа чангатгаад ажлаа сайн хиймээр байна гэж би бас хэлэхийг хүсэж байна. 

Иргэд олон түмэн жорлонгийн хувьсгалд нэгдмээр байна гэдэг саналуудыг Их Хурлын гишүүдэд ирүүлж байна. Жорлонгийн хувьсгал гэдэг нэртэй ном хүртэл хэвлэгдэн гарсан байх. Бид өөрсдийн боломжоороо хийхээр эдийн засаг, санхүүгийн хүндрэл байна. Жорлонгийн хувьсгалыг Монгол орон даяар хийж явуулахад Засгийн газар ядахдаа тодорхой санхүүжилтийн 50 хувийг нь ч юм уу гаргаж өгөөч гэдэг хүсэлтүүд ирж байгаа. Энэ дээр манай Засгийн газар болон холбогдох яамнууд ямар бодлого барьж байгаа вэ гэдгийг бас тодруулж хэлж өгөөч. Баярлалаа. 
М.Энхболд: Н.Цэрэнбат сайд хариулах уу? 
Н.Цэрэнбат: Ж.Батзандан гишүүний асуултад хариулъя. Хог хаягдлын тухай хуультай холбогдуулаад аюултай хог хаягдалтай холбоотой журмыг Засгийн газрын 14 хоногийн өмнөх хуралдаанаар ороод энэ асуудал маань ингээд шийдэгдээд явсан байгаа. Таны хэлээд байгаа тэр барилга байгууламжийн асуудал дээр бол Төв аймгийн иргэдийн Төлөөлөгчдийн Хуралд 2017 онд албан ёсны хүсэлт тавиад аюултай хог хаягдлын газрыг одоо зөвхөн Төв аймаг төдийгүй бусад аймгууд маань ингэж шийдэж өгөхгүй өөрийнхөө нутаг дэвсгэр дээр ийм аюултай хог хаягдлын бүс байгуулахгүй гэдэг иргэдийн Хурлынхаа шийдвэр гаргачхаад байгаа учраас барилга байгууламжийн асуудал дээр бид үнэхээр хууль зүйн хүрээнд ороод одоо удаад байгаа гэдгийг хэлье танд. 
Уламжлалт жорлонг өөрчлөх асуудал сая тэр яриад байгаа таны жорлонгоо өөрчилье гэдэг хөдөлгөөндөө ч биш ер нь бол үе үеийн Монгол Улсын Засгийн газрууд хийж хэрэгжүүлж ирсэн. Үүнийхээ дагуу Азийн хөгжлийн банктай 1400 ширхэг ариун цэврийн байгууламжийг өөрчлөх ёстой гэсэн төсөл яваад хэрэгжээд одоо энэ 6 сарын 22-нд тухайн төслөөс тэр ариун цэврийн байгууламжийг нь одоо хийх аж ахуйн нэгж нь ингээд шалгарна Азийн хөгжлийн банкны. Ингээд энэ төслийн үр дүн эдийн засгийн өгөөж өртөг хэр байхаас хамаараад одоо цаашдаа Монгол Улсын Засгийн газар энэ ариун цэврийн байгууламжийг өөрчилнө гэдэг дээр байгаа гэдгийг танд хэлье. Аялал жуулчлалын компаниудтай холбоотойгоор тусгай хамгаалалттай газар нутагт аялал жуулчлалын үйл ажиллагаа явуулж байгаа болон бусад аж ахуйн нэгжид уламжлалт нүхэн жорлон хэрэглэхийг хориглосон сайдын тушаал гарсан. Өнөөдөр Хөвсгөлийн 13 компаниудтай уулзсан. Бас тэд нар маань орчин үеийн нэг жорлонгийн техник технологийг бид хэрэгжүүлэх гэсэн юм мөнгө санхүүгийн дэмжлэг хүссэн байгаа үүнийг нь тодорхой хэмжээг нь яам шийдье гээд явж байгаа гэдгийг хэлье. 
Цаашдаа бол энэ чиглэлд угаасаа ажлууд хийгдэнэ. Гол нь энэ цугларсан соруулдаг байж түүнийг нь шатаадаг байх технологийг нь туршиж үзэхээр одоо ирэх долоо хоногт Байгаль орчин, аялал жуулчлалын яам нээлттэй сонгон шалгаруулалт гарч ирж байгаа юм. Энэ төсөл гараад ирэхээр цаашдаа бидэнд бол цуглуулаад шатаагаад энэ хөрсний бохирдлыг цаашид нэмэгдүүлэхгүй байх талаар ажил хийж байгаа гэдгийг танд хэлье. Хог боловсруулах үйлдвэр дээр түрүүн хэлсэн Монгол Улсын Ерөнхий сайдыг БНХАУ-д явах хүрээнд бол Улаанбаатар хот хог боловсруулах үйлдвэрийн одоо концессын BOT нөхцөлөөр ийм үйлдвэр байгуулахаар санамж бичиг зурсан байгаа. Техникийн хүмүүс нь ирсэн одоо ажлын даалгавар дээрээ ороод явж байгаа гэдгийг танд хэлье. Тэгээд хог авахгүй байгаа гэдэг дээр нийслэлийнхэн. 


М.Энхболд: Ж.Батбаясгалан дарга нэмэх үү, 81 дүгээр микрофон. 

Ж.Батбаясгалан: Дүүргүүдийн тохижилт үйлчилгээний компани буюу хуучнаар бол ТҮК-г дүүргийн Засаг даргын Тамгын газар нь өөрсдөө хариуцаж байгаа. Нийслэл дээр бол Улаанбаатар хотын захирагчийн ажлын албаны ерөнхий менежерийн баталсан удирдамжийн дагуу бол манай нийслэлийн хот тохижилтын газар бол төвийн одоо гол гудамжуудаа бол хариуцаж байгаа. Тийм учраас би энэ чиглэлээр бол Баянзүрх дүүргийн удирдлагуудад бас энэ тал дээр анхаарах чиглэлийг бол өгч ажиллая. 
М.Энхболд: Л.Болд гишүүн асуулт асууж үг хэлнэ. 
Л.Болд: Баярлалаа. Тэгэхээр өнөөдөр өглөө хэлэлцэх асуудлын хүрээнд бол бид саналаа хэлсэн. Өнөөдөр иргэд Үндсэн хуулиар олгогдсон эрх, эрх чөлөөгөө эдэлж өөрсдийнхөө байр суурийг илэрхийлж чөлөөтэй цуглаан жагсаал хийж хууль ёсны эрхээ бол эдэлсэн. Үүнийг бол урд шөнө бол бүх талбайн чийдэнг унтрааж байгаад харанхуйд олон зуун цэрэг цагдаагийн хүчээр бол иргэдийн хүчээр гавлаж тарааж иргэдийн эрхэд бол бүдүүлгээр халдсан ийм үйл явдал болсон. Үүнийг Монголын парламент өнөөдөр заавал ярих ёстой гээд. Тэгээд хурал даргалагч бол үдээс хойш хөрсний бохирдол гэдэг бол үнэндээ л гэр хорооллынхонтой амьдралын хамгийн тулгамдсан асуудлын нэг. Энэ асуудлаар бол Засгийн газар Нийслэлийн удирдлагуудаас бол холбогдох хариултыг өгүүлье гэж ингэж шийдсэн. Тэгэхээр энэ хүмүүст хандаж хариугаа өгөөсэй гэж хүсэж байна. Ямар шалтгаанаар яагаад ямар шаардлага нь таалагдахгүй болсон учраас өнөөдөр иргэддээ тэр хөгшчүүдийг тэр ахмадуудыг тэр эхчүүдийг эмэгтэйчүүдийг ингэж харгисаар хандах болсон юм бэ? Тэдний тавьсан шаардлагуудыг бид бүгдийг нь өнгөрсөн хугацаанд судалсан. 
Тэд бол үнэхээр өөрсдийнхөө хамгийн амь тулсан амьдралд нь тулгамдаж байгаа зовлон бэрхшээлээ төр засагтайгаа хуваалцаж төр засгийнхаа эрх баригчид чихээ нээгээсэй тэдний амьдралынх нь ямар ч ирээдүйгүй хав харанхуй болсон энэ нөхцөл байдлыг ойлгоосой асуудлыг өөрчлөөсэй гэсэн тийм л нийгэм, эдийн засгийн холбогдолтой асуудлууд тавьсан. Ямар нэгэн улс төр тэнд байхгүй. Бүгд  харж байсан. Ингээд хэлэлцээр өнгөрсөн долоо хоногт эхэлсэн гэж ойлгосон. Энэ хооронд бол ийм бүдүүлэг алхам хийж байгаа нь бол өөрөө бол байж болохгүй зүйл л дээ. 1990 оноос хойш бид анхны цуглаан жагсаал өлсгөлөн зарлаад энэ талбай дээр бол хэдийгээр цэрэг цагдаа буу зэвсэг хуягт танк бүх юмаа бэлдсэн байсан ч Монголчууд бид эв эеэ олоод тэр байтугай нийгмийн байгууллыг өөрчилж чадсан юм. 

Ингээд шинэ Үндсэн хуулиараа Үндсэн хуулиараа олгосон эрх, эрх чөлөөгөө эдэлж байгаа энэ цаг үед ийм харгислал явуулах бол үнэхээр бид яавч хүлээн зөвшөөрч чадахгүй. Энэ тал дээр бол дараа дараагийн шатанд шаардлагатай бол ингээд бүгдээрээ энэ дээр бол байр сууриа илэрхийлээд ер нь бол үнэхээр энэ иргэдийн ярьж байгаа энэ бүх асуудлын цаана Улсын Их Хурал Засаг төр ямар арга хэмжээ авах ёстой вэ гэдэг дээр бол ний нуугүй илэн далангүй хариултыг өгөх ийм зайлшгүй шаардлага байгаа гэж бодож байна. Энэ хооронд сүүлийн 2 жил гаруйд та бүхэн харж байгаа шүү дээ. Энэ хүмүүс яагаад энэ цөхрөнгүй байдалд хүрсэн гэхээр харсаар байтал нүдэн дээр тэдний ганц амьдралаа тээж тэтгэж яваа өмч бол газар. Газрыг айл өрх бүрт бол бид өмчлүүлэх энэ зорилгыг бол өнгөрсөн 10-аад жилийн дотор бол хэрэгжүүлж чадсан. Ямар ч байсан өөрсдийнхөө амьдарч байгаа газрыг бол айл өрх бол авсан. 

Гэтэл бол тэр байгаа ганц өмчийг нь өнөөдөр үнэ цэнэд хүргэж тэр айлуудыг амьдралын ирээдүй үр хүүхдүүдийнх нь ирээдүйг тодорхойлж яваа тэр өмчийг өнөөдөр үнэгүйдүүлэх ийм бодлого ний нуугүй хэлэхэд бодитой явлаа шүү дээ. Нөгөө талд нь барилгын том компаниуд барилгынхаа бизнесийг хийж энэ бүгдийн цаана бол эргээд энэ айлууд газар нь үнэгүйдэж энэ айлуудыг бол газрыг нь орон сууцаар авдаг байсан бол одоо орон сууцны талаар орон сууцны 30 хувийн урьдчилгаагаар авч шахаж шаардаж үнэхээр нийгмийн том асуудал үүслээ шүү дээ. Та нар энэ баригдсан өнгөрсөн хэдэн жилд 80, 100 мянгаар яригдаж байгаа орон сууц тэдэнд гэр хорооллоосоо хэдэн айл орсон байна асуудлыг судлаад үз л дээ. Үнэхээр энэ чинь байртай улсууд л өөрсдийнхөө байрны тоог нэмсэн энэ тоо нь бол хамаагүй илүү шүү дээ. Яагаад өнөөдөр энэ хөрсний бохирдол энэ гэр хорооллын асуудал өнөөдөр тулгамдсан хэвээрээ байж байна вэ гэхээр ердөө энэ айлуудын амьдралаа тэтгээд ирээдүйгээ бий болгоод авах тэр бүх нөхцөл чинь хаалттай хэвээрээ байна шүү дээ. 
Тэгээд одоо он гараад бол Засгийн газраас шийдвэр гарсан байгаа. Энэ айлуудыг амьдрах орчингүй болгоно. Нүүрс оруулахгүй гэж байгаа юм. Өвөл хөлдөж үхнэ гэсэн үг. Дээрээс нь машиныг нь оруулахгүй ийм шийдвэрүүд гарсан байгаа шүү дээ. Тэгээд одоо энэ хүмүүс яах уу? Хаашаа хандах вэ? Энэ хүмүүс ер нь Монгол Улсын иргэд мөн үү? Өнөөдөр нийслэлийн нийт иргэдийн 70 хувь, бүх аймгийн төвийн иргэд бүх сумын төв ... /минут дуусав/
М.Энхболд: Би зочин танилцуулъя. Улсын Их Хурлын гишүүн Л.Элдэв-Очир, Г.Занданшатар, М.Билэгт нарын урилгаар Малчдын улсын зөвлөгөөнд Баянхонгор аймгаас оролцож байгаа төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. Г.Занданшатар сайд хариулах уу? Г.Занданшатар сайдын микрофоныг өгье. Картаа хийсэн юм уу та? 
Г.Занданшатар: Л.Болд гишүүний асуултад хариулъя. Сүхбаатарын талбай дээр Засаг дарга Нийслэлийн Засаг дарга Батболдыг огцор гэж шаардан 20-30 майхан барьж эсэргүүцэн жагсагчдыг Жагсаал цуглаан хийх журмын тухай хуулийн 9.1.11, 11.3.8-ыг зөрчсөн гэж Сүхбаатар дүүргийн Засаг даргын А173 тоот албадан тараах захирамжаар албадан тараасан байна. Одоо Зөрчлийн хуулийн дагуу шалгагдаж байгаа юм байна. Энэ Засаг даргаас мөн хуулийн 14.2-ыг үндэслэн 2 цагийн дотор зогсоох шаардлага өгсөн боловч биелүүлээгүй учир тараах захирамж гаргасан. Цагдаагийн хуулийн 14.1.2-ыг 12.1.2-ыг үндэслэн тараасан гэсэн ийм тайлбарыг өглөө Л.Болд гишүүн ярьсан учраас лавлаж асуулаа. Тэгээд Нийслэлийн Засаг дарга дээр дүүргийн Засаг даргын захирамжаар энэ холбогдох хууль тогтоомжийн дагуу хууль зөрчсөн үндэслэлээр зөрчсөн Зөрчлийн хуулийн дагуу шалгагдаж байгаа юм байна. 
Ер нь бол 7 хоногийн өмнө хэлэлцээр хийгээд тохиролцоонд зарим асуудлаар тохиролцсон боловч дахиад бас шаардлага гарч энэ жагсаал цуглаан хийх журмынхаа тухай хуулийг зөрчсөн ийм үндэслэлтэй юм байна. Тэгээд хүний эрх зөрчсөн энэ жагсаал цуглаан хийх журмын тухай хуулийг зөрчсөн аливаа асуудал байх юм бол шалгаж эргэж тайлагнахын мэдэгдсэн байгаа. Тэр цуглаанд оролцсон хүмүүс нь бол зохион байгуулсан хүмүүс нь бол хуучин Нийслэлийн Засаг даргын Тамгын газрын удирдах албан тушаал хашиж байсан хүмүүс гэж мэдэгдсэн. Ер нь Дэгийн тухай хуулийн дагуу энэ Д.Эрдэнэбат гишүүний асуудлыг цаашид анхаарч ажиллая. Энэ эдийн засгийн коридортой холбоотой асуудлын талаар яамнаас бэлтгэж ирүүлсэн мэдээлэл нь Улсын Их Хурлын мэдээллийн шаардлага хангагдахгүй учраас мэдээллийг сольсон байгаа. 
М.Энхболд: Д.Сумъяабазар сайд тодруулгад нэмж хариулна. Орон сууцны хувьд бол 2012 он хүртэл бол анх удаагаа орон сууц авч байгаа хүнд ипотекийн зээл олгодог журам үйлчилж байсан. Тэгээд та сайд болоод болиулсан. Тэгээд одоо хүн 2 дахь, 3 дахь орон сууцаа авах үүд хаалга нээгдсэн шүү дээ. Д.Сумъяабазар гишүүн сайд Д.Эрдэнэбат гишүүний асуулга тодруулгад хариулт өгье. 
Д.Сумъяабазар: Сэлэнгэ аймагт алтны лиценз олгосонтой холбоотойгоор Д.Эрдэнэбат гишүүний асуусан асуултад хариулъя. Сэлэнгэ аймагт олгогдсон алтны тусгай зөвшөөрлийг ер нь яг тэр олгогдсон байгаа бүс нутагт нь бол бид бол бас дахин тийм ашиглалтын зөвшөөрөл бол олгохгүй байх талын арга хэмжээнүүдийг авна. Ялангуяа алттай холбоотой асуудал дээр ер нь бид бол нэлээн тийм нарийвчилсан тийм төлөвлөгөө гаргаж байж алтны салбарыг бид нар бол бас орж хяналт хариуцлага гэдэг ийм тогтолцоо руу явуулахгүй бол ер нь энэ алтны салбар бол нэлээн тийм жаахан хариуцлагагүй ийм хандлагууд бол их байгаа. Ер нь нарийн мэдээллүүд бас ирж авч байгаа. Ялангуяа Сэлэнгэ аймаг, Баянхонгор аймаг, Төв аймгийн Заамар, Хэнтий аймгийн Гутайн давааны хэсэг эдгээр газрууд дээр ер нь нэг очиж мэргэжлийн улсуудтай нэг газар дээр нь очиж хэвлэл мэдээлэлтэй цуг очно. Тэгж байж бид нар бол нөхцөл байдлыг нь газар дээр нь очиж дүгнээд шаардлагатай бол тэр цуцлах хариуцлага тооцох хүртэл арга хэмжээг авахаар бол төлөвлөгөө гаргаж байгаа. Тэр үед ер нь тойргоос гарсан гишүүддээ бас бид нар явах мэдээллийг өгөөд хамтатгаад цуг очиж тэр газрын асуудлыг ер нь шийдвэрлэнэ гэсэн ийм байр суурьтай байгаа. 
Нийт олгогдсон байгаа талбайн хэмжээний бараг 80 хувь нь 90 хувь нь шахуу алттай холбоотой байгаа. Тэгээд ер нь алт руу бид нар бол нэлээн тийм анхаарлыг бас гүнзгий хандуулж асуудалд шийдвэр гаргана гэсэн ийм төлөвлөгөөтэй байгаа юм. 
М.Энхболд: Ерөнхий сайдын мэдээлэлтэй холбогдуулж гишүүд асуулт асууж хариулт авч дууслаа. Ерөнхий сайд Хөрс хамгаалах чиглэлээр Засгийн газраас авч хэрэгжүүлж байгаа арга хэмжээний талаар чуулганы нэгдсэн хуралдаанд мэдээлэл хийлээ. Ерөнхий сайдад баярлалаа. Үдээс өмнөх асуудлаа үргэлжлүүлэх үү гишүүдээ? 
Үдээс өмнөх Төрийн болон орон нутгийн өмчийн хөрөнгөөр бараа ажил үйлчилгээ худалдаж авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэж байгаад завсарлага болсон. Гишүүд асуулт тавихаар нэрээ өгсөн байгаа. Б.Баттөмөр гишүүн асуултаа тавья. Энэ асуудлыг хэлэлцэж байхад байгаа ажлын хэсгийг оруулъя. Байгаа юу ажлын хэсэг нь. Үгүй ээ үгүй мэргэжлийн ажлын хэсэг нь. Одоо хэлэлцэх асуулт хариулах. Б.Баттөмөр гишүүний микрофоныг өгье. 
Б.Баттөмөр: Энэ Төрийн болон орон нутгийн өмч хөрөнгөөр бараа материал худалдаж авах хууль маань Монголын эдийн засагт бас тодорхой үүрэг гүйцэтгэсэн. Мөн тийм хэмжээгээр бас хохирол учирсан. Хуулийн ойлгомжгүй байдал санал давхардсан олон чиглэлээр ойлгож болохоор шүүхийн байгууллага дээр очоод ингээд ярихаар олон талаас бас нэг төгс мөр баталж чадаагүй их олон алдаа дутагдлууд байсан. Монголын ард түмний хувьд бол энэ хуулийг бол сайн гаргаасай, шударга тийм хууль шударга үйл ажиллагааг дэмжсэн хууль болоосой гэсэн ийм бол хүлээлт байгаа. Гэхдээ энэ хүлээлт маань яг өнөөдөр ийм хэмжээнд хүрсэн ийм хууль болж уу үгүй юу гэдэг дээр бас асуудлууд байна. Би бол бодохдоо энэ ажлын хэсэг байгуулагдаж ажиллах байх. Энэ дээр нэлээн их олон асуудлуудыг шийдэх ийм шаардлага бол байна гэж ингэж үзэж байгаа. 
Энэ цахим дэлгүүр гэж байгаа юм л даа. Цахим дэлгүүр гээд байгаа үүнийг их өргөн хүрээтэй үүнийг би нэг асуух гэж байгаа юм. Үүнийг яаж цаашаа хөгжүүлж болох вэ, сая одоо тайлбарлаж байгаагаар бол худалдаж авсан зүйлийг байршуулна гэж байгаа юм. Бас нэг 100 гаруй сая төгрөгийн хэмнэлт хийсэн нэг ийм хоёр мэдээлэл байна. Үүнийг одоо цаашдаа хөгжүүлж болох вэ. Би бол бодохдоо бол юу гэхээр компьютер суудлын машин гэдэг ч юм уу олон зүйлүүд дээр энэ цахим дэлгүүрээс авах боломжтой энэ нь бүртгэгдэж байдаг. Ийм зүйлийг бий болгох ийм шаардлага бол байж байгаа. Сая үдээс урагш тэр Б.Бат-Эрдэнэ гишүүн ярьж байсан л даа. Энэ Монголд 640 хүүхдийн суудалтай сургууль, 1000 хүүхдийн суудалтай сургууль, 100 хүүхдийн цэцэрлэг гээд ийм стандарт цэцэрлэг, сургууль, сургуулийн өмнөх боловсролын байгууллагуудын байгууламжууд байдаг. Зураг хийнэ гэж бөөн ажил, дараа нь тендер зарлана гэж. Үүнийг бол тодорхой хэмжээнд тэр цахим дэлгүүрийнхээ өөрөөр хэлбэл зарим юуг хөгжүүлэх байдлаар үүнийг шийдэж болохгүй юу. Монгол Улс чинь ерөөсөө ажил хийдэг 5-хан сарын хугацаатай шүү дээ. 
Гэтэл бол яаж байна вэ гэхээр зэрэг тендер зарлана гэж бөөн юм болдог. Дараа нь одоо зарга үүсдэг. Ингэсээр байгаад юу ч байхгүй. Тэгэхээр бол юу гэхээр стандартын зурагтай, стандарт өөрөөр хэлбэл төсөвтэй. Тээврийн зардал нэмэгдэнэ мөн суурийн тэр суурь нь ямар байхаас шалтгаалаад зардал нэмэгдэнэ. Ийм байдлаар хөдөлмөрийг хөнгөвчилсөн хурдан хугацаанд хийх ийм боломжуудыг энэ цахим дэлгүүрт байна уу гэдгийг би асууя гэж бодож байгаа юм. Энэ сүүлийн үед энэ дэлхийн хөрс хэрсэн их том, том худалдаан сүлжээ тухайлбал Алибаба гээд. Алибабагаас одоо энэ төрийн байгууллагууд өөрийнхөө хэрэгцээт зүйлийг шууд худалдаад авч яагаад болохгүй гэж. Тэр чинь оффист хүргэж ирж өгч байна шүү дээ. Заавал хүнээр дамжуулаад түүн дээр нь баахан юм нэмээд одоо ингээд энэ төсвийн жаахан мөнгийг ингэж үр ашиггүй зарж байх хэрэг байдаг юм уу? Энэ дээр ямар бодолтой байна энэ төрийн байгууллагууд болон төрийн байгууллагууд төсвийн хөрөнгөөр бараа, материал худалдаж авахдаа дэлхийн хэмжээний энэ том сүлжээнүүдээс шууд худалдаж авах боломжийг бол энэ зохицуулж болох уу үгүй юу гэж ийм асуулт байна. 
Энэ төслийн энэ материал дотор 171 тийм 74 төсөл хэрэгжүүлснээс 14 төслийг сунгасан. Нэг төслийг сунгахад 400 сая төгрөгийн жилийн зардал гардаг гэсэн байх юм. Энэ ямар зардал гардаг юм бэ? Ямар зардал гарч байна үүнийг тодорхой тайлбарлаж өгөөч. 

М.Энхболд: 82 дугаар микрофон ажлын хэсэг хариулъя. 

Н.Цэрэнсамбуу: Цахим дэлгүүрт бол яг төрийн байгууллагуудын байнгын хэрэгцээт бараа ажил үйлчилгээнүүдийг бол оруулах бүрэн боломжтой. Эхний ээлжид бол түрүүн дурдсанчлан 15 нэр төрлийн эмийн бүтээгдэхүүнийг бол оруулсан. Цаашлаад бол яг таны хэлсэнчлэн компьютер бензин шатахуун, принтерийн хор тэгээд бичгийн цаас мөн зөвлөх үйлчилгээний нэг маягийн тиймэрхүү зургуудыг бол гол нь яг нэгж үнийг нь хэрхэн тогтох вэ гэдэг судалгаагаа сайн хийгээд зах зээлийн эрэлт болон нийлүүлэлтийн судалгаагаа хийсний үндсэн дээр бол яг худалдан авах ажиллагааны мэргэжлийн байгууллагын зүгээс бол зохион байгуулаад цахим дэлгүүртээ нээлттэй ил тодоор байршуулаад тендер зарлах захиалагч байгууллагууд маань тухай бүрд нь жижиг хэмжээний тендер зарлахгүйгээр захиалга хийх зарчмаар одоо юу гэдэг юм Алибабагаас захиалгаа авдаг шиг цахим дэлгүүрээсээ захиалгаа өгөөд үүнийх нь дагуу шалгарсан этгээдүүд маань хариугаа хүргүүлээд ингээд хурдан шуурхай авах боломж бол бүрэн бүрдэх юм гэж үзэж байгаа. 

Ингэснээрээ бол яг цаг хугацаагаа хэмнээд одоо юу гэдэг төсөв батлагдсаны дараа бүх эмнэлгүүд эм зарлана гээд 12 сард бужигнаад гүйлдэхгүйгээр 1 сарын 01-нээс л цахим дэлгүүрээсээ хэрэгцээт шаардлагынхаа хэмжээнд захиалгаа өгөөд л худалдан авах ажиллаагаа явуулах боломж бүрдэнэ. Тэгэхээр үүний нэр төрлийг олон болгох чиглэлээр бол тодорхой судалгаа энэ холбогдох арга хэмжээнүүдийг бол авч ажиллахад одоо ажиллана гэж бодож байгаа. 

З.Энхболд: 2 дахь асуулт энэ урьдчилсан худалдан авах ажиллагаа гэдэгтэй холбогдуулаад энэ үзэл баримтлал дээрээ энэ танилцуулга оруулсан. Энэ нь болохоор нөгөө улсыг юу зээл тусламжаар хэрэгжиж байгаа төсөл арга хэмжээний хэрэгжих хугацаандаа хэрэгжихгүй сунгагдсанаасаа шалтгаалаад 400-500 сая төгрөгийн захиргааны зардал гарч байгаа гэсэн ийм тооцоо байгаа. Тэгэхээр дунджаар 6-1 жилийн хугацаанд төсөл хөтөлбөрүүдийн төслийн нэгжийн захиргааны зардал нь тийм зардал гарч байгаа. Тийм учраас энэ хугацаа болон энэ зардлыг хэмнэх үүднээс урьдчилсан худалдан авах ажиллагаа гэдэг юмыг энэ хуулийн төсөлд оруулж ирж байгаа юм. 

М.Энхболд: Г.Тэмүүлэн гишүүн. Асуулт асууя. 
Г.Тэмүүлэн: Баярлалаа. Тэгэхээр бас та бүхэнд энэ өдрийн мэндийг хүргэе. Тэгэхээр ер нь зүгээр төрийн мөнгөөр бараа бүтээгдэхүүн худалдан авахтай холбоотой тендертэй холбоотой энэ асуудлаар бас нэг хэд хэдэн зарчмын саналууд байгаад байгаа юм. Ер нь зүгээр бид нар энэ хуулийнхаа хүрээнд бий болгох гээд байгаа гол асуудал маань бол ер нь яаж энэ ил тод нээлттэй байдлыг бий болгох вэ сонгон шалгаруулалтыг хэрхэн шударга явуулдаг байх вэ байгуулах вэ ер нь зүгээр яг төсөв мөнгө талаасаа санхүүжилт талаасаа үр ашиг ариг гамтай байх л асуудлыг ярьж байгаа юм. Нөгөө талдаа бол тухайн тэр хийгдсэн ажил үйлчилгээ бараа бүтээгдэхүүн гэдэг юм уу тэр барилга байгууламж бол чанартай байх асуудлыг ярьж байгаа юм. Тэгэхээр бид нар үүнийг хэрхэн бий болгох вэ гэдэг асуудлыг ярихаар ер нь явж, явж эцсийн дүндээ энэ бид нар энэ хуулийг өөрчлөх гэж яриад байдаг. Хамгийн гол үндсэн суурь асуудал маань бол ерөөсөө хариуцлагын асуудал болж байгаа юм. Энэ асуудал дээр яах вэ? Нөгөө нэг сонгон шалгаруулалт явуулдаг шударга бус байдал нь байдаг хариуцлагагүй аж ахуйн нэгжүүд сонгогддог мөнгийг үрэн таран хийх ч гэдэг юм уу иймэрхүү асуудлууд бол байна одоо болтол өмнө нь ч байсан одоо ч байна. Хэрэгжилт нь байхгүй байна. 

Нөгөө орон нутагт бол ингэж ярьж байгаа. Цүнх барьсан компаниуд хотоос очдог гэж ярьж байгаа. Тэгээд би чадвал сонгогддог. Тэгээд бүр хамгийн ойрын жишээ би өөрийнхөө жишээнээс ярихад бол бараг 4, 5 жил барилга нь дуусаагүй барилгууд байна. Түүн дотроо бол хүүхдийн дотуур байр байна, сургууль байна, ингээд дуусдаггүй. Юу болсон нь мэдэгддэггүй. Үлдэгдэл ажлыг нь хийлгэе гээд тэндээ юу гэдэг юм сонгон шалгаруулалтыг нь хийгээд нэг сард хийх ажлыг явуулдаг дахиад тэр нь жил тойроод ингээд байгаад байна одоо. Яг бодит байдал өнөөдөр ийм байна. Энэ байдал бол зөвхөн юу гэдэг юм бид нарын ойрын хүрээний тойрог дээр ч биш бусад бүх газар би адилхан байгаа гэж хараад байгаа юм. 
Өчигдөр хүртэл яригдаж байгаа асуудлууд гэхэд одоо үнийн саналаараа хамгийн сүүлд байсан компани нэгийнхээр урд ордог. Эсхүл орон нутгийн компанийн дээгүүр олон улсын гаднын компаниуд орж ирдэг ч гэдэг юм уу энэ асуудлууд байна. Тэгэхээр энэ чинь бол цаана нь тэр сонгон шалгаруулалт тэр тендерийн асуудал нь өөрөө ил тод шударга бус байгааг л харуулж байгаа жишээ л болж байна л даа. Тэгэхээр ер нь зүгээр хэрэгжилт энэ дутуу байгаа олон жил он дамжсан ажлууд ер нь яг одоо хэд байна вэ? Эд нар дээр яах ёстой вэ, хариуцлагыг та нар яаж нэхэж байна вэ энэ хуулийн хүрээнд яаж оруулах гэж байна вэ? Шүүх дээр төрийн захиргааны байгууллагын түвшинд явж байгаа асуудлууд нь хэд байгаад байгаа юм бэ? Одоо яах ёстой юм бэ? Яг бид нарын амьдрал дээр бодит байдал дээр бол 2, 3 байгаад байна. Ингээд байгаад байна. Үргэлжлээд байдаг дуусдаггүй. Тэгэхээр энэ бол би зүгээр энд хэлэх гээд байгаа санал бол одоо юу гэдэг юм энэ бол манай танай асуудал биш. Өмнөх Засгийн үед ч байсан одоо ч байгаа. Аль ч үед байсан асуудал. 

Үүн дээр бол би зөв бодлого бол дутуу байна бодлого байхгүй байгааг энд хараад байгаа юм. Хэлэх гээд байгаа асуудал бол ерөөсөө гүйцэтгэлийг тэр тайлагнах хянах тогтолцоо бол байхгүй байна. Гүйцэтгэлийг тайлагнах хянах тогтолцоо үүнийг яаж бий болгох вэ гэдэг асуудлыг бид нар энэ хуулийн өөрчлөлтийн хүрээнд бол ярих ёстой байх гэж бодоод байгаа юм. 2 дахь нь яг үүнтэйгээ уялдуулаад ерөөсөө ер нь бол том бодлогоороо сууриар нь аваад үзэхэд энэ худалдан авалт худалдан авах ажиллагааны асуудлыг бол төр бол би өөрөө хийж чадахгүй. Төрийн албан хаагч нар үүнийг бол хийлгэж ер нь бол шударга ил тодоор явуулж бол чадахгүй гэсэн харж байгаа. Энэ дээр мэргэжлийн бөгөөд хувийн хэвшил юу гэдэг юм байгууллагын оролцоог энд нэмж байж хөшүүргээр бол бид нар бий болгох ёстой гэж хараад байгаа юм. Мэргэжлийн бөгөөд хувийн хэвшлийн байгууллагын оролцоо. 
Тэгэхээр энд юу болох вэ гэхээр би яг бодитой санал бол хариуцлагын даатгалтай болгоё. Төрийн аливаа тэр худалдан авалтын асуудал дээр бол яг ард нь хажууд нь хариуцлагын даатгалтай болгох асуудлыг оруулж өгье. Тэгээд тэр хийгээгүй бариагүй дуусаагүй тэр барилга байгууламж байдаг юм бол даатгалын компани нь араасаа яв. Магадгүй тэр 4, 5 хувиар ч юм уу даатгаад эргээд тэр асуудал баригдаагүй бол тэр даатгалын компани бол араас нь хөөцөлдөөд мэргэжлийн байгууллага нь хөөцөлддөг нэхдэг, болохгүй бол дараагийн удаа энэ компанийг бол даатгадаггүй барьдаггүй ч гэдэг юм уу ингээд бол хувийн хэвшлийг бизнестэй нь уяж өгөхгүй бол сууриар нь бид нар бодлогын өөрчлөлт хийхгүй бол үг үсэг нэмээд бол энэ яригдаад байдаг 10 хувь чинь бол байдгаараа л байж байна. Авлига хээл хахуул чинь тэнд амьдардгаараа л амьдарна. Асуудал бол мөнхөд үргэлжилнэ. Энэ дээр та нар ямар бодолтой байгаад байна вэ? 
М.Энхболд: 82 дугаар микрофон ажлын хэсэг хариулъя. 
Н.Цэрэнсамбуу: Худалдан авах ажиллагааны ил тод байдал дээр бол яг худалдан авах ажиллагааны нэгдсэн систем tender.gov.mn-ээр дамжуулаад яг Засгийн газрын худалдан авах ажиллагаатай холбоотой бүхий л мэдээллийг ил болгох ажлуудыг бол зохион байгуулж явж байгаа. Өөрөөр хэлэх юм бол тендерийн нээлт боллоо ямар компаниуд ямар үнийн саналаар оролцсон. Тухайн компани хаана зарлагдсан тендерүүд дээр хэрхэн ямар үнийн санал өгч хэд дээр нь шалгарсан бэ гэх мэт олон зүйлийг бол харуулж байгаа. Үүн дээрээ нэмээд гэрээний гүйцэтгэлийн талаарх мэдээллийг бас ил тодоор мэдээлдэг тийм тогтолцоог бүрдүүлье гээд энэ хуулийн төсөл дээр бол оруулж ирсэн. Өөрөөр хэлэх юм бол зөвхөн 1 компани шалгарсан гээд зогсох биш энэ компани үнэхээр ажлаа  хийсэн үү энэ ажлаа хийсэн гэдэг нь худлаа оруулах юм бол иргэд олон нийтийн зүгээс буцаагаад бас гомдлыг нь хийдэг гомдол гаргадаг энэ юу гэдэг юм барилга замаа бариагүй байж барьсан гэж тайланд тусгаад санхүүжилтээ авсан байна гэдэг энэ хяналтын механизмыг бас иргэд олон нийттэйгээ нийлж бүрдүүлэх, иргэдийн оролцоо олон нийтийн оролцоог бүрдүүлэх чиглэлээр хууль дээр бол бас холбогдох зүйл заалтыг бол тусгаад явж байгаа. 
Түүнчлэн яг энэ тендер шалгаруулалтын онцгой журам буюу харьцуулалтын аргаар зарлаж байгаа тендер дээр 3-аас доошгүй этгээдэд үнийн санал ирүүлэхийг мэдэгдэнэ гэсэн хуулийн заалттай. Тэгэхээр бол энэ хэлбэр дээр бол хамаарал бүхий этгээд магадгүй ашиг сонирхлын зөрчилтэй этгээдүүдэд үнийн санал ирүүлэхийг мэдэгдсэн төдий болоод өрсөлдөөнийг хязгаарлаад тендер зарладаг энэ байсан асуудлыг байхгүй болгоод яг л нээлттэйгээр тендерийн урилгаа тавиад хүссэн бүх хүн этгээдүүд оролцох тэр боломжийг нь бас бүрдүүлж бол тавьсан байгаа юм. 
З.Энхболд: Хариуцлага даатгалтай холбоотой асуултад хариулъя. Хууль дээр уг нь гэрээнийхээ үүргээ биелүүлэхгүй байгаа компаниудад хариуцлага тооцох хар жагсаалт буюу тендер оролцох эрхээ хязгаарлуулсан этгээдийн бүртгэл хөтлөх гэсэн хариуцлагын заалт байсан Зөрчлийн тухай хуулиар батлагдсантай холбогдуулаад хүчингүй болсон байгаа. Одоо мөрдөгдөж байгаа хууль болон журмын дагуу бол ажил гүйцэтгэх гэрээ байгуулахдаа гэрээний үнийн дүнгийн 5 хувиар гүйцэтгэлийн баталгаа авдаг. Ажил дуусахад 10 хүртэл хувиар чанарын баталгаа авдаг ийм хуулийн зохицуулалт байгаа. Мөн гэрээний жишиг нөхцөл дээр бол хариуцлагын юу хариуцлагын даатгалын талаар зохицуулалт нь уг нь бол байж байгаа юм. 
М.Энхболд: Г.Тэмүүлэн гишүүн 1 минут тодруулъя. 
Г.Тэмүүлэн: Би энэ одоо бол байгаа энэ тогтолцоо юмнууд чинь болж байгаа бүтэж байгаа юм шиг л яриад байх юм. Бид нар бие биеэсээ нуугаад байх шаардлага байхгүй шүү дээ. Өнгөрсөн удаа ч ийм байсан одоо ч гэсэн ийм байгаад байна. Энэ чинь ил тод гэдэг юм байхгүй байгаад байна. Эргээд тэр мэдээллийг та нар тавьдаг байж болно. Гэхдээ бодит амьдрал дээр шалгарч байгаа компаниуд чинь эргээд тэр ажлаа дуусгадаггүй байдаг асуудлууд байна. Ард иргэд нь 200, 300-аар тэнд чинь гомдол үүсгээд асуудал нь байгаад байна. Байшин нь дуусдаггүй 4, 5 жил болсон байна. Тэгэхээр би энд сууриар нь бодлогын өөрчлөлт хийе. Хариуцлагын даатгалын тогтолцоог оруулж ирье. Мэргэжлийн одоо юу гэдэг юм тэр байгууллагууд хувийн хэвшлийнхэн ч гэдэг юм уу эд нараар хянуулдаг эд нараар эргээд мөнгөн төгрөгөөр тэр аж ахуйн нэгжүүд дээр тооцоод татаад явдаг юм байхгүй бол саяын тэр нэг 5 хувь, 10 хувь чинь тэр чинь хаяад явж байна. Ямар ч амьдрал байхгүй. Байшингаа барихгүй дуусгахгүй. Одоо 4, 5 жил ийм барилгууд байна. Манай тойргууд дээр гээд аваад үзэхэд. Тэгэхээр үүн дээр бол энэ чинь үйлчлэхгүй би үүнийг эргээд яг хувийн хэвшилтэй дахиад хяналтын тогтолцоог сууриар нь өөрчлөх асуудлыг оруулж ирэхгүй бол явахгүй байна гэдэг асуудлыг яриад байгаа юм. Энэ дээр та хэд сайн бодож үзээч. 
М.Энхболд: Зочин танилцуулъя. Г.Тэмүүлэн гишүүний сүүлийн тодруулга бол бараг санал анхааруулга санал байна. Улсын Их Хурлын гишүүн Г.Занданшатар, Л.Элдэв-Очир, М.Билэгт нарын урилгаар Баянхонгор аймгийн сумуудын номын сангийн ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе. Н.Амарзаяа гишүүн алга байна, Ц.Мөнх-Оргил гишүүн алга байна, М.Оюунчимэг гишүүн алга байна, Л.Энхболд гишүүн алга байна, Б.Дэлгэрсайхан гишүүн алга байна, Ч.Улаан гишүүн алга байна, Б.Чойжилсүрэн гишүүн алга байна. Д.Ганболд гишүүн асуултаа тавина. 
Д.Ганболд: Шинээр бас нэмэлт, өөрчлөлт оруулж ирж байгаа худалдан авах ажиллагааны тухай хуультай холбогдуулаад түрүүн манай бас гишүүд ярьж байсан тэр 28.7.4-ийг бол ер нь аваад хаямаар байна лээ. Би зүгээр одоо сайд бас байр суурь яаж гээд ийм санал байна бас сонсъё гэж бодож байна. Яагаад гэвэл хамгийн бага үнийн санал гэж байгаа боловч эрэмбэлээд үе шаттайгаар нь аваад явах хуулийн заалт байгаа учраас үнэхээр үнийн бага дүнтэй байсан ч гэсэн шаардлагад нийцэж байвал багийг нь авалгүй л яах вэ. Нийцэхгүй бол шат дараалсан зарчмаар нь тендерээ шалгаруулаад явна. Ер нь цаг үеэ дагасан зөв тогтолцоо юм уу. Тэгэхгүй дахиад тэр байгаад байхаар тендерт хамгийн бага үнээр шалгаруулаад хамгийн чанаргүй хийх юм бас нэг практик дээр байгаад байсан энэ нэг юм яваад байх вий гэсэн болгоомжлол байна гэсэн санаа. Дараагийн юм ерөөсөө энэ тендерээс зугтаагаад энэ сүүлийн хэдэн жил бид нар Концессын тухай хуультай болоод концесс гэдгийн нэрэн дор магадгүй тендер шалгаруулалтаар 10 төгрөгөөр хийх байсан юмыг 30 юм уу, 40 төгрөгөөр хийх ийм тогтолцоо Монголд нүүрлэсэн юм шүү дээ. Тэгэхээр энэ хууль буюу концесс гэдэг юмыг бас цаашдаа яаж авч үзэж харгалзаж байгаа бол гэдэг тал дээр Сангийн сайдын бас бодол саналыг бас сонсъё гэсэн санаа. 
Дээр нь угаасаа төсөвт улсын төсөв буюу орон нутгийн ч бай аль ч шатны төсвийн хөрөнгөөр хийгдэж байгаа ажилд нь хөрөнгө нь хүрэхгүй мөнгө суугдаад тендерээ 100 хувь тэр барилгыг юм уу барилга байгууламж аливаа юу ч бай барьж дуусгах хэмжээний тендер шалгаруулаад дараа нь төсвөөс эргээд дараа дараагийн жилийн төсөвт суулгах гэсэн нэг ийм юм бид нарын практик дээр яваад ирээд байсан. Ер нь бол энэ төсвийн хүрээний 2019 оны мэдэгдэл цаашлаад бид нар 2 жил дотроо л багтаагаад ажлаа дуусгадаг байя гэдэг ийм зорилтыг би Сангийн сайд тавьж байгаа гэж би ойлгоод байгаа. Тэгэхээр яг энэ хүрээд байгаа одоо бидний энэ хууль яаж үйлчлэх бол, шинэчлээд гараад ирлээ гэхэд. Тэгээд би үүнийг ямар учраас асуугаад байна вэ гэхээр зэрэг дутуу суусан мөнгөний ард эргээд төсөвт өртөг нь байнгын өсөж явдаг тогтолцоо Монголд нүүрлэсэн шүү дээ. Тийм учраас энэ эдийн засагтаа хамгийн хор нөлөө бол учруулж байсан. Тэгэхээр шалгарсан тендерийнхээ дүнд багтааж ажил дуусгадаг тогтолцоо энэ хуулийнхаа концепциор хадгалагдаж байгаа юу үгүй юу? 
Бид нар бол тодорхой хэмжээний баталгаат хугацаанаас авахуулаад хуульд багасгаж байгаа цаг хугацаанууд байна. Манай хууль бас тийм муу хууль байгаагүй шүү. Дахиад би нэг юм одоо яах вэ цаг дуусах гээд байна. Сангийн сайд бас нэг тодорхой хэлж өгмөөр санагдаж байгаа нэг юм байна. Бид нар төсвийн жилээ гүйцэтгэлээ бол 1 сарын 01-нээс 12 сарын 31 гээд явж байгаа. Улсын Их Хурал төсвөө батлахдаа 11 сар 12 сарын 01 гээд батлаад дуусаж байгаа. Тэгэхээр он гараад бид нар тендер зарлаад аливаа юм хийх гэсээр байгаад нөгөө зуныхаа 4, 5 сардаа амжаагүй байж байгаад зөвлөхийн тендер, нөгөө гүйцэтгэгч шалгаруулж байна гэсээр байгаад 5, 6 сар 7 сар бараг заримдаа наадмын дараагаас бүх ажил эхэлдэг. Ингээд өвөл болох гэж байхад хэдэн ажлаа хийсэн нэртэй ингээд чанаргүй ажил боллоо гээд гүйцэтгэгч нь ч гэсэн эвгүй байдалд орно, хүлээж авч байгаа төрийн аль ч байгууллага нь ч гэсэн эвгүй байдалд ордог. Үүнийг одоо төсвийн жилийн хүрээний төсөв баталдаг хуультайгаа цаашдаа яаж уялдуулмаар юм бэ? Аль болохоор улс орнууд чинь наашаагаа төсвөө батлаад тухайн өмнөх жилдээ тухайн одоо төсөвтэй холбоотой, тендерүүдтэй холбоотой зөвлөхийн тендерүүдээ өмнөх онд нь ядахдаа зөвлөхийг нь баталлаа гэхэд он гараад гүйцэтгэгчийг нь шалгаруулдаг ч юм уу ингэвэл бид нар цаг хугацаа хожиж чанартай үр дүнтэй ажил бий болох юм гэсэн ийм бодол байгаад байгаа юм. Үүнийг Төсвийн хуультай буюу цаашдаа яаж зохицуулах бодол барьж байна вэ? Дээр нь дахиад эмтэй холбоотой нэг юм ярихгүй бол болохгүй байна. Эмийн холбоотой 28.7.5 байсан билүү 6 дээр байсан. Энэ худалдан авах ажиллагаатай  ... /минут дуусав/

М.Энхболд: Д.Ганболд гишүүн 1 минут. 

Д.Ганболд: Тэгэхээр энэ эмтэй холбоотой асуудлыг бид нар бас энэ Нийгмийн бодлогын байнгын хорооны бид бас идэвхтэй ажиллаад байгаа юм. Тэгэхээр он гараад тендерээ шалгаруулах гэж байна гэсээр байгаад 2, 3 сар болдог. Зайлшгүй тулсан шаардлагатай эмчилгээ үйлчилгээ авсан эм нь тендер зарлагдаагүй эмээ авч чадаагүй бол үйлчилгээ авч чадахгүй байна гэдэг юм эмнэлгийн салбарт их онцгой гардаг юм байна лээ. Эсхүл өмнөх жилийнхээ тендер дотор нь багтсан зайлшгүй шаардлагатай эмүүд нь одоо авсан нөөцөлж байгаад 1, 2, 3 сар дараагийн тендер зарлатал нь байж байхгүй юм бол одоо ялангуяа яаралтай хагалгаа хийлгэх гэсэн хүн эмийн юу гэдэг юм тэр нөгөө утас болон нарийн тоног төхөөрөмж нь шаардлагатай юм нь хүлээгдээд байж байна гээд ийм эмнэлэг дээр бид нар бас танилцаад явж байхад ярьж байна лээ. Энэ болгоныг одоо энэ худалдан авах ажиллагааны хуулиар яаж зохицуулаад байна вэ? Болж өгвөл одоо оны өмнө нь зохицуулдаг байж бид нар чинь ... /минут дуусав/
М.Энхболд: 82 дугаар микрофоныг өгье асуултад хариулъя. 
З.Энхболд: Д.Ганболд гишүүний асуултад хариулъя. Одоо мөрдөгдөж байгаа хуулийн 28.7.4 дэх заалтыг хуулийн төслөөр хүчингүй болгохоор оруулж ирсэн байгаа. Хуулийн төслийн 5 дахь зүйл дээр байгаа. Урт хугацааны ингээд дараа жил нь хөрөнгө шаардаад ингэдэг явдаг асуудлыг  Төсвийн тухай хууль тухайн он оны Төсвийн тухай хуулиа батлахдаа зурагтаа ажил дээр мөн тэгээд он дамжихгүйгээр эсхүл 2 жилээс ихгүй хугацаагаар барьж дуусгахаар төсөвлөх юм бол таны хэлсэн асуудал бол шийдэх боломжтой байгаа. 
Н.Цэрэнсамбуу: Эмийн салбарт бол эм тасалдах асуудлыг бол ерөнхий гэрээгээр дамжуулаад таслалгүйгээр зохион байгуулах боломжтой. Анхны ерөнхий гэрээг бол яг 15 нэр төрлийн эм дээр зохион байгуулаад ерөнхий гэрээ гэдэг зүйл бол үр ашигтай юм байна гэдэг зүйлийг бол одоо амьдрал бол туршаад үзүүлсэн байгаа. Тэгэхээр ерөнхий гэрээний нэр төрлийг нэмэгдүүлэх, зөвхөн эмээс гадна эмнэлгийн хэрэгслүүд жил болгон зарладаг энэ үзэгдлийг байхгүй болгох хүрээнд бол ерөнхий гэрээг нэлээн далайцтайгаар зохион байгуулах шаардлагатай. Мөн зөвхөн эм гэлтгүй бусад байнгын хэрэгцээт бараа бүтээгдэхүүн дээр бол мөн ялгаагүй ерөнхий гэрээ байгуулах юм бол энэ тасалдал гэсэн зүйлээс бол ангижрах бол бүрэн боломжтой гэж үзэж байгаа. Тэгэхээр энэ чиглэлийн холбогдох нарийвчилсан заалтыг бол хуулийн төсөлд тусгасан байгаа. 
З.Энхболд: Концессын асуудлыг хариуцаж мэддэггүй, хариуцахгүй болохоор сайн мэдэхгүй байна. 

М.Энхболд: Тэр үү хэний зочин юм бэ? Гишүүд асуулт асууж хариулт авч дууслаа. Улсын Их Хурлын гишүүн Б.Ундармаагийн урилгаар Сонгинохайрхан дүүргийн өрхийн эрүүл мэндийн төвийн эмч ажилтнууд Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт сайн сайхныг хүсэн ерөөе. Үг хэлэх гишүүн байна уу? М.Оюунчимэг гишүүнээр тасаллаа. Д.Ганболд гишүүн үг хэлье. 
Д.Ганболд: Би сая асуултууддаа хариулт авлаа. Гэхдээ яг хангалттай хариулт авлаа гэж ойлгохгүй байна. Тэгэхээр ялангуяа худалдан авах ажиллагаатай холбоотой энэ хуулийн хэрэгжилт би концесс тэгээд ярьж байгаа. Бид өнөөдөр мөнгөгүй байгаад л аж ахуйн нэгж байгууллагуудаасаа аль болохоор боломжтой мөнгийг нь зөв байршуулаад яаралтай тулсан хүрээндээ л энэ концессоор хөрөнгө оруулалт хийх зарчим шүү дээ ер нь гол зарчим. Тэгэхээр улс орон боломжтой байх юм бол энэ ямар нэгэн байдлаар илүү үнээр юм хийх гэдэг юм өөрөө байхгүй болох ёстой л байхгүй юу. Тэгэхээр бид энэ хуулийнхаа хүрээн дотор зөв зохистой авч үзэх ёстой юм гэсэн санаа. Дараагийн тэр эм эмийн одоо хангамжтай холбогдуулсан тоног төхөөрөмжөөс авахуулаад наад захын хэрэгцээний эмүүдийн хүрээнд бол тодорхой тендерийн гэдэг юм уу шууд худалдан авах ажиллагааны хүрээг нь зөв зохицуулж уялдуулж өгөх юмыг бас баймаар юм харагддаг юм байна лээ. 
Тэгэхээр би энэ хуулийн шинэчлэлийн хүрээнд ажлын хэсэг гарч ажиллах учраас тодорхой хэмжээнд нягт уялдуулж ажиллаасай гэдэг талаасаа хэлэхийг хүсэж байна. Нөгөө талдаа энэ цахим худалдан авах ажиллагаа гэдэг их онцгой байр суурь эзлээд байгаа юм. Үүний нууцлал яг одоо энэ цахим худалдан авах ажиллагаа гэдгийн баталгааг хэн өгөхөөр байна вэ гэдэг бол маш их онцгой анхаарал татаж байгаа. Тэгэхээр би бол энэ ажлын хэсэг дээр бас орж ажиллах боломж гардаг бол бас хамтарч ажиллаад ухаан гаргахгүй бол бас цахим гэсэн нэр дор жинхэнэ утгаараа хууль завхруулах юм бүрдэж байгаа юм биш вий гэдэг болгоомжлол бас практик дээр бас цухуйж байгаа юм байна лээ шүү. Тэгэхээр үүнийг бол ялангуяа худалдан авах ажиллагаа хариуцаж байгаа Сангийн яамны худалдан авах ажиллагааны энэ хуулийг санаачилж байгаа нөхөд би онцгой анхаарч байгаа байх гэж бодож байна. 
Ялангуяа тэр админ буюу тэр нээх хаахтай холбогдуулсан чиглэлийн хүрээнд тэр яаж хадгалагдаад байгаа юм бэ гээд үл ойлгогдоод байгаа шүү. Түүнээс цахим гээд хэлэхээр нэг их гоё болоод шударга болно гэвэл түүн шиг худлаа юм байхгүй гэдгийг би бас хариуцлагатайгаар бас хэлэхийг бодож байна. Тийм учраас үүн дээр онцгой анхаараач. Тэр 28.7.4 гэж яриад байна тэгвэл 28.7.5 тэгвэл байсан байх. Тэгэхээр тэр бол бас тодорхой хэмжээнд байхгүй байж зөв үйлчлэх юм байна ялангуяа 4, 5 хоёр бол харагдаж байсан санаад байна. Ингээд миний хувьд бол дэмжиж тодорхой хэмжээний ажлын хэсгийн хүрээн дотор бид нар бас нэлээн чанаржуулбал аль болохоор цаг хугацаандаа улс орон нутгийн чанартай үйл ажиллагаанууд хэвийн явах боломж бүрдэнэ гэсэн санаа. 
Төсөвтэй холбоотой юм дээр би сайдаас асуусан сайд хариулсангүй л дээ. Тэгэхээр би бол бодож байна. Төсвийн жилийн хувьд бид нар 11 сарын 31-нээр дуусгавар болж байгаа боловч төсвөө баталж байгаа боловч жаахан наашлуулах ёстой байдаг юм биш байгаа. Дараа оныхоо юмыг өмнөх оныхоо 11, 12 сарын дотор багтаагаад  хийж чадах юм бол бид нар оны эхнээс худалдан авах ажиллагаа чинь жигдрээд явна. Тэгээд 1, 2, 3 сар гэхэд бүх худалдан авах ажиллагаа зарлаад ингэх юм бол хаврын эхэн сарын үед л одоо тэр барилга байшин байгууламжууд чинь бүгдээрээ жинхэнэ гарааны нөхцөл нь эхлэх тэгэхгүй бол одоогийн чинь энэ хуулиар дахиад бах байдгаараа байх хандлага байна шүү гэдгийг би хэлэх гээд байна. Энэ тал дээр одоо би бас Сангийн сайдтайгаа бас та бүхэн ярьж зөвлөх цаашлаад Төсвийн хуулиа наашлуулах боломж байдаг бол бид дараа жилийнхээ юмыг эрт баталж болно шүү дээ 11 сар биш, 12 сард баталлаа. 10 сард баталлаа 11, 12-т бусад ажлын бэлтгэл ажил хангадаг гэдэг талаасаа энэ их чухал юм шүү гэдгийг би бас дахин хэлье. 
М.Энхболд: Х.Болорчулуун гишүүн үг хэлнэ. 
Х.Болорчулуун: Баярлалаа. Манай өмнөх одоо төрийн болон орон нутгийн өмчийн хөрөнгөөр бараа үйлчилгээ худалдан авах тухай буюу өөрөөр хэлбэл тендерийн хууль бол бас ч тийм муу хууль байгаагүй л дээ. Одоо харин тэгээд үүндээ нэмэлт, өөрчлөлт оруулах нэрээр нуухыг нь авах гээд нүдийг нь сохлох гэгчээр болох вий дээ гэж бодож байна. Юу гэвэл өмнө нь бол техникийн тодорхойлолтыг үндэслээд хамгийн бага үнэтэйг бол бас давуу эрх олгох тийм санаа тендерийн хуульд байдаг байсан. Үүнийг бол одоо байхгүй болгох нь байна шүү дээ хамгийн багаас хамгийн их рүү ингэж сонгон шалгаруулна гээд. Ингэхээр ер нь нэг үзэмжийн юм болоод даргын үзэгний үзүүрээр хөдлөх ийм болох вий дээ гэсэн одоо тендер биш жинхэнэ лобби арын хаалга гэдэг чинь тэнд явах юм биш биз дээ гэсэн болгоомжлол байна гэдгийг бас хэлмээр байна. 
Ер нь энэ бага үнийн санал гэдгээр олон төсөвт бол олон сая тэрбумаар хэмнэлт бол гарсныг бүгд мэдэж байгаа. Цаашдаа үнийн санал гэдэг бол 100 хувь нөлөөлөлтэй тэр тендерийг шалгаруулахад 100 хувь нөлөөлөхгүй гэхэд тодорхой хувьд нь нөлөөлдөг байхаар тийм зохицуулалтыг энэ хуульдаа зайлшгүй оруулж өгөх ёстой гэж бодож байна. Тэгэхгүйгээр ийм задгай орхиж болохгүй. 2 дугаарт тендерийг зарлаад манайхан зарим нь 4, 5, 6, 7 сар ч гэсэн зарим тендер зарлагдаж байдаг. Тэгэхээр байна шүү дээ 1 дүгээр улиралд тендерийг зарлаж дуусахаар хуульчлах хэрэгтэй гэж бодож байна. Манай Монгол Улсын онцлог байна. Дулааны тэр барилга объект барих тэр үйл ажиллагаа явуулах бүтээн босгох тэр хугацаа бол маш богино. Тэгэхээр үүнийг бол зайлшгүй тендер шалгаруулж дуусах хугацааг бол хуульчилж заах хэрэгтэй гэж бодож байна. 
3 дугаарт одоо тэр 45 хоногийн хугацаатай шалгаруулдаг байсан. Материал хүлээж авснаас хойш. Энэ бол хэтэрхий урт. 30 гэж орж ирсэн байна 30 ч урт. Ер нь 14-21 хоногийн хугацаанд шалгаруулдаг байхаар хуульчлах нь зүйтэй гэсэн ийм саналуудыг хэлье. Баярлалаа. 
М.Энхболд: М.Билэгт гишүүн үг хэлнэ. 
М.Билэгт: Энэ Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулахаар орж ирж байгаа болохоор бид нар энд хөндөгдөөгүй заалтуудыг өөрчлөх боломжгүй. Тийм учраас энд ямар санал хэлэх гэж байна вэ гэхээр ерөөсөө энэ хуулийнхаа өөрчлөлтийг шинэчилсэн найруулгаар хурдхан оруулаад ирээч. Яагаад гэвэл цаашдаа энэ тендерээр улсын төсвийн хөрөнгөөр бараа үйлчилгээг нийлүүлж байгаа бүтээн байгуулалт хийж байгаа энэ аж ахуйн нэгжүүдийг энэ улсын төсвийн хөрөнгийг үр ашиггүй болгохгүй байх үүднээс нь энэ хөрөнгө оруулалтыг эрсдэлд оруулж улсад хохирол үзүүлэхгүй байх үүднээс нь энэ хуульдаа дорвитой өөрчлөлт хиймээр байна. Одоо энд ингэж л байгаа. 
Жишээ нь хамгийн бага харьцуулах үнэтэй тендерийн хамгийн сайн үнэлэгдсэн тендер гэж үзнэ гээд 28.7.4-т байж байгаа шүү дээ. Тэгээд ингээд 28.7.5-т эм эмийн хэрэгсэл эмнэлгийн тоног төхөөрөмж худалдан авахад чанар үнэлгээний харьцуулалтаар өндөр оноо бүхий тендерийг хамгийн сайн үнэлэгдсэн тендер гэж хэлнэ гээд энэ хоёр чинь хоорондоо зөрчилдөж байна шүү дээ. Эрүүл мэндийн салбарынхан юу гэж хэлж байгаа вэ гэхээр ерөөсөө өнөөдөр бодит юм энэ эмч нарын үнэлэмж сулраад байгаа энэ иргэд энэ эрүүл мэндийн тусламж үйлчилгээндээ итгэл сулраад байгаа гадаад руу урсдаг болсон энэ шалтгаан чинь ерөөсөө энэ эм эмийн чанар чанаргүй эм орж ирж нийлүүлэгдэх нөхцөл энэ тендерээс болоод ийм болсон юм. Тендерийн хууль нь ингэж нөлөөлж байгаа юм гэж хэлж багаа шүү дээ. 
Тийм учраас энэ хуульдаа яг бодитой өөрчлөлтүүдийг хийе. Тэгэхээр шинэчилсэн найруулгаар оруулаад ир. Тэгэхгүй бол нэг түр зуур нэг ингэсэн юм байж болохгүй. Харин энэ дээр яах вэ тэр үндэслэлгүй одоо гомдол гаргаж шалгаруулалтыг гацаасан бол гэдэг энэ бол зөв. Гэхдээ энд энэ барьцаа хөрөнгө энэ ерөнхийдөө улсын төсвийн хөрөнгийг эрсдэлд оруулдаг энэ хохирол учруулдаг тэгээд ард нь дахиад үр дүн гарахгүй байгаа энэ 20 хэдэн жил явсан энэ 2005 оны хуулийг одоо бид 10 хэдэн жил  болсон энэ хуулийг үр дүнтэй болгох талаас нь хийе л дээ. Бодит одоо зөрчлүүд байж байгаа шүү дээ. Тэгэхээр шинэчилсэн найруулгаар оруулаад ирчих хурдхан шиг. Энэ юу нь удах юм бэ? Тэгэхээр зэрэг 7 хоног л хүлээнэ биз. Тийм учраас энэ хэлэлцэх эсэхийг зөвшөөрөхгүй байя гэж би хэлэх гэж байна л даа. Гол, гол заалтууд орж ирээгүй байна гэж хэлэх гэж байна. Нөгөөтээгүүр энд тэр гүйцэтгэл нь болохоор 20, 30 хувьтай гэтэл санхүүжилтийг нь түрүүлээд авсан байдаг энэ чинь байсаар л байгаа шүү дээ. Сая гишүүд хэлж байна. Одоо тэр тойргууд дээр нь 5 жил болсон, 3 жил болсон тэгээд нөгөө компани нь олдохгүй байгаа юмаа гээд ингээд байж байгаа байхгүй юу. 
Зөвхөн шалгаруулалтад тендер аваад үнэгүйдүүлдэг юу гэдэг юм хохироодог энэ компаниуд гэж биш яагаад гэвэл тэр компаниуд чинь дахиад, дахиад өөрчлөгдөөд шинэ компаниуд болоод явдаг юм. Тэгэхээр тендер аваад будилуулдаг тэр компанийн эзэнтэй нь ярих гээд нэмэр байдаггүй. Наадуул чинь татан буулгадаг юм. Тэгээд энэ аргадаа гаршсан энэ улсын төсвийн хөрөнгийг татвар төлөгчдийн мөнгийг эрсдэлд оруулдаг энэ байдлыг таслан зогсоох юмыг цогцоор нь хийе тэгэхээр шинэчилсэн найруулгаар оруулаад энэ өөрчлөлт гэдэг чинь эргээд бид нар нөгөө хөндөөгүй заалтуудыг хөндөж болохгүй болдог юмаа гэдгээр дахиж хэлэх гэж байна. 

М.Энхболд: Зочин танилцуулъя. Улсын Их Хурлын  гишүүн Л.Элдэв-Очирын урилгаар ерөнхий боловсролын 41 дүгээр дунд сургуулийг 1981 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. Ц.Мөнх-Оргил гишүүн үг хэлнэ. 

Ц.Мөнх-Оргил: Баярлалаа. Хуулийн төслийг дэмжиж байна. Гэхдээ үүн дээр 2 зүйл нэмж хэлмээр байна. Ялангуяа тэр 27.4-ийг хүчингүй болгоод 27.4.8 билүү нөгөө хамгийн бага үнэтэй хамгийн сайн тендер гэдэг заалтыг хүчингүй болгоод 7.4-ийг хүчингүй болгож байгааг дэмжиж байна. Харин сая гишүүдийн асуугаад байгаа хэлэлцүүлгийн үед ганцхан үнэ биш гэдгийг ойлголоо. Одоо чанар үнэ хоёр хоорондоо яаж уялдах юм бэ ямар механизмаар үйлчлэх юм бэ гэдгийг энэ хэлэлцүүлгийн үеэр нэгдүгээрт сайн яримаар байна. 2 дугаарт байн, байн зөвхөн 2017 он гэхэд л Сангийн яам дээр 832 гомдол гарч энэ тендерийг хойшлуулж байна гэж байна. Энэ дээр тэр барьцаа гэж оруулж ирээд байгаа үг нь тийм байх шиг байна барьцаа гээд. Барьцаа нь бол үг нь таараагүй юм шиг байгаа юм одоо дэнчин гэдэг юм уу юу гэдэг юм нэг өөр нэг үр олоод ийм механизм оруулах нь зүйтэй энэ бол Үндсэн хуулиар олгогдсон эрхийг зөрчиж байгаа юм байхгүй хүний хөрөнгөд халдаж байгаа юм байхгүй. Яагаад гэвэл энэ тендерийн асуудлаар маргаан үүсгэнэ гэдэг чинь өөрөө зардалтай нийгэмд зардалтай. Тэр улсын хөрөнгө 1 дүгээрт гацаж байна, тэр үйлчилгээгээ сургуулиа цэцэрлэгээ хүлээж авах гэж байгаа иргэдэд тэр үйлчилгээ нь очихгүй байна. Энэ зардал энэ хөрөнгө үрэн таран хийгдэж байгаа учраас хариуцлагатай тэр гомдлоо гаргаж байх хэрэгтэй. Харин үнэхээр үндэслэлтэй хариуцлагатай гомдлоо гаргаад тэр нь батлагдах юм бол тэр дэнчингээ буцаагаад аваад үйл ажиллагаагаа явуулж байх нь зохимжтой. Энэ дээр бол санал нэг байна. 

Гагцхүү хоёр асуудлыг нэмж тусгах ёстой байсан юм биш үү. Тийм учраас хэлэлцүүлгийн үеэр үүнийг нэмж ямар нэгэн байдлаар оруулмаар байна. Тэр байгууллагуудад эрхийг нь олгодог үнийн хязгаар тогтоогоод одоо 10 сая биш нэг дотоодынхоо өөрийнхөө хэрэгцээнд байгаа бүх бараа бүтээгдэхүүнийг өөрөө авдаг 1 дүгээрт. 2 дугаарт орон нутагт тендерийг нь өгдөг энэ эрхийг нь нээж өгмөөр байна Ч.Хүрэлбаатар сайдаа үүнийг нэг хармаар байна. 

3 дугаарт нэг чухал заалт байсныг сая Зөрчлийн хуулийг батлахдаа бид нар энэ тендерийн хуулиас хаслаа. 57 дээр тендерийн хуулийн 57 дээр хууль зөрчигчдөд хүлээлгэх хариуцлага дээр өмнө нь улсын төсвөөр орон нутгийн төсвөөр тендер аваад хариуцлагагүй чанаргүй эсхүл ерөөсөө ажлаа хийгээгүй компаниудыг хар жагсаалтад оруулаад тэд нар нь тендерт ордоггүй байсан энэ хар жагсаалтыг бид нар хуулиараа хаслаа. Үүнийг нэмж оруулах хэрэгтэй байна бүхэлдээ тендерийн хуулийн 57 дугаар зүйлд хууль зөрчигчдөд хүлээлгэх хариуцлага гэсэн заалт ерөөсөө 2-хон заалттай болсон байна, 2-хон зүйлтэй. Нэг нь Эрүүгийн хуулиар, нөгөөдөх нь Зөрчлийн хуулиар гээд. Өмнөх хуульдаа энэ чинь 14, 15 заалттай байсан байхгүй юу. Хар жагсаалтаас авахуулаад маш олон төрлийн зөрчлүүдийг нь бүгдэд нь таарсан хариуцлага байсан. Тэр нь байхгүй боллоо үүнийг нэмэх хэрэгтэй байна. Бүхэлд нь бол хуулийг дэмжиж байна. Баярлалаа. 
М.Энхболд: М.Оюунчимэг гишүүн үг хэлнэ. 
М.Оюунчимэг: Би бас нэг зүйл энэ хэлэлцүүлгийн явцад анхаарах ёстой зүйл байгаа юм. 3 зүйлийг хэлмээр байгаа юм. Одоо ингээд хараад байхад бид нарын энэ яг нийгэмд шаардлагатай байгаа эдийн засагт шаардлагатай байгаа эмнэлэг сургууль цэцэрлэгийн тендерийн ажлууд яаж гацаж байгаа шалтгааныг хараад байхад энэ нэг хууль дээр 3  зүйлийг маш тодорхой болгож өгөх хэрэгтэй юм шиг санагдаад байгаа юм. 1 дэх нь юу юм бэ гэхээр яг тэр нарийн мэргэжлийн жишээлбэл эрүүл мэндийн чиглэлийн эрчим хүчний чиглэлийн гэдэг юм уу тэр тендер нь тэр яам нь өөрөө шалгаруулдаг байх. Одоо жишээлбэл бид нар тэр Хан-Уулын эмнэлэг байгаа шүү дээ 320 ортой хүүхдийн эмнэлэг гэхэд хаанаас мэдэхгүй баахан тоног төхөөрөмж нийлүүлсэн өнөөдөр тэр нь ажиллаж ч чадахгүй тэгээд ажиллагаагүй болсон тийм зүйл байгаа учраас ийм юмнуудыг нь яаманд нь шилжүүлдэг. Харин хүн бүхний мэддэг нэг нарийн юм шаарддаггүй цаас ч гэдэг юм уу тийм тендерийг нь агентлаг нь өөрөө шалгаруулдаг. Орон нутагтай холбоотой тендерүүдийг нь орон нутаг нь өөрөө шалгаруулаад явдаг байхгүй бол одоо 50 хүүхэдтэй сумд 150 хүүхдийн цэцэрлэг барих тендер шалгаруулаад явж байна. 100 хүн амтай сум дээр 240 хүний театр барих гээд ингээд явж байна гэдэг юм уу тийм утгагүй юмнууд их байгаад байна. Тэгэхээр хүнд хэцүү цалин хөлс тэтгэвэр тэтгэмжээ нэмэх тухай бид яриад байгаа үед тендерийн ийм зохицуулалтуудыг бол одоо энэ нэмэлт, өөрчлөлтөөр өөрчлөөд засах хэрэгтэй болов уу гэж нэгт хэлмээр байна. 
2 дахь гол зүйл сая бас Ц.Мөнх-Оргил гишүүн хөндөж байна тэр энэ 55.7 дээр гомдлыг үндэслэлгүй гэж шийдвэрлэсэн тохиолдолд энэ хуулийн 55.5-д зааснаар төлбөрийг улсын орлого болгоно гомдолтой бол яг үнэн бол буцааж өгнө гэж байгаа юм. Үндэслэлтэй үндэслэлгүй гэдгийг хэн яг тогтоох юм бэ? Энэ болохоор яамны үзэмж болоод хувирах уу, хэрвээ үүнийг одоо үндэслэлтэй юмыг үндэслэлгүй гээд тогтоосон эсхүл үндэслэлгүй юмыг үндэслэлтэй гэсэн байгаа тохиолдолд дараагийн шатны зарга нь хаана очих вэ, шүүх дээр очих юм уу эсхүл юу болох вэ гээд ийм зүйлүүдийг тодорхой болгож өгөхгүй бол өнөөдөр тендер дагасан бизнесийн сүлжээ хаа сайгүй бий болсон нь үнэн шүү дээ. Үүнээс болоод өнөөдөр ажил явахгүй байна. Аль болохоор өөрсдийнхөө компани юм уу далд бизнесээ ийшээ оруулчих гээд түүнээс болоод төрийн ажил явахгүй бүтээн байгуулалт явахгүй сургууль цэцэрлэг явахгүй. Одоо яг бид нар түүнийг харж байна шүү дээ. Тэгсээр байтал 2018 оны төсөвт суугдсан юм маань тэндээс аягүй бол буцаад татагдана. Яг нөгөө нэг бүтээн байгуулалт барилга байшин барьдаг улирал нь өөрөө зууны энэ хавар намрын л улирал байгаа. Улирал нь дуусна. Тэгсээр байтал ингээд дуусаад яваад байна. Энэ өөрөө яагаад байна вэ гэхээр тендерт дагасан энэ асар их будилаан байгаад байгаа. 
Тэгэхээр энэ будилааныг зүгээр нэг энэ жаахан нэмэлт, өөрчлөлт оруулснаар бас засахгүй байх. Мэдээж цаг хугацаа шаардлагатай байгаа учраас одоо нэмэлт, өөрчлөлтөөр орж ирж байгаа байх. Ер нь бол шинэчилсэн найруулгаар энэ засах ёстой ийм зүйлүүд маш их байгааг хэлмээр байна. Тэгээд үүн дээр бас бид бол Үндсэн хуульдаа хүнийг хөрөнгө чинээгээр нь ялгаварлан гадуурхаж үл болох хууль шүүхийн өмнө эрх тэгш байх төрийн байгууллага албан тушаалтанд гомдлоо гаргах гээд ингээд Үндсэн хуульд заагаад өгсөн хэр нь одоо орж байгаа нэмэлт, өөрчлөлт маань Үндсэн хуульд заагаад өгсөн энэ заалтын эсрэг чиглэж байгаа юм. Тэгэхээр энэ маань өөрөө нийцэж байна уу үгүй юу гэдгээ бас сайн бодож үзэх хэрэгтэй. Яагаад гэвэл төлбөр байршуулаагүйн улмаас урьдчилан шийдвэрлэх ажиллагаа явагдахгүй тохиолдолд оролцогчийн шүүхэд гомдол гаргах эрхийг нь давхар энэ чинь бас хязгаарлаад өгч байна шүү дээ. Энэ бүхэн маань өөрөө Үндсэн хуультай энэ нэмэлт, өөрчлөлт маань зөрчилдөж байгааг та нар бодолцоорой хэлэлцүүлгийн үед. Энэ нь эргээд нээрээ Цэц дээр ч очих асуудал үүснэ шүү. Тийм энэ мэт зүйлүүд байгаа учраас энэ бүхнийг бодолцож шийдэх ёстой шүү гэж хэлмээр байна.
Одоо тэгээд 2018 онд тусгагдсан энэ юмнуудаа хэрэгжүүлмээр байна, хурдан явмаар байна. Шударга энэ ажлыг эхэлмээр байна. Тэгэхээр энэ юмнуудаа бас анхаарч ажиллаарай гэж хэлмээр байна. 

М.Энхболд: Дэмжсэн дэмжээгүй байр сууринаас гишүүд үг хэлж дууслаа. Төрийн болон орон нутгийн өмчийн хөрөнгөөр бараа ажил үйлчилгээ худалдаж авах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн Байнгын хорооны томьёоллоор санал хураалт явуулъя. 57 гишүүн оролцож 84,2  хувийн саналаар санал дэмжигдлээ. Үзэл баримтлалыг гишүүдийн олонхи нь хэлэлцэх нь зүйтэй гэж үзсэн тул Төрийн болон орон нутгийн өмчийн хөрөнгөөр бараа ажил, үйлчилгээ худалдаж авах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. Ажлын хэсэг байгуулаад шуурхай авч үзээд ер нь түргэхэн батлах тал руу Б.Чойжилсүрэн дарга анхаараарай. Дараагийн асуудалд оръё. 
Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг үзэл баримтлалыг хэлэлцэх эсэх асуудлыг хэлэлцье. Хууль санаачлагчийн илтгэлийг Сангийн сайд Ч.Хүрэлбаатар танилцуулна. 

Ч.Хүрэлбаатар: Улсын Их Хурлын дарга, эрхэм гишүүд ээ, 

Монгол Улсын Засгийн газрын 2016-2020 оны үйл ажиллагааны хөтөлбөрт Улсын бүртгэлийн үйл ажиллагааг онлайн горимд шилжүүлж үндэсний цахим баримт бичгийн хэрэглээг нэмэгдүүлэх, нэг иргэн нэг бүртгэл хөтөлбөрийг хэрэгжүүлэх замаар бүртгэлийн тогтолцоог үе шаттай төгөлдөржүүлэх, бүртгэлийн үйлчилгээг түргэн шуурхай, чирэгдэлгүй бөгөөд ил тод нээлттэй болгох чиглэлээр одоо үйлчилж буй эрх зүйн орчныг сайжруулах, олон улсын чиг хандлагад нийцүүлэн боловсронгуй болгох. Мөн Монгол Улсын Засгийн газрын 2018 оны 42 дугаар тогтоолоор баталсан Гурван тулгуурт хөгжлийн бодлогод бүртгэлийн Бүртгэл мэдээллийн нэгдсэн тогтолцоог бий болгох зорилтыг дэвшүүлсэн. Энэ хүрээнд Монгол Улсын бүртгэлийн ерөнхий хуулийн шинэчилсэн найруулгын төслийг боловсруулж Монгол Улсын Засгийн газраас 2016 оны 12 дугаар сарын 22-ны өдөр өргөн мэдүүлж Улсын Их Хурлын Хууль зүйн байнгын хорооны хуралдаанаар хэлэлцүүлж дэмжигдсэн боловч 2018 оны 01 дүгээр сарын 25-ны өдрийн Улсын Их Хурлын чуулганы нэгдсэн хуралдаанаар Улсын бүртгэлийн ерөнхий хуулийн шинэчилсэн найруулгын төслийг буцаах тухай Монгол Улсын Их Хурлын тогтоол гаргахаар шийдвэрлэсэн. 
 
Уг хуулийн төслийг буцаасантай холбогдуулан Улсын бүртгэлийн ерөнхий хуулийн шинэчилсэн найруулгын төслийг дахин боловсруулж Хууль тогтоомжийн тухай хуулиар тогтоосон шаардлагын хүрээнд холбогдох судалгааны ажлуудыг хийж гүйцэтгэсэн. Хуулийн төслийг дахин боловсруулахдаа Монгол Улсын Их Хурлын чуулганы нэгдсэн хуралдаан болон Хууль зүйн байнгын хорооны хуралдаанд Улсын Их Хурлын гишүүдээс гаргасан саналыг анхаарч зарчмын шинжтэй дараах өөрчлөлтийг хуулийн төсөлд тусгалаа. Үүнд: 
 

1.Одоо үйлчилж байгаа Монгол Улсын бүртгэлийн ерөнхий хуульд уг хуулийн зорилтыг хэт хумьж зохицуулсныг илүү нарийвчилж, хуульд хэрэглэгдэж байгаа зарим ойлголт нэр томьёог нийтэд ойлгомжтой болгох зорилгоор хуулийн төсөлд нэр томьёоны тодорхойлолтыг тусгайлан зүйл болгож оруулсан.. 
 

2.Иргэний хууль болон бусад бүртгэлийн хууль тогтоомжтой уялдуулан Иргэн, Эд хөрөнгө, Хуулийн этгээдийн улсын бүртгэлийн төрлүүдийг шинэчлэн тогтоо цахим иргэний үнэмлэхийн хэрэглээг нэмэгдүүлэх чиглэлээр холбогдох өөрчлөлтүүдийг тусгалаа. 

 

3.Улсын бүртгэлийн мэдээллийн нэгдсэн сангийн ашиглалт, хадгалалт, хамгаалалт, аюулгүй байдлыг хангаж тус сангаас иргэн, хуулийн этгээдэд нээлттэй, хаалттай, хязгаартайгаар өгөх улсын бүртгэлийн мэдээллийг ангилан зааж мэдээлэл өгөх журмыг тусгасан. 

 


Хуулийн төсөлтэй холбогдуулан Улсын бүртгэлийн ерөнхий хуулийг дагаж мөрдөх журмын тухай, тус хуулийг хүчингүй болсонд тооцох тухай, Иргэний хуульд нэмэлт, өөрчлөлт оруулах тухай хуулийн төслийг боловсруулсан болно. 

 


Улсын Их Хурлын дарга, Улсын Их Хурлын эрхэм гишүүд ээ, 

 


Улсын бүртгэлийн ерөнхий хуулийн шинэчилсэн найруулгын төслийн үзэл баримтлалыг хэлэлцэн хэлэлцэх эсэхийг шийдвэрлэж өгөхийг хүсье. Анхаарлаа хандуулсанд баярлалаа. 

М.Энхболд: Ч.Хүрэлбаатар сайдад баярлалаа. Төслийн талаар Хууль зүйн байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн Л.Мөнхбаатар танилцуулна. Л.Мөнхбаатар гишүүнийг индэрт урьж байна. 
Л.Мөнхбаатар: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2018 оны 5 дугаар сарын 04-ний өдөр Улсын Их Хуралд өргөн мэдүүлсэн Улсын бүртгэлийн ерөнхий хуулийн шинэчилсэн найруулгын төслийн үзэл баримтлал болон холбогдох бусад хуулийн төслүүдийг хэлэлцэх эсэх асуудлыг Хууль зүйн байнгын хороо 2018 оны 5 дугаар сарын 15-ны өдрийн хуралдаанаараа хэлэлцлээ.

Хууль санаачлагч улсын бүртгэлийн цахим мэдээллийн сангийн ашиглалт, хадгалалт, хамгаалалтыг нарийвчлан зохицуулснаар мэдээллийн аюулгүй байдал сайжирч, хуулиар хориглож хязгаарласнаас бусад мэдээллийг нээлттэй ашиглуулах, нэг эх сурвалжаас уг мэдээллийг бусад байгууллагатай солилцох боломжийг хангах, ингэснээр төрийн байгууллага хоорондын мэдээллийн зөрүү арилж, иргэдэд шуурхай, чирэгдэлгүйгээр цахим үйлчилгээг хүргэх, мөн иргэний хувийн мэдээллийг иргэний үнэмлэхийн санах ойд тэмдэглэж, иргэний цахим үнэмлэхийн хэрэглээг нэмэгдүүлэх зэрэг асуудлыг зохицуулахаар төсөлд тусгасан байна.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Л.Мөнхбаатар Улсын бүртгэлийн нэгдсэн тогтолцоог үе шаттайгаар төгөлдөржүүлж, бүртгэлийн бүх төрлийн үйлчилгээг цахим хэлбэрт шилжүүлэх, мөн иргэдэд хүртээмжтэй шуурхай үйлчлэх зорилгоор бүртгэлийн цогцолбор төв байгуулах асуудлыг даруй шийдвэрлэх, түүнчлэн гишүүдээс бүртгэлийн багц хуулийн төслийг чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулж ажиллуулах нь зүйтэй гэсэн саналыг тус тус хэлж байсан болно.

Улсын бүртгэлийн ерөнхий хуулийн шинэчилсэн найруулгын төслийн үзэл баримтлал болон холбогдох бусад хуулийн төслүүдийг Байнгын хорооны хуралдаанд оролцсон гишүүдийн олонхи нь дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Улсын бүртгэлийн ерөнхий хуулийн шинэчилсэн найруулгын төслийн үзэл баримтлал болон хамт өргөн мэдүүлсэн Иргэний хуульд нэмэлт оруулах тухай, Хууль хүчингүй болсонд тооцох тухай, Улсын бүртгэлийн ерөнхий хуулийг дагаж мөрдөх журмын тухай зэрэг хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.
М.Энхболд: Л.Мөнхбаатар гишүүнд баярлалаа. Ажлын хэсгийг танилцуулъя. Хууль зүй, дотоод хэргийн дэд сайд Энхбаяр, Оюуны өмч, улсын бүртгэлийн ерөнхий газрын дэд дарга Дэлгэрсайхан, Хууль зүй, дотоод хэргийн яамны Хууль зүйн бодлогын газрын дарга Сайнзориг, Оюуны өмч, улсын бүртгэлийн ерөнхий газрын Эд хөрөнгийн бүртгэлийн газрын дарга Батболд, Оюуны өмч, улсын бүртгэлийн ерөнхий газрын Хуулийн этгээдийн бүртгэлийн газрын дарга Болормаа, Гадаад харилцааны яамны Консулын газрын дэд захирал Мөнхтүшиг, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Сүрэнхорол нарын ажлын хэсэг хүрэлцэж ирсэн байна. Хууль санаачлагчийн илтгэл болон Байнгын хорооны дүгнэлтээс асуулт байна уу гишүүдэд. М.Билэгт гишүүнээр тасаллаа. Д.Эрдэнэбат гишүүн асуултаа тавья. 
Д.Эрдэнэбат: Баярлалаа. Энэ хууль Иргэний бүртгэл, Үл хөдлөх хөрөнгийн бүртгэлийн хуулиудтай хамт хэлэлцэгдэж байгаад байгаад буцаагдсан л даа. Тэгээд олон асуудал ний нуугүй хэлэхэд энэ хуульд хуучин хуульд байсан. Бүртгэлийг буцаагаад цаасан болгох гээд ч байгаа юм шиг засаг захиргааны орон тоог нэмэгдээд хяналт нэмэгдээд ингээд тийм нэг удирдлага зохион байгуулалтын шинжтэй бюрократ хууль орж ирсэн юм. Үүнийг маш олон гишүүд шүүмжилж хэлсэн. Тэгээд энэ улсын бүртгэлийн хуулийг бид нар энэ буцаасны дараа орж ирж байгаа байдал н урд талын энэ алдаа юмнуудаа зассан уу үгүй юу гэдэг дээр би нэг тодорхой хариулт авмаар байна. Дагалдаж байгаа 2 хууль нь иргэний бүртгэлийн болон хөрөнгийн бүртгэлийн хууль нь үлдсэн. Тэгээд үүнтэй зөрчилдөж байгаа юмнууд юу гарах вэ гэдэг талаар лавламаар байна. 
Энэ дээр нэг гол анхаарах юм тэр иргэний бүртгэл дээр жишээлбэл иргэн нэг л регистрийн дугаартай id-тай байх ёстой гэдэг зүйл их ойлгомжгүй хэлбэр рүү явж байгаа. Энийг тодорхой болгох юм дээр юу байх юм бэ гэж үүн дээр нэг хариулт авмаар байна. Ер нь цахим үнэмлэхний үүрэг роль энэ хууль батлагдсанаар энэ иргэний хуульд иргэний бүртгэлийн хууль ерөнхий хууль батлагдсанаар ямар шинэ өөрчлөлт орох юм бэ гэж. Одоо цахим үнэмлэх бол манайхаар бол хуучнаар бол дээр нь юм нааж оршин суух шилжилт хөдөлгөөн хийдэг тийм болхидуу сонгууль болохоор 2, 3 цахим үнэмлэхтэй ч юм уу 2, 3 сонгогчийн үнэмлэхтэй болдог. 4, 5 түрээсийн байртай байх юм бол тэр түрээсийн байраа байгаа оршин сууж байгаа газартаа бүгдээрээ бүртгэлтэй давхар байж болдог гээд ингээд 3-хан сая хүнтэй байж ийм замбараагүй юм их явсан. 
Энэ яах вэ нэг талдаа Монгол Улс хэтэрхий улс төржсөн. Сонгуулиар олонхийн санал авахын тулд иргэдийг ингэж янз янзаар төөрөлдүүлж бүртгэлжүүлж танил тал нам улс төрөө харж байгаа олон улсуудын бүртгэлийг гажуудуулдаг юм бол маш түгээмэл байсан шүү дээ. Одоо бидний хамгийн зөв шийдэл юу вэ гэхээр энэ хууль батлагдсаны дараа энэ Монгол яг л нэг бүртгэл Монголын нэг хүн бүх юм дээрээ нэг нэгдмэл бүртгэлтэй болоод нэг цахим тооцоололд ордог болоод хаана ч явсан байсан нийгмийн даатгал, эрүүл мэнд, оршин суугаа хаяг энэ бүх юм нь нэг ийм багц юм датад орох ёстой ийм юм руу явах ёстой гэж бид үзэж байгаа л даа. Тэгээд энэ нөхцөлийг хангаж чадах уу үгүй юу гэж. Дараагийнх нь асуудал 4 бүртгэлийн хууль гээд хуулийн этгээдийн бүртгэлийн хууль гэж давхар орж ирж байгаа. Энэний яг энэ ерөнхий хуультай уялдаж байгаа уялдаа нь чухам юу байдаг юм болдоо. Энэ дээр надад нэг ийм тодруулга өгөөч гэж ийм хэдэн асуултууд байна. Баярлалаа. 

М.Энхболд: 80 дугаар микрофон ажлын хэсэг хариулъя. 

Б.Энхбаяр: Д.Эрдэнэбат гишүүний асуултад хариулъя. Тэгэхээр Улсын бүртгэлийн ерөнхий хууль 1 дүгээр сард Улсын Их Хурлын чуулганаар бас хэлэлцэх үед Д.Эрдэнэбат гишүүн бас яг энэ тодорхой асуудлуудаар байр суурь илэрхийлсэн. Ажлын хэсэг бас энэ хугацаанд гишүүний ярьж хэлж байсан асуудлуудыг бас анхааралдаа авч хуулийг улам зөрчилгүй болгох чиглэлээр бас анхаарч ажилласан гэдгийг хэлье. Таны асуусан энэ цахим үнэмлэхний хэрэглээний асуудлыг жинхэнэ утгаар нь нэмэгдүүлэх ийм шаардлагатай. Энэ хууль батлагдах юм бол цахим үнэмлэхэд байгаа чипний багтаамжийг өргөтгөж улмаар энэ нийгмийн даатгал, эрүүл мэндийн даатгал, эмийн сангаас хөнгөлөлттэй эм авах гээд бусад төрөөс үзүүлдэг энэ үйлчилгээнүүдэд энэ иргэний үнэмлэхийн хэрэглээг нэмэгдүүлэх тэр боломжийг бид бүрдүүлэх боломжтой гэж ингэж үзэж байгаа. 

Үнэхээр одоо газар болон үл хөдлөх хөрөнгийн бүртгэлийн мэдээлэл 20 гаруй жилийн хугацаанд тус тусдаа бүртгэгдсэнтэй холбоотой давхардал хийдэл бол нэлээн практик амьдрал дээр үүссэн. Тэгэхээр энэ зөрчлийг арилгах таны хэлсэнчлэн үнэхээр нэг иргэн нэг бүртгэл нэг эдлэн газар гэдэг тэр Иргэний хуулийн сонгодог ойлголт руу бүртгэлээ хийх чиглэлд оруулж ирж байгаа. Тэгэхгүй бол үндсэндээ энэ практикт сүүлийн үед одоо залилан мэхлэх ийм гэмт хэргийн асуудлууд хүртэл нэлээн гарч байна. Өөрөөр хэлбэл мэдээллийн сан маань өөрөө тус тусдаа бүртгэлтэй байгааг далимдуулж одоо овжин зальжин этгээдүүд бүртгэлийн гэрчилгээг хуурамчаар хийх. Өөрөөр хэлбэл энэ нь юутай холбоотой гэхээр нөгөө мэдээллийн сан маань бас тодорхой хэмжээгээр нээлттэй зарим хэрэглэгчид хянах боломжтой биш байгаад байгаа учраас үүнийг бас ашиглаж хүмүүсийг одоо хуурамч гэрчилгээ хийх байдлаар бас ингэж ашигладаг ингээд иргэдийг хохироодог ийм асуудлууд байгаа. 

Тийм учраас банк санхүүгийн байгууллагууд иргэд бүртгэлийн одоо эд хөрөнгийн бүртгэлийн барьцаалагдсан эсэхэд жишээлбэл лавлагааг төлбөртэй байдлаар өөрсдөө хянах ийм боломжтой болж байгаа. Ингэснээр ерөөсөө залилангийн ялангуяа үл хөдлөх хөрөнгөтэй холбоотой залилан мэхлэх хэрэг бол ер нь цаашдаа гарах боломжгүй ийм болно. Үнэхээр иргэний бүртгэл дээр байдаг жишээлбэл 9 бичиг баримтыг одоо иргэдээс бол шаардахааргүй болж болъё гэж байгаа. Өөрөөр хэлбэл иргэний үнэмлэхний хуулбар, төрсний гэрчилгээний хуулбар, гэрлэсний хуулбар, хаягийн лавлагаа гэсэн хамгийн их иргэд цаасан хэлбэрээр очдог явдаг энэ бичиг баримтуудыг ерөөсөө иргэнээс шаарддаг энэ байдлыг больё. Өөрөөр хэлбэл төрд өөрт байгаа тэр мэдээллийг иргэдээс шаарддаг энэ байдлыг бол энэ хуулиар зогсооё гэсэн ийм асуудлыг бол оруулж ирж байгаа. 

Өөрөөр хэлбэл чухамхүү иргэдэд хамгийн их хэрэгтэй энэ хууль батлагдсанаар хөнгөн шуурхай чирэгдэлгүй ийм төрийн үйлчилгээг авах боломж нээгдэнэ гэж ингэж харж байгаа. Хуулийн этгээдийн бүртгэлийн хувьд бол үндсэндээ Иргэний хуульд заасан хуулийн этгээдийн тэр төрлөөс гадна 5 үйл ажиллагааны чиглэлийг төрөл гээд бичсэн. Тэгээд хэвлэл мэдээлэл, боловсрол, соёл шинжлэх ухаан, эрдэм шинжилгээний байгууллагуудыг компани гэж бичих юм уу төрийн бус байгууллага гэж бүртгэх юм уу гэдэг асуудал нь өөрөө практик дээрээ хуулийн этгээдийн иргэний бүртгэлийн байгууллага дээр их хүндрэлтэй байдаг. Энэ давхардлыг арилгая гэж байгаа. Мөн тамга тэмдэг гэрчилгээг дахин олгох зохицуулалт энэ хуульд байхгүй байсан. Тэгээд энэ асуудлыг бас нэмж оруулж ирж зохицуулж байгаа. 
М.Энхболд: О.Баасанхүү гишүүн асуултаа асууна. 
О.Баасанхүү: Энэ шинэ хууль ороод ирлээ л дээ. Нэлээн том багц хууль. Өмнөх хууль нь одоо ямар алдаа оноотой болоод дахиад ингээд ороод ирсэн бэ нэмэлт, өөрчлөлт хийгээд явж болохгүй заавал ингээд бүхлээр нь өөрчлөх шалтгаан нь юу вэ? Миний ойлгож байгаагаар бол улсын бүртгэл оюуны өмчийн газрыг тусад нь салгасан. Дараа нь улсын бүртгэлийн энэ газартай болсон гэж ойлгож байгаа. Тэгэхээр өнөөдөр энэ хуулийг ингэж оруулж ирэх нь зөвхөн цахимтай холбоотой болоод байна уу эсхүл энэ тогтолцоо бодлого нь бас тийм зарчмын хувьд онцгой өөрчлөлт ороод байна уу энэ чинь шинэчилсэн найруулга гээд бүр шинэ хууль гэсэн үг шүү дээ. Өмнөх хуулийг бүхэлд нь хүчингүй болгоно гээд. Тэгэхээр үүнээс хамаараад дахиад нөгөө цаас дахиад нөгөө зардал энэ хууль өөрчлөгдөхөөр нэлээн их юм өөрчлөгддөг л дөө. Үүнийг 1 дүгээрт нь асуумаар байна. Одоо жишээлбэл сүүлийн үед гадуур тэгж яриад байна л даа. Энэ гадаад паспортаа яаралтай бүгдийг нь солиулаарай сунгалт хийхгүй гээд. Тэгээд хэдэн зуун мянган хүн гэдэг юм гадаад паспортаа зарим нь гадааддаа байгаа, зарим нь дотооддоо байгаад гээд маш их санаа зоволттой байна л даа. Мэргэжлийн хүмүүс байгаа бол тэр гадаад паспортын талаар бас олон түмэнд бас нэг ойлголт өгмөөр байна л даа. 
Монголд бас тийм нэг гажуудал байдаг юм. Жишээлбэл саллаа гээд нэг гоё гэрчилгээ өгдөг гэр бүлийг салсан гээд. Нас барлаа гээд бас нэг гэрчилгээ өгдөг. Тэгээд энд тэнд янз бүрийн юу хийх нөгөө нас барсны гэрчилгээгээ олж ир гээд ингээд буян компани руу гүйдэг нэг ийм ажил байдаг шүү дээ. Тэгээд уг нь бол одоо үүнийг ингээд бас болиулаад тэгээд нөгөө мэргэжлийн тэр байгууллагууд нь өөрсдөө бүртгэлээсээ хасаад үнэхээр шаардлагатай байвал ингээд явахгүй болохоор чинь би лав дэлхийн аль оронд ингээд нэг салсны гэрчилгээ бариад гүйгээд байдгийг ойлгодоггүй юм. Хүн чинь гэрлэлээ гэдгээрээ одоо бахархаж юу гэдэг ханандаа өлгөдөг байхад одоо саллаа гэдэг гэрчилгээ барьж тэр нь бас их том далбагар цаас байдаг шүү дээ. Ийм юмыг бас нэг ингэж улс юу яамаар байна. Ёс суртахуунгүй ийм зүйлүүдийг бас энэ шийдмээр байна. 
Тэгээд энэ улсын бүртгэлийн ерөнхий гэж гол хууль байгаа мөртөө өнөөдөр энэ хууль дээр яг ний нуугүй хэлэхэд бол өмнөхөөсөө одоо яг тийм зарчмын өөрчлөлт байхгүй. Ер нь бол шинэчилсэн  найруулга гэдэг чинь өмнөх зохицуулалтаа бүрэн өөрчилсөн бүрэн байхгүй болгосон л юм байх ёстой шүү дээ. Тэгэхээр гол утга агуулгын хувьд яг юу нь өөрчлөгдөөд байгаа юм бэ, ямар тогтолцоотой байж байгаад ямар тогтолцоо руу орох гэж байгаа вэ яагаад энэ хуулийг нэн яаралтай хийх болсон юм бэ нөгөө дахиад шинэ төсөл олдсон юм уу өмнөх нь нэг улс орны юу гэдэг юм Швейцарын ч гэдэг юм уу нэг орны туршлагаар нөгөө төслөө баталгаажуулах гээд хууль батлуулсан. Одоо бас нэг төсөл олсон. Одоо түүнийхээ үр дүнг өгч хууль батлуулах гээд байгаа юм уу? Иймэрхүү төрөөр тоглож байгаа юм шиг ийм үйлдэл хиймээргүй байна. Тэгээд ирцээ сайжруулмаар байна. Бүлгийн даргаа. Энд 14 хүн сууж байна шүү тоогоороо. Одоо энэ чухал хуулийг бид одоо бүртгэлийн хуультай болох уу үгүй юу гэж хэлээд хүний өмнөөс кноп дарвал энэ бүтэхгүй шүү. Ёс зүйн хороо хаачсан бэ? Би одоо хянана шүү яг санал хураахад. 
М.Энхболд: 80 дугаар микрофон хариулт өгье 80 дугаар микрофон. 
Б.Энхбаяр: О.Баасанхүү гишүүний асуултад хариулъя. Энэ бүртгэлийн 4 хууль байгаа багц хууль. Тэгэхээр энэ анхны хууль нь 1999 онд батлагдаж байсан буюу одоогоос 19 жилийн өмнө батлагдаж байжээ. Тэгэхээр тэр үед одоо цахим засаглал битгий хэл манай улсад дөнгөж л гар утас нэвтэрч байх үеийн ийм эрх зүй байсан тэр утгаараа бүртгэлийн энэ хууль нь өөрөө цаасан хэлбэртэй цаасан суурьтай хууль үйлчилж байгаа. Тэгэхээр одоо техник технологи асар их хурдтай хөгжиж байна. Өөрөөр хэлбэл илүү их энэ цаасан суурьтай биечилж хүн өөрөө гүйдэг явдаг энэ хүнд чирэгдэлтэй үйлчилгээг хуульчилсан зүйлийг бид бас өнөөгийнхөө нөхцөл байдалд тохируулж иргэддээ илүү их хөнгөн шуурхай чирэгдэлгүй болгох чиглэлд бас төрийн үйлчилгээг нэвтрүүлэх ийм шаардлага чиглэлээр бүхэлд нь шинэчилж оруулж ирж байгаа юм. 
Таны асуусанчлан одоогийн хуулиар жишээлбэл 6 яг гэрчилгээг биечилж иргэнд өгөхөөр хуульчилсан байдаг төрсний, гэрлэсний, нас барсны, овог, эцэг эх нэр өөрчлөгдсөний, гэрлэлт цуцалсны, үрчилсний гэсэн ийм 6 гэрчилгээг цаасан байдлаар иргэдэд хэвлэж өгдөг. Энэ шинэ хуулийн төсөл дээр гэрлэлт цуцалсны буюу таны асууж байгаа мөн үрчилсний овог эцэг эрхийн нэр өөрчилсний гэрчилгээг өгөхгүй гэдэг  зүйлийг бол хэлж өгч байгаа. Одоо иргэдэд бол зөвхөн төрсний, гэрлэсний, нас барсны гэрчилгээг өгнө. Яагаад гэрчилгээг өгч байгаа вэ гэхээр энэ нь өөрөө цаанаа хууль зүйн дагаврууд шаардаж эхэлдэг. Тухайлбал нас барсны гэрчилгээний ард тухайн хүний оршуулгын тэтгэмжийг нийгмийн даатгалын сангаас олгох, мөн хууль шүүхийн байгууллага дээр өв залгамжлалын одоо хөрөнгөтэй холбоотой ийм хууль зүйн үр дагаврууд бас яригддаг учраас үүнийг баталгаажуулж нотолгоожуулсан ийм бичиг баримтыг заавал өгөх ийм шаардлага гардаг юм. Гадаад паспорттай холбоотой асуудлаар Бүртгэлийн ерөнхий газрын дэд дарга Дэлгэрсайхан дарга илүү тодорхой танд мэдээлэл өгөх байх. 

М.Энхболд: 81 дүгээр микрофон. 
Д.Дэлгэрсайхан: Гадаад паспортын талаар тодорхой мэдээлэл өгье. Олон улсын иргэний нисэхийн тухай Чикагогийн конвенцийн хавсралт 9-ийн стандарт 8.17-д заасан зөвлөмж байдаг юм. Энэ зөвлөмжийг үндэслээд Монгол Улсын Засгийн газар 2010 онд агаарын тээврийг хялбаршуулах үндэсний хөтөлбөр гэж баталсан. Уг хөтөлбөрийн гол агуулга нь бол энэ машинаар уншигдахгүй гадаад паспортыг эрэлтээс хасах тухай машинаар уншигдах паспортыг эргэлтэд оруулах тухай заасан байдаг юм. Тэгэхээр үндсэндээ хамгийн гол асуудал бол гадаад паспортын 6 дугаар хуудас буюу сунгалтын хуудас маань ямар нэгэн байдлаар машинаар уншигддаггүй. Уншигддаггүйн улмаас Монгол Улсын иргэд маань хилийн чанадад гарахад хил гаалиар нэвтрэхэд тухайн эхний зөвхөн 1 дүгээр хуудас уншигддаг учраас хугацааны хувьд тухайн паспорт дууссан байдлаар харагдаж байгаа учраас гол асуудал үүн дээр яригдсан юм. 

Ингээд 2017 оны 3 дугаар сард гарсан Засгийн газрын 94, 95 дугаар тогтоолоор энэ гадаад паспорттай холбоотой асуудлыг тодорхой болгож өөрөөр хэлбэл 2018 оны 1 сарын 03-ны өдрөөс эхлээд сунгалтыг зогсоосон байдаг юм. Бүртгэлийн байгууллага жилдээ 2017 оны статистикаар 340 мянга гаруй гадаад паспортыг иргэдэд олгосон байна. 2018 оны 1 сарын 02-ны өдрөөс авахуулаад сунгалтыг зогсоосонтой холбоотойгоор холбогдох техник хангамж программ хангамж гадаад паспортын бэлдцийг бүрэн бэлдсэн бэлтгэл бүрэн хангагдсан учраас 2018 он буюу энэ онд ямар нэгэн байдлаар гадаад паспортын захиалга дээр бол асуудалгүй яваа. Ер нь жил болгон ... /үг тасрав/
М.Энхболд: Тодруулсан шүү дээ сая 1 минут нэмсэн биз дээ. О.Баасанхүү гишүүнд 1 минут нэмж өгье. 

О.Баасанхүү: Ингээд цахим болгохоор одоо ингээд бас нэлээн хүндрэлүүд гарна л даа. Жишээлбэл сонгуулийг одоо хакердах бас хувилбар үүснэ гэж ярьдаг. Цахим болохоор цахим мөнгө гээд одоо сүүлийн үед нэлээн шуугиан тариад байгаа тэр асуудал чинь бас ийшээ орж ирэх боломж үүсдэг. Тэгэхээр иймэрхүү нөхцөл байдлуудаа юу гэдэг юм энэ хамаараад энэ хууль орж ирж байна гэж бас үзэх үндэс байна уу гэдгийг мэдмээр байна. 
2 дугаарт нь тэр гадаад паспортын хувьд нээрээ үнэхээр ганцхан жил, хоёрхон жилээр өгч ингэж ард түмнийг хүндрүүлдэг юм бэ? 5-аас дээш 10 жилээр шууд нэг мөсөн өгч болдоггүй юм уу энэ дээр ер нь бүртгэлийн байгууллага яагаад ингэж нэг жил гээд нэг өөр үнэтэй 10 жил гэхээр нэг өөр үнэтэй тэр цаас нь болохоор ямар нэгэн байдлаар өөр байдаггүй. Тэгээд нэг зөвхөн тоо байгаад байдаг. Тэгэхээр үүн дээр нэгэнт ийм шинээр л энэ хууль орж байгаа юм бол энэ гадаад паспортын энэ асуудлыг шийдэх боломж байна уу гэдгийг асуумаар байна. 

М.Энхболд: 81 дүгээр микрофон. Тодруулгад 1 минутад багтаж хариулах ёстой. Битгий дар зүгээр, за. 


Д.Дэлгэрсайхан: Гадаад паспортын хувьд холбогдох хууль журамдаа  болон 10 жилээр олгохоор байгаа. 1, 2 жилээр бол байхгүй үүнийг бол нэмж оруулж ирсэн байгаа. Өнөөдрийн үйлчилж байгаа хууль тогтоомжоор бол бид нар 5 жилээр олгоод явж байгаа. Хакердуулахтай холбоотой асуудал дээр ер нь улсын бүртгэлийн байгууллагад хэд хэдэн онцлог байдаг. 1 дүгээр асуудал бол энэ мэдээллийн цахим мэдээллийн санг 2011 онд шинэчилсэн бүртгэл бий болгосноос хойш одоо бүрдүүлээд одоо Монгол Улсад хамгийн том иргэн эд хөрөнгө хуулийн этгээдийн цахим мэдээллийн сан бүрдүүлээд явсан байгаа. Цахимтай холбоотой асуудлууд энэ хуульд нэлээн орж ирсэн. Ялангуяа энэ хадгалалт хамгаалалтай аюулгүй байдлыг хангах тухай Улсын бүртгэлийн ерөнхий хуулийн төслийн 18 дугаар зүйлийн 5-д бол маш тодорхой заасан. Эрсдэлүүдээс яаж гарах юм, мэдээллийн сангийн хадгалалт хамгаалалт дээр ямар нэгж ажиллаж айх ёстой юм, ямар урьдчилан сэргийлэх арга хэмжээнүүд ... /минут дуусав/
М.Энхболд: М.Билэгт гишүүн, Ё.Баатарбилэг гишүүн. Асуулт давхардсан гэнэ. Л.Энх-Амгалан гишүүн алга байна. М.Билэгт гишүүн асуултаа асууя. 
М.Билэгт: Энэ Улсын бүртгэлийн ерөнхий хуулийн төсөл Газрын тухай хуулийн заалтуудтай л нэлээн зөрчилдсөн юм орж ирээд байх шиг байх юм. Тэгэхээр үүн дээр хэд хэдэн асуулт байна. 1 дүгээрт Иргэний хуулийн 152 дугаар зүйлийн 152.1 дэх хэсгийн бусдын эд хөрөнгийг хязгаартай эзэмшиж ашиглах эрхийг узуфрукт гэнэ гэж гэсний дараа үл хөдлөх эд хөрөнгийг хязгаартайгаар эзэмших ашиглах эрхийг эрхийн улсын бүртгэлд бүртгүүлнэ гэж нэмсүгэй гэсэн өөрчлөлтийг Иргэний хуульд оруулсан байна л даа. Тэгэхээр ямар үндэслэл шаардлагаар Иргэний хуульд энэ хэсгийг нэмэлтээр оруулж байгааг бас тодруулж авмаар байна. 
Мөн Иргэний хуулийн 182 дугаар зүйлийн 182.1-д улсын бүртгэлд үл хөдлөх эд хөрөнгийн өмчлөх эрх болон түүнтэй холбоотой эд хөрөнгийн бусад эрхийг бүртгүүлнэ гэж заасан байдаг. Тэгээд энэ нь үл хөдлөх эд хөрөнгө өмчлөх эрх болон энэ өмчлөх эрхтэй холбоотойгоор үүсэж байгаа бусад эрх түрээс барьцаа, узуфрукт гээд улсын бүртгэлд бүртгэнэ гэсэн үндсэн утга агуулгатай заалт л юм л даа. Тэгэхээр газар нь өөрөө байгалиас заяасан онцлог онцгой баялаг нөөц бөгөөд харин бусад эд хөрөнгөтэй адилтган үзэх бас ийм утга байж болохгүй гэж үзэж байна л даа. Газрын харилцаа түүний удирдлага нь суурь судалгаа газрын мониторинг газар зохион байгуулалт газрын кадастрын үйл ажиллагаанаас бүрдсэн цогц үйл ажиллагаа байдаг. Тэгэхээр эдгээр нь газрын багц хуулиар зохицуулагдсан байдаг юм. Тиймээс үл хөдлөх эд хөрөнгийг хязгаартайгаар эзэмших ашиглах эрхийг улсын эрхийн улсын бүртгэлд бүртгүүлнэ гэсэн нэмэлт заалт оруулах шаардлагагүй л гэж үзэж байна л даа. Энэ саналтай холбоотойгоор эд хөрөнгийн эрхийн улсын бүртгэлийн тухай хуулийн төсөлд байгаа эзэмших ашиглах эрхийг бүртгэхтэй холбоотой заалтуудыг бас хэлэлцүүлгийн явцад уг нь хасах нь зүйтэй юм болов уу гэж бодож байна л даа. 
2 дугаарт малчид бэлчээр ашиглах гэрээ гэж байгуулдаг. Тэгээд энэ нь малчин хязгаарлагдмал эрхтэйгээр тухайн бэлчээрийг тодорхой хугацаанд ашиглана гэсэн үг л дээ. Тэгэхээр энэ харьцааг хэрэв узуфрукт гэж тухайн малчин эд хөрөнгийн улсын эрхийн бүртгэлд бүртгүүлэх эрхтэй болж байна гэсэн үг юм уу энэ одоо гэдгийг асуумаар байна. Бэлчээр ашиглах гэрээ нь аймаг нийслэл сум дүүргийн иргэдийн хурлын төлөөлөгчид мөн багийн нийтийн хурлын шийдвэр Засаг даргын захирамжийг үндэслэж хийгддэг. Тэгэхээр гэрээ цуцлах эрх нь мөн Засаг даргын шийдвэрт үндэслэж хийгддэг л дээ. Энэ харьцаа нь өөрөө газрын бүртгэл буюу газрын асуудал эрхэлсэн байгууллагын үйл ажиллагааны хүрээнд зохицуулагдаж явдаг. Тэгэхээр Иргэний хуульд өөрчлөлт оруулж байгаа нь энэ заалт нь газрын эзэмших ашиглах эрхийг узуфрукт гэж эд  хөрөнгө өмчлөх эрхийн улсын бүртгэлд газар эзэмших ашиглах эрхийг бүртгүүлэхээр тусгасан байна. 

Иргэний хуульд энэхүү заалтыг нэмсэнтэй холбоотойгоор газрын албаны чиг үүргийг эд хөрөнгийн бүртгэлийн асуудал давхар хийх мөн төсвийн зардлыг нэмэгдүүлэх иргэд бас давхар зардал чирэгдэл үүсэх ийм үр дагавар харагдаж байгаа юм. Тийм учраас үл хөдлөх эд хөрөнгийг хязгаартайгаар эзэмших ашиглах эрхийг эрхийн улсын бүртгэлд бүртгүүлнэ гэсэн нэмэлт заалттай холбоотойгоор бас тодорхой тайлбарууд өгөөч гэж хэлэх гэж байна л даа. Нөгөө хэрэв улсын бүртгэлд эзэмших ашиглах эрхээ бүртгүүлэх юм бол нөгөө малчид маань бэлчээрийг эзэмших эрх нь яг өөрт нь үл хөдлөх эзэмшиж байгаа юм шиг бүртгүүлэх гээд байх юм. Тэгэх юм бол нөгөө бэлчээр рүү нь өөр иргэд орж малаа ... /минут дуусав/
М.Энхболд: 80 дугаар микрофон Энхбаяр сайд асуултад хариулъя. 
Б.Энхбаяр: М.Билэгт гишүүний асуултад хариулъя. Тэгэхээр энэ бүртгэлийн ерөнхий хууль болон эд хөрөнгийн бүртгэлийн хуулийн бас гол амин сүнс болсон асуудлаар гишүүн асуулаа. Үнэхээр манай улсад яг газрын эзэмшил ашиглал узуфрукт сервитут гээд энэ бусдын газрыг тодорхой нөхцөл хязгаартайгаар ашиглах энэ харилцааг зохицуулсан үндсэндээ 5, 6 хууль үйлчилж байна. Үндсэн хуулиас эхлээд Газрын хууль, Иргэний хууль, Эд хөрөнгийн бүртгэлийн хууль, Кадастрын зураглал ба газрын бүртгэлийн хууль, Газрын хууль гээд. Энэ одоо хүчин төгөлдөр үйлчилж байгаа энэ хуулиуд маань өөрөө яг энэ харилцаа дээр өөрөө зөрчилтэй байдлаар үйлчилж байгаа. Яг ийм зөрчилтэй байдлаар үйлчилж байгаа учраас энэ бүртгэлийн 2 нэгдсэн сан тус тусдаа байгаа. Тус тусдаа байгаагаа улбаалсан асуудал нь өөрөө газар хувьчлагдаад бид 15 жил болж байгаа ч үнэ цэнэ нь төдийлөн хангалттай өсөхгүй, эргэлтэд орохгүй ийм нөхцөл байдалтай байгаа. 
Бизнес хувь хүн дээр ямар эрсдэл бий болж байна вэ гэхээр газар нь өөр хүний нэр дээр, өөрийнх нь орон сууц өөрийнх нь нэр дээр. Орон сууц нь муудлаа чанар нь муудлаа яах вэ газрын эзэн эцсийн мөчид жинхэнэ өмчийн эзэн гэдэг утгаараа тэр нөгөө орон сууц мянга хэдэн сая төгрөгөөр худалдаж авсан ч баталгаатай өмчийн эзэн болж чадахгүй байгаад байгаа. Ингээд тус тусдаа бүртгэлээс улбаалсан сая хэлсэнчлэн жишээлбэл залилан мэхлэх хэргүүд гарч байна. Тодорхой эргэлтэд орохгүй байгаа асуудлууд гарч байна. Тийм учраас эхний ээлжид бид үүнийг захиргааны аргаар биш техник технологи программ хангамж дэд бүтцийн аргаар ямар ч байсан энэ хоёр бүртгэлийн мэдээллийн санг 10-20 жилийн хугацаанд нэгтгэе гэдэг зорилтыг тавьсан. Түүнээс биш одоо газрын албадыг хүчээр энэ бүртгэлийн байгууллагатай нэгтгэх ямар нэгэн байдлаар бүтэц зохион байгуулалтын өөрчлөлт хийх газрын албанд хийгдэж байгаа тэр бүртгэлийг үгүйсгэх одоо олгож байгаа газрын албадаас олгож байгаа газар эзэмших ашиглах эрхийн гэрчилгээг үгүйсгэх ийм зохицуулалт энэ хуулийн төсөлд огт байхгүй. 
Өөрөөр хэлбэл одоо үйл ажиллагаа явуулж байгаа газрын албад газрынхаа хууль кадастрын зураглалын хуулиараа хийгдэж байгаа тэр үйл ажиллагаагаа хэвийн үргэлжлүүлнэ. Тийм учраас Засгийн газраас нэлээн тийм концепцийн эрх ашгийн зөрчилтэй холбоотой асуудал гарч болзошгүй гэдэг утгаар үүнийг бол сайн дурын үндсэн дээр иргэд өөрсдөө хүсвэл мөн нас барвал эсхүл өв залгамжилбал мөн худалдан худалдан авах гэрээ хийгээд дараагийн өмчлөгчийн асуудал үүсэх тохиолдолд энэ газар ба орон сууцны үл хөдлөх хөрөнгийн мэдээллийг нэг дугаараар дундын мэдээллийн санд бүртгэж явахаар ийм дагаж мөрдөх журмын тухай хуулийг оруулж ирж байгаа. Тэр утгаараа бол одоо үйл ажиллагаа явуулж байгаа эд хөрөнгийн бүртгэл газрын албадын чиг үүрэг бол хөндөгдөхгүй. Ер нь цаашдаа энэ хууль дээр нэг зүйлийг эрхэм гишүүд анхааралдаа аваач гэж хүсэж байгаа. Бид бол яг энэ 5 хуулийн зөрчилтэй байдлыг энэ зөрчилтэй байдлаар нь цааш нь явах аргагүй болсон. Нэгэнт хууль эрх зүйн орчин хоорондоо ийм зөрчилтэй байдлаар явахыг зөвшөөрөх аргагүй. Жишээлбэл Кадастрын зураглал ба газрын бүртгэлийн хуулиар газрын бүртгэл тэр үл хөдлөх хөрөнгийн өмчлөлийн бүртгэлийг газрын алба хийх юм шигээр зохицуулсан. 
Иргэний хуулийн концепци бол ерөөсөө эд хөрөнгийн эрхийн улсын бүртгэлд бүртгэгдэж байж л тэр хууль ёсны өмчийн эзэн гэдгийг баталгаажуулна гэдгийг иргэний хууль болон эд хөрөнгийн бүртгэлийн хуульд хэлсэн. Тэгэхээр энэ асуудал чинь өөрөө иргэддээ илүү түвэгтэй байгаад байгаа. Энэ бол түүнийг зохион байгуулж байгаа бүртгэх байгууллагуудад бол нэг их тийм сонирхолтой асуудал бол биш. 
М.Энхболд: Гишүүд асуулт асууж хариулт авч, М.Билэгт гишүүнд 1 минут. 
М.Билэгт: Малчид бэлчээр ашиглах гэрээ гэж байгуулдаг. Тэгэхээр одоо малчдын энэ бэлчээр ашиглах эзэмших гэрээг хэрэв одоо энэ улсын бүртгэлд бүртгэх юм бол тэгэхээр малчид тухайн малчин тэр бэлчээр рүүгээ хэнийг ч оруулахгүй болох гээд байна шүү дээ. Тэгээд үүн дээр ямар зохицуулалттай байгаа юм бэ?
М.Энхболд: 80 дугаар микрофон Энхбаяр сайд. 
Б.Энхбаяр: Одоо хүчин төгөлдөр үйлчилж байгаа Иргэний хууль 2002 онд батлагдсан. Эд хөрөнгийн эрхийн улсын бүртгэлийн хууль 2003 онд батлагдсан. Энд таны асууж байгаа малчид тодорхой нөхцөлтэйгөөр бэлчээрийг ашиглах буюу узуфруктыг бүртгэнэ гэдэг хууль нь бол байж байгаа. Өөрөөр хэлбэл 15, 16 жил үүнийг бүртгэнэ гэдэг хууль эрх зүйн орчин нь бол нээлттэй байгаа. Энэ асуудал нь яагаад практик дээрээ бүртгэгдэхгүй яваад байна вэ гэхээр нөгөө Газрын хууль Кадастрын зураглал ба газрын бүртгэлийн хуулиараа үүнийг нь өөрөөр зохицуулчхаад байгаа. Өөрөөр хэлбэл 2 өөр хууль эрх зүйн дэглэмийг зэрэг үйлчлүүлээд байхаар энэ дээр нөгөө 2 бүртгэх байгууллага нь ч тэр, үүнийг хариуцаж байгаа энд оролцож байгаа иргэд малчид маань ч тэр ойлгомжгүй байдалд ороод байгаа юм. Тийм учраас л энэ асуудлыг нэг ойлгомжтой иргэддээ нэг мөр ойлгогдохоор ингэж хэлж өгье гэдэг ийм санаагаар хуулийн төсөл өргөн барьж байгаа. 

М.Энхболд: Гишүүд асуулт асууж хариулт авч дууслаа. Үг хэлэх гишүүн байна уу? Алга байна. Б.Бат-Эрдэнэ гишүүнээр тасаллаа. Г.Тэмүүлэн гишүүн үг хэлье. 

Г.Тэмүүлэн: Баярлалаа. Тэгэхээр би бас энэ Улсын бүртгэлийн ерөнхий хуулийн шинэчилсэн найруулгын төслийн үзэл баримтлалыг бас ерөнхийд нь үзээд бас танилцлаа. Ер нь үүнийг цаашаа бас Байнгын хороодоор хэлэлцээд ингээд явж байхад бол тодорхой санал юмнуудаа бол бас хэлж явна. Бид нарт энэ хуулийнхаа хэрэгжилт агуулга талаасаа бол бодолцох зүйлүүд бол байгаа. Зарчмын хувьд бол дэмжиж байгаа. Гэхдээ бид нар хуулийн өөрчлөлт гэдэг юмаа тодорхой бас энэ асуудлуудыг нь авч хэлэлцэхдээ яг амьдралд ойрхон хэрэгжих бодит байдалд илүү дөхөм байдлаар бол бид нар шийдэх ёстой асуудлууд бас байгаа. Энэ тал дээр бол бид нар анхаарч үзэх ёстой. Өмнө нь алдаа оноо байсан асуудлуудаа одоо юу гэдэг юм сургамж аваад хэлбэр талаасаа ч засаж залруулах асуудлууд бол үүнийгээ бол энэ хуулийн хүрээнд шинэчлэх ёстой гэж бодоод байгаа юм. 

Энэ хууль дээрээ та хэд маань бас гол ярьж байна л даа. Сая одоо гол үндсэн агуулга маань бол хуулийн хүрээнд цаасан хэлбэрээсээ цахим хэлбэр рүү шилжсэн гэдэг асуудлыг ярьж байгаа. Гэтэл би зүгээр нэг энгийн жишээг одоо ерөөсөө төрсний гэрчилгээ гэдгийг та бүхэн бүгдээрээ мэдэж байгаа. Бүх газар олгож байгаа. Энэ бол энгийн жишээ юм шиг мөртөө хэлбэр төдий агуулга талаасаа юу гэдэг юм хэлбэр төдий юм шиг мөртөө энэ чинь бол амьдралд өдөр тутам хэрэгжиж байгаа асуудал болоод байгаа юм. Шинэ хүүхэд төрлөө бараг их, дээд сургууль төгссөн юм шиг ийм том далбайсан том диплом авч байгаа байхгүй юу. Тэгэхээр ерөөсөө бүх юм амьдрал дээр бол жижгирээд ухаалаг болоод цахимжаад байтал яахаараа хүүхдийн гэрчилгээ ийм том болсон бэ? Бид нарын үед чинь бол жижигхэн байсан авч явахад амар байсан. Энэ бол амьдрал дээр одоо юу гэдэг юм хүн барьж явахад ч гэсэн хүндрэлтэй байгаад байгаа байхгүй юу. Хөдөө орон нутагт морин дээр хүн явж байдаг, мотоцикл дээр хүн явж байдаг үүнийг чинь гартаа бариад явах боломжгүй. Өвөртөө хийхээр энэ чинь багтахаа байж байгаа юм өвөртөө ингээд. 

Тэгэхээр энэ асуудлыг зүгээр энэ аар саар юм шиг боловч та бүхэн маань үүнийг анхаарахгүй бол энэ чинь одоо сар болгон хүүхдийн мөнгө авахад энэ чинь сарампай боллоо, чанарын шаардлага хангахгүй байна бараг 1 сар хүрэхгүй хугацаанд бараг элэгдэж яадаг боллоо шүү дээ. Доторх бичиглэлийг нь хүртэл аваад үзэхэд одоо бараг 1 ой хүрч байгаа хүүхдийн төрсний гэрчилгээ нь сар болгоныхоо мөнгийг аваад явахад доторх бичиглэл нь ер нь уншигдахаа болилоо. Овог нэр нь мэдэгдэхээ болилоо. Тэгэхээр иймэрхүү зүгээр хэлбэр агуулга талаасаа жижиг боловч иймэрхүү асуудлуудыг та бид бас анхаарч үзэх ёстой шүү. Илүү цахим болгоё гэвэл ёстой нөгөө иргэний үнэмлэх шиг гэрчилгээ байдал руу нь ч гэдэг юм уу ийм байдал руу явуулах л хэрэгтэй байгаад байгаа. Одоо 21 дүгээр зуун гарч байна. Ингээд илүү ухаалаг цахим тал руугаа орох бодлогоо амьдрал дээр агуулга хэлбэр талаасаа ч анхаарах ёстой шүү гэдгийг хэлэх гэсэн юм. 
М.Энхболд: Б.Бат-Эрдэнэ гишүүн үг хэлнэ. 
Б.Бат-Эрдэнэ: Баярлалаа. Би энэ хуулийн төслийг зарчмын хувьд дэмжиж байгаа. Мэргэжлийн улсууд салбарын улсууд нь энэ хуулийн төсөл дээр ажиллаж байгаа улсууд нь зовлон байдал бэрхшээл шийдлээ хүлээсэн асуудлуудын талаар бол танилцуулж байна. Үүнийг бол хүлээн зөвшөөрөлгүй яах вэ. 2003 онд батлагдсанаас хойш 9 удаа нэмэлт, өөрчлөлт оруулсан юм байна. Одоо хэд хэдэн хууль хоорондын хийдэл зөрчил байгаа үүнийг арилгах шаардлага байгаа гэж тайлбарлаж байна. Энэ бүхэн бол ойлгомжтой. Гэхдээ манай яг энэ хуулийг барьдаг Хуулийн яамны хүмүүс энэ улсын бүртгэл хариуцсан хүмүүсийн тэр хариуцлага ёс зүйгээс ажил шаардана шүү. Бид одоо хуулийг сайхан баталж гаргаж болно. Бүгдийг нь цэгцлээд журамлаад ингээд хууль гаргаж болно. Яг хуулийг бариад түүнийг хэрэгжилтийг хангаж ажиллах хяналт тавих энэ төрийн албан хаагчид хуульчид та бүхнээс одоо асар их өндөр ёс зүй, ёс суртахуун хариуцлага шаардаж байгаа юм. 
Одоо та бүхэн зүгээр илт нэг төрийн бус байгууллага байж байхад тэр төрийн бус байгууллагын тамга гэрчилгээ байж байхад давхардуулаад та нар гэрчилгээ тамга гаргаад өгсөн. Одоо ингээд нийгэмд ямар их будилаан маргаан дагуулаад байгааг та бүхэн мэдэж байгаа шүү дээ. Энэ бол одоо танай яаманд ажиллаж байгаа тэр тамга тэмдгийг хууль бусаар гаргуулж авахыг хүсэж байгаа тэр хүний өөрийн төрсөн дүү нь ахлах мэргэжилтэн хуулийн этгээдийн улсын бүртгэлийн ахлах мэргэжилтэн хийдэг хүн бол шахалт үзүүлж байгаад Оюуны өмч, улсын бүртгэлийн газрын мэргэжилтнээр тэр хууль бус үйлдлийг хийлгэж авч байгаа байхгүй юу. Ийм байдлаар явах юм бол бид хэчнээн сайхан хууль батлаад энд өдөр шөнөгүй сууж байгаад ажил хийгээд бол тэр чинь талаар болох гээд байна шүү дээ. Би зөвхөн нэг жишээ хэлж байгаа юм. Гэтэл одоо энэ хуулийн этгээдийн улсын бүртгэлтэй холбоотой өмч хөрөнгө газар аж ахуйн нэгж хувьцаа эзэмшигчийн өчнөөн олон эрх ашиг тэнд байж байгаа шүү дээ. 
Тэгээд тэнд бол одоо хэнд ч хэлээд тэр дуу хоолой нь хүрэхгүй тэр эрх ашиг нь хамгаалагдахгүй тэр өчнөөн олон иргэдийн амьдрал энэ ажил бизнес энэ эрх ашиг бол зүгээр талаар болгоод сууж байгаа. Тийм учраас энэ ажил хариуцаж байгаа хүмүүс нэгийг бодож нөгөөг ухаарсан нь зөв байх гэж би зориуд хэлье гэж бодож байгаа юм. Баярлалаа. 
М.Энхболд: Гишүүд үг хэлж дууслаа. Улсын бүртгэлийн ерөнхий хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 55 гишүүн оролцож 96,4 хувийн саналаар санал дэмжигдлээ. Хуулийн төслийн үзэл баримтлалыг хэлэлцэх нь зүйтэй гэж гишүүдийн олонх үзсэн тул Улсын бүртгэлийн ерөнхий хуулийн шинэчилсэн найруулгын төсөл болон хамт өргөн мэдүүлсэн Иргэний хуульд нэмэлт, өөрчлөлт оруулах тухай, Хууль хүчингүй болсонд тооцох тухай, Улсын бүртгэлийн ерөнхий хуулийг дагаж мөрдөх журмын тухай хуулийн төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Ерөнхий хуулийнх нь хэлэлцэх эсэхийг шийдсэн юм чинь иргэн, өмч, хуулийн этгээдийн бүртгэлийн хуулийг нь бас хэлэлцэх эсэхийг нь өнөөдөр шийдээд тэгээд нэгдсэн журмаар ажлын хэсэг юм байгуулаад ирэх долоо хоногт ажиллах бололцоог нь хангаж өгөх нь зүйтэй байх гэж бодож байна. Дараагийн асуудалдаа оръё. Дараа нь бас Даргын зөвлөлийн хуралтай. 

Иргэний улсын бүртгэлийн тухай хуулийн шинэчилсэн  найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх асуудалд оръё. Хууль санаачлагчийн илтгэлийг Ч.Хүрэлбаатар сайд танилцуулна. 

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 
Монгол Улсын Засгийн газрын 2016-2020 оны үйл ажиллагааны хөтөлбөрт тусгагдсан улсын бүртгэлийн үйл ажиллагааг онлайн горимд шилжүүлж үндэсний цахим баримт бичгийн хэрэглээг нэмэгдүүлэх, төрийн үйлчилгээг чирэгдэлгүй, хүнд суртлаас ангид байлгах, нэг иргэн нэг бүртгэл хөтөлбөрийг хэрэгжүүлэх замаар бүртгэлийн тогтолцоог үе шаттай төгөлдөржүүлэх зэрэг зорилтын хүрээнд Улсын бүртгэлийн ерөнхий хуулийн төсөлтэй уялдуулан Иргэний улсын бүртгэлийн тухай хуулийн шинэчилсэн  найруулгын төслийг боловсрууллаа. Хуулийн төсөлд зарчмын шинжтэй дараах асуудлыг тусгалаа. 

1.Хуулийн төслийн нэрийг Иргэний улсын бүртгэлийн тухай хууль гэж өөрчилж, хуульд оновчгүй хэрэглэсэн болон тодорхойлох шаардлагатай нэр томьёог Улсын бүртгэлийн тухай хуулийн төсөл болон бусад хүчин төгөлдөр мөрдөгдөж байгаа хуультай нийцүүлэн тусгалаа.


2.Улсын бүртгэлийн ерөнхий хуулийн 5.3-т заасан бүртгэл болон хуульд шинээр нэмэгдэж байгаа бүртгэл тус бүрээр иргэдээс бүрдүүлэх баримт бичиг, бүртгэх байгууллага, бүртгэл хийх журмыг нарийвчилж, тохиолдол бүрээр тогтоосон. Ингэхдээ иргэн улсын бүртгэлд бүртгүүлэхэд бүрдүүлэх баримт бичгийн жагсаалтаас бүртгэлийн байгууллагын мэдээллийн санд байгаа мэдээлэл бүхий баримт бичгийн хуулбар, лавлагаа зэрэг 3-5 төрлийн баримт бичгийг хасаж, улсын бүртгэгч мэдээллийн нэгдсэн сан дахь мэдээлэл, нотлох баримт бичигт үндэслэн бүртгэлийг хөтлөх, түүнтэй холбоотой зохицуулалтыг нэмж тусгасан. 


3.Иргэний улсын бүртгэлд бүртгүүлэх одоо мөрдөгдөж байгаа хугацааг хэвээр хадгалж, иргэний бүртгэлийн байгууллагаас баримт бичгийг хүлээн авч бүртгэлийг хөтлөх хугацааг судалгааны үндсэн дээр боломжит байдлаар тогтоож, бүртгэл тус бүрийн хугацааг хуулийн төсөлд тодорхой заасан. Тухайлбал гэрлэсний улсын бүртгэлийг улсын бүртгэлийн ажилтан 30 хоногийн дотор бүртгэдэг байсан зохицуулалтыг өөрчилж ажлын 5 өдрийн дотор бүртгэхээр, шилжилт хөдөлгөөний бүртгэлд бүртгэх хугацаа хуульд тодорхой заагаагүй байсныг хүлээн авмагц улсын бүртгэлд бүртгэхээр тус тус зохицуулсан. 

4.Иргэний шинэчилсэн бүртгэл болон практикт гарч байгаа хуулиар нарийвчлан зохицуулах шаардлагатай шинэ харилцааг боловсронгуй болгох чиглэлээр холбогдох зохицуулалтуудыг тусгалаа. Тухайлбал биеийн давхцалгүй давхцах биеийн давхцахгүй өгөгдөл /гарын хурууны хээний бүртгэл, хүйс өөрчлөгдсөний/ бүртгэлийн зохицуулалтыг тэдгээрийн онцлогтой нь уялдуулан улсын бүртгэлд бүртгэх бүртгүүлэх баримт бичиг болон бусад хэм хэмжээ тогтоосон зохицуулалтыг тус бүрээр тодорхойлж тусгасан. 


5.Монгол Улсын нутаг дэвсгэрт оршин суугаа гадаадын иргэн, харьяалалгүй хүний иргэний улсын бүртгэлийн асуудлыг холбогдох бусад хуультай нийцүүлэх чиглэлээр бүртгэл тус бүрт өөрчлөлт оруулсан.

6.Сум, дүүрэг, хорооны улсын байцаагч, хилийн чанадад ажиллаж байгаа Монгол Улсын Дипломат төлөөлөгчийн газрын иргэний бүртгэл хариуцсан ажилтны иргэний улсын бүртгэл хөтлөх үйл ажиллагааг тодорхой болгон өргөжүүлж, зарим төрлийн иргэний улсын бүртгэл хийх боломжийг шинээр бүрдүүлсэн.

7.Шилжилт хөдөлгөөн, Монгол Улсын харьяат болсон, харьяатаас гарсан, иргэний харьяаллаа сэргээн тогтоосны, хүйс өөрчлөгдсөний, овог, нэр өөрчлөлтийн бүртгэлээс бусад бүртгэлийг засаг захиргааны нэгжийн харьяалал харгалзахгүй бүртгэдэг байхаар тусгасан.

8.Овог, эцэг/эх/-ийн нэр, нэр өөрчилсний, гэрлэлт цуцалсны, үрчилсний бүртгэлд бүртгэлийн гэрчилгээг олгодог зохицуулалтыг хасаж, зөвхөн төрсний, гэрлэсний, нас барсны бүртгэлд гэрчилгээ олгож байхаар, бусад бүртгэлд зөвхөн лавлагаа олгодог байхаар тус тус зохицуулсан.

9.Овог, эцэг /эх/-ийн нэр, нэр өөрчилсний бүртгэлийг хөтлөхөд Засаг даргын шийдвэрийг үндэслэдэг байсныг өөрчилж, бүртгэлийг улсын бүртгэгч бүртгэхээр тус тус тусгалаа. Мөн иргэний улсын бүртгэлийн харилцааг илүү ойлгомжтой байдлаар зохицуулж иргэний үндсэн эрхийн баталгааг хуулийн хүрээнд сайжруулах хуулиас дээгүүр болзол шаардлагыг дүрэм журмаар тогтоохоос татгалзаж зөвхөн хуульд заасан хэм хэмжээний хүрээнд зохицуулдаг байхаар тусгалаа. 

Улсын Их Хурлын дарга, Улсын Их Хурлын эрхэм гишүүд ээ, 


Иргэний улсын бүртгэлийн тухай хуулийн шинэчилсэн найруулгын төслийн үзэл баримтлал болон хуулийн төслийг хэлэлцэх эсэхийг шийдвэрлэж өгөхийг хүсье.
М.Энхболд: Ч.Хүрэлбаатар сайдад баярлалаа. Төслийн талаар Хууль зүйн байнгын хороо дүгнэлт гаргасан. Дүгнэлтийг Л.Мөнхбаатар гишүүн танилцуулна. Л.Мөнхбаатар гишүүнийг индэрт урьж байна. 
Л.Мөнхбаатар: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Иргэний улсын бүртгэлийн тухай хуулийн төслийн үзэл баримтлал болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Хууль зүйн байнгын хороо 2018 оны 01 дүгээр сарын 23-ны өдрийн хуралдаанаараа хэлэлцлээ.

Хууль санаачлагч иргэнд чирэгдэлгүй бүртгэлийн үйлчилгээг үзүүлэх эрх зүйн орчинг бий болгох, түүний зохицуулалт, үр нөлөөг дээшлүүлэх, хамрах хүрээг өргөжүүлэх, мэдээлэл, технологийн дэд бүтцийг бий болгож улмаар программ хангамжийг иргэний улсын бүртгэлийн үйл ажиллагаанд ашиглахад чиглэсэн Иргэний улсын бүртгэлийн тухай хуулийн шинэчилсэн найруулгын төслийг боловсруулсан байна.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ц.Мөнх-Оргил цахим бүртгэлд шилжих, нэг иргэн нэг бүртгэл, үйлчилгээний төрлүүдийг хуваасан зэрэг шинэлэг зүйлүүд хуулийн төсөлд тусгагдсан байгаа боловч оюуны өмчийн бүртгэл, иргэний улсын бүртгэлийн асуудлыг цаашид анхаарах, цахим мэдээллийн бүртгэл, мэдээллийн сангийн ашиглалт, хадгалалт, хамгаалалт, аюулгүй байдлыг хангах талаар, Улсын Их Хурлын гишүүн Л.Мөнхбаатар чиптэй буюу энгийн гадаад паспортыг хэвлэх санхүүжилтийг 7 жилийн өмнө шийдвэрлэсэн боловч одоо хүртэл хийгдээгүй байгаа болон төрийн байгууллагад байгаа мэдээллийг иргэдээсээ шаарддаггүй байхаар эрх зүйн шинэчлэлийг хийх, Улсын Их Хурлын гишүүн Д.Эрдэнэбат түр оршин суугч, иргэн гэсэн ойлголтыг тодорхой зааж өгөөгүйгээс сонгуулийн шилжилт хөдөлгөөн гэсэн маргаан гараад байгааг анхаарах нь зүйтэй гэсэн саналыг тус тус гаргаж байсан болно.

Байнгын хорооны хуралдаанд оролцсон гишүүдийн олонхи Иргэний улсын бүртгэлийн тухай хуулийн төсөл болон Улсын бүртгэлийн ерөнхий хуулийн төсөл, Эд хөрөнгийн эрхийн улсын бүртгэлийн тухай хуулийн төслүүдийн уялдаа холбоог хангах үүднээс тус хуулиудын ажлын хэсгийг нэг гишүүнээр ахлуулж ажиллахаар шийдвэрлэсэн.

Иргэний улсын бүртгэлийн тухай хуулийн төслийн үзэл баримтлал болон холбогдох бусад хуульд нэмэлт, өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүд санал нэгтэйгээр дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ, Иргэний улсын бүртгэлийн тухай хуулийн төслийн үзэл баримтлал болон Иргэний бүртгэлийн тухай хууль хүчингүй болсонд тооцох тухай, Гэр бүлийн тухай хуульд өөрчлөлт оруулах тухай, Харьяатын тухай хуульд нэмэлт, өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Төрийн нууцын жагсаалт батлах тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.
М.Энхболд: Л.Мөнхбаатар гишүүнд баярлалаа. Ажлын хэсэг өмнөх асуудал дээр байсан ажлын хэсэг хэвээрээ байгаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Алга, О.Баасанхүү гишүүнээр тасаллаа. О.Баасанхүү гишүүн асуултаа асууя. 
О.Баасанхүү: Баярлалаа. Энэ гадаадад төрсөн хүүхдүүдийг яаж бүртгэх вэ? Гадаад эцэг эх нь Монгол гэхдээ гадаадад байдаг. Монгол Улсын Үндсэн хуулиар бол давхар иргэншилтэй байх ёсгүй гэж байгаа шүү дээ. Зарим орон жишээлбэл төрснөөр тухайн орны иргэн гээд автоматаар тухайн орон нь өөрсдөө бүртгээд явдаг та бий. 2 дугаарт нь энэ Казакстан руу гарсан иргэдийн асуудлыг яах вэ? Тэдний хуулиар их зовлонтой юм байна лээ. 6 сар байнга оршин суугч маягаар бүртгүүлэхээр автоматаар манай улсын харьяатаас нь гаргадаг. Тэгээд гаргасан гэдгээс нь болоод нөгөө хүн нь юу гэдэг юм Монгол Улсад хүрч ирээд би байя гэхээр одоо юу гэдэг юм та тэр улсын иргэн Казакстаны иргэн болсон учраас манай улс таныг бүртгэж авахгүй гээд байдаг. Гэтэл яг нарийндаа аваад үзэх юм бол тэр чинь Монгол Улсын иргэн л байгаа байхгүй юу. Нөгөө хүн нь би эндээ байя гээд байсан ч гэсэн бид давхар иргэншилтэй байж болохгүй гээд. Тэр тухайн орны тэр хууль манай улсад уг нь ямар хамаа байна вэ? Тийм санагддаг байхгүй юу би. 
Яагаад вэ гэхээр тэр тухайн орны асуудал тухайн орондоо Монгол Улсын асуудал Монгол Улсдаа л баймаар санагддаг юм л даа. Тэгэхээр энэ Иргэний бүртгэлийн тухай энэ дээр одоо нэгэнт иргэний бүртгэлийн асуудал орж байгаа бол үүнийг нэг талдаа гаргамаар байна. Яагаад вэ гэхээр өнөөдөр одоо жишээлбэл Солонгост манай маш олон иргэд байдаг. Солонгос иргэнтэй гэрлээд ээж нь Монгол хүн нас бардаг Солонгосууд  шууд овгоо болгодог. Одоо эцэг эх нь болохоор манай улсын иргэн шүү дээ бид юмаа авъя гэхээр Солонгосын талаар болохоор хүүхдийн хулгай юм шиг, манайх болохоор өөрийнхөө иргэнээ авсан юм шиг ингээд ёстой бүр 2 улсын хэмжээний хүртэл тийм асуудал болох нэлээн түвэгтэй байдаг л даа. Тэгэхээр энэ иргэний бүртгэл дээр үүнийг одоо хэрхэн зохицуулах вэ бүр ийм тодорхой оруулж ирмээр байна. Би энэ Иргэний бүртгэлийн хуулийг энэ гэр бүлийн хуультай бараг энэ давхар хэлэлцэж ярьж оруулж ирэхгүй юм бол овгийг нь бүртгэнэ овгийг нь бүртгэхгүй гээд иймэрхүү асуудал яриад явдаг л даа. 
Дээрээс нь энэ цусны бүлгийг бол дээр үед бол жолооны үнэмлэх дээр бүртгээд явдаг байсан. Тэр нь ямар ач холбогдолтой байдаг вэ гэхээр аваар осолд орохоо шуудхан юу гэдэг юм хэддүгээр бүлгийн цус вэ гэдгийг мэдээд түргэн шуурхай арга хэмжээ авах боломж байдаг байсан. Одоо бол ерөөсөө тийм шаардлагагүй болсон юм уу ерөөсөө ийм болоод байна. Тэгэхээр энэ бүгдийг маш тодорхой хэлж өгөөч. Баярлалаа. 

М.Энхболд: Дэлгэрсайхан дарга хариулах уу? 80 дугаар микрофон Энхбаяр сайд. 

Б.Энхбаяр: О.Баасанхүү гишүүний асуултад хариулъя. Тэгэхээр та мэдэж байгаа манай улс Монгол Улсын Үндсэн хуулиараа хоёрдмол харьяаллыг хүлээн зөвшөөрдөггүй ийм улс байгаа. Тэр утгаараа иргэний улсын бүртгэл болон Харьяатын тухай хуулиудаар энэ асуудал Үндсэн хуулийн үзэл баримтлалын хүрээнд тодорхойлогдож зохицуулагдсан байдаг. Таны асуусанчлан гадаад улсад төрсөн Монгол эцэг, эхтэй хүүхдийн хувьд бол эцэг, эхийн аль нэг нь бол Монгол Улсын иргэн байсан ч тэр эцэг, эх нь хоёулаа Монгол Улсын иргэн байсан ч тэр өөрсдөө хүсэлтээрээ тухайн улсад сууж байгаа Монгол Улсын төлөөлөгчийн газар одоо Монгол Улсынхаа иргэнээр бүртгүүлж төрсний гэрчилгээг авах нэрийг олгох ийм бүрэн боломжтой. Иргэний улсын бүртгэлийн хуулийн шинэчлэлийн 6 дугаар зүйлийн 1-т энэ асуудлыг маш тодорхой хуульчилсан. Мөн энэ хуулиараа дипломат төлөөлөгчийн газрууд сая хэлсэнчлэн харьяалал харгалзахгүй үйлчилгээ үзүүлэх тэр 9 үйлчилгээний нэгт төрсний энэ бүртгэлийг хийх байгууллага дотор дипломат төлөөлөгчийн газрууд мөн багтаж зохицуулагдсан байгаа. Харьяаллын хувьд бол манай улс нутаг дэвсгэрийн харьяаллын зарим мөн цусны харьяаллын зарчмыг хамтад нь авдаг. Өөрөөр хэлбэл Монгол Улсад төрсөн иргэн байх ёстой. Хэрэв тэгээгүй бол Монголын Улсын иргэнээс гарсан хүүхэд бол Монгол Улсын харьяаллаа авах бүрэн боломжтой авах ёстой гэдэг асуудлыг хуульчилж зохицуулсан байдаг. 

М.Энхболд: О.Баасанхүү гишүүнд 1 минут өгье. 
О.Баасанхүү: Би ингэж хэлэх гээд байгаа юм л даа мэдээж тухайн орны гадаад иргэн болъё гэж байгаа бол манайхаас харьяатаасаа гарах уу гарахгүй юу хамаагүй ямар ч байсан тэр оронд хүсэлт тавиад харьяат болсон бол одоо ойлгож болно. Гэтэл тухайн орон чинь өөрөөс нь хамааралгүйгээр шууд манай оронд жишээлбэл Казакстаны иргэн бол автоматаар 6 сар болно гэдэг юм уу эсхүл одоо манай улсад нэгэнт төрсөн бол манай улсын иргэн гэж үзнэ ч гэдэг юм гээд эцэг, эрхийн аль нь бараг зөвшөөрөөгүй байхад паспорттай болдог. Тэгээд нөгөө хүмүүс нь юу гэдэг юм хоёрдмол харьяалалтай юм шиг ингээд яваад байгаа байхгүй юу. Монголд бол маш олон хоёрдмол харьяалалтай хүмүүс байгаа шүү дээ. Үүнийг яаж цэгцлэх вэ гэдгийг л яриад байгаа юм л даа. Үндсэн хуулиараа ярихаар би өөрийн хүслээр байсан бол хамаа алга. Өөрийн хүслээр биш автоматаар тухайн цаад орных нь асуудлаас болоод бид өөрөө арай жижигдээд байгаа юм биш үү. Тэр орны юу гэдэг юм хуулиас нь болоод бид өөрийнхөө улсын иргэний эрхийг хамгаалж чадахгүй байгаа юм биш үү. Үүнийг одоо ... /минут дуусав/
М.Энхболд: Тодруулгад хариулт өгөх үү? 80 дугаар микрофон 1 минут өгье. 
Б.Энхбаяр: Энэ асуудлаар бол яг таны асууж байгаа асуудлаар бол Гадаад хэргийн яам бас тодорхой концепци судалгаа хувилбарууд бас дэвшүүлж ярьж байсан гэдгийг та бүхэн мэдэж байгаа. Энэ асуудлыг бас зөвлөлдөх 2 улсын хоорондын бас гэрээ хэлэлцээрийн түвшинд зохицуулах боломжийн талаар дипломат шугамаар бас ярилцаж ингэж явдаг гэж ойлгож байгаа. Тийм учраас бол Гадаад хэргийн яамнаас бол энэ асуудлаар илүү таны асуултад тодорхой хариулах байх гэж бодож байна. 

М.Энхболд: Гишүүд асуулт асууж, хариулт авч дууслаа. Үг хэлэх гишүүн байна уу? Алга байна. Одоо санал хураана. Иргэний улсын бүртгэлийн тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя гишүүдээ, санал хураалт. 54 гишүүн оролцож 88,9 хувийн саналаар санал дэмжигдлээ. Тус хуулийн үзэл баримтлалыг хэлэлцэх нь зүйтэй гэж гишүүдийн олонх үзсэн тул энэ хуулийг хамт өргөн мэдүүлсэн Иргэний бүртгэлийн тухай хууль хүчингүй болсонд тооцох тухай, Гэр бүлийн тухай хуульд өөрчлөлт оруулах тухай, Харьяаллын тухай хуульд нэмэлт, өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчдын эрх зүйн байдлын тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Монгол Улсын Засаг захиргаа, нутаг дэвсгэрийн нэгж түүний удирдлагын тухай хуульд өөрчлөлт оруулах тухай, Төрийн нууцын жагсаалт батлах тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлье. Дараагийн асуудал. 
Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудлыг хэлэлцье. Хууль санаачлагчийн илтгэлийг Сангийн сайд Ч.Хүрэлбаатар танилцуулна. 

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 

Хуулийн этгээдийн улсын бүртгэлийн тухай хууль нь 2015 онд шинэчилсэн найруулгаар батлагдсан 8 бүлэг, 28 зүйлтэй. Энэ хуулиар Монгол Улсад хуулийн этгээд шинээр үүсгэн байгуулах, өөрчлөн байгуулах, татан буулгасныг болон хуулийн этгээдийн мэдээлэлд оруулсан өөрчлөлтийг Улсын бүртгэлийн мэдээллийн санд бичгээр болон цахим хэлбэрээр бүртгэх, иргэн, хуулийн этгээдэд лавлагаа олгох, улсын бүртгэл хөтлөхтэй холбогдсон харилцааг зохицуулж байна. Энэ хуулийн хүчин төгөлдөр үйлчилж эхлээд удаагүй ч зарим зохицуулалтыг дахин нягталж боловсронгуй болгох хуулийн хэрэгжилт үр нөлөөг дээшлүүлэх, хууль хоорондын давхардал хийдэл зөрчлийг арилгах шаардлагатай гэж үзэн Хуулийн этгээдийн улсын бүртгэлийн тухай хуулийн шинэчилсэн найруулгын төслийг боловсруулж зарчмын шинжтэй дараах асуудлыг хуулийн төсөлд тусгалаа. 
 
1.Иргэний хуулийн агуулга, үзэл баримтлалд нийцүүлж улсын бүртгэлийн байгууллагаас бүртгэх хуулийн этгээдийн төрлийг шинэчлэн тогтоож иргэн хуулийн этгээдээс хуулиар тогтоосноос гадна журам дүрэм журмаар нэмэлт баримт бичиг шаардах тохиолдлууд байгаа бөгөөд улсын бүртгэлийн зарим суурь харилцааг хуулийн хүрээнд зохицуулахаар тусгалаа. 
 
2.Улсын бүртгэл хийх явцад эрх зүйн зохицуулалтгүй байдлаас иргэн, хуулийн этгээдэд үүсдэг бэрхшээлүүдийг шийдвэрлэх зорилгоор улсын бүртгэлийн гэрчилгээ болон тамга тэмдгийг дахин авах зохицуулалтыг шинээр нэмж тусгалаа. 

3.Улсын бүртгэлд бүртгэх хугацааг шинэчилж гадаадын хөрөнгө оруулалттай аж ахуйн нэгжийн улсын бүртгэлийн байгууллагаар үйлчлүүлэх хугацаа 10 хоног байсныг багасгаж 5 хоногт бүртгэхээр. Хуулийн этгээдийн нэрийг баталгаажуулснаас хойш 10 хоногт бүртгэлийн байгууллагад өргөдлөө гаргахаар заасан хугацааг илүү уртасгаж 30 хоног байхаар. Мөн бусад бүртгэлийн хугацааг нарийвчлан тогтоолоо. Хуулийн төсөлтэй холбогдуулан Хуулийн этгээдийн улсын бүртгэлийн тухай хуулийг дагаж мөрдөх журмын тухай, тус хуулийг хүчингүй болсонд тооцох тухай болон холбогдох бусад хуулиудад өөрчлөлт оруулах тухай хуулийн төслийг боловсрууллаа
 
Улсын Их Хурлын дарга, Улсын Их Хурлын эрхэм гишүүд ээ, 
 
Хуулийн этгээдийн улсын бүртгэлийн хуулийн шинэчилсэн найруулгын төслийн үзэл баримтлалыг хэлэлцэх эсэхийг шийдвэрлэж өгөхийг хүсье. 
М.Энхболд: Ч.Хүрэлбаатар сайдад баярлалаа. Төслийн талаар Хууль зүйн байнгын хороо санал, дүгнэлт гаргасан санал, дүгнэлтийг Л.Мөнхбаатар гишүүн танилцуулна. Л.Мөнхбаатар гишүүнийг индэрт урьж байна. 
Л.Мөнхбаатар: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2018 оны 5 дугаар сарын 04-ний өдөр Улсын Их Хуралд өргөн мэдүүлсэн Хуулийн этгээдийн улсын бүртгэлийн тухай хуулийн шинэчилсэн найруулгын төсөл төслийн үзэл баримтлал болон холбогдох бусад хуульд өөрчлөлт оруулах тухай хуулийн төслүүдийг хэлэлцэх эсэх асуудлыг Хууль зүйн байнгын хороо 2018 оны 5 дугаар сарын 15-ны өдрийн хуралдаанаараа хэлэлцлээ.

Хууль санаачлагч Иргэний хуулийн агуулга, үзэл баримтлалд хуулийн төслийг нийцүүлж, улсын бүртгэлийн байгууллагаас бүртгэх хуулийн этгээдийн төрлийг шинэчлэн тогтоож, хууль хоорондын давхардал, хийдэл, зөрчлийг арилгаж, хуулийн этгээдийн талаарх өөрчлөлтийг бичгээр болон цахим хэлбэрээр бүртгэж, мэдээллийн цахим санг бий болгох, хуулийн этгээдийн хувийн хэрэг болон улсын бүртгэл хөтлөх, лавлагаа олгохтой холбогдсон харилцааг нэгдмэл байдлаар зохицуулахаар хуулийн төсөлд тусгажээ.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ц.Мөнх-Оргил хуулийн төслөөр улсын бүртгэлийн байгууллага 10 гаруй хуулийн этгээд, түүний салбар, төлөөлөгчийн газрыг бүртгэхээр тусгасан байна гэтэл Иргэний хуулийн 33 дугаар зүйлд хуулийн этгээдийн 5 төрлийг заасан байх тул хууль хоорондын уялдаа холбоог анхаарах, мөн ашиг олох зорилготой ажиллаж, ногдол ашиг хуваарилдаг хуулийн этгээд хариуцлага алдвал хариуцлага хүлээх нь ойлгомжтой боловч дүрэмд заасан зорилготой ашгийн төлөө бус хуулийн этгээдийн хариуцлагын асуудал нь тодорхойгүй байх тул цаашид хуулийн этгээдийн ангилал, төрлийг концепцийн хувьд өөрчлөх, Улсын Их Хурлын гишүүн Ц.Гарамжав 2015 онд батлагдсан Хуулийн этгээдийн улсын бүртгэлийн тухай хуулийн хэрэгжилтийн талаар болон улсын бүртгэлийн үйл ажиллагааг иргэнд чирэгдэлгүй болгох асуудлаар холбогдох саналыг хэлж байсан болно. 

 Хуулийн этгээдийн улсын бүртгэлийн тухай хуулийн шинэчилсэн найруулгын  төслийн үзэл баримтлал болон бусад хуульд өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүдийн олонхи дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.  


Улсын Их Хурлын эрхэм гишүүд ээ,

Хуулийн этгээдийн улсын бүртгэлийн тухай хуулийн шинэчилсэн найруулгын  төслийн үзэл баримтлал болон Нөхөрлөлийн тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Хууль хүчингүй болсонд тооцох тухай, Хуулийн этгээдийн улсын бүртгэлийн тухай хуулийг дагаж мөрдөх журмын тухай хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 


М.Энхболд: Л.Мөнхбаатар гишүүнд баярлалаа. Ажлын хэсэг өмнөх асуудал дээр танилцуулсан ажлын хэсэг хэвээрээ байгаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Алга байна. О.Баасанхүү гишүүнээр тасаллаа. 

О.Баасанхүү: Баярлалаа. Хуулийн этгээдийн улсын бүртгэлийн тухай хууль бас батлагдаад нэг их удаагүй л дээ. Миний ойлгож байгаагаар нөгөө 2, 3-хан жил бололгүй ингээд бүхлээр нь солих гэж байна. Яагаад ч ингэсэн юм бол би бол сайн мэдэхгүй. Гэхдээ ер нь бол энэ хуулийн этгээд дотор 2 ойлгомжгүй хуулийн этгээд байдаг юм. Шашны байгууллага нам. Шашны байгууллагыг болохоор шашин явуулах эсэхийг зөвшөөрнө иргэдийн Хурал гээд. Хуулийн этгээдээр бүртгүүлсэн байхад нэг жилээр гээд зөвшөөрөөгүй гээд ингээд автоматаар хуулийн этгээдийг нь татан буулгаад байгаа юм шиг ийм ойлголт яваад байдаг. Үүнээс болоод одоо юу гэдэг юм шашны байгууллагууд бол зөвшөөрөл авч чаддаггүй виз авч чаддаггүй ийм байсан. Үүнийг өөрчилсөн үү үгүй юу гэдгийг 1 дүгээрт асуумаар байна. 

2 дугаарт нам. Намыг болохоор Дээд шүүх бүртгэнэ гээд тэгээд одоо энэ чинь шүүхийн шийдвэр гээд ойлгоод байдаг. Нөгөө талаасаа бол шүүхийн захиргааны шийдвэр гэж ойлгоод байдаг. Яагаад гэхээр энд нь одоо давъя гэхээр шүүгчийн таны яриад байгаа үнэн л дээ гэсэн хэр нь одоо юу гэдэг юм шүүх нь маргаан үүсгэе гэхээр харьяалал ийшээ тийшээ гээд шидээд одоо маш түвэгтэй байдал үүсгээд байна л даа. Хууль дээрээ бол хуулийн этгээдийн одоо энэ улсын бүртгэлийн тухай хуулийн дагуу бүртгэлтэй холбоотой маргаан гарвал шүүхэд хандана гэж байсан. Тэгсэн хэр нь үүнийг хэрэгжүүлье гэхээр энэ шашны байгууллага юу хоёр дээр нам хоёр дээр ерөөсөө болохгүй маш түвэгтэй байна. Тэгээд үүнийг танайх одоо энэ шинэ хууль оруулж ирэхдээ зохицуулсан уу? Энэ зүйлийг яг өөрчлөх хувилбар хийсэн үү? Хуулийн этгээд гэдэг чинь миний ойлгож байгаагаар бол улсын бүртгэлд бүртгэгдсэнээр хуулийн этгээдийн үйл ажиллагаа явуулах эрхтэй гэж ойлгоод байгаа шүү дээ. Тусгай зөвшөөрөл гэдэг бол тусдаа асуудал. Архи, тамхи эрхлэх ч гэдэг юм уу уул уурхай эрхлэх ч гэдэг юм уу. 

Гэтэл ямар ч тийм тусгай хуульгүйгээр ингээд нэг гадуурхагдсан 2 ийм сонин субъект явагдаад байна л даа. Энэ нь эргээд нийгэмд нөгөө үл ойлголцлыг бий болгодог. Сая хүртэл би одоо Дээд шүүх дээр зодуулж балбуулж хачин юм болсныг та нар дуулсан л байх. Одоо хууль хяналтын байгууллага шалгаж байгаа. Энэ чинь яг цаад утгаараа юуг хэлээд байгаа вэ гэхээр төрийн эрх мэдлийг хууль бусаар авах оролдлого чинь энэ Хуулийн этгээдийн улсын бүртгэлийн хууль нь тодорхой бус байвал гарах боломж үүсээд байна шүү. Тийм учраас үүнийг тодорхой болгох талаар юм оруулж ирсэн үү, тэгээд юуг өөрчлөх гэж байсан юм бэ 1 дүгээрт. 2 дугаарт шашны байгууллагад яагаад энэ тусгай зөвшөөрөл биш мөртөө ингээд зөвшөөрөл шаардаад байдаг юм бэ? 3 дугаарт нь энэ Дээд шүүхийн энэ шийдвэр чинь одоо шүүхийн эцсийн шийдвэр гэж ойлгох юм уу эсхүл захиргааны шийдвэр гэж бодоод давах гэдэг юм уу одоо шүүхээр тэр бүртгэлтэй холбоотой маргаан үүсгэх эрхтэй юм уу үүнийг надад тодорхой тайлбарлаж өгөөч. 
М.Энхболд: Хариулт 80 дугаар микрофон. Энхбаяр сайд хариулъя. 
Б.Энхбаяр: Өнөөдөр манай улсад 170752 хуулийн этгээд бүртгэгдсэн байна. Энэ дотор таны асууж байгаа шашны байгууллага 506 бүртгэгдсэн байна. Гэхдээ энэ хуулийн этгээдийн улсын бүртгэлийн байгууллагад албан ёсны бүртгэлгүйгээр 200 гаруй шашны байгууллага мөн үйл ажиллагаа явуулж байгаа мэдээлэл бас бидэнд байгаа. Өөрөөр хэлбэл энэ юутай холбоотой байна вэ гэхээр бүртгэлийн байгууллага бол тухайн бүртгэгдсэнээр үйл ажиллагаа явуулах тэр шаардлагыг тавьж байгаа. Улс төрийн намын хувьд бол Улс төрийн намын тухай хуулиар, яг шашны байгууллага ямар зөвшөөрөлтэйгөөр үйл ажиллагаа явуулах вэ гэдэг нь Төр сүм хийдийн харилцааны тухай хуулиар зохицуулагдаж явдаг. 
Өөрөөр хэлбэл энэ хоёр байгууллагын хувьд бол бүртгүүлэхэд ямар бичиг баримтууд шаардагдах вэ ямар шаардлага тавих вэ гэдэг асуудал нь бол энэ Хуулийн этгээдийн бүртгэлийн байгууллага юу бүртгэлийн хуулийн бол асуудал бол биш байдаг. Тэр ч утгаараа Хууль зүй, дотоод хэргийн яамнаас Төрийн бус байгууллагын тухай хууль, Төр сүм хийдийн харилцааны тухай хуулиудыг шинэчилсэн найруулга хэлбэрээр бол боловсруулж байгаа. Улсын Их Хурлын намрын чуулганд оруулж ирнэ гэсэн ийм бодолтой байгаа. Шашны байгууллагуудын хувьд бол та мэдэж байгаа. Энэ бол нэгдмэл төвлөрсөн байдлаар зөвшөөрөл нь бол явагддаггүй. Аймаг, нийслэлийн иргэдийн Төлөөлөгчдийн Хурал шашны байгууллагын үйл ажиллагаа явуулах зөвшөөрлийг олгодог. Тэр ч утгаараа энэ үйл ажиллагаанд нь төв Засгийн газраас оролцох, хянах ийм үйл ажиллагаанууд бол нөгөө засаг захиргаа, нутаг дэвсгэрийн зарчмаараа боломжгүй байгаад байдаг юм. 
Тийм учраас ч гэсэн энэ шашинтай холбоотой асуудлыг зохицуулахдаа нэгдсэн нэгдмэл улсын зарчмаар нь буюу төв Засгийн газар өөрөө энэ асуудлаа нэгдсэн төлөвлөсөн удирдлагаар зохицуулах бүртгэх энэ одоо чиглэлд бас хуулийн төслийн үзэл баримтлалыг бас боловсруулж зохицуулж явж байгаа. 
М.Энхболд: Ц.Мөнх-Оргил гишүүн асуултаа асууя. 
Ц.Мөнх-Оргил: Баярлалаа. Шинэчилсэн найруулгын үзэл баримтлал дээрээ Иргэний хуулийнхаа суурь заалтуудтай нийцүүлж орж ирж байна гэсэн мөртөө яг зохицуулсан заалтуудыг нь харахаар 1 дүгээрт бүрэн нийцүүлж чадахгүй, 2 дугаарт Иргэний хуульдаа суурь буруу тавигдсан юм дээр Иргэний хуулийн нэмэлт, өөрчлөлтийг оруулж ирээгүй үүнийг нэг ажлын хэсгээс тодруулж асуумаар байна. Би Байнгын хороон дээр асуусан. Дорвитой хариулт авч чадаагүй.
Энд яг өнөөдрийн байдлаар Иргэний хуульд хуулийн этгээдийн 5 төрлийн дурдсан. Хуулийн этгээдийн улсын бүртгэлийн тухай хууль дээр болохоор 12 төрлийн хуулийн этгээдийн дурдсан. Яг бүртгэлийн байгууллага нь бүртгэхээрээ өнөөдрийн байдлаар 42 төрлийн хуулийн этгээдийг бүртгээд байгаад байхгүй юу. Энэ чинь эсхүл манай бүртгэлийн байгууллага Иргэнийхээ хуулийг зөрчөөд дур мэдээд бүртгээд байна. Эсхүл Иргэний хуулийн тэр заалт чинь амьдралтай нийцэхгүй та нар хүссэн хүсээгүй үнэнд гүйцээгээд ийм олон төрлийн бүртгэл хийгээд байгаа энэ 2 зургийн нэг л харагдаад байна. Тэгээд энэ Иргэний хуулийн 33 дугаар зүйл буюу ашгийн төлөө хуулийн этгээд нь зөвхөн компани нөхөрлөл, ашгийг төлөө бус нь сан холбоо хэлбэрээр байна гэдэг энэ заалтыг яагаад нэмэлт, өөрчлөлтийг нь засаад оруулаад ирсэнгүй вэ. Энэ юунаас болоод ингээд айж ичээд байна вэ? 

Маш тодорхой жишээнүүдийг би Байнгын хороон дээр хэлсэн шүү дээ. Дахиад хэлье. Өнөөдөр Монгол Улсын Их Сургууль улсын бүртгэлд яаж бүртгэгдэж байна вэ гэхээр төрийн өмчит улсын үйлдвэрийн газар, боловсролын чиглэлийн үйл ажиллагаа явуулж байгаа байгууллага болоод бүртгэгдэж байна. Иргэний хуулийн 33-ыг бид нар засаад хуулийн этгээдийн хэлбэрээсээ тэр компани нь байна уу нөхөрлөл нь байна уу үл хамаараад ашгийн төлөө, ашгийн төлөө бус үйл ажиллагаа явуулдаг зохицуулалт оруулах юм бол жишээ нь Монгол Улсын Их Сургууль, 1 дүгээр эмнэлэг, 2 дугаар эмнэлэг ч гэдэг юм уу энэ эрүүл мэнд, нийгмийн чиглэлийн үйл ажиллагаа явуулж байгаа энэ олон байгууллагууд чинь компани хэлбэрээр бүртгэгдээд ашгийн төлөө бус үйл ажиллагаагаа явуулаад ашгийн төлөө нь ноогдол ашиг тарааж байна уу үгүй юу гэдгээрээ ганцхан хэмжигдээд ноогдол ашиг тарааж байвал ашгийн төлөө, ноогдол ашиг тараахгүй олсон ашгаа буцаагаад эмнэлэгтээ юм уу сургуульдаа зарцуулж байх юм бол ашгийн төлөө бус гэдэг харьяалалдаа ороод татварын хөнгөлөлтөө эдлээд нийгэмд тустай үйл ажиллагаагаа явуулаад явж байх ийм бүрэн бололцоо байхад үүнийг ашиглаагүй. Одоо энэ зохицуулалтаар сая миний ярьж байгаа хөндөгдөөд байгаа асуудлууд шийдэгдэх юм уу? 
Иргэний хуулийн 33-ыг өөрчлөхгүйгээр энэ бүртгэлийн олон асуудлуудыг зохицуулж чадах юм уу? Энхбаяр дарга, Болормаа дарга хоёроос Энхбаяр сайд, Болормаа дарга хоёроос үүнийг асуумаар байна. 

М.Энхболд: 80 дугаар микрофон Энхбаяр сайд хариулъя. 
Б.Энхбаяр: Ц.Мөнх-Оргил гишүүний асуултад хариулъя. Ц.Мөнх-Оргил гишүүн бол ер нь манай энэ шинэ Үндсэн хууль батлагдсанаас хойш энэ чөлөөт зах зээлийн эдийн засгийн тогтолцоонд шилжсэнээс хойш нэлээн хурсан ийм тулгамдсан асуудлыг бас хөндөөд байгаа. Энэ бол жишээлбэл энэ Хуулийн этгээдийн улсын бүртгэлийн хууль дээр төрийн байгууллага, аж ахуйн тооцоот үйлдвэрийн газар, төрийн өмчит болон төрийн өмчит оролцоотой хуулийн этгээд гэсэн хүртэл хэлбэрүүдийг бичсэн байгаад байгаа юм. Тэгээд үүнтэй өөрөөр хэлбэл зарчим бас ойролцоо. Тэгэхээр бид бол төрийн болон орон нутгийн өмчийн тухай хуулийг шинэчилсэн хэлбэрээр шинэчлэхдээ бүр 3 хууль болгож салгаж концепцийг нь боловсруулж байгаа юм. Хууль зүй, дотоод хэргийн яам. Төрийн өмчийн ерөнхий хууль, Орон нутгийн өмчийн хууль, Төрийн өмчит тэр хувьцааны засаглал аж ахуйн эд хөрөнгийн удирдлагыг салгасан байдлаар хуулийн төслийг нь боловсруулах ажил бол яг хийгдэж байгаа юм. 

Энэ хүрээнд тэр төрийн өмчийн хуулийн этгээдүүдийн асуудлыг бол бүртгэлийг нь бас дагуулж өөрчлөх ийм санал өргөн баригдана. Үүнтэй хамт ер нь нийтэд тустай үйл ажиллагаа гэдэг асуудал манай асуудал манай улсын хууль тогтоомжоор хуульчлагдаагүй байгаад байгаа юм. Энэ бизнес эрхлэгчид аж ахуйн этгээдүүд маань бас нийтэд тустай үйл ажиллагаа явуулахад үүн дээр төрөөс ямар татварын хөнгөлөлт үзүүлэх юм, чөлөөлөлт үзүүлэх энэ нийгэмд чиглэсэн илүү их хүмүүнлэг чиглэлийн ажлуудыг дэмжсэн татварын бодлогоор дэмжсэн хуулийн зохицуулалтаар дэмжсэн энэ зохицуулалт ерөөсөө байхгүй. Тийм учраас хууль тогтоомжийг 2020 он хүртэл боловсронгуй болгох Улсын Их Хурлаас баталсан үндсэн чиглэл дотор Төрийн бус байгууллагын тухай хууль болон Нийтэд тустай үйл ажиллагааны тухай хуулийг боловсруулна гээд Хууль зүй, дотоод хэргийн яаманд үүрэг болгосон байгаа. Энэ нийтэд тустай үйл ажиллагааны тухай хуулийг бид Төрийн бус байгууллагын хуулиас бие даасан хууль байх уу эсхүл тэр хуулиараа зохицуулагдах байна уу гэдэг асуудал яг одоо судалгаа хэлэлцүүлгийн шатанд явж байгаа. 
Та бүхэн мэдэж байгаа. Төрийн бус байгууллагын чиглэлээр бид нар яг судалгааныхаа дүнг гаргаад яг одоо Төрийн бус байгууллагуудын түвшинд энэ асуудлыг хэлэлцүүлэх түвшинд явж байгаа. Энэ маань өөрөө мэдээж татварын бодлоготой уялдаж таарна. Татварын тэр, тэр ямар үйл ажиллагаа явуулж байвал яг ямар чиглэлээр татварын хөнгөлөлтүүд байх вэ, эсхүл бүр тэг байх уу гэдэг энэ асуудлууд маань өөрөө бас татварын бодлогуудтайгаа бас уялдаж ингэж явах юм. Тийм учраас бол яг бүртгэл буюу одоо байгаа энэ үйл ажиллагаатайгаа бол шууд нөлөөлөхгүй гэхдээ энэ асуудал бол цогцоороо иж бүрнээрээ сайн судлагдаж байгаад оруулж ирнэ гэсэн ийм үндсэн даалгавартай үүнийгээ их сайн ойлгож ухамсарлаж ажиллаж байгаа. Энэ бол үнэхээр одоо Ц.Мөнх-Оргил гишүүний хэлсэнчлэн яг цаг үе тулсан ийм асуудал болоод байгаа юм. 

М.Энхболд: Болормаа дарга нь хэддүгээр микрофонд ойрхон байна вэ, 83 уу? 83 дугаар микрофон хариулъя Болормаа даргаас ч асуусан. 
Д.Болормаа: Ц.Мөнх-Оргил гишүүний асуултад хариулъя. Тэгэхээр Хуулийн этгээдийн улсын бүртгэлийн тухай хуульд үйл ажиллагааны чиглэлээр буюу боловсрол сургалт эрдэм шинжилгээ гэсэн чиглэлээр эрүүл мэнд гэсэн чиглэлүүдээр хуулийн этгээдийг бол бүртгээд ингээд явж байгаа. Тэгэхээр энэ асуудлыг бол больё яг Иргэнийхээ хуультай нийцүүлье гэдэг агуулгаар шинэчилсэн найруулгад маань бол гол концепцийн өөрчлөлт орж байгаа юм. Улсын бүртгэлийн ерөнхий хуульд байдаг хуулийн этгээдийн хэлбэрт нийцүүлээд түүний нарийвчилсан задаргаанууд байдаг. Одоо нөхөрлөл гэхэд зарим гишүүд нь бүрэн хариуцлагатай, бүх гишүүд нь бүрэн хариуцлагатай, тэгээд хязгаарлагдмал хариуцлагатай нөхөрлөл, компани гэхэд дотроо гадаадын хөрөнгө оруулалттай, дотоодын, хувьцаат компани гэхэд ингээд дотроо нарийвчлаад яг хуулийн этгээдийнхээ хэлбэрийн хүрээнд задраад явдаг. 

Тэр задаргааг нь бол статистик тоо баримтыг гаргахад ашигладаг учраас Улсын бүртгэлийн ерөнхий газрын дарга бол хуулийн этгээдийн хэлбэрийн индекс гэдэг зүйлийг баталж гаргаснаар тэр 40 гаруй төрөл болж харагдаад байгаа юм. Энэ бол яг Хуулийн этгээдийн бүртгэлийн хуулийнхаа хэлбэрт нийцүүлэн гаргадаг. Тэгэхээр Иргэний хуульд нийцсэнээрээ энэ хэлбэр бол илүү хуульд нийцэж ингэж явна гэж үзэж байгаа. 

М.Энхболд: Гишүүд асуулт асууж хариулт авч дууслаа. Үг хэлэх гишүүн байна уу? М.Билэгт гишүүнээр тасаллаа. Үүний дараа бол Эд хөрөнгийн бүртгэлийн хууль байгаа. Эд хөрөнгийн бүртгэлийн хуулиа шийдтэл цагаа сунгах уу, цагаа сунгая. Тэгээд дараа нь Даргын зөвлөлийн хуралтай. О.Баасанхүү гишүүн үг хэлье. 

О.Баасанхүү: Баярлалаа. Хоёрын хооронд хууль гаргавал гаргахгүй байсан нь дээр л дээ. Нэлээн шүүсийг нь шахаад нэлээн бас зохицуулж болохгүй асуудлуудыг зохицуулаад ойлгомжгүй юмнуудаа бас тодорхой болгох хэрэгтэй байгаа юм. Жишээлбэл Улс төрийн намын тухай хуулийг аваад үзэхээр Дээд шүүх улсын төрийн намыг бүртгэнэ гэж байгаа юм. Бүртгэж болно. Шүүхийн шийдвэр нь харин энэ бол шүүн таслах ажиллагааны шийдвэр биш. Захиргааны процессын шийдвэр байгаад байгаа байхгүй юу. Тэгээд энэ дээр юу гэдэг юм бүрдүүлсэн бичиг баримт нь жишээлбэл манай нам дээр аваад үзэхээр Бага хурал нь Их Хурлаа зарлаад  би бүртгүүлье гээд байдаг. Манай хүн болохоор юу вэ гэхээр мянга түмд нь хурлаа зарлаад Их Хурлаа хийнэ гээд ингээд 2 талаас бид нар ингээд маргаан яваад байгаа. Энэ харахад инээдэмтэй ч юм шиг харахад их түвэгтэй юм шиг байгаа боловч үүнийгээ эцэст нь шүүхээр шийдүүлье гэхээр шүүхийн шийдвэрийг шүүж болохгүй байна гээд байдаг. 

Гэтэл энэ чинь захиргааны асуудал шүү дээ. Тэгэхээр одоо энэ Бүртгэлийн хууль дээр эсхүл нэг тал болго. Ерөөсөө шүүхийн тэр гаргасан бүртгэхгүй гэсэн бол хаашаа ч давах эрх байхгүй гээд хатуу заая. Тэгвэл маргаан байхгүй шүү дээ. Гэтэл чинь бүртгэлийн процесс байдаг 19.2 гэж байдаг аливаа бүртгэлтэй маргааны хувьд шүүхээр явж болно гээд эрхийг нь олгосон байдаг. Тэгэхээр энэ нэг хуулийг ойлгомжтой болгох хэрэгтэй байна. Үүнийг 1 дүгээрт заавал анхаараарай гэмээр байна. 2 дугаарт коммунист сэтгэлгээнээсээ салмаар байна. Та одоо түрүүн сая тайлбар дээрээ хэлж байна л даа. Бүртгэлгүй 200 шашны байгууллага байна гэж. Ийм хариуцлагагүй юм хэлж байгаа юм. Бүгдийг нь бүртгээ ч дээ. Бүртгэснийхээ дараа харин шалга л даа. Бүртгэснийхээ дараа очоод шаардлагаа тавь л даа. Зөвшөөрлөө өг л дөө. Та бүртгэчхээд байхад та одоо яаралтай ирж бүртгүүл. Тамга гэрчилгээгээ ав. Ямар ч түүн дээр цензургүйг нь өгөөд харин та шаардлагуудыг үзээд нөгөө ярьдаг хууль дүрмээрээ явдаг Үндсэн хуулийг зөрчсөн юу, юу ч байж болно шүү дээ. Ийм зүйлүүд байгаа учраас наад бүртгэлийн чинь албан ёсоор байхгүй болголоо, хүчингүй болголоо гээд ингээд нэг талдаа гаргаад явахгүй бол байгаа ч юм шиг, байхгүй ч юм шиг бүртгэх гээд ч байгаа юм шиг, бүртгэхгүй ч юм шиг ийм байдал үүсгээд тэгээд нөгөө бүртгэнэ гэхээр иргэдийн Хурал нь нэг ч хурал хийгддэггүй. 

Одоо надад бүр тийм хатуу хэцүү зовлонтой нөхцөл байдал үүсэж байсан л даа. Өмгөөлөгч байхад. Бүртгэлээ сунгуулъя гэж иргэдийн Хуралд хэлэхээр иргэдийн Хурал нь жил хуралдаагүй. Тэгэнгүүт нь нөгөө тэнд багшаар ажиллаж байсан хүнийг нь хөөгөөд гаргана гээд байдаг. Яагаад гэхээр танайх бол бүртгэлгүй байна гээд. Энэ чинь хуулийн этгээдийн бүртгэлээс хасагдаагүй байна шүү дээ гэхээр тэр хамаагүй иргэдийн Хурал гээд. Тэгэхээр хуулийн этгээдийн бүртгэлээс хасах нөхцөлөө бас тодорхой тавиарай. Ямар тохиолдолд хасдаг юм гэж. Одоо нэг хүн дээр 70 орчим төрийн бус байгууллага байна. Нэгхэн хүн дээр шүү дээ. Ямар одоо авьяастай мундаг болохоороо ийм 70 орчим төрийн бус байгууллагын тэргүүн байдаг юм бэ? Одоо сүүлийн үед гадаа энэ ордны гадаа яваад байгаа нэг нөхөр бол тэгээд Туулаасаа авахуулаад Туул голыг юу гэдэг юм хамгаалахаас эхлээд одоо хамгийн сүүлд багш нарыг дэмжихээс эхлээд янз бүрийн болоод явж байгаа хүмүүс байна. 

Энэ нь эргээд өнгөт хувьсгал руу явна шүү. Харахад нэг их том байгууллагууд байдаг. Үзэхэд бол зүгээр нэг шантаажны нөхөр явж байгаа шүү дээ. Одоо юу гэдэг юм нэг хэвлэлийн хурал хийхээрээ залуу хуульчдын клуб гээд орой нь утасдаад 300 мянган юу гэдэг юм, 30 сая төгрөг өг гэж шантаажлаад үгүй гээд хэлэхээр нь маргааш нь Хостес гэж нэрлээд дахиад одоо юу гэдэг юм Цэц рүү явлаа ч гэдэг юм уу. Одоо тайван амьдармаар байна нөхдөө. Энэ чинь бас нэг Их Хуралд орсноороо би бас ний нуугүй хэлэхэд ял шийтгэл авсан хүн биш шүү дээ. Ард түмэн гээд хүндлээд байгаа хэр нь эцсийн эцэст сүүлдээ бүр ална тална гээд үглээд сүүлдээ тэр нь бүр цаашаа явахгүй бүр бие хаа, биед нь халдаад өнөөдөр түвэгтэй байна шүү дээ. Тэгэхээр энэ бүртгэл нь тодорхой хууль нь тодорхой шаардлага нь тодорхой дээрээс нь хүчингүй болгох нөхцөл нь тодорхой байх юм бол тэгш явна. 


Ардын намаас эхлээд Ардчилсан нам гээд бид нар яриад байдаг. Яг үнэндээ аваад үзэхэд бас хуулиа дагаж байна уу үгүй юу гэдгээсээ авахуулаад ярина шүү дээ. Тийм учраас энэ хүн бүр хууль шүүхийн өмнө ... /минут дуусав/
М.Энхболд: М.Билэгт гишүүн үг хэлье. Гишүүд үг хэлж дууслаа. Хуулийн этгээдийн улсын бүртгэлийн тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 55 гишүүн оролцож 92,7 хувь нь дэмжсэн байна. Үзэл баримтлалыг хэлэлцэх нь зүйтэй гэж гишүүдийн олонх үзсэн тул хуулийн этгээдийн Улсын бүртгэлийн тухай хуулийн шинэчилсэн найруулгын төсөл түүнийг дагаж хамт өргөн мэдүүлсэн Нөхөрлөлийн тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Хууль хүчингүй болсонд тооцох тухай, Хуулийн этгээдийн улсын бүртгэлийн тухай хуулийг дагаж мөрдөх журмын тухай хуулийн төслүүдийн анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Дараагийн асуудал. 
Эд хөрөнгийн улсын бүртгэлийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцье. Хууль санаачлагчийн илтгэлийг Сангийн сайд Ч.Хүрэлбаатар танилцуулна. 
Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 
Монгол Улсын Засгийн газрын 2016-2020 оны үйл ажиллагааны хөтөлбөрт эдийн засаг бизнес худалдаа, мөнгө санхүүгийн эрх зүйн үндсийг боловсронгуй болгож өмчлөх эрхийн баталгааг алдагдуулсан хууль тогтоомж, шийдвэрийг засаж сайжруулах зорилтын хүрээнд Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийг боловсруулж зарчмын шинжтэй дараах өөрчлөлтийг орууллаа. Үүнд:
1.Одоо хүчин төгөлдөр үйлчилж байгаа Эд хөрөнгийн өмчлөх эрх түүнтэй холбоотой эд хөрөнгийн бусад эрхийн Улсын бүртгэлийн тухай хуулиар төрийн өмчийн аливаа эрхийн бүртгэл хийхгүй байгаагаас улсын хэмжээний үл хөдлөх эд хөрөнгийн эрхийн бүртгэл статистик мэдээлэл бүрэн гүйцэт үнэн зөв гарахгүй байна. Ийм хамрах хүрээний хувьд Монгол Улсын нутаг дэвсгэрт байгаа бүх төрлийн үл хөдлөх эд хөрөнгөтэй холбоотой эрхийн өмчийн хэлбэр, өмчлөгчийн иргэний харьяалал харгалзахгүйгээр бүртгэхээр тусгалаа. 

2.Иргэний хуулийн агуулга үзэл баримтлалд нийцүүлж үл хөдлөх эд хөрөнгийн эрхийг газрын эрхээс нь салангид бүртгэдэг тогтолцоог өөрчилж барилга байгууламжийн эрхийг түүний доорх болон түүний орчны нэгж талбар газрын эрхэд үндэслэн бүртгэх талаар холбогдох зохицуулалтыг орууллаа. 
3.Улсын бүртгэлийн үйлчилгээг бүрэн цахим хэлбэрт шилжүүлж банк санхүүгийн байгууллага нотариат зэрэг мэргэжлийн байгууллагын оролцоотойгоор улсын бүртгэлийн мэдээллийн санд хандаж цахим бүртгэл хийх боломжийг бүрдүүлэхээр тусгалаа.

4.Өмчлөх эрхийн баталгааг хангах бүртгэлийн эрсдэлийг бууруулах нөхцөлийг хангахын тулд эд хөрөнгийн эрхийн бүртгэл хөтлөх улсын бүртгэгчийг мэргэжлийн хариуцлагын даатгалд даатгуулах талаар нэмж тусгасан. 

Улсын Их Хурлын дарга, Улсын Их Хурлын эрхэм гишүүдээ, 

Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн үзэл баримтлалын хэлэлцэх эсэхийг шийдвэрлэж өгөхийг хүсье. Анхаарал хандуулсанд баярлалаа. 

М.Энхболд: Ч.Хүрэлбаатар сайдад баярлалаа. Төслийн талаар Хууль зүйн байнгын хороо дүгнэлт гаргасан дүгнэлтийг Л.Мөнхбаатар гишүүн танилцуулна. Л.Мөнхбаатар гишүүнийг индэрт урьж байна. 
Л.Мөнхбаатар: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн үзэл баримтлал болон холбогдох бусад хуулийн төслүүдийн хэлэлцэх эсэх асуудлыг Хууль зүйн байнгын хороо 2018 оны 01 дүгээр сарын 23-ны өдрийн хуралдаанаараа хэлэлцлээ.

Хууль санаачлагч Монгол Улсын нутаг дэвсгэрт байгаа эд хөрөнгө өмчлөх эрх болон түүнтэй холбоотой эд хөрөнгийн бусад эрхийг улсын бүртгэлд бүртгэж баталгаажуулахтай холбогдсон харилцааг зохицуулахаар хуулийн төслийг боловсруулжээ.

Хуулийн төсөл батлагдсанаар үл хөдлөх болон хөдлөх эд хөрөнгийн өмчлөх эрхийг өмчийн хэлбэр, өмчлөгчийн иргэний харьяалал харгалзахгүй бүртгэх, бүртгэлийн статистик тоон үзүүлэлт, мэдээллийн ашиглалтыг сайжруулах, барилга байгууламжийн эрхийг газрын эрхэд үндэслэн бүртгэх, газар олголтын давхардал, бүртгэлтэй холбоотой маргааныг арилгах, дундын мэдээллийн сан үүсгэх, улсын бүртгэлийн мэдээллийн сангийн ашиглалт, аюулгүй байдлыг хангах, төр, хувийн хэвшлийн түншлэлийг сайжруулах, улсын бүртгэгчийг мэргэжлийн хариуцлагын даатгалд даатгуулах, эд хөрөнгийг эдийн засгийн эргэлтэд оруулах, эд хөрөнгийн зах зээлийг хөгжүүлэх эрх зүйн төгс орчин бүрдэнэ гэж үзжээ.

Байнгын хорооны хуралдаанаар төслийг хэлэлцэх явцад Улсын Их Хурлын гишүүн Д.Ганболд, Б.Дэлгэрсайхан, Ц.Мөнх-Оргил, Н.Оюундарь, Д.Эрдэнэбат нар барилга байгууламжийг газартай нь хамт бүртгэхдээ холбогдох суурь хуулиудтай уялдуулах, эд хөрөнгийн эрхийн бүртгэлийг цахимжуулах, онлайн үйлчилгээний цахим аюулгүй байдлыг хангах, сум, орон нутагт иргэд үл хөдлөх хөрөнгөө барьцаалан зээл авах боломжийг бүрдүүлэх, сумдад үл хөдлөх эд хөрөнгийн улсын байцаагчийг ажиллуулах, олон байр өмчлөгчийн асуудлыг шийдвэрлэх, эд хөрөнгийн эрхийн бүртгэлийг малын бэлчээр, хайгуулын болон ашиглалтын лицензийн бүртгэлтэй уялдуулах, малчдын өвөлжөө, хаваржаанд баригдсан барилга байгууламж, эд хөрөнгийг бүртгэх, жимс, ногоо тарих зориулалтаар газраа түрээслүүлэх асуудлыг шийдвэрлэх зэрэг саналуудыг хэлж байсан болно. Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүдийн олонхи нь дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзлээ.
Улсын Их Хурлын эрхэм гишүүд ээ,
Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн үзэл баримтлал болон хамт өргөн мэдүүлсэн Хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Кадастрын зураглал, газрын кадастрын тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Нотариатын тухай хуульд нэмэлт, өөрчлөлт оруулах тухай, Иргэний хуульд өөрчлөлт оруулах тухай, Цахим гарын үсгийн тухай хуульд өөрчлөлт оруулах тухай, Ашигт малтмалын тухай хуульд нэмэлт оруулах тухай, Үл хөдлөх хөрөнгийн барьцааны тухай хуульд өөрчлөлт оруулах тухай, Санхүүгийн түрээсийн тухай хуульд өөрчлөлт оруулах тухай, Хаягжуулалтын тухай хуульд өөрчлөлт оруулах тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг шуурхай шийдвэрлэж өгөхийг та бүхнээс хүсье. 

М.Энхболд: Л.Мөнхбаатар гишүүнд баярлалаа. Ажлын хэсэг өмнөх асуудал дээр байсан ажлын хэсэг байгаа. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? М.Билэгт гишүүнээр тасаллаа. Б.Бат-Эрдэнэ гишүүн асуултаа асууя. 
Б.Бат-Эрдэнэ: Би ганцхан юм асууя. Энэ юуг нэг тодруулаад хэлээд өгөөч. Энэ эд хөрөнгийн улсын бүртгэл аж ахуйн нэгж хуулийн этгээд бол ойлгомжтой байх. Төрийн бус байгууллагууд шашны байгууллагууд мөн түүнчлэн одоо сайн дураараа эвлэлдэн нэгдсэн өөр байгууллагуудын дундын бий болсон өмч хөрөнгийг өмнө нь бүртгэж яваагүй юм байна. Одоо энэ хуулийн зохицуулалтаар бүртгэж эхлэх юм байна, гэрчилгээжүүлж эхлэх юм байна гэж ингэж би ойлгодог. Үүнийг нэг олон түмэнд ойлгогдохоор нэг тайлбарыг нь хийж өгөөч гэж. 
2 дугаарт бол хөдөө орон нутагт одоо иргэдийн өвөлжөө хаваржаа гэрчилгээ авсан түүн дээрээ барьсан малын хашаа саравчнаас эхлээд байр сууц үл хөдлөх эд хөрөнгөтэй холбоотой ийм асуудлууд байгаа юм. Тэгэхээр үүнийг хэрхэн зохицуулалтад орох юм бэ шинэ хуулиар одоо зохицуулалт орох уу? Ер нь хөдөө орон нутагт бол үүнтэй холбоотой маргаан бол тасрахгүй байгаа юм. Ялангуяа миний сонгогдсон тойрогт бол улсын аймаг дундын отрын бүс нутаг байдаг. Тэгээд түүнтэй холбоотой асуудлууд бол их гардаг учраас би нэг ийм 2 зүйлийг тодруулж асууя. Баярлалаа. 
М.Энхболд: 80 дугаар микрофон Энхбаяр сайд хариулъя. 
Б.Энхбаяр: Б.Бат-Эрдэнэ гишүүний асуултад хариулъя. Тэгэхээр энэ хуулийн этгээдийн улсын бүртгэлд байгаа 170000 хуулийн этгээд түүний өмчилж байгаа эд хөрөнгөтэй холбоотой бүртгэл бол хийгдэх учиртай. Өөрөөр хэлбэл таны асуусан тэр төрийн бус байгууллагуудын үл хөдлөх хөрөнгө бол бүртгэлийн байгууллагад бүртгэгдэх учиртай. Тухайн төрийн бус байгууллага өөрөө энэ асуудлыг бүртгэлийн байгууллагад бүртгүүлэх ийм чиглэлтэй байдаг. Бүртгэгдээгүй тэр асуудал байгаа бол тэр тухайн төрийн бус байгууллагын гүйцэтгэх удирдлагуудтай холбоотой ийм асуудал бол байхыг бол үгүйсгэхгүй. Шинэ хуулиар бол төрийн өмчийн бүртгэлийг заавал бүртгэхээр оруулж ирж байгаа. Өөрөөр хэлбэл манай төрийн байгууллагуудын өмчлөлийн үл хөдлөх хөрөнгүүд болон газрууд бүртгэлийн байгууллагад огт бүртгэлгүй явж ирсэн. Тухайн байгууллагынхаа нягтлан бодох бүртгэлийн тайлан баланс дээр л бүртгэгддэг болохоос биш яг одоо бүртгэлийн хууль ёсны тэр бүртгэлтэй бол бүртгэгдээгүй явж ирснийг заавал бүртгэхээр оруулж ирж байгаа. 
Бэлчээрийн газрын хувьд бол ер нь бол энэ эд хөрөнгийн бүртгэлтэй холбоотойгоор гол асуудал бол яаж үүсээд байгаа вэ гэхээр өнөөдөр газар эзэмшил ашиглалтаа эрхийн гэрчилгээгээ газрын албадаас Засаг даргынхаа зөвшөөрлөөр авсан 450 орчим мянган бүртгэл байгаад байгаа юм. Энэ бол зөвхөн газрын албад дээр. Гэтэл яг бүртгэлийн байгууллагад болохоор ердөө 11000 бүртгэл нь л үүнээс бүртгэгдсэн байгаа юм. Өөрөөр хэлбэл манайх би түрүүн хэлээд байсан тэр нөгөө 2 тусдаа бүртгэгдэж явдаг. Бүртгэлийн нэгдсэн тогтолцоо яг энэ газрын тухайд байхгүй байгаатай холбоотойгоор одоо таны асууж байгаа ийм нөхцөл байдал үүсээд байгаа. Энэ асуудал нь өөрөө бэлчээрийн газар дээр ч гэсэн хамаарч үйлчлээд байгаа юм. 
Иргэд үүнийгээ ч мэддэггүй иргэдэд бас нэгэнт хууль эрх зүйн орчноо бид нар нэг удаа явах нэг бүртгэлийн гэрчилгээтэй байх нэг нэгдсэн дугаартай байх асуудлыг нь шийдэж байж иргэддээ энэ одоо хууль ёсны учир утгыг нь ойлгуулж тэгээд шаардлагаа тавихгүй бол газрын албадаас авч байгаа наад гэрчилгээ чинь жинхэнэ хууль ёсны бүртгэл биш баталгаа биш гэхээр иргэд бол ойлгохгүй үүнийг хүлээж авахгүй. Заавал улсын бүртгэлд нөгөө төрөөс авсан гэрчилгээгээ хураалгаад дахиад өөр гэрчилгээ авна гэхээр иргэдийн хувьд бол энэ маш ойлгомжгүй байгаад байгаа юм. Тийм учраас л энэ асуудлыг хууль эрх зүйн орчинд нь нэг цэгцлэх юмсан, иргэддээ нэг ойлгомжтой болгох юмсан бүртгэлийнхээ бас яг энэ хамгийн баталгаатай суурь газрынхаа бүртгэлийг нэг ийм нэгдсэн ийм болгох юмсан гэсэн ийм л хүсэл эрмэлзлээр энэ хуулийн төсөл боловсруулагдсан байгаа. 


М.Энхболд: М.Билэгт гишүүн асуултаа асууя. 

М.Билэгт: Би энэ Улсын бүртгэлийн ерөнхий хуулийн төсөлд байгаа мөн үл хөдлөх эд хөрөнгийн эрхийн улсын бүртгэлд байгаа үүнтэй холбоотой энэ газар эзэмших ашиглах эрхийг узуфрукт гэж бүртгээд эд хөрөнгө өмчлөх эрхийн улсын бүртгэлд бүртгүүлнэ гэсэн үүнтэй холбогдуулж нөгөө бэлчээрээ л ярих гэж байна. Малчид бэлчээрээ бэлчээр ашиглах гэрээ байгуулаад тэгээд энэ нь бол малчин хязгаарлагдмал эрхтэйгээр тухайн бэлчээрийг тодорхой хугацаанд ашиглана гэсэн байдаг. Хэрэв үүнийг энэ улсын бүртгэлийн ерөнхий хуулийн эд хөрөнгийн эрхийн улсын бүртгэлийн төрөл гэдэг дотор 9.1.5-д байж байна. Узуфрукт гээд. Мөн 9.1.9-д газар эзэмших ашиглах эрх гээд байж байгаа юм. Тэгэхээр тэр хэрэв малчид маань энэ эд хөрөнгийн улсын бүртгэл дээр 24-т нь юу гэж байгаа вэ гэхээр зэрэг узуфруктын бүртгэл хийх тухай гээд байж байна. 

Тэгэхээр 24.2-т эзэмшигч нь тухайн үл хөдлөх эд хөрөнгийг барьцаалах түрээслэх тохиолдолд энэ хуульд заасны дагуу эрхийн улсын бүртгэлд бүртгүүлэх бөгөөд тэгээд Иргэний хуулийн 152.2-т заасан өмчлөгчийн зөвшөөрлийг нотариатаар гэрчлүүлсэн хуулбарыг хавсаргана гж байгаа байхгүй юу. Тэгээд одоо бэлчээрээ эзэмших, ашиглах эрхийг тухайн иргэдийн хурлаасаа тухайн Засаг даргаасаа авсан нөгөө малчин маань ингээд улсын бүртгэлд бүртгүүлээд барьцаалаад зээл авч болох нь л дээ. Тэгэхээр тэгвэл бэлчээрт тухайн эзэмшигч малчин л тэр бэлчээрийг ашиглах нөхцөл үүгээр бүрдээд байгаа байхгүй юу. Өөр хэн ч тэр талбай бэлчээр рүү орж чадахгүй болох нь. 

Тэгвэл Монгол Улсын нутаг дэвсгэр бүхэлдээ бэлчээр эзэмших ашиглах эрх нь ингээд албажаад тэгээд үүнээс хойш хойч ирээдүй залуучууд маань эзэмших ашиглах бэлчээр олдохгүй болох гээд байна. Тэгвэл малчин мал маллах малчин олдохгүй болох гээд байна. Тэгэхээр үүнийг яах юм бэ гэдгийг мөн бэлчээрийн тухай хууль маш их яригдаж байгаа. Одоо 10-аад жил бараг 20 шахам жил яригдаж байгаа гэдгийг өчигдөр Л.Элдэв-Очир гишүүн хэлж байсан. Тэгэхээр тэр бэлчээрийн тухай хуультай холбогдуулж энэ яригдах асуудал баймаар юм энэ талаар тодорхой хариулт өгөөч. Бэлчээрийг хэрэв барьцаалдаг ингээд зээл авдаг болоод эзэмшдэг болоод энэ нь албажаад явах юм бол нөгөө бэлчээрийн хууль гаргах шаардлагагүй болох гээд байна. Тэгэхээр үүн дээр тодорхой хариулт өг. 
М.Энхболд: Хэн хариулах вэ? 80 дугаар микрофон Энхбаяр сайд хариулъя. 
Б.Энхбаяр: Үнэхээр энэ ерөөсөө энэ газартай холбоотой асуудлаар их олон байгууллага олон хууль тогтоомжоор салгаад салгах салгахдаа янз бүрээр зохицуулаад ингээд холион бантан болгосон юм. Таны асууж байгаа үнэхээр зөв л дөө. Иргэний хуулийн 152-т узуфруктын асуудал буюу бусдын эд хөрөнгийг хязгаартайгаар эзэмших ашиглах эрх гэдэг бол ерөөсөө тэр газар ч бай тэр бэлчээрийн газар ч бай тусгай хамгаалалттай газар ч бай хот суурингийн газар ч бай энэ газрыг түрээслэх харилцааг л нэгдсэн журмаар зохицуулсан Иргэний хуулиараа байгаад байгаа. 

Энэ хуулиараа зохицуулаад Газрын хуулиараа болохоороо үүнийгээ өөрөөр зохицуулсан. Кадастрын зураглал ба газрын бүртгэлийн тухай хуулиараа энэ 1999 онд батлагдсан энэ хуулиараа бол бүр юу гээд зохицуулсан гэхээр газрын өмчлөлийн бүртгэлийг кадастр гэнэ гээд хуульчилж байгаа юм. Тэгээд үүнийгээ болохоор бүр өмчлөх эрхийн бүртгэл гээд үүнийгээ болохоор бүр кадастр гээд нэршилтэй ингээд хуульчилсан Кадастрын хуулиар. Тэгсэн мөртөө Иргэний хуулиараа болохоор газрыг бол газар болон түүнтэй холбоотой бусад эрх, бусад эрх гэдэг маань узуфрукт орж байна. Сервитут орж байна. Энэ бусад эрхийг улсын бүртгэлийн байгууллага бүртгэнэ гээд хуульчилсан. Тэгсэн мөртөө ингээд бусад хуулиудаараа үүнийг бүртгэлийн байгууллага бүртгэнэ, үүнийг газрын алба бүртгэнэ, үүнийг ингээд Засаг дарга бүртгэнэ түүнд бүр байгаль орчны тусгай хамгаалалттай газрын хувьд бол бүр тусгай хамгаалалттай тэр газрын нэгж бүртгэнэ гээд ингээд тус тусад нь ингээд тэр харилцаануудаа өөр, өөр дэглэмээр зохицуулаад явсан. 
Тэгээд яг энэ асуудлаас үүсээд л саяын тэр 450 мянга, 11 мянга гэдэг энэ тооны зөрүү гараад байгаа юм. Жишээлбэл одоо өнөөдөр газар өмчлөл гэхэд газрын алба дээр 560 мянган газар иргэн газар өмчлөлийн гэрчилгээтэй байж байгаа байхгүй юу захирамж гаргуулсан. Манай улсын бүртгэлийн байгууллага дээр энэ 350 мянган иргэн бүртгэгдсэн байгаа юм. Өөрөөр хэлбэл даруй 200 мянга гаруй иргэн энэ дунд нь байхгүй. Нөгөө 200 мянган иргэн газрын албанаас авсан гэрчилгээтэй учраас би хууль ёсны төрөөс албан ёсны баталгаажсан бичиг баримттай гээд ойлгоод яваад байгаа. Гэтэл тэр газрын албаны гэрчилгээг барьцаалах тэр эрх үүсэхгүй. Захиран зарцуулах эрх үүсэхгүй байгаад байгаа. Яагаад гэхээр өмчлөх эрх зөвхөн улсын бүртгэлд үүсгэснээр өмчлөх эрх үүсдэг. Зөвхөн улсын бүртгэлд бүртгүүлснээр. 

Өөрөөр хэлбэл энэ Иргэний хуулийнхаа энэ суурь тэр асуудлуудаа бусад хууль тогтоомжуудаар ингээд өөр, өөр зохицуулснаас болоод энэ зөрүүнүүд энэ газар орон сууц маань үл хөдлөх хөрөнгө маань үнэ цэнэ нь өсөх эрсдэлгүй байх түрүүний ярьж байсан тэр нөгөө залилан мэхлэх янз бүрийн бусад гэмт хэргүүд гарахгүй байх энэ маш олон талын ач холбогдол үүнээс үүсээд байдаг л даа. Наад зах нь гэхэд л одоо гэр хорооллын төлөвлөлтийн асуудал гарахад манай иргэд нөгөө гэр хорооллын барилгажилтын компани маань өмчийн эзэнтэй л тохирох сонирхолтой. Гэтэл тэр хашаанд ерөөсөө 3, 4 гэр байдаг. Яг хэн нь өмчийн эзэн юм, нөгөө яг гэрчилгээтэй хүнтэй тохироод гэрээ байгуулдаг дахиад 2, 3 хүн тэнд нь надтай тохироогүй би бас нэг байр авна, би байр байна гээд ингээд гараад ирдэг. 

Ингээд эхлэнгүүт энэ гэр хорооллын барилгажилтын асуудал чинь хүртэл цаашаа явж өгөхгүй хүндрэл гардаг. Одоо энэ хохироод байгаа иргэдийн асуудал хүртэл шалтгаан нөхцөлийг нь судлаад үзэхээр энэ бүртгэл өөрөө үнэн зөв байж чадахгүй, энэ цэгцтэй байж чадахгүй шалтгаантай ингээд холбогдоод байдаг. Тэгэхээр энэ маань өөрөө ингээд олон учиг гэмийн суурь болоод байгаа юм. Ийм л учраас энэ асуудлыг нэг цэгцлэх юмсан гэсэн зорилго л тавиад байгаа юм л даа. 
М.Энхболд: М.Билэгт гишүүнд 1 минут өгье. 
М.Билэгт: Энхбаяр сайдаа би зөвхөн бэлчээр ярьж байна. Бэлчээрийг ингээд эзэмшүүлээд ашиглуулаад үүнийг барьцаалдаг болоод тэгээд нөгөө бэлчээрүүдээ ингээд хашаад авах юм бол Монголын нутаг дэвсгэр бүхэлдээ одоо бүгд авагдана шүү дээ. Тэгээд дараагийн залуучууд яах юм бэ? Энэ дээр л асуух гээд байна танаас. Бэлчээр яах юм бэ гэж. Бэлчээрийн тухай хууль яригдаж байгаа бэлчээр. 

М.Энхболд: 80 дугаар микрофон. 
Б.Энхбаяр: Яг энэ бэлчээртэй холбоотой асуудал бол Бэлчээрийн тухай хуулиар илүү нарийвчилж зохицуулагдах ёстой. Энэ бол Хүнс, хөдөө аж ахуйн сайдын эрхлэх асуудалд 1 дүгээрт багтдаг. Хүнс, хөдөө аж ахуйн яам дээр Швейцарын хөгжлийн агентлагийн дэмжлэгтэйгээр яг энэ бэлчээрийн газрын бүртгэлтэй холбоотой асуудлыг хэрхэн шийдэх вэ гэдэг одоо бас төсөл хэрэгжиж байгаа юм байна лээ. Энэ төслийн хүрээнд бол бас тодорхой хуулийн төслүүд боловсрогдоод явж байгаа юм байна лээ. Одоо бол зөвхөн үзэл баримтлал боловсруулах түвшинд байгаа. Батлагдаагүй байгаа. Тэгэхээр энэ бол бас илүү цаашаа хууль эрх зүйн орчинд бол тодорхой болж зохицуулах ёстой асуудал байгаа юм байна лээ.

М.Энхболд: Гишүүд асуулт асууж, хариулт авч дууслаа. Үг хэлэх гишүүн байна уу? Б.Бат-Эрдэнэ гишүүнээр тасаллаа. Б.Бат-Эрдэнэ гишүүн үг хэлье. Б.Бат-Эрдэнэ гишүүний микрофон өгье. 
Б.Бат-Эрдэнэ: Тэгэхээр энэ одоо Эд хөрөнгийн улсын бүртгэлийн энэ хуульд өөрчлөлт орохоор зэрэг ер нь та бүхэн маань энэ албан хаагчдын ажлын ачаалал нэг талдаа, нөгөө талдаа үйлчлүүлж байгаа иргэдэд ер нь хүнд суртал талаасаа цаг хугацаа зардал хөрөнгө нэмэгдэхээс эхлээд үүнийг ер нь нийтээр нь тооцож үзсэн ийм зүйл байна уу үгүй юу? Өмнө нь бол сая Энхбаяр сайдын хариулж байгаа хариултаас үзэх юм бол төрийн бус байгууллага бол өөрийнхөө одоо эд хөрөнгийг бол бүртгүүлэх тийм зайлшгүй хуулийн шаардлага бол байгаагүй юм байна гэж. Одоо бол ингээд зайлшгүй хуулиар бол бүртгүүлэх ёстой ийм зохицуулалт оруулж өгөх нь байна шүү дээ. 
Тэгэхээр би дээрх асуултыг би асуугаад байгаа юм. Одоо өмнө нь хүчин төгөлдөр үйлчилж байсан хуулийн хүрээнд Монголын үндэсний бөхийн холбоо, бөхийн өргөө бүртгүүлээгүй явж ирсэн юм байна лээ. Хуулиар заавал төрийн бус байгууллага бүртгүүлэх тийм шаардлага тавигдаагүй учраас. Тэр Монголын үндэсний бөхийн холбоо бол татварын байгууллагатай бүх төрлөөр татвараа улсад төлдөг, түүн дотроо үл хөдлөх хөрөнгийн татварыг бол жилд, сардаа сая 900 мянган төгрөг төлж ирсэн. 1998 онд байгуулагдсан гэхэд чинь 20 жил тасралтгүй татвараа төлж ирсэн ийм байгууллага бөгөөд тэгээд төрийн бус байгууллага өөрийнхөө үндсэн дүрэмдээ Монголын үндэсний бөхийн холбоо бол Монголын бөхийн үндэсний холбооны өмч бол Монголын үндэсний бөхийн өргөө мөн гэж ингэж хуульчлаад тэгээд энэ бөхийн өргөөтэй холбоотой барьцаалах эсхүл худалдах энэ бүх аливаа хөдөлгөөнийг бол зөвхөн хамгийн дээд эрх барих тэр байгууллагаар нь шийднэ гээд ингээд дүрэмдээ заагаад өгсөн юм байна лээ. 
Тэгээд одоо ямар буруу ойлголт яваад байна вэ гэхээр зэрэг энэ бөхийн өргөөг бол өмнөх удирдлагын хүмүүс өөрийнхөө нэр дээр бүртгүүлсэн эсхүл одоо худалдаад авсан юм шиг ийм буруу ойлголт явуулаад байгаа. Тэгэхээр энэ нь бол нэг талдаа ойлголтыг нь нэг болгоод зайлшгүй төрийн бус байгууллага ер нь аливаа хуулийн этгээд эд хөрөнгийн улсын бүртгэлд бол бүртгүүлж байх энэ зайлшгүй шаардлага үүрэгжүүлээд өгч байгаа нь сайн боловч нөгөө талдаа гарах зардал иргэдэд учруулах хүндрэл энэ талаас нь бол бас нэлээн цогцоор нь анхаарч үзэх ёстой байх гэж энэ хэлэлцүүлгийн явцад үүнийг нь тал талаас нь нягталж үзээд тодорхой тоотой нь өдөр судартай нь хөрөнгө санхүүтэй нь хүн хүчнийх нь ачаалалтай нь юмыг нь тодорхой болгохгүй бол сүүлдээ аль, аль талдаа ачааллаа дийлэхгүй тэгээд иргэдийн дунд хүнд суртал бухимдал чирэгдэл бий болгох ийм шалтгаан болох вий гэж. Ийм зүйлийг би хэлье. Баярлалаа.


М.Энхболд: Гишүүд үг хэлж дууслаа. Одоо санал хураана. Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 

56 гишүүн оролцож 85,7 хувь нь саналыг дэмжсэн байна. Гишүүдийн олонхи нь үзэл баримтлалыг хэлэлцэх нь зүйтэй гэж үзсэн тул Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөлтэй хамт өргөн мэдүүлсэн Хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Кадастрын зураглал, газрын кадастрын тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Нотариатын тухай хуульд нэмэлт, өөрчлөлт оруулах тухай, Иргэний хуульд өөрчлөлт оруулах тухай, Цахим гарын үсгийн тухай хуульд өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Үл хөдлөх эд хөрөнгийн барьцааны тухай хуульд өөрчлөлт оруулах тухай, Санхүүгийн түрээсийн тухай хуульд өөрчлөлт оруулах тухай, Хаягжуулалтын тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Ингээд бүртгэлийн багц хуулийг хэлэлцэх эсэхийг шийдлээ. Энэ багц 4 хуулийг ажлын хэсэг байгуулаад Хууль зүйн байнгын хороо ажлын хэсэг байгуулаад гэхдээ зөвхөн Байнгын хорооны гишүүд гэхгүйгээр бас бусад гишүүдийг оролцуулж одоо ажлын хэсэг байгуулаад ингээд энэ хуулийн талаар саяын гишүүдийн ярьж байгаа асууж байгаа зүйлүүд тэгээд нэлээн анхаарал татсан юмнууд нэлээн яригдлаа. Ингээд ажлын хэсэг сайн ажиллаад чуулганаар анхны хэлэлцүүлэгт оруулж ирэхдээ бол сайн бэлдээрэй Энхбаяр сайд. Ингээд Байнгын хороонд шилжүүллээ. 

Өнөөдрийн чуулганы нэгдсэн хуралдаанаар хэлэлцэх асуудал хэлэлцэж дууслаа. Чуулган үүгээр өндөрлөж байна. Одоо Даргын зөвлөлийн хуралтай. 

Дууны бичлэгээс буулгасан:

ПРОТОКОЛЫН АЛБАНЫ 
ШИНЖЭЭЧ
                                                                      Д.УЯНГА   

